
ЁМДУГОНЫ ХЪУЫДЫТЁ

ЦЁМЁЙ ЦАРД ЙЁ ГАЧЧЫ СБАДА
Рæстæг размæ цæуы, дугивæнтимæ ивæм мах дæр. Фæлæ уый 

æнхъæл чи уыд, æмæ цард афтæ ныззыгъуыммæтæ уыдзæн. Мæ хъус 
тынг лæмбынæг дарын ног фæлтæртæм, рæстæджы ногдзинæдтæм 
æмæ сæ фæстиуджытæм. Зæрдæ барухс, зæгъгæ, мæ бон зæгъын 
нæу, уымæн æмæ, æрхæндæг цы ныввæййы, æндæр æм рухс нæ 
кæлы. Æмæ цæмæй? Лæг дæрдтыл куы хъуыды кæна, кæстæрты 
фидæныл куы сагъæс кæна, фыдæлтæй йын цы хæзнатæ баззад, 
уыдоны абоны уавæрыл йæ цæст куы ахæсса, уæд ай-гъай ных-
хаудзæн сагъæсты. Лæгыл фидæны фæлтæрты раз цы хæс æвæрд 
ис, уый æнкъаргæйæ, зæрдæйæн куыд ис хъæлдзæг зарджытæ 
кæнæн, абон нæ алыварс куы акæсæм, уæд. 

Мах Ирыстонæй дæрддзæф цæрæм – Лабæйы, хъæрæсейæгтæ 
æмæ черкесæгты ‘хсæн. Ирон æвзаг нæ фыдæлты æгъдæуттимæ  
бахъахъхъæнын махæн зындæр хъуыддаг у, уæмæн æмæ, раст 
куы зæгъон, уæд, иуæй, ирæтты нымæц ам къаддæрæй-къаддæр 
кæны, иннæмæй та ма дзы чи ис, уыдонæн дæр иннæты ‘хсæн 
се ‘взаг сæттын райдыдта. Уыцы телефонтæ æмæ Интернет фе-
сæфтой адæмы. Æз уыцы хъуыдымæ æрцыдтæн, æмæ, цæмæй 
адæм фæстæмæ кæрæдзи æрæмбарой, цард йæ гаччы сбада, уый 

тыххæй ахуыссын кæнын хъæуы электрон рухс. Æндæр гæнæн 
дзы нæй. Уæд адæм сæ алыварс акæсдзысты, фос дардзысты, суг 
сæтдзысты, сæ цæхæрадæтты кусдзысты, Къостайы чингуытæ 
кæсдзысты... Мæ фыдыфыд Налыхъ Къостайы «Ирон фæндыр» 
кæрæй-кæронмæ зæрдывæрдæй каст. Мæ фыд Къостайы уацмы-
стæн зыдта се ‘рдæг, æз та – дæс проценты. Куыд базона сывæллон 
скъолайы ирон æвзаг, кæд æмæ йæ хæдзары йæ ныййарджытæ æмæ 
ма уыдоны ныййарджытæ дæр иронау нал дзурынц?! Сывæллонæй 
цы агурут?!  Кæимæ дзура иронау?! Бацæут-ма Дзæуджыхъæуы 
чингуыты дуканимæ Маркусы уынджы –  уæзæй сæ тæрхæджытæ 
бынмæ æртасыдысты. Кæсгæ та сæ чи кæны? 

Узбекæгтæм ахæм ныхас ис, кæрæдзийæн, дам, ардыгæй рай-
соммæ халва, халва куы кæнæм, уæддæр нæ дзых не садджын 
уыдзæн. Нæ хъæуæй абон йе ‘ртыккаг хай дæр нал ис, зæххыты 
кой нал кæнын. Нæ рынчындонæн бындур сæвæрдта Баскаты Петр, 
йæ номыл мемориалон къæй уыд рынчындоны къулыл. Ныр æй 
раппæрстой æмæ дзы бакодтой, Хъæрæсейы цæрджытæ сæхæдæг 
дæр кæй нæ зонынц, ахæм адæймаджы номыл къæй. Уый иунæг 
дæнцæг нæу. Къоста ам цы æрзæткъахæнты куыста, уым дæр уыд 
мемориалон фæйнæг йæ номыл. Фæлæ та уый дæр асастой, нал 
ис.  Черкесскæн йæ фылдæр арæзт æрцыд Цъæхилты Захарбеджы 
агуыридуры заводы руаджы. Абон завод зæххимæ слæгъз кодтой, 
йæ бюст дæр уым нал ис. Æз никæмæй хъаст кæнын. Цыдæриддæр 
ныл æрцыд, уым нæхæдæг стæм аххосджын. Нæ хæцæм кæрæ- 
дзийыл – уый нæ низ у. Нæ кæнæм аргъ кæрæдзийæн. 

Æз тынг хорз хъуыды кæнын «Иры Стыр Ныхас»-ы фыццаг 
съезд. Стæй уый фæстæйы съездтæ. Бауырнæд уæ, бирæтæ сценæмæ 
рацыдысты сæхи равдисынмæ. Уыйбæрц уынаффæтæ фæхастой, 
уыйас рæсугъд ныхæстæ фæкодтой, æмæ дзы цардмæ та, зæгъæн 
ис, ницы рахастой. Ныр дзы ног сæргълæууæг ис, æмæ нæ ныфс 
дарæм, цæхгæр ивддзинæдтæ кæй æрцæудзæн, ууыл. 

Ирыстон, ирон адæм, нæ кæстæртæ, ирон æвзаг æмæ литературæ 
Хуыцауы фæдзæхст уæнт! Нæ фидæн та – нæ абонæй рæсугъддæр! 

БАСКАТЫ Бола, 
Хъёрёсе-Черкесты Республикёйы 
Къостайы хъёуы (Лабёйы) цёрёг

ТЕДЕТЫ ЕФИМ: 95 АЗЫ

(1929 – 2019)

Иунёг ёмбарын нё Дунейы уёрёхы, – 
Цардмё дё удёй ёртахтён. 
Фидар ёрсагътон мё къёхтё Нёртон зёххы, – 
Зон ёй, дё туджы ёртах дён...

ТЕДЕТЫ Ефим

        ЁЗ ИУНЁГ ДЁН, 
ЁМБАЛ ЗЫНЁГ НЁМА ИС…

  АРТЫ ФАРСМЁ 
Арт ыссыгъди гъæйттæй, 
Арты къæрцц-къæрцц хъуысы,  
Сугты лыг кæрæттæй 
Доны урс фынк сысы. 

Фестæм куыст. Нæ зардæй 
Сыгъдæг уæлдæф ризы. 
Стыр цæхæры радæй 
Хъуыдыдытæ тъизынц. 

Цъупп хæхтыл æртыхсынц 
Урсдымæг æврæгътæ. 
Тæвд фæныкæй хъуысынц 
Картæфты гæрæхтæ. 

Мах, фæллойы адæм, 
Алы хатт дæр хатæм, 
Конд кæй вæййы хойраг 
Хуры зæлдаг тынтæй, 
Зæххы адджын сойаг, 
Стæй лæджы хъуыдытæй. 

       АРВЫ ДУАР 
Федтон диссаг: иу хур боны 
Арвы рухс дуар фегом. 
Расырдтой дзы урс бæлоны 
Сау цæргæстæ, – федтон... 

Ферттывтой сæ тугцæстытæ, 
Аркъæуттау – сæ ныхтæ, 
Афтæмæй йæм удхæсджытæ 
Сарæзтой сæ тыхтæ. 

Гъæтт! Фæцæйхауд сæрсæфæнмæ 
Бæлон хæхты фæхстыл, 
Удаистæй стыхстис æмæ 
Абадти мæ уæхскыл.

        ЁРЧЪИТЁ 
              Легендё 
Раджы, дам, æлдармæ хæхты 
Иу лæг æххуырсты фæцыд. 
Мæгуыр лæг йе ‘ргом ныхæсты 
Домдта йæ куыстæн æмгъуыд... 

Æлдар дыууæ ‘рчъийы иубон 
Баппæрста мæгуыр лæгмæ. 
– Цалынмæ батонай адон, – 
Загъта йын, – кус мæм уæдмæ. 

Сразы ис: аст азы дæргъы 
Хохаг хуыр дуртыл фæцыд. 
Хъуысти йæ уæззау уынæргъын, –
Æрчъитæн тонæн нæ уыд. 

Райста уæд иубон йæ уадындз, 
Хъарæджы цагъд дзы кæны: 
– Хурзæрин, баххуыс кæн, ратындз, 
Баххуыс кæн: сæфын, мæлын... 

Æврæгътæй хохы дыдагъмæ 
Уарыд йæ цæстытæй зæгъ. 
Уадындзæн йе ‘рхæндæг цагъдмæ 
Кодта хуыдыхæлдтæ зæхх... 

Уалынмæ фыййауы размæ 
Февзæрди иу лæг æваст. 
– Радзур, цæмæй нал фæразыс? 
Ракодта мæгуыр йæ хъаст. 

Бæлццон ын радзырдта: – Де стыр 
Хъизæмаргæнæг куысты 
Де ‘рчъитæ галдзармæй не сты, – 
Уыдон лæгдзармæй ысты. 

Уыдон æвдисынц тыхтона, – 
Сау мæрæн ницы лæууы. 
Æмæ сæ тагъддæр, мæ къона, 
Зæххы ныгæнын хъæуы... 

Тугцъирæн туг у йæ цард дæр, 
Уый йæ ныхъуыры зыдæй. 
Уымæн, ныгæнынæй дарддæр 
Дунейыл хосгæнæг нæй. 

Фыййауы уадындзы зардæй 
Айзæлыд кæмтты йæ цин: 
Йе ‘рчъиты федта лæзæрдæй, 
Æмæ йæ сагъæс фæци.

              МЁ УЁРДОН 
Къæвда рæстæг уа, арф миты лæгæрдон, 
Мæ хъысмæт у æгæр уæззау, цæуыл? 
Мæхицæн тулдзæй сарæзтон лæгуæрдон 
Æмæ фæдисæй тар хъæдмæ цæуын. 

Цæуын... Фæцæуын сау хохы лæгæтмæ, – 
Мæ хæдзар уым ис, уыцы ран цæрын. 
Цæмæй фæфидон арф кæмтты лæггæдтæ,  
Мæ хъисфæндыр æрхæндæгæй цæгьдын. 

Æрттивынц ам бæрзонд хæхтæ ызгъæртау, 
Æдзæрæг дуне – сау мигъты хæтæн, – 
Тæдзынæгау мæ цæссыгтæ ызгъæлдта 
Мæ сау хъысмæт мæ фæндыры тæнтæм. 

Æз иунæг дæн, æмбал зынæг нæма ис, 
Бæрзонд хæхты, хæтгæ цæргæ, мæ къух 
Нæ сахуыр и цыкуратæ нымайын, – 
Нымайын арвы стъалытæ æдзух... 

Уæдæ нæм ис æмсæрзарды Фæлвæра?! 
Хъæддаг æрсытæй ме ‘рдхордгæндтæ ис. 
Мæ хъисфæндырæй ацæгъдын фæлварын, 
Сæ ныхтæй мын фæцæйтонынц йæ хъис... 

Цæрын æз афтæ: тар хъæдæн йæ сагъæс 
Куы райхалон, нæ урс хæхтæ мæнæн 
Уæд ратдзысты дзыхъхъыннæуæг уæззау хæс, 
Æмæ мæм калдзæн диссаг балц тæмæн. 

Цæй, размæ уæдæ! Арвнæрдæн йæ рæхыс 
Æз арæмыгътон. Тул, мæ уæрдон, тул. 
Мæ фæндаг хæхтыл Дун-дунетæм ахызт. 
Йæ иу цалх мæй у, иннæ цалх та – хур.

            НЁЛГОЙМАГ 
Зыны йæм ирдæй арф комæн йæ къæсæр. 
Куыд диссаг у йæ æрдзæйконд фæлыст! 
Кæсы йæм афтæ: дунейыл æппæт дæр 
Йæ разы у сылгоймаджы æнгæс. 

Цы ис йæ зæрды? Ацу ‘мæ йæ базон? 
Йæ бæхæй цадæг фæндагмæ æрхызт, 
Кæсы, æмæ хъуынаты бынæй суадон 
Кæны уырдыгмæ къæдзæхыл пырхмызт. 

Йæ фарсмæ комы – урсзæнгджын бæрзытæ, 
Сæ саггæмтты та цъиуахстæттæ ис. 
Сæ æвдисын нæлгоймаг сæ кæм зыдта, 
Куыд нæ сыл кодта фыр уарзтæй фырдис?.. 

Сæ хауты конд æнæдзургæ æвдисы: 
Куыд диссаг ысты аууондар хызæн? 
Æппæтæй дæр сылгоймагæн уыдысты 
Сæ уæнгты конд, сæ дзыккуты хуызæн... 

Нæй, уыдоныл нæ аххæсдзæни хур дæр, 
Фæлæ куы дæттид ахæм тых йæ уарзт, 
Уæд уаид царды сабиты мад дур дæр,  
Зæхх фестид авдæн, афтæ йæм фæкаст.

         ЗАГЪДЫ ПЛАНЕТЁ 
О стыр Дуне! Дæумæ дзурын къæйныхæй, – 
Мæ риссаг фарстæн де ‘ргом хъуыды зæгъ. 
Æнæвгъауæй дæ кæрæф зонд, дæ тыхæй 
Ныддихтæ кодтай галы цармау зæхх. 

Æниу уæ адæм цаудæй уа, хъæздыгæй 
Фыдбылызæй цæмæн ысты ирвæзт? 
Куынæ сæ судза хуры цæст йæ зынгæй,  
Уыдаид уый дæр афонмæ дæр уæрст. 

Æрдз радта цардæн налхъуыттæ æнæвгъау, 
Нæ кæнын ууыл загъдкъахæгау хыл,  
Фæлæ рæдауæй хур æмæ уæлдæфау 
Цæуылнæ ысты иумæйаг зæххыл?! 

Зæххы хъаймагъ зыд бирæгътæн æвгъау у, 
Дæ хай фæци, – ныгуд æмæ йæ пир. 
Кæд афтæ у, уæд аивад хæзна у, 
Цæмæн у гъеуæд иумæйаг Шекспир?! 

Нæхицæй гуыры хос кæнын нæ рыстæн, 
Хæссы нæ былмæ цадæггай нæ къах. 
Æви нæ хатæм: тагъд дуджы цæудзыстæм 
Нæ кæрæдзимæ дон курынмæ мах?
 
Гæнæн ис, хауа сау арвæй фыд ихтæ, 
Куы кæна зæхх æд горæттæ дæлдон, 
Кæрæдзи уæд куыд хъахъхъæндзыстæм дихтæй, 
Куыд лæудзыстæм кæрæдзимæ æнгом? 

Нæ зæххæн мах ысныв кодтам тæссаг дуг, 
Кæрæдзимæ æртхъирæнтæ кæнæм. 
Зæгъ-ма мын: уый нæ амонды нысан у, 
Æви куырмæй нæ адзалмæ цæуæм?

               ЭЛЕГИ 
Диссæгтæ: аныгуылд хуры цæст, 
Дард кæмдæр бандзæрста арт. 
Зæхх, цыма сау арвыл баныхæст, 
Афтæ йæ сырх пиллон калд. 

Дзæбидыр?.. Диссаг, куыд фидыдта, 
Цъупп хох ын – дардмæ кæсæн. 
Раст цыма сагъдау ныффидар ис 
Бур мæй йæ сыкъаты ‘хсæн. 

Исдуг мæ зæрдæ нæ бамбæрста, 
Ахæм ныв фенгæйæ, мæт, 
Фæлæ мыл цадæг æрбаппæрста 
Сагъæсты сауконд нымæт. 

– Ехх, Дуне, – загътон: – Цы бакæнон? 
Радзур мын, ма у æмыр, 
Уарзт нын куы дæттыс æнæкæрон, 
Цард та цæмæн у цыбыр? 

Афтæ у, афтæ уыд æрдзы конд: 
Ивы фæлтæры фæлтæр. 
Гъе, фæлæ хи цард, йæ нывысконд, 
Оххай, æвгъау у уæддæр. 

Дис мыл æфтауынц сæ тæмæнæй 
Стъалытæ, арвмæ кæсын. 
Цас ма цæрдзысты æнæ мæнæй, 
Уымæ хæлæгæй мæлын.

АНДРЕЙ ШЁГРЕН: 230 АЗЫ

(1794 – 1855)

Шёгрены куыстытё сёвёрдтой                   
фидар бындур ирон ёвзагзонындён, 
райхъал кодтой куырдиатджын                  
адёмыхатты фынёй тыхтё.

Абайты Васо

ХЪУЫССÆТЫ Зæлинæ, 
РЦИ-Аланийы культурӕйы министры хӕдивӕг,

филологон наукæты кандидат

ИРОН АДЁМЫ ФИДЁН 
РАЙДЗАСТГЁНЁГ

Академик Андрей Шёгрены райгуырдыл сёххёст 230 азы
Уæрæсейаг æвзагиртасæг, историк æмæ этнограф Андрей Шёгрен 

(1794–1855) нымад у ирон æвзагзонынады традициты бындурæвæрæ-
гыл. Æппæт специалисттæ дæр æй хонынц ирон адæмы удварны хæзна 
зонадон æгъдауæй иртасыны гуырæнтæн фыццаг ахъаззаг уавæртæ 
саразæг.

Нæ Иры хæрзгæнæг ахуыргонд йæ иртасæнтæ райдыдта XIX æнусы 
30-æм азты. Уæд Кавказы фæцард дыууæ азæй фылдæр. Ирон æвзаг 
бæстондæр базоныны тыххæй æрзылд Ирыстоны бирæ кæмттыл. Йе 
‘нæниздзинады уавæрмæ гæсгæ йæ архайд бынтон зæрдæйы фæндиаг 
нæ рауад, фæлæ уæддæр йæхицæй разыйæ баззад. Фыста, 1837 азы 
кæрон Бетъырбухмæ Кавказæй кæй æрбаздæхт зæрдæрухсæй. Кæд йæ 
иу цæст бынтондæр бакуырм, фæндагыл тынг суазал, уæддæр, дам, 
ирон æвзаджы грамматикæйы тыххæй бæлвырдгонд æмæ хъæздыг 
æрмæг æрæмбырд кодтон. 

Уыимæ, ирон адæмы æвзаг æмæ традицион культурæ ахуыргæн-
гæйæ, æмгуыст кодта иннæ адæмыхæттыты минæвæрттимæ æмæ сын 
фæахъаз сæ ратæдзæнтæ иртасынмæ бавналыны хъуыддаджы.

Зынгзæрдæ ахуыргонды сæйраг зонадон куыст «Ирон грамматикæ» 
(«Осетинская грамматика») рухс федта 1844 азы. Æвзагзонынады 
къабазмæ уæзгæ æвæрæны тыххæй Андрей Шёгрены равзæрстой 
Уæрæсейы наукæты академимæ, францаг университет та йын радта 
Вольнейы преми. 

«Ирон грамматикæ» уайтагъд ахуыргæнæн чиныгау сси Хетæг-
каты Къоста, Æмбалты Цоцко æмæ нæ культурæйы иннæ номдзыд 
минæвæрттæн. Цæголты Георги дзырдта, Шёгрен кæй у «нырыккон 
ирон дамгъуаты фыд», йæ грамматикæмæ гæсгæ йæ мадæлон æвзаг 
кæй ахуыр кодта ирон интеллигенцийы хистæр фæлтæр. Бафиппайд-

та ма, Шёгрен «ирон адæмы фидæны                                                                            
хъысмæт» йе уæны кæй уыдта æмæ 
сын сæ фыссынады бындурæн Кирил-
лы дамгъуат уымæн кæй равзæрста. 
Фæстæдæр номдзыд поэт Хетæгкаты   
Къоста ирон литературон æвзагæн 
бындур сæвæрдта, Шёгрен уырыссаг 
граждайнаг дамгъуаты уагæвæрдтæм 
гæсгæ цы ирон дамгъуат сарæзта, ууыл 
ма иуцасдæр бакусгæйæ.

Иртасæг Уарзиаты Вилен куыд фыста, 
афтæмæй, нæ чиныг нын сæгъ бахордта, 
зæгъгæ, ахæм ныхас ирон адæмон сфæл-
дыстады баззад, фыссынад нæм кæй нал 
уыд, ууыл сагъæсы нысанæн. Гъемæ 
Шёгрены удуæлдай архайды руаджы 
ирæттæн ногæй фæзынд фыссыны тра-
дицитæ æмæ чиныгæй зонд исыны фадæттæ. 1848 азы ма Бетъырбухы 
«Книга хвалений, или Псалтырь» («Стыды чиныг, кæнæ Псалтир»), 
Тифлисы та «Святое Евангелие» («Сыгъдæг Евангели») куы рауагъта, 
уæд уыцы традицитæ ноджы хъомысджындæр фесты. Уымæн, æмæ 
ирон æвзагыл чырыстон дины чингуытæ архимандрит Иосиф Чепи-
говский æмæ иннæ сауджынтæн радтой фадат ирæттæн сæ мадæлон 
æвзагыл аргъауынæн. 

Ирон адæмыл сæхи æвзагыл ахуырад тауыныл ныхас куы рацыд, 
уæд дæр архимандрит Иосифæн ныфсæфтауæг фыццаджы-фыццаг 
уыдысты Шёгрены грамматикæ æмæ ахуыргонды иннæ куыстытæ. 
Уæдмæ байгом сты аргъуаны скъолатæ, фæзындысты адæмон сфæл-
дыстад æмбырдгæнджыты куыстытæ.

Ам зæгъын æмбæлы, номдзыд ахуыргонды сæйраг куыст «Осе-
тинская грамматика с кратким словарем осетинско-российским и 
российско-осетинским» къорд азы размæ иттæг аив фæлгонцгондæй 
ногæй рухс кæй федта Мæскуыйы Уæрæсейы наукæты академийы 
Горькийы номыл дунеон литературæйы институты. Редактор-чины-
гаразæг сси филологон наукæты доктор, профессор Исаты Мæхæмæт, 
рецензенттæ – Уæрæсейы наукæты академийы уæнг-уацхæссæг Виктор 
2 Мах дуг №4 2024

Гацак æмæ филологон наукæты доктор, профессор Казбек Султанов. 
Ацы рауагъдмæ Абайты Васойы аккаг фæдон ныффыста йæ бæстон 
уац «Академик Андрей Шёгрен – ирон æвзаг иртасæг».

Уæрæсейы наукæты академийы Æвзагзонынады институты сæйраг 
зонадон кусæг, Уæрæсейы æрдзон наукæты академийы академик, бирæ 
зонадон уацтæ æмæ монографиты автор Исаты Мæхæмæтæн æххæстæй 
бантыст ирон адæмæн лæггадгæнæг ахуыргонды сурæт снывæндын. 
Уæлдай ахсджиаг та ма уый у, æмæ автор, XVII æнусы кæронæй XIX 
æнусы астæумæ Кавказы цы бæлццон-иртасджытæ уыд, уыдонæн 
сæхи æмæ сæ зонадон куыстыты тыххæй æрмæджытæ дæр кæй радта.                                                                                                                                 
Зæгъæм, ныхас цæуы Николас Витсеныл, Иоганн Антон Гюльден-
штедтыл, Якоб Рейнеггсыл, Юлиус фон Клапротыл. Клапротмæ дæр 
ис «Ирон грамматикæйы фæлтæрддзинад» («Опыт осетинской грам-
матики»), зæгъгæ, ахæм куыст. Шёгрен æмæ йæ европæйаг фæдонтæ 
банкъардтой, ирæттæ кæд кавказаг адæмыхатт сты, уæддæр сæ ратæ- 
дзæнтæ ирайнаг адæмтæм кæй цæуынц, æмæ сын фæци абарæн-историон 
иртасæнтæн гæнæн. Уымæ гæсгæ Исайы-фырт загъта ахæм ныхæстæ: 
«Заслугой вышеупомянутых путешественников-кавказоведов является 
то, что в их сочинениях накопился достаточный материал, который 
привлек внимание ученых, заинтересовал их осетинским языком и 
вскоре позволил им начать научное изучение истории и языка осетин». 
Шегренæн ирон зонады йæ сæйраг тырысахæсджытыл та нымайы 
Всеволод Миллер æмæ Абайты Васойы. 

Б И А З Ы Р Т Ы К р о м в е л

Х Ӕ Р З Г Ӕ Н Ӕ Г Х О Р З Е Л И А Й Ы Х О Р З Ӕ Х

* * *

Р у х с з ӕ р д ӕ

б ӕ р з ы с ы ф т ӕ р ы л 

з ӕ л д ӕ г т ӕ 

у а ф т а 

х у р.

Й ӕ х у р т ӕ, 

й ӕ т ӕ к ъ у т ӕ й *  й ӕ ф а р с м ӕ 

к ъ ӕ б ӕ л д з ы г к о к о- у д д з ӕ ф.

* * *

Ӕ р дз у ы н д Х ӕ б л и а т ы З а р е м ӕ й ӕ н

М ӕ ц ӕ с т ы р у х с ӕ н 

с у с х ъ ӕ д ы л ы с т ӕ г к ъ а л и у т ы л 

ӕ р ц а у ы н д з ӕ г с т ы 

ӕ р т ӕ х т ы х а л т ӕ, 

ӕ м ӕ с ӕ у а л д з ы г о н 

р ӕ с у г ӕ й 

р у х с к ӕ л ы, 

ӕ р т т и в ы н ц.

З ӕ р д ӕ и с г ӕ ф ӕ л м ӕ н к ъ ӕ в д а й ӕ 

М и г ъ д а у ы г и р ц ц ӕ * *  ч ы з г а и у в а р с к о д т а х у р ы, 

й ӕ х ӕ д ӕ г л ы с т ӕ г ц ӕ п п у з ы р т ӕ й 

б а в н ӕ л д т а з г ӕ х ӕ р д г а з о н т ӕ м ӕ д з ӕ с т х и з ӕ й з и л ы н.

* Т ӕ к ъ у – т ӕ р х ъ у с ( с ы в ӕ л л о н ы ӕ в з а г ы л)
* * Г и р ц ц ӕ – ( д ы г.) с ӕ р ӕ н ч ы з г 

Поэз

* * *
Уалдзыгон уарын 
алы хиталӕгӕн 

уӕрста 
ӕртӕх-ӕртӕхтӕ 

амондау.

Цыхуыздӕр къӕвда 
хурау 

алцӕуыл не ‘ххӕсы.

* * *
Иннӕтау 

ӕртӕх 
иу къалиуӕй 

иннӕ къалиумӕ 
ӕрхауди.

Бинаг къалиу ма 
хӕрзцадӕг банкъуыст, 

къӕвда фӕци.

КУАДЗӔН
Алондоны сакъадахыл 

бӕлӕсты ӕхсӕн 
бӕгуы бынаты 

тӕхынтӕй, 
зарджытӕй, 

мелодитӕй ӕххӕст 
царди 

саумӕлгъ.

Дзӕуджыхъӕуы 
уылӕнты дуртӕй, 
дурты уылӕнтӕй, 

алдоны бӕлӕстӕй, 
дидинджытӕй ист 

зарджытӕй, 
мелодитӕй 

зарыди 
саумӕлгъӕ уалдзӕджы.

Саумӕлгъӕйӕ зарыди 
нӕ арвзӕххыл, 
Ӕцӕг Дунейӕ 

хӕрзӕгъдау 
адӕймӕгты удтӕ 

бавнӕлдтой:
бӕрзонд-уӕрӕх 

уалдзыгон 
хӕрзаудӕнтӕ кӕнын.

* * *
Есоимӕ 

сӕйрагсахар 
Дзӕуӕджыхъӕу 

уыны
йӕ раны бӕрзӕнд
Сӕнайӕ дарддӕр,

дуне.

Хуыцауы сфӕлдыст 
аллонты ӕвзагыл ӕгъдау 
сӕфтӕй бахиздзӕн мах.

* * *
Ничердыгӕй, 

денджызӕй тыхджындӕр 
мӕ дунемӕ ‘рбаивылд 

ӕнӕном 

нымӕрнизау 
удгӕвзгӕнӕг, 
монсӕттӕг 

уынгӕджион.

Дауӕгау ахӕм аиппӕй фыддзавдӕн 
ис иунӕг ӕвӕджиауы ирвӕзынгӕнӕг –

мадӕлон сӕйрагсахар Дзӕуӕджыхъӕуӕй 
мадӕлон дзырд.

* * *
Дзӕуӕджыхъӕуы

Алондоны хӕристы сӕрмӕ 
стъалытӕ ногӕй, 
фаронты-фаронау 

арвыл 
раздӕры нывӕг* 

ӕвдыстой.

Фисынмӕдзӕуджытӕ 
авд хойӕ 

сӕ кафтмӕ 
сӕйрагсахайраг 

номджын студент 
Сӕрмӕты хуыдтой.

Сӕрмӕт сӕм 
ӕрдуйӕ нарӕгдӕр 

авд хидыл 
авд ӕрра доныл ахызти, 
хӕхтӕй ӕвдӕммӕ схызт, 

стӕй уырдыгӕй авд арвмӕ 
асиныл 

сфардӕг.
 

* Нывӕг – рисунок

Сӕумӕйы рухсмӕ Сӕрмӕт 
нал ссардта кафӕн мус,

фӕсфисын фесты 
кафгӕ-кафын 

чызджытӕ сӕхӕдӕг.

Дзӕуӕджыхъӕуы
Алондоны хӕристы сӕрмӕ 

стъалытӕ ногӕй, 
фаронты-фаронау 

арвыл 
раздӕры нывӕг 

ӕвдыстой.

* * *
Зары йын, 

дуры уарзы 
ӕрдз, – 

змӕлы, змӕлы, 
змӕлы.

Зары йын, 
дуры уарзы

дымгӕ, – 
дымы, дымы, 

дымы.

Зары йын, 
дуры уарзы 
къӕвда, – 

уары, уары, 
уары.

Зары йын, 
дуры уарзы

мит, – 

ӕмбӕрзы, ӕмбӕрзы, 
ӕмбӕрзы.

Зары йын, 
дуры уарзы 

мӕй, – 
кӕсы, кӕсы, 

кӕсы.

Зары йын, 
дуры уарзы 

хур, – 
зӕрин, зӕрин, 

зӕрин.

Зары дур,
айӕппӕт зарджытӕ 
мӕнӕн йӕ удӕй, – 

удӕй, удӕй, 
удӕй.

* * *
Арвзӕххон 

нӕлгоймагӕн 
нысанмӕ 

цӕуын, лӕгӕрдын 
ӕрвон фӕндагыл 

ӕнцондӕр у, 
зӕххарвыстӕн.

Уаллон 
тротуары асфальтыл 

йӕхи арвыроныл барста.



25

* * *
Дымгӕйы ӕрбахӕссӕггаг – 

дымгӕйы амӕттаг.
Библи 

Дымгӕ не ‘рбахӕссы
Райгуырӕн.

Хуыцауӕй ратгӕ, 
арф – ӕрвон тыгъдад у.

Дымгӕ не ‘рбахӕссы
ӕмбал.

Лӕгдзинадӕй ссаргӕ,
 мойнаг у.

Дымгӕ не ‘рбахӕссы 
ном.

Ӕгъдау-фӕллойӕ скӕнгӕ, 
бӕрзонд у.

Дымгӕ не ‘рбахӕссы
мадӕлон ӕвзаг.

Хуыцауӕй ратгӕ,
Райгуырӕны Хуыцау у.

* * *
Нӕртон 

йӕ мон – 
йӕ сӕры кадӕн 

ӕрхаста 
йӕ сӕр 

ӕмбалы сӕрыл 
кардмӕ.

* * *
Догъыты фӕныкӕй 

ахуырстау 
фӕззӕджы кӕрон 

ӕмӕ уалдзӕджы райдайӕн 
хӕссынц ӕмхуызон бакаст: 

мӕгуыр, 
тӕригъӕддаг – сӕ уынд.

Сӕ иу ӕгъуызы аныгъуылди
рӕсугъдӕй, 

иннӕ дзы растади рӕсугъдӕн.

* * *
Нызгъӕлди.

Чи йӕ зоны, цы кӕны, 
цӕмӕй фӕрысти 

дысон 
бӕрз.

Асӕст. Донбыл нӕй змӕлӕг.
Ныннарӕг, ныссабыр 

цӕугӕдон.

* * *
Цыма хуыздӕрӕй-хуыздӕр 

рӕсугъддӕрӕн, 
бӕрзы кронӕйы 

фидауцӕн, 
иугай

 хурдзӕф бур сыфтӕ 
бӕласыл фӕзынди.

Сафы 
сӕрдыгон дидинӕг 
йӕ афоны хӕрздӕф.

* * *
Зӕронд акъаци 

ам кӕм федта арс, 
фӕлӕ уыйау 

аныгъуылди зымӕгон 
дӕргъвӕтин фынӕйы.

Кӕд ма йӕм
Алондоны цыхцыри-сусӕг 

уылӕнтӕ 
исты хуызы фӕхъуысынц,

кӕннод мӕйдары 
стъалыарӕх 

ӕрвы алфавиты мыртӕм
адары йӕ хъус,

уый йеддӕмӕ 
тарф ӕмӕ дӕргъвӕтин у 

суанг сыфтӕры мӕйы хурмӕ 
йӕ мидхӕтӕны дуне.

Акъаци рагхынцӕгау
къуырийы бонтӕй раздӕр

ӕркалдта, 
ӕрызгъӕлста йӕ сыфтӕр, 

цӕмӕй йӕм стӕй 
цӕуой 

йӕ фынты 
бур къахвӕндӕгтыл 

хуры тӕкъутӕ 
ӕмӕ фалзӕххытӕй 

ӕгъуыст 
экзотикон нывтӕ дӕр.

Урсӕфцӕг ссырхилау*

Алондоны тӕнӕг донвӕдыл 
сагты аст ифтыгъд цӕдисыл, 

скифтӕй ӕрласгӕ 
мӕйы рухсмӕ 

зурӕдор** змӕлӕгау кодта, 
зӕронд акъацимӕ дардӕй 

дорасӕн*** 
Едзионы кондау зынди.

Акъаци Дзӕуӕджыхъӕуы зӕххыл фӕзынди XIX ӕнусы кӕрон – XX 
ӕнусы райдайӕны. Ӕз йемӕ базонгӕ дӕн, сӕнгом дӕн ӕхсай фӕндзӕм 
азӕй фӕстӕмӕ. Зади Алондоны былгӕрӕтты иу кӕройнаг хидӕй иннӕ 
кӕройнаг хидмӕ, ӕмбӕлди сахары зӕронд уынгтыл. Талынг ӕмӕ сӕ 
Гӕвзмон скуынӕг кодтой, ног миназ сӕ нал ӕрӕййӕфта.

Акъаци карджынӕй хӕрзконд, уындджын здыхтытӕ, зыкъуыритӕ 
нӕ моны рагон сӕйрагсахары алыварсӕй зынди Куырдалӕгоны конд 
бындурон декоративон уацмысы хуызӕн.

* * *
Дунеимӕ 

дӕларм-уӕларм 
уалдзӕгӕн 

мыдыбындз, 
сындзы къоппайыл бадгӕ, 

йӕ базыртӕй 
уасыд.

Ӕмӕ фӕнды мыдыбындзау, фӕнды сындзау 
йӕ бынат чи ссардта, – 

ссарӕд ын Фӕлдисӕг йӕ ном арфӕйӕ.

* Ссырхил – морж 
** Зурӕдор – (дыг.) валун
*** Дорасӕн – (дыг.) скульптор

* * *
БОРСИТЫ Таймуразӕн

Мӕнӕн 
мӕ Райгуырӕн у 

зӕххарв.

Мӕнӕн 
мӕ Фыдыбӕстӕ у 

арф, 
бӕрзонд, 

монуӕрӕх-ӕгӕрон.

Дӕуӕн, Райгуырӕн, – мӕ уд.
Дӕуӕн, Фыдыбӕстӕ, – мӕ цард.

* * *
Хӕрзгӕнӕг 
Хорз Елиа 

/мӕхи цӕстӕй йӕ федтон/
бонрӕфты уасӕджы уастмӕ

къахта 
йӕ арцӕй 

адӕймаджы сконд 
талынджы тары 

бардуагӕн 
йӕ дзӕцц – йӕ тых.

Диссаг мын схондзӕн 
фидӕны археолог мӕ цард.

ЗОНДЫ ЁМЁ ЦАРДЫУАДЖЫ

НЫХЁСТЁ
 Йæ мадæлон æвзагыл чи нæ дзуры, уый у, тар хъæды мæргъты
        ‘хсæн йæхи ахстон кæмæн нæй, ахæм дзæгъæл цъиуы хуызæн.  
 Фæзæгъынц, «дзых зæрдæйы дуар у», фæлæ, бирæ зæрдæтæ
        чи бамынæг кæны, уыцы дзыхæн та цы схонæн ис? 

 Æнæууылд ныхас йæ фехсæгæн æнцон у, фæлæ мæгуыр уый у, 
        кæуыл сæмбæла. 

 Рох дæ-иу макуы уæд: нæ дзыхы ныхас нæ зонды тæлмац  кæй у. 

 Ныхас бæхыл бады. 

 Зондджын ныхас фат у, йæ фехсын та – æрдын. 

 Дæс хатты цы ныхас зæгъай, уым кад нал и. 

 Сæртæг ныхас зæрдæйæн рæхуыст у. 
 Ныхас йæ зæгъæджы уындæй рæсугъд нæу, фæлæ йæ хъуы-
         дыйæ. 

 Æрдзæй нын дыууæ къухы æмæ иу дзых уымæн ис, цæмæй 
        кусгæ фылдæр кæнæм, дзургæ та – къаддæр.  
 Зæрдæ фæсæттынæн дæс цæфæй иу лæгъз ныхас хуыздæр у.  
 Ныхасы уæз уæд, уый йеддæмæ йæ æмбарæг уыдзæн. 

 Къухæй чи аирвæзы, æмæ фæстæмæ раздахæн кæмæн нæй,
        ахæм æртæ хъуыддаджы сты: æвиппайды дзыхæй чи схауд, 
          уыцы ныхас; кæй фехстай, уыцы фат; дзæгъæлы кæй арвыстай,
        уыцы цæрæнбон. 

 Дзых æмæ гуыбыны йеддæмæ лæджы ничи фегад кæндзæн. 

 Зондджын ныхас йæ зæгъæгæй фылдæр цæры. 

 Зонды разæй цы ‘взаг фæвæййы, уый хъæддаг сырд у. Куы
        раирвæза, уæд йе ‘рцахсын – бæллæх. 

Б Е К М Ё Р З Т Ы А ф о н

С А У Д А Р Ё Г Ч Ы З Г
Н æ х æ х т а у ц а р д ы д æ р æ р м æ с т л æ г ъ з ф æ н д а г н и к у ы в æ й й ы, а р æ х 

ы н æ н æ ф æ к ъ æ д з г æ н г æ н æ й, и с д з ы х æ р д- у ы р д г у ы т æ. А д æ й м а д ж ы 
ц а р д ы з ы н- æ н ц о н, х ъ ы г- ц и н к æ р æ д з и и в ы н ц æ х с æ в æ м æ б о н а у. Й æ 
ц а р д р а й д и а н æ й к æ р о н м æ р æ с у г ъ д б о н й е т а ф ы д æ х с æ в и с к у ы- и у т æ н 
в æ й й ы … К æ й ф æ х о н æ м а м о н д д ж ы н, к æ й – æ н а м о н д. А м о н д д ж ы н æ н 
у а л д з ы г о н б о н а у й æ ц и н а х æ с с ы д а р г ъ, й æ з ы н – ц ы б ы р. Æ н а м о н д 
а д æ й м а г æ н т а а р в æ р т т ы в д а у ц ы б а р – й æ ц и н, д а р г ъ – й æ х ъ ы г, й æ 
р и с ы б о н т ӕ... У ӕ д ӕ у а р з о н д з и н а д д ӕ р а ф т ӕ: и у ӕ н ӕ р х ӕ с с ы ӕ н у с о н 
ц и н, и н н ӕ м ӕ н – м ы г г а г м ӕ р и с ӕ м ӕ ц ӕ с с ы г т ӕ. А ф т ӕ к ӕ й у, у у ы л 
м ӕ б а у у ӕ н д ы н к о д т а и у а д ӕ й м а д ж ы х ъ ы с м ӕ т. Ч и з о н ы, д ӕ у ӕ н д ӕ р 
з о н г ӕ у а. У ы й, с у д з г ӕ у а р з о н д з и н а д ы с ӕ р а п п о н д й ӕ ц а р д н ы в о н д ӕ н 
ч и ՚ р х а с т а, н ӕ с ӕ р б ӕ р з о н д к ӕ м ӕ й х ӕ с с ӕ м, у ы ц ы у ӕ з д а н и р о н ч ы з г 
у – н ӕ х о. Н ӕ к ӕ ц ы х о, з ӕ г ъ ы с ? У ы ц ы х о т ӕ д з ӕ в г а р с т ы. Ӕ з р а к ӕ н-
д з ы н ӕ н с ӕ и у ы к о й. 

Ц ӕ в и т т о н, а р ӕ х ф е м б ӕ л ы н м ӕ х о р з з о н г ӕ с ы л г о й м а г М е -
л и н к ӕ й ы л. К ӕ р ӕ д з и й ы л б а ц и н к ӕ н ӕ м х о ӕ м ӕ ӕ ф с ы м ӕ р а у. А р ӕ х 
й е м ӕ в ӕ й й ы и у й ӕ х и ц а х ъ х ъ ӕ н у с. У ы й ӕ п п ы н ӕ д з у х ц ӕ у ы с а у т ы, 
ӕ н к ъ а р д ӕ й ф ӕ к ӕ с ы з ӕ х м ӕ. Ц ы ф ӕ н д ы х ъ ӕ л д з ӕ г н ы х а с м ӕ д ӕ р 
н и к у ы б а х у д ы... 

И у а х ӕ м ы т а М е л и н к ӕ и м ӕ х ӕ р х ӕ м б ӕ л д ф е с т ӕ м. А ц ы х а т т у ы д 
и у н ӕ г ӕ й.

– Д ӕ х ӕ д ӕ г к у ы д ӕ, к ӕ м и д ӕ х ӕ л а р ? – а ф а р с т о н ӕ й.
– Х о х м ӕ т а а ц ы д, т а г ъ д ӕ й а р д ӕ м х ъ ӕ у ы.
– Б а х а т ы р к ӕ н, М е л и н к ӕ, ф ӕ л ӕ м ӕ м и д н ы м ӕ р д и с ф ӕ к ӕ н ы н, 

ӕ д з у х с а у т ӕ ц ӕ м ӕ н д а р ы, у у ы л.
– М ӕ г у ы р, у ы й с ӕ р а г ӕ й х ӕ с с ы...
– Уа г ӕ р к ӕ у ы л с а у д а р ы, ч и й ы н а м а р д ?
– М ӕ л г ӕ, з ӕ г ъ ы с ? А к о д т а ӕ м ӕ н ӕ а к о д т а...
– У ы й т а к у ы д, х ъ у а г и с т ы ?..
– Ц ы т ӕ д з у р ы с, А ф о н, а х ӕ м ӕ г ъ д а у д ж ы н х ӕ д з о н д а д ӕ й м ӕ г т ӕ н ӕ м 

б и р ӕ д ӕ р к у ы у а и д, – з у л м ӕ м ӕ м ӕ р б а к а с т М е л и н к ӕ. – С а у т ӕ с у а н г 
1 9 4 3 а з ы с к о д т а, с с ӕ д з а з д з ы д ч ы з г ӕ й.

– А у, ц ы с т ы р б ӕ л л ӕ х ы л ӕ р ц ы д, у ӕ д ӕ й н ы р м ӕ к ӕ й н ӕ р о х к ӕ н ы ?

П р оз æ

– Нӕ хъӕуы, ма мӕ фӕрс, – йӕ сӕр банкъуыста Мелинкӕ. – Уый 
мӕнӕн дӕр зын радзурӕн у, дӕуӕн та уыдзӕн зӕрдӕйы низ.

– Дӕ хорзӕхӕй, ма мын ӕй басусӕг кӕн, дӕ ныхӕстӕ мӕ ничи 
фехъусдзӕн, уадз, ӕз дӕр йӕ зыныл бахъыг кӕнон.

– Сусӕгӕй дзы ницы уыйас и, фӕлӕ ма дӕхи рыст зӕрдӕйыл рис 
цӕмӕн ӕфтауыс? Уадзӕм ын йӕ сусӕгдзинад йӕхицӕн.

– Кӕрӕдзийы цин нын ӕхсызгон куы у, Мелинкӕ, уӕд нӕ хъыг 
цӕуылнӕ бамбис кӕнӕм? – бакастӕн ӕм комкоммӕ.

– Фӕуӕд дӕ фӕндон, – сразы мемӕ, – ӕрмӕст фысгӕ мацы ныккӕн.
– Ахӕм адӕймаг рохуаты баззайынӕн ӕвгъау у...
– Уымӕй дӕр раст зӕгъыс, – арф ныуулӕфыд Мелинкӕ, – фӕлӕ, 

куы фыссай, уӕд-иу нӕмттӕ, мыггӕгтӕ аив.
– Уый дын мӕ быгъдуан.
Ӕххӕст кӕнын нӕ иумӕйаг фӕндон.
...Мелинкӕимӕ бахызтыстӕм Къостайы номыл фӕлладуадзӕн 

паркмӕ. Ӕрбадтыстӕм заз бӕласы бын даргъ бандоныл.
– Уӕдӕ хъус, – райдыдта йӕ ныхас Мелинкӕ. – Кӕй кой кӕнӕм, 

уый у Хъазанты Гафет. Уӕд ма цардыстӕм хохы. Уыдыстӕм сыхӕгтӕ, 
ӕмкар чызджытӕ. Кӕрӕдзиуыл ӕууӕндыдыстӕм, иу уыд нӕ цин, 
нӕ хъыг. Ахуыр дӕр иумӕ кодтам. Фарӕстӕм-дӕсӕм кълӕсты нын 
физикӕ ӕмӕ математикӕйӕ ахуыргӕнӕг уыдис нӕхирдыгон ӕрыгон 
лӕппу – Бреты Бало. Конд, уындӕй Гафет ӕмбылдта ӕппӕт чызджыты 
дӕр. Ӕххӕст уыд зонд, ӕгъдау, ӕфсармӕй. Уайтагъд Балойы зӕрдӕмӕ 
фӕцыд. Уӕвгӕ йӕм бирӕты зӕрдӕ ӕхсайдта. Лӕппу йӕ былы цъ-
ӕрттӕ хордта нӕ къласмӕ. Разамонӕг дӕр нын йӕхӕдӕг уыд. Урочы 
райдианӕй йӕ фӕуынмӕ чызгӕй йӕ цӕстытӕ нӕ иста. Гафет къласы 
нӕй, зӕгъгӕ, уӕд-иу лӕппу йӕ адыл нӕ уыд: дзӕгъӕлтӕ кодта, урок 
йӕ гаччы нӕ бадт. Фӕстагмӕ йӕ ӕмбарын байдыдта чызг дӕр. Хын-
цинӕгтӕ кæнгæйæ-иу, партӕтыл зилгӕйӕ, ахуыргӕнӕг уӕлдай фыл-
дӕр афӕстиат Гафеты раз. Чызджы цӕсгом-иу цъысберыйау ныссырх. 
Ахӕм сахат-иу дыууӕйӕ дӕр удхарӕй мардысты, фӕлӕ лӕппумӕ уыд 
ахуыргӕнӕджы бартӕ: чызгмӕ арӕх сидт фӕйнӕгмӕ. Кӕннод конт- 
ролон куыстытӕ... Гафеты тетрадмӕ кӕсгӕйӕ-иу мидбылты бахудт, 
йӕ хъазӕн ныхӕстӕй нӕ ирхӕфста. Ӕвӕццӕгӕн ӕм алы дамгъӕ, алы 
нымӕцӕй дӕр зынди чызджы фӕлгонц. Ӕмӕ чи нӕ бахаудаид уыцы 
саунӕмыгхуыз сатӕгсау цӕстытӕ ӕмӕ къӕлӕт ӕрфгуыты уацары... 

Сӕуӕхсиды хъӕстӕ пух рустӕ сырх мӕтӕгау зындысты. Дыууӕ быд 
дзыккуыйы хохаг суадӕттау сӕхи ауагътой аив фӕсонтыл. Кӕннод 
йӕ уӕздан къахайст, йӕ мидбылхудт. Цы уыдаид номхӕссӕн Дзы-
латы Дзанрӕсугъд йӕ цуры?.. Бало нӕ тетрӕдтӕ сӕхимӕ дӕр хаста, 
ӕхсызгондӕрӕн-иу Гафеты тетрад йӕ базы бын бавӕрдта.

Хохаг къаннӕг хъӕутӕн астӕуккаг скъола уыд иумӕйаг. Ӕрӕнцад 
дыууӕ фыдуаг доны астӕу, уӕрӕх фӕзы. Ахуырдзаутӕ цыдысты дард 
ӕмӕ хӕстӕг хъӕутӕй. Махӕй скъоламӕ уыд фондз-ӕхсӕз километры. 
Балойы хъӕу та – чысыл дарддӕр, ӕцӕг иуварс. Нӕ фӕндаг ӕмбисӕй 
уӕлӕмӕ фӕсаджил. Мах-иу къӕдз-мӕдз къахвӕндагыл хуссӕртты 
сыздӕхтыстӕм нӕхирдӕм, Бало та-иу афардӕг кӕмтты. Иу хъӕуӕй 
уыдыстӕм цалдӕр чызджы – кӕрӕдзийӕ нӕ цух кодтам. Лӕппу ар-
хайдта немӕ фембӕлыныл. Кӕд-иу нӕ фӕстӕ уыд, уӕд нӕ-иу уайтагъд 
сӕййӕфта, кӕд разӕй, уӕд та-иу, газеты кӕсгӕ, сабыргай цыд, ӕмӕ-
иу ӕй мах баййӕфтам... Афтӕмӕй чызг ӕмӕ лӕппу сӕ кӕрӕдзийы 
уындӕй уыдысты ӕфсӕст. Амонд каст ӕмӕ – уыдонмӕ.

Фӕци ахуыры аз. Фӕлварӕнтӕ радтам ӕнтыстджынӕй ӕмӕ ивд 
ӕрцыдыстӕм дӕсӕм къласмӕ. Гафет ӕппӕт предметтӕй дӕр райста 
иттӕг хорз бӕрӕггӕнӕнтӕ.

Хистӕр скъоладзаутӕй сӕрды иутӕ куыстой колхозы быдырты, 
иннӕтӕ – фермӕты. Бало дӕр йӕхи иуварс нӕ аласта: цыди фыййау, 
карста хос...

Райдыдта ног ахуыры аз. Бонӕй-бонмӕ чызг ӕмӕ лӕппу кӕрӕ- 
дзийыл ӕнувыддӕр кодтой. Гафет фаронау йӕхи иуварс нал ласта 
лӕппуйӕ. Рӕвдауын ӕй байдыдта цӕстӕнгас, мидбылхудтӕй. Бало 
йӕхи амондджын хуыдта. Ӕрдз ӕм каст рӕсугъддӕр, бон – рухсдӕр. 
Гафеты сурӕт ӕм зынди алы дидинӕгӕй дӕр. Бӕргӕ йӕ фӕндыд хохаг 
бурдидинӕг, даричин ӕмӕ джыджынатӕй арӕзт дидинджыты баст 
Гафетӕн раттын, фӕлӕ йӕ ныфс нӕ хаста.

Урокты фӕстӕ лӕппу уарзта фӕндагӕй Хӕстӕг хъӕды къохмӕ 
фездӕхын. Йӕ цӕст нӕ иста кӕрдӕгхуыз нӕзыты цъӕх судзинтӕй. Сӕ 
къалиутӕ, сӕ чъиудыппыр зӕнгтыл-иу йӕ нуарджын арм ӕрӕвӕрдта 
ӕмӕ-иу хъуыдыты аныгъуылд. Нымдзаст-иу нарӕг комы абухгӕ донмӕ. 
Йӕ уылӕнтӕ йын барста царды уылӕнтимӕ, йӕ уынӕр – фӕдисоны 
хъӕлӕсимӕ. «Ӕнусты ӕмбай – дон, хӕхтӕ... Лӕджы цард та? Абон 
– ӕрыгон, цинӕфсӕст, тыхджын. Райсом та? Ӕви нӕ цыбыр цард цы-
3 Мах дуг №4 2024

мыдисаг ӕмӕ бӕллиццаг у ӕхсидгӕ уарзондзинадӕй? Ехх, ӕвӕдза, нӕ 
царды ӕнусон куыд ницы ис», – ахӕм сӕнтты уацары-иу бахауд арӕх.

Ахуыры аз кӕронмӕ фӕхӕццӕ. Уыдис сабат, 21 июнь. Абон Бало 
дӕсӕм къласы иста фӕстӕг фӕлварӕнтӕ. Чызджыты фӕндонмӕ гӕсгӕ 
Гафет дзуапп лӕвӕрдта фыццӕгтимӕ, ома хорз дзуапп ратдзӕн, лӕп-
пуйы барӕвдаудзӕн цӕстӕнгасӕй, ӕмӕ нӕм йӕ зӕрдӕ фӕлмӕндӕр 
уыдзӕн, зӕгъгӕ. Чызджыты фӕнд фӕрӕстмӕ: лӕппуйыл ӕрцыд сӕ 
хин, – йӕ цуры фылдӕр аззайыны охыл Гафетмӕ лӕвӕрдта уӕлӕмхасӕн 
фæрстытӕ. Чызг радта иттӕг хорз дзуаппытӕ. Къамисы уӕнгтӕ йын 
ӕмвӕндӕй сӕвӕрдтой «5». Лӕппуйыл базыртӕ базад, адардта нӕм 
уӕлдай хъарм зӕрдӕ. Зын уавӕры-иу нӕ чи бахауд, уымӕн ӕххуыс 
кодта. Афтӕ, фӕстаг фӕлварӕнтӕ ӕнтыстджынӕй ахицӕн сты дӕсӕм 
къласы. Бало зӕрдӕхъӕлдзӕгӕй араст сӕхимӕ. Фездӕхт та йӕ уарзон 
нӕзыты къохмӕ. Кӕсы, ӕмӕ иу мусыйас фӕзы бӕрӕгастӕу дыууӕ 
рӕхснӕг талайы кӕрӕдзимӕ ивазынц сӕ цъӕхвӕлыст цӕнгтӕ, фӕлӕ 
иу иннӕмӕ не ‘ххӕссы. Цӕмӕдӕр гӕсгӕ йӕм сӕ иу фӕкаст Гафеты 
аууонау, иннӕ та – йӕхи æнгӕстӕ. Ӕрӕджиау сабыргай ныззылд 
фӕндагмӕ. Хуры цӕхӕр къозо Ӕргайнаты цъупмӕ фӕцӕйхызт, афтӕ 
схӕццӕ хъӕумӕ. Сӕ къӕсӕрмӕ йыл амбӕлд постхӕссӕг.

– Дӕ хӕрзӕггурӕггаг мӕн, Бало, фыстӕг дӕм.
Бало райста къонверт ӕмӕ йӕ айхӕлдта.
– Бузныг, – арфӕ йын ракодта, – Созӕйӕ у, Мӕскуыйӕ. 
Фыстӕгыл ахаста йӕ цӕст. Фӕстаг рӕнхъытæ бакаст хъӕрӕй: «...

Дӕттын паддзахадон фӕлварӕнтӕ, тагъд диплом райсдзынӕн, ӕн-               
хъӕлмӕ мӕм кӕсут сусӕны фыццаг бонты... Азилдзыстӕм та кӕмттыл, 
хӕхтыл. Лӕхурӕджы цъуппӕй фӕлгӕсдзыстӕм дард быдыртӕм... 
Цас цин, цас уарзондзинад та нын ратдзысты «нӕ рагфыдӕлтӕ» – нӕ 
куырыхон уӕйыг хӕхтӕ... Уалынмӕ нӕ кӕстӕр ӕфсымӕртӕ дӕр 
зындзысты. Мӕ цӕстытыл уайынц гыццийы цинтӕ... Хӕрзбонтӕ уал, 
мӕ зынаргъ бинонтӕ, мӕ хъӕубӕстӕ...» 

Бало схъӕлдзӕг и. Уыцы ‘хсӕв бафынӕй ӕхсызгон хъуыдытимӕ...
– Лӕппу, райхъал у, ныхасӕй кӕйдӕр дзурын цӕуы, хӕст, дам, 

райдыдта, – айхъуыста мидфынмӕ йӕ мады тарст хъӕлӕс Бало. Йӕ 
хъӕццул иуварс фехста, йӕ гӕрстӕ акодта ӕмӕ ныхасмӕ фӕраст. 
Ӕцӕг у, знаг хӕст ракъахта... 

Фӕстӕмӕ ныздӕхт ӕмӕ йӕ мады раз слӕууыд тӕфӕрфӕсгӕнӕгау.

– Дӕу уынын, фӕлӕ ма мӕ цыппар хъӕбулы та кӕд фендзынӕн? 
– ныууынӕргъыдта мад ӕмӕ йыл йӕхи ныттыхта.

– Ма тыхс, гыцци, нырма нӕ кӕстӕр ӕфсымӕры йеддӕмӕ махӕй 
хӕсты ничима и... Дыккаг аз службӕ кӕны ӕмӕ цӕттӕ салдат у. Мах 
дӕр ацӕудзыстӕм. Фӕстӕмӕ дӕм зындыстӕм уӕлахизимӕ. Сарӕхс- 
дзыстӕм, дӕ зӕрдӕ ныл дар.

– Хӕст хӕст у, мӕ хур, Хуыцау ӕмӕ Лӕгты дзуары фӕдзӕхст ут, 
ӕнхъӕлмӕ уӕм кӕсдзынӕн, мады фӕрстӕ фидар сты, – загъта, си- 
дзӕргӕсы ном бирӕ азты чи хаста, уыцы хъиамӕтджын мад.

– Тӕрсгӕ ма кӕ, гыцци, мах бирӕ стӕм, – зӕрдӕтӕ йын ӕвӕрдта 
лӕппу. – Не знӕгты топпадзагъдӕй фӕсурдзыстӕм нӕ бӕстӕй.

– Бантысӕд уын, мӕ хъӕбул, бантысӕд, уӕхӕдӕг сӕрӕгасӕй куыд 
сыздӕхат.

Уыцы бон адӕм уыдысты тарст мӕлдзыджытау, кӕрӕдзимӕ                            
згъордтой, фарстой, дзырдтой...

Къуырисӕры хистӕр кълӕсты ахуырдзаутӕ ӕмӕ ахуыргӕнджытӕ 
рагацау атындзыдтой скъоламӕ. Иннӕ бонтау хъӕлдзӕгӕй нӕ цы-
дысты. Уыйхыгъд кӕрӕдзимӕ фесты цыдӕр ӕнгомдӕр. Чи зоны, 
абон сӕ фӕстаг сабыр бон у, райсом та сӕ гуыргъахъхъ фӕндӕгтӕ 
ахӕсдзысты алырдӕмты. Тагъд райсдзысты аттестаттӕ – сӕ кары ба-
цӕуыны нысан. Фӕссихор сӕ ахуыргӕнджытимӕ бамбырд сты клубы. 
Радзырдтой цалдӕрӕй. Сӕ ныхӕсты мидис уыд иу: баххуыс кӕнӕм 
Сырх Ӕфсадӕн, ацӕуæм хӕсты быдырмӕ. Фӕстагмӕ трибунӕмӕ 
схызт скъолайы директор Дзагкойы-фырт.

– Сымах фехъуыстат, знаг ныл гадзрахатӕй кӕй рацыд ӕмӕ сусӕ-
гӕй хуыснӕгау кӕй ӕрбалӕбурдта, уый. Мах хъуамӕ не ‘ххуысы хай 
бакӕнӕм райгуырӕн бӕстӕйӕн. Сӕ азтӕ, сӕ кар кӕмӕн ӕййафынц, 
уыдон ацӕудзысты Сырх Ӕфсады рӕнхъытӕм, иннӕтӕ бацахсдзысты 
уыдоны бынӕттӕ. Знагыл фӕуӕлахиз уӕвӕн ис ӕрмӕстдӕр ӕмдых, 
ӕмзондӕй, хъазуатон тох ӕмӕ фӕллойы фӕрцы...

Ӕмбырды уӕвджытӕ ныффыстой иумӕйӕг курдиат районы хӕстон 
комиссарадмӕ.

Ӕмбырд ахицӕн фӕссихӕртты. Бало кӕрты Гафетимӕ фӕиу.
– Чысыл мӕм банхъӕлмӕ кӕс, цыдӕр хӕссинӕгтӕ мӕм ис...
Чызг ныфсӕрмы.
– Ме ՚мбӕлттӕ цӕугӕ кӕнынц, ӕмӕ...



36

– Курын дӕ, фӕфӕстиат у. Мыййаг мӕм ӕфсадмæ куы фӕсидой, 
уӕд ма дӕ... – бакатай кодта лӕппу.

Чызг стыхсти. Ӕрӕджиау нымдӕй загъта: 
– Кӕд тагъд уыдзынӕ, уӕд...
– Тагъд, тагъд, уӕртӕ уал къласы абад.
Бало баздӕхт ахуыргӕнджыты уатмӕ, йӕ чингуытӕ, журналтӕ 

бабӕстон кодта, йӕ къух нывӕрдта журналтӕ, аттестатты... 
Фӕндагмӕ схызтысты зноны скъоладзау – абоны ӕстдӕсаздзыд 

чызг – ӕмӕ йӕ ахуыргӕнӕг – дыууынфондзаздзыд лӕппу.
– Кӕм сты дӕ хӕссинӕгтӕ? – афарста чызг ӕмӕ мидбылты ӕх-

сызгон бахудт.
– Мӕ зӕрдӕйы, мӕ зӕрдӕйы, Гафет, – йӕ къух йӕ риуыл авӕрдта 

Бало. – Уӕвгӕ, мӕнӕ уӕ тетрӕдтӕ, хъуамӕ сӕ мӕхимӕ бавӕрон. Уӕхи 
бӕсты-иу уыдонмӕ ӕркӕсдзынӕн.

– Ӕмӕ сӕ хӕстмӕ дӕр демӕ хӕсдзынӕ?
– Кӕд мын дӕ къам нӕ раттай, уӕд дӕ тетрад ахӕсдзынӕн.
Чызджы цӕсгом асырх, исдуг дзырд йӕ дзыхы нал бадт.
– Ӕнхъӕлдӕн дӕ ме ‘нӕрхъуыды ныхӕстӕй ӕфхӕрын. Хатыр курын, 

фӕлӕ дӕ сурӕт мӕ зӕрдӕйӕ сисын нал бакомдзӕн, ӕгӕр дзы ныффидар.
Гафеты цӕстытӕ цӕхӕр акалдтой, йӕ сӕр разылд, хъуыдытӕ 

схӕццӕтӕ сты. Никуыма бахауд ахӕм тыхст уавӕры.
Мӕнӕ тигъмӕ хӕстӕг Бало ӕрлӕууыд. Йе ‘ргом аздӕхта нӕзыджын 

фахсмӕ.
– Зоныс, айразмӕ ӕнӕнхъӕлӕджы сӕфтыдтӕн уалӕ уырдӕм, – 

ацамыдта хъӕды сӕрмӕ. – Иу мусауы дзы федтон дыууӕ талайы. 
Диссагӕй цы кӕныс, кӕд мӕм сӕ иу фӕкаст дӕу хуызӕн...

– Иннӕ та? – сирвӕзт чызджы дзыхӕй.
– Иннӕйы та-иу ды базон, фен сӕ. Рӕзынц сӕ кӕрӕдзийы цинӕй. 

Ӕвӕдза, уыдон дӕр ӕмбарынц, амонд иумӕйаг кӕй у... Амондӕн та, 
дам, ис хъарм къухтӕ, ныфсдӕттӕг цӕстытӕ, фӕлмӕн зӕрдӕ... Цымӕ, 
цы фӕдзурынц ацы даргъ бонты, мӕйрухс ӕхсӕвты?

– Исты сын удтӕ и, цы хъуамӕ дзурой? – фӕуӕндондӕр Гафет.
– Ис, ис, ӕмӕ дзурынц, уӕдӕ куыд ӕнхъӕл дӕ? Мӕнӕ дидин-

джытӕн дӕр сӕхи ‘взаг и. Мах дзурӕм хъӕрӕй, уыдон – сусӕгӕй.  
Бало стыдта цалдӕр урс дидинӕджы ӕмӕ сӕ дӕтты чызгмӕ. Уый сӕ 
айста ӕфсӕрмдзастӕй.

– Кӕд адонӕн ӕнкъарӕнтӕ ис, уӕд тӕригъӕд не сты?
– Не сты, нӕ ӕрдз цӕрӕгойты ӕмӕ зайӕгойты кӕрӕдзийы цин-

дзинадӕн сфӕлдыста. Махӕн уалдзӕг балӕвар кӕны дидинджытӕ, 
мӕргътӕ, дӕтты зарджытӕ, ӕмӕ нӕ зӕрдӕ райы, нӕ сӕнттӕ нӕ хуры 
тынтыл ахӕссынц стъалыджын арвмӕ, сӕуӕхсиды цӕстмӕ...

Балойы ныхӕстӕ Гафеты зӕрдӕмӕ куыд арфдӕр хызтысты, афтӕ 
ӕбӕрӕг тас тагъддӕр лыгъд йе уӕнгтӕй. Уыимӕ риуы сабухтой ныфс 
ӕмӕ фӕлмӕн ӕнкъарӕнтӕ. Ӕууӕндын байдыдта лӕппуйы ныхӕстыл, 
йӕ сыгъдӕг бӕллицтыл. Уарзӕттӕ цыдысты сындӕггай, хатт-иу сӕ 
ныхас ӕрмынӕг.

– Мыййаг мӕ ‘фсадмӕ куы кӕной, уӕд-иу де ‘мбӕлттимӕ фӕзын. 
Ӕрмӕст-иу къам рахӕсс демӕ, хорз?

Чызг йӕ сӕр разыйы тылд бакодта.
...Мӕнӕ фӕндаг фӕсаджил. Хъуамӕ Гафет нарӕг къӕдз-мӕдз къах- 

вӕндагыл сӕхирдӕм сыздӕха, Бало та ацӕуа доны былтыл ӕмраст.
– Ахуырмӕ дӕм цы фӕнд и, Гафет? – фӕрсы лӕппу.
– Нӕхимӕ куыд зӕгъой, афтӕ, фӕлӕ хӕст куы цӕуы, цы бӕрӕг и.
– Раст у, банхъӕлмӕ кӕсӕм, хъуыддаг дарддӕр йӕхи амондзӕн. 

Кӕд мӕнмӕ дӕр нӕма фӕсидой, уӕд уал колхозы акусдзынӕн, ныр 
та – фӕндараст.

– Бузныг, ды дӕр афӕндараст у, – арфӕ ракодта чызг ӕмӕ га-
лиуӕрдӕм аздӕхт.

Хӕстон комиссарадӕй Баломӕ ницы хабар уыд. Сӕрды колхозы 
фосӕн арӕзта скъӕттӕ, идӕдз устытӕн ласта суг. Августы ӕмбисы 
йӕм фӕсидт районы адӕмон ахуыры хайады сӕргълӕууӕг.

– Райкомы бюро (уым уыд хӕстон комиссар дӕр) ӕркаст уӕ иумӕйаг 
курдиатмӕ. Хӕстмӕ уӕ кӕйдӕрты акӕндзысты, семӕ директоры дӕр. 
Ды уал нысангонд ӕрцыдтӕ йӕ бынатмӕ.

– Уый та куыд? – фестъӕлфыд Бало. – Хистӕртӕ хӕстмӕ ацӕуой, 
ӕз та директоры уаты мӕхи бамбӕхсон?

– Ӕппӕтӕн арвитӕн нӕй, ам дӕр фынӕй нӕ кӕндзыстӕм, ӕфсад 
фӕсчъылдымӕй хӕстхъом у. Тагъд ахуыры аз райдайдзӕн, ӕмӕ 
тӕккӕ абон скъола райс, ӕркӕс дӕ фадӕттӕм, бирӕ ракӕ-бакӕйӕн 
рӕстӕг нӕй.

Бало ӕнӕбары сразы...
Райдыдта ахуыры аз. Скъоладзаутӕ бамбырд сты, фӕлӕ ахуыр-

гӕнджытӕ нӕ фаг кодта. Бар-ӕнӕбары фӕлтӕрдджындӕр ахуыр-
гӕнджытӕй чи цы предметмӕ хуыздӕр арӕхст, уый хаста. Ахуыртӕ 
цыдысты ӕнӕ къуылымпыйӕ.

Уыцы аз Гафет баззад сӕхимӕ, куыста колхозы. Искуы-иу хатт-
иу Балоимӕ фембӕлдысты фӕскомцӕдисон ӕмбырды кӕнӕ хӕстмӕ 
цӕуджыты фӕндараст кӕнгӕйӕ. Ныхасмӕ-иу куынӕ фӕцарӕхстысты, 
уӕд та кӕрӕдзи рӕвдыдтой цӕстӕнгасӕй. Арӕх-иу феныны охыл 
Бало йӕ фӕндаг ракодта Гафеты хъӕуыл. Чызг дӕр бӕрӕгафонты 
фӕндагмӕ йӕ цӕст дардта.

Бало миднымӕр чызджы хуыдта йӕ сӕнтты уалдзыгон дидинӕг. 
Арӕх хъӕуысӕр къуылдымӕй цӕстгӕсӕнтӕй каст Гафеты сыхмӕ. 
Чызджы ӕруыдта, зӕгъгӕ, уӕд-иу йӕ зӕрдӕ уӕрыккау скафыд. Уар-
зондзинад бахызт йӕ туг, йе стӕджы. Фӕстагмӕ ӕнӕ кӕрӕдзи бынтон 
нал фӕрӕзтой, сыгъдысты уарзондзинады арты.

Фӕсте аззад 1941–1942 ахуыры аз. Хӕст цырынӕй-цырындӕр 
кодта. Знаг ӕрбаввахс нӕ фыдӕлты фидӕрттӕм – Кавказы ӕндонриу 
хӕхтӕм.

Бало сӕрды рахъавыд йӕ минӕвӕрттӕ барвитынмӕ. Гафæт дӕр сӕм 
ӕнхъӕлмӕ каст, фӕлӕ лӕппу йӕ фӕнд аивта. «Хъуамӕ ацӕуон тохы 
быдырмӕ, – хъуыды кодта, – хӕст та мӕлӕтӕн ӕфсымӕр у. Цӕмӕн 
фенамонд уа, ӕппӕтӕй зынаргъдӕр мын чи у, уыцы адӕймаг... Ӕз 
куынæуал уон, уӕд фӕхъыг кӕндзӕн мӕй, аз, стӕй байгас уыдзӕн йӕ 
зӕрдӕйы хъӕдгом, ӕмӕ бар-ӕнӕбары йӕ амонд ссардзӕн. Чи зоны, 
мӕн дӕр-иу ӕрымыса йӕ цин, йӕ хъыджы сахат. Хуыцау ӕй ӕнамонд 
ма скӕнӕд...»

Сентябры дыккаг ӕмбисы Бало йӕ курдиатимӕ бахызт хӕстон 
комиссары уатмӕ.

– Ӕмбал комиссар, ацы хатт сразы ут мемӕ, мӕ цыппар ӕфсымӕрӕй 
иу фӕмард хӕсты фыццаг бонты, иннӕтӕй хабар нӕй. Ауадзут мӕ 
ме ‘фсымӕрты фӕдыл: мӕ цард мын сӕнад и, риссы мӕ зӕрдӕ, судзы 
мӕстӕй...

Комиссар афарста йӕ ‘мкусджытӕй цалдӕры, кӕмӕдӕр адзырдта 
телефонӕй.

– Ацы хатт дӕ хъуыддаг фӕрӕстмӕ, – загъта йын. – Ӕнхъӕлмӕ дӕм 
кӕсӕм дӕс боны фӕстӕ. Уӕдӕ скъола ратт ӕндӕрмӕ, дӕхи бацӕттӕ 
кӕн. Фӕндараст, ӕмбал директор.

– Бузныг, комиссар, – арфӕ ракодта ӕмӕ саргъы бӕхыл фӕраст 
сӕхимӕ.

Бало скъола радта, хӕстӕй ӕнӕ къахӕй чи сыздӕхт, раздӕр дзы чи 
куыста, ахӕм лӕппулӕг Госаты Бетамӕ. Азылд хиуӕттӕ, хӕстӕджытӕ, 
хъӕубӕстыл. Хъӕлӕкк фӕндыд ӕй Гафетимӕ фембӕлын, зӕрдӕтӕ 
йын авæрын, фӕлӕ ныхасмӕ не ՚мбӕлдысты. Къуыри йӕ нӕ федта, 
тыхсти, йӕхицӕн бынат нал ардта... Ӕвиппайды уаты фӕмидӕг, 
гӕххӕтты гӕбазыл афыста цалдӕр рӕнхъы ӕмӕ йӕ фӕсагъта йӕ хо 
Зурайы къухты:

– Гъа, Гафетмӕ йӕ ныддав, аивӕй йӕм ӕй ратдзынӕ.
...Гафет Зурайы ныууыдта хъӕуы ныхасмӕ. Атындзыдта йӕ размӕ. 

Йӕ зӕрдӕйы рис, йе ‘нкъарӕнтӕ кӕрӕдзи риуыгътой. Чызджытӕ 
фӕиу сты нарӕг уынджы. Зура йӕ гӕххӕтт Гафеты дзыппы ацавта, 
йӕхӕдӕг фӕстӕмӕ фӕзылд.

– Фӕлӕуу, фӕлӕуу, – ацахста йын Гафет йӕ цонг ӕмӕ йыл ныт-
тыхст. Зура йӕхи атыдта. Гафет ма иу уысм йӕ фӕдыл фӕкаст, стӕй 
аздӕхт сӕхимӕ. Ӕркаст гӕххӕтмӕ: «...Иннӕбон цӕуын ӕфсадмӕ. 
Райсом дӕм фӕссихор ӕнхъӕлмӕ кӕсдзынӕн скъолайы кӕрты». 
Хъыг ӕмӕ рис фӕцагайдтой чызджы зӕрдӕ, ӕмӕ бахызт йӕ уатмӕ. 
Цӕстытӕ фестадысты цӕхджын суадоны гуырӕнтӕ. Куыд бахсӕв, 
куыд ыл ӕрбабон, уый рӕстмӕ нал бафиппайдта. Йӕ мад Госӕ йӕ 
райсомӕй афарста:

– Дӕ хуыз куы фӕцыд, чызг, исты дӕ риссы?..
– Ницы, знон фӕкалдтӕн ӕмӕ мӕхи ныццавтон, – ныфсӕрмы йӕ 

дзуаппӕй чызг.
– Гъомӕ уал дӕхи ӕруадз.
– Нӕ, ацы бон мӕ скъоламӕ ныууайын хъӕуы, цыдӕр гӕххӕттытӕ 

райсинаг дзы ис.
– Ӕмӕ де ՚мбӕлттӕй искӕимӕ ныууай.
– Исчи сӕ цӕудзӕн, фӕндагыл баиу уыдзыстӕм.
– Ацу уӕдӕ, ма байрӕджы кӕнут.
– Нырма раджы у, фӕстӕдӕр...
– Уый та хуыздӕр.
... Йӕ дӕларм чысыл тыхтон, афтӕмӕй Гафет ӕмбисбон рахызт 

йӕ уатӕй. Кӕмтты цыдис сабыргай, йӕ сӕнттӕ йӕ алырдӕмты 
хастой.

Уалынмӕ Бало скъолайӕ фӕстӕмӕ раздӕхт. Акӕсӕны фӕзилӕны 
хӕрхӕмбӕлд фесты чызгимӕ. Бало йын йӕ къух райста.

– Бузныг, ӕгайтма дӕм ахӕм хъару разынди. Ӕмбарын ӕй, зын 
уавӕры дӕ сӕвӕрдтон... Ныр ам лӕууын аив нӕу, цом, цы талаты кой 
кодтон, уыдон ды дӕр фен.

– Исты дам-думты фӕлтау...– батыхст чызг.
– Сыгъдӕгзӕрдӕ ми дам-думтӕй бӕрзонддӕр лӕууы, ӕгъдӕутты 

сӕрты куынӕ хизӕм: хуры тынтыл згӕ нӕ хӕцы.
Схызтысты уӕлвӕндагмӕ. Фӕцӕуынц ӕнцадгай. Чызджы хуыздзыд 

цӕсгом ӕмӕ куыдвӕллад цӕстытӕ фӕцагайдтой Балойы зӕрдӕ. Сӕ 
кӕрӕдзийы хъуыдытӕ ӕмбӕрстой развӕлгъау. Схӕццӕ сты фӕзмӕ. 
Гафет фӕкомкӕммӕ дыууӕ таламӕ:

– Цы рӕсугъд сты.
– Кӕс-ма, кӕс, ацы цъӕхарц зазмӕ, дӕу хуызӕн куыд у. Мӕнӕ 

фыдуынддӕр та...
– Ӕмӕ ӕмхуызӕттӕ куы сты.
– Афтӕ дӕм кӕсы? – фӕхъӕлдзӕгдӕр Бало. – Сӕ аив цӕнгтӕ ка-

фынӕввонг куыд айтыгътой...
– Уыдон дӕр ма кафын зонынц...
– Ды та уый дӕр нӕ, зӕгъыс? – худы лӕппу.
– Исты мӕнг зӕгъын?
– Куы сыздӕхон, уӕд мӕхи чындзӕхсӕвы скафдзынӕн.
– Бакӕсдзынӕн дӕм, – загъта худӕнбылӕй чызг.
– Бакӕсдзынӕ... ӕрмӕст хызы бынӕй.
Чызджы фӕлурс уадултӕ рӕгъӕд ӕрыскъӕфау сырх адардтой. 

Цасдӕр ӕдзӕмӕй лӕууыдысты.
– Уӕвгӕ, цӕй чындзӕхсӕвы кой кӕнын, алы бон хъӕубӕстӕм сау 

гӕххӕттытӕ куы цӕуы... Знон та мӕ кӕстӕр Асланы тыххӕй райстам 
ӕбӕрӕг сӕфты гӕххӕтт. Нӕ мадӕн ӕй басусӕг кодтам. Уадз хӕсты 
фӕуынмӕ уал ӕнхъӕлмӕ кӕса.

– Ӕбӕрӕгӕй сӕфт та куыд нымад цӕуы?
– Чи зоны, се ‘ппӕт мард не сты, ӕгас уал сӕ хондзыстӕм.
– Дӕу та цавӕр хӕстон хаймӕ ӕрвитынц?
– Раздӕр уал нӕ ахуыр кӕндзысты. Фысдзынӕн дӕм. Ӕрмӕст 

дзуапп дӕтдзынӕ. Фыстӕг куы нал исай, уӕддӕр-иу хӕсты фӕуынмӕ 
банхъӕлмӕ кӕс. Куынӕ зынон, уӕд мӕ-иу ферох кӕн. Дӕхицӕн аккаг 

къай равзардзынӕ, мӕнӕй хуыздӕр... Ды суанг нарты Батрадзы хуызӕн 
лӕппуйы аккаг дӕ, – загъта рӕвдаугӕ хъӕлӕсӕй лӕппу.

– Нӕ, нӕ, Бало, цытӕ дзурыс, ды ссӕудзынӕ, уырны мӕ, – йӕ             
цӕстытӕ доны разылдта чызг.

– Хорз, хорз, уӕлахизимӕ дӕм зындзынӕн, дӕ сурӕт та мӕ зӕрдӕйы 
хӕсдзынӕн, – хӕстӕгдӕр балӕууыд талатӕм Бало. – Ацы зазтӕ та – 
ме ‘вдисӕн.

Уыцы уысм уахъӕз ракафыд комӕй.
– Уыныс, нӕзытӕ дӕр сӕ сӕртӕ разыйы тылд куыд кӕнынц, ды 

та не ‘ууӕндыс...
– Ӕууӕндын, Бало, ӕууӕндын, фӕлӕ не ссӕуыны кой ма кӕн, ды 

сӕрӕгас уыдзынӕ, Хуыцау мӕнӕн уӕддӕр фӕтӕригъӕд кӕндзӕн...– 
скуыдта чызг ӕмӕ къухмӕрзӕн йӕ цӕсгомыл авӕрдта...

Лӕппу йӕ къух ӕрӕвӕрдта Гафеты уӕхскыл, уый дӕр йӕ сӕр 
бауагъта Балойы риуыл, нырхӕндӕг.

– Мӕ удӕгасӕй дӕ никӕмӕн ратдзынӕн, – дзырдта чызджы хъу-
сы. – Ды, кӕннод – ничи. О мӕ бӕллицты суадон, макуы байсысай...

– Ӕз та дӕу никӕуыл баивдзынӕн. Ды нӕ дӕ, уӕд мӕ чызгон сӕр 
батухдзынӕн, цӕргӕ-цӕрӕнбонты сауты фӕцӕудзынӕн ӕмӕ дӕ 
номыл идӕдзӕй мӕ ингӕн ссардзынӕн... Ӕвдисӕн мӕнӕн дӕр – ацы 
талатӕ, уӕлӕ хӕхтӕ. Афтӕ куынӕ уа, уӕд-иу мӕ Хуыцау цавддур 
фестын кӕнӕд, кӕннод-иу мӕ ингӕныл какон сындзытӕ ӕрзайӕнт, 
ӕнустӕм ӕлгъыстаг куыд уон... Охх, ӕна, уый цытӕ дзурын, цытӕ 
дӕм уӕндын.

Лӕппу йӕ дзыпмӕ нывнӕлдта ӕмӕ систа зӕлдаг кӕлмӕрзӕн, 
ӕрвхуыз фӕрдгуытӕ ӕмӕ къухдарӕн. Къухдарӕн бакодта чызджы 
рахиз къухы ӕнӕном ӕнгуылдзыл.

– Бузныг, дӕ номыл сӕ фӕдардзынӕн, – загъта кӕуындзастӕй чызг. 
– Мӕнӕ адон та дӕуӕн фӕндагмӕ.

Лӕппу райхӕлдта тыхтон: ӕрмкъухтӕ, къухмӕрзӕн ӕмӕ къуымбил 
цъындатӕ.

– Уыдон мӕнӕн кӕндзысты дӕхи, дӕ фӕлмӕн къухты ад. Ӕз дӕм 
ацы къухмӕрзӕн фӕстӕмӕ схӕсдзынӕн.

– Къухмӕрзӕн циу, дӕхӕдӕг мӕм сӕрӕгасӕй ссу.
– Циу, зӕгъыс? Ды мӕн кӕй дӕ, уымӕн ӕвдисӕн.
Чызг ӕфсӕрмӕй фӕндаджы ‘рдӕм азылд.

– Бало, цом, ӕрӕгмӕ у.
– Цӕй тагъд уайы рӕстӕг демӕ... Уӕд та хур арвы астӕу куы ныс-

сӕдзид, – акаст йӕ алывӕрстӕм лӕппу. – Ацы талатӕ нӕм лӕмбынӕг 
фӕхъуыстой, гъемӕ ӕвдисӕн уӕнт нӕ сыгъдӕг уарзондзинадӕн. Уӕд 
та сыл нӕхи гакк сӕвӕриккам?

– Ӕз сӕ афтӕ дӕр нӕ ферох кӕндзынӕн, сӕ быны-иу абаддзынӕн 
мӕ мысинӕгтимӕ.

– Цас мысинӕгтӕ дӕм и?
– Ацы бон мӕнӕн ме ՚хсызгондӕр мысинагӕй баззайдзӕн, мӕхи 

дзы мӕ сӕнтты де ссыдмӕ рӕвдаудзынӕн.
– Кӕд нӕ бирӕ ӕнхъӕлмӕ кӕсын нӕ бахъӕуид.
– Ӕз дӕр Хуыцаумӕ уый тыххӕй кувдзынӕн.
– Сыгъдӕгзӕрдӕ адӕймаджы бӕллицтӕ цӕуаг сты, йӕ хъысмӕт 

та йӕ рӕвдауаг у. Мах дӕр уыдонӕй стӕм, тӕрсгӕ ма кӕн...
Нӕзытыл мӕ къухвӕд ныууадзон, зӕгъгӕ, Бало «Гафеты талайы» 

зӕнгыл хӕрынкъайӕ ӕрзылдта дамгъӕ «Г», иннӕйыл та «Б».
– Хӕрзбонтӕ ут, ӕнусон цъӕхвӕлыст ӕвдисӕнтӕ, – ӕрхӕцыд та-

латы цӕнгтыл. – Ме ссыдмӕ уыл фӕдзӕхсын мӕ дунейы рухс Гафеты.
Чызг та нырхӕндӕг, ныхъуырдта йӕ сусӕг цӕссыгтӕ. Балойы 

зӕрдӕ дӕр схъуырмӕ, йӕ хъуыдытӕ схӕццӕ сты, фӕлӕ уайтагъд 
йӕхи ӕрӕмбӕрста ӕмӕ Гафеты цонгмӕ февнӕлдта.

– Цом уӕдӕ, райсом ма фендзыстӕм.
Фӕндагмӕ хӕстӕг йӕ къух рӕвдаугӕ ӕруагъта чызджы дзыккутыл, 

аивӕй йын йӕ русӕн аба кодта. Гафеты цӕсгом ссыгъд, йе уӕнгты 
зыр-зыр фенкъардта ӕмӕ иуварс алӕууыд.

– Ма мӕм фӕхӕрам у, – аххосджынау дзырдта Бало, – ныр ды разӕй 
ацу, хъуамӕ нӕ иумӕ мачи фена, дӕхи загъдау, дам-думтӕн бирӕ нӕ 
хъӕуы, ӕфсургъыл бадынц. 

Чызгӕн йӕ былтыл зынд мидбылхудт, рустыл – цӕссыгтӕ. Лӕппумӕ 
ма ӕдзӕмӕй дзӕвгар фӕкаст, стӕй фӕндагмӕ ныххызт. Хатт-иу йӕ 
зӕрдӕйыл фӕхӕцыд ӕмӕ-иу ӕрлӕууыд. Тыххӕйты схӕццӕ сӕхимӕ. 
Ӕхсӕвы нӕ бафынӕй. Куыд тынг ма йӕ фӕндыд Балойы фенын, фӕлӕ 
сӕумӕйӕ сыстын нал бафӕрӕзта...

Бало дӕр уыцы ‘хсӕв йӕ сынтӕджы ратул-батул фӕкодта.
Бонӕй сӕ кӕстӕрӕн фӕндараст зӕгъынмӕ хъӕубӕстӕ рацыдысты 

уӕзӕгмӕ: зӕрдиаг арфӕтӕ, фӕдзӕхстытӕ, цӕссыгтӕ...

Цалдӕр кӕстӕры йемӕ абадтысты бӕхуӕрдоны ӕмӕ адардтой 
кӕмтты дӕлӕмӕ. Фӕндаг цыд скъолайы рӕзты. Йӕ размӕ рацыдысты 
ахуыргӕнджытӕ, скъоладзаутӕ, зонгӕтӕ.

– Мӕхӕдӕг уыдтӕн уым, – нывӕста дарддӕр йӕ ныхас Мелинкӕ. – 
Райсомӕй бауадтӕн Гафемæ. Дӕ балгъитӕг ахӕммӕ куы ‘ркастаид, йӕ 
цӕссыгтӕй баз схуылыдз, тӕвд кодта. Йӕ кӕстӕр хо Зӕринӕ бадт йӕ фарсмӕ.

«Хатыр-иу мын дзы ракур, Мелинкӕ, – фӕдзӕхста мӕнӕн, – уыныс, 
мӕ бон ацӕуын нӕу...»

– Уыцы бон нӕ базыдтон Гафеты «низ». Балойӕн уӕлӕнгӕйтты 
радзырдтон хабар. Мӕгуыр, ӕрӕнкъард: ӕмбӕрста чызджы рис. Уӕд-
дӕр нын хъӕлдзӕгӕй хӕрзбон загъта.

... Гафет цалдӕр боны сынтӕгӕй нал рахызт: мысыд, рысти йӕ зӕрдӕ. 
Иу къуырийы фӕстӕ Балойӕ райста фыстӕг. Уыдис дзы бирӕ хъарм, 
зӕрдӕвӕрӕн ныхӕстӕ. Чызг фӕхъӕлдзӕгдӕр, йӕ хуыз та скалдта.

Гафет писмотӕ исын райдыдта хӕсты быдырӕй. Уыдис хъӕлдзӕг, 
хъазаг, куыста уӕнгрогӕй, фӕлӕ, бецау, йӕ цин бирӕ нӕ ахаста. Азы 
фӕстӕ лӕппуйӕ хабар нал уыд, ӕмӕ йӕхицӕн бынат нал ардта: фарста 
йын йӕ хӕстӕджыты, фыста ӕфсӕддон хаймӕ. Нӕй, йӕ зӕрдӕ ницӕмӕй 
барухс, дзуапп нӕ уыд. Зӕрдӕлӕууӕн ма йын уыдысты лӕппуйы 
лӕвӕрттӕ: фӕрдгуытӕ, къухдарӕн ӕмӕ кӕлмӕрзӕн. Ӕдзух сӕм каст. 
Арӕх-иу сӕ фынафонты йӕ разы ӕрӕвӕрдта ӕмӕ, гъӕйдӕ-гъа, кӕугӕ, 
сусӕг хъарджытӕ. О, ӕвӕдза, цавӕр ӕфсӕн мӕсыг нӕ рафӕлдӕхтаид 
уыцы ӕнӕхин, уарзӕгой зӕрдӕйы дзыназынмӕ хъусгӕйӕ...

– 1943 азы кӕрон Балойӕ райстой гӕххӕтт – «Фесӕфт ӕбӕрӕгӕй». 
Чызг бынтон ӕрхауд, йӕ хъыг, йӕ рисӕн иунӕгӕй нал бафӕрӕзта, – 
дзырдта дарддӕр Мелинкӕ, – ӕмӕ мӕм уалдзӕджы 1944 азы ӕрбацыд иу 
уарын ӕхсӕвы, йемӕ – Балойы лӕвӕрттӕ, йӕ фыстæджытæ. Фӕбадты-
стӕм суанг бонмӕ, ӕмӕ мын фӕдзырдта сӕ хабӕрттӕ кӕрӕй-кӕронмӕ, 
мӕнӕ дын сӕ ныр куыд дзурын, афтӕ. Уыцы ‘хсӕв йӕ цӕстытӕ суадоны 
гуырӕнтӕ фестадысты. Ӕз дӕр йӕ тӕригъӕдмӕ мӕ тыппыртӕ уагъ-
тон. Зӕрдӕтӕ йын бӕргӕ ӕвӕрдтон, хӕсты фӕстӕ ӕбӕрӕг сӕфтытӕй 
бирӕтӕ фӕзындзысты, зӕгъгӕ, фӕлӕ ницӕуыл ӕууӕндыд: кӕй, дам, 
нал и, уый мӕ зӕрдӕ зоны. Уыйхыгъд арӕх цӕуын байдыдта Хӕстӕг 
хъӕдмӕ, фӕстаг хатт ма Балоимӕ цы нӕзы талаты цур фембӕлдысты, 
уырдӕм. Уым-иу, мӕгуыр, йӕ тыппыртӕ фӕуагъта. Иуахӕмы та хӕсты 
фӕуӕнты ацыд талатӕ уынӕг. Дӕ фыдгул дӕм фӕстӕмӕ афтӕмӕй 



44

куы фӕзынид, фыр куыдӕй йӕ цӕсгом схъулӕттӕ. Марадз-зӕгъай, 
кӕд ма йын бауромӕн дӕр уыд – ныффӕсус, дзурынмӕ нал арӕхст. 
Ӕз ӕм базылдтӕн, ӕхсӕвы дӕр йемӕ баззадтӕн. Бонырдӕм йӕхи 
ӕрӕмбӕрста ӕмӕ та ныдздзынӕзта:

– Цӕуыл ма мӕ зӕрдӕ дарон, Мелинкӕ, нӕзытӕ арв ӕрцавта. Бало 
йӕхи кӕй хуыдта, уыцы тала басыгъд, иннӕйӕн дӕр йӕ цӕнгтӕ 
ӕрдӕгсыгъдтытӕй ӕрзӕбултӕ сты, чи зоны, бахуыскъ уа. Мӕ арв 
мыл ӕркалд, мӕ зынджы хай ахуыссыд...

– Ахӕм бонтӕ макӕуыл ӕркӕнӕд. Ӕз дӕр уӕды хуызӕн никуы 
фӕрыстӕн, – дзырдта Мелинкӕ. – Гафет дзӕвгар рӕстӕг йӕ къӕхтыл 
нал слӕууыд... Уалынмӕ хӕст фӕци, ӕмӕ уӕлахиздзау хӕстонтӕ сӕ 
хӕдзӕрттӕм здӕхын байдыдтой. Ӕрмӕст нӕ хъӕубӕстӕм нал фӕзынд 
85 хъӕбатыр лӕппуйы, уыдонимӕ Бало ӕмӕ йӕ цыппар ӕфсымӕры 
дӕр. Бирӕ азты дӕргъы сӕ рыстзӕрдӕ ныййарӕг гыцци ӕмӕ сӕ хотӕ 
хастой саутӕ. Мад ингӕнмӕ бацыд йӕ сауты, хотӕ сӕ систой ӕмӕ 
чындзы фӕцыдысты. Ныр сӕ цот се ՚фсымӕртӕй фӕхистӕр сты. Сӕ 
цины сахат иутӕ ӕрымысынц ӕфсымӕрты, иннӕтӕ – мадыфсымӕрты... 

Фӕлӕ нӕ хӕхты нӕртон чызг Гафет цӕргӕ-цӕрӕнбонты баззад 
кӕугӕ ӕмӕ ниугӕйӕ. Ныр дыууиссӕдз азы хӕссы саутӕ. Йӕ хил 
фӕурс хохаг ӕхсӕрдзӕны барцау, йӕ уарзӕгой сау цӕстытыл судзаг 
цӕссыг ӕмӕ азтӕ ӕрӕвӕрдтой бӕзджын хӕрв. Ных ӕмӕ рустыл бӕрӕг 
дарынц ӕрхӕндӕджы фӕдтӕ, фӕуӕззау йӕ къахайст. Зӕрдӕнцойӕн 
ма йын баззадысты Балойы лӕвӕрттӕ. Фӕрадау-бадау сӕ кӕны йӕ 
рисӕфхӕрд цӕсгомыл, фӕкалы сыл судзгӕ цӕссыг. Хуыцау йӕ зонӕг, 
цас ма бафӕраздзӕн афтӕмӕй. Ӕрмӕст алы фӕззӕг дӕр ацӕуы сӕ 
фӕстаг фембӕлды бынатмӕ. «Йӕхи бӕлас» дӕр ныббутъро, йӕ хус 
зӕнгыл ма гӕзӕмӕ бӕрӕг дары Балойы фыст дамгъӕ «Г». Знон дӕр 
уырдӕм ацыд: иу-дыууӕ боны та йӕ рис, йӕ мӕстытӕ Хуыцауыл                
хъардзӕн. Мӕгуыр сӕ бон, ницы ныхыдзуарджын разындзысты Гафет 
ӕмӕ Бало...

– Ау, йӕ зӕрдӕмӕ никуы ничиуал фӕцыд? – афарстон Мелинкӕйы.
– Йӕхи зӕрдӕмӕ, зӕгъыс? Агурджытӕ йӕ тынг бирӕ уыд. Дзых-

гӕнджытӕ ма йӕм ныр дӕр вӕййы, фӕлӕ йӕхи тыххӕй сӕ хӕдзармӕ 
минӕвар никуы бауагъта, цӕстӕй-цӕстмӕ та усгурмӕ ныхасмӕ нӕ 
лӕууыд. Цоты хистӕр йӕхӕдӕг у. Йӕ ՚ртӕ кӕстӕр хойы сӕ амæндтæ 
раджы ссардтой, йӕ дыууӕ ӕфсымӕры дӕр ныр чъирикувджытӕ сты. 

Кӕд йе ՚ртиссӕдз азы фӕсте аззадысты, уӕддӕр ма кусы, удӕнцой 
ары фӕллойы...

Мӕхӕдӕг дӕр ын арӕх дзырдтон, дӕ фидӕныл ахъуыды кӕн, зӕгъгӕ, 
фӕлӕ йӕ дзуапп уыд иу: «Чызг ӕмӕ лӕппу сӕ цард баиу кӕнынц сӕ 
кӕрӕдзийы цин ӕмӕ амондӕн, ӕз та ма кӕй самондджын кӕндзынӕн 
ӕнӕ зӕрдӕйӕ... Иунӕг зӕрдӕ ис мӕ риуы, ӕмӕ йӕ Балойӕн раджы 
снывонд кодтон. Искӕй цард фехалын тӕригъӕд у».

Мелинкӕ басабыр. Дзӕвгар рӕстӕг ӕдзӕмӕй фӕбадтыстӕм, стӕй 
сабыргай проспекты ‘рдӕм араст стӕм.

– Стыр бузныг, ӕгайтма базонгӕ дӕн, нӕ дуг нын йӕ уды сыгъ-
дӕгдзинадӕй кадджын чи кӕны, ахӕм ӕхсарджын адӕймӕгтимӕ. 
Уыдонӕй иу у Гафет, иннӕ та ды, Мелинкӕ, уыцы ӕгъатыр хъысмӕты 
уацайраджы фарсмӕ чи балӕууыд, йӕ рис, йӕ хъыджы ӕмбис ын 
йӕхимӕ чи айста.

– Ӕз ницы лӕгдзинад равдыстон. Ныффыссинаг у Гафеты цард. 
Утӕппӕт бӕллӕхты аххосаг та у хӕст. Уастӕн, дӕдӕй фӕкӕной йӕ 
расидджытӕ! Махӕн та бирӕ цӕрӕнбонтӕ нал баззад, ӕмӕ уадз Га-
феты цард дӕнцӕгӕн баззайа фӕстагӕттӕн, хӕссой йӕ цӕвиттонӕн...

ЗОНДДЖЫН КУЫДЗ
Цыдаид мыл 10–12 азы, афтӕ мӕ иу сӕрдыгон бон нӕхицӕй арвы-

стой Ӕвзагты хъӕдмӕ уисойагмӕ. Мӕ мад мын мӕ дзыппы авӕрдта 
цыхт ӕмӕ кӕрдзыны къӕбӕр. Къазм мӕ астӕуыл атыхтон, мӕ къухы 
– джидӕ, афтӕмӕй Комы лӕгъзыты фӕуайын. Уайтагъд бахӕццӕ 
дӕн Ӕвзагтӕм. Гӕбуты хъӕд кӕй хуыдтой, уым мӕ размӕ фӕци урс 
бӕрзыты къох, ӕмӕ дзы цалдӕр уисойаджы ракодтон. Уӕрдӕхӕй сӕ 
дыууӕ раны ӕрбастон, къазм сыл ме уӕхсчыты аккаг дывӕрццыгӕй 
ӕрбайстон ӕмӕ мӕ уаргъ аккой кодтон. Нарӕг ӕрхыл куыд ӕрба-
цӕйхызтӕн, афтӕ мӕ размӕ фӕци куыдз. Мӕ уд мӕ къӕхты бынӕй 
ауад, мӕ зӕрдӕйы гуыпп-гуыпп ссыд. Къӕдзниз ацахсӕгау лӕу-
гӕйӕ баззадтӕн. Ноджы айхъуыстон цыдӕр хъыс-хъыс. Кӕсын, ӕмӕ 
хихджын бӕрзы бынӕй куыдзы фӕдыл тыххӕйты рабыры иу саурагъ 
зыгъар къӕбыла. Ӕз иу каст куыдзмӕ кодтон, иннӕ – къӕбыламӕ. 
Куыдз ӕнцад лӕууыд ӕмӕ, къӕбылайыл йӕ мукъутӕ радау-бадау-
гӕнгӕ, йӕ къӕдзил тылдта. Кӕрӕдзийыл куы ӕрӕууӕндыдыстӕм, 

уӕд мӕ къурткӕйы дзыппӕй систон кӕрдзыны мур ӕмӕ йӕ куыдзӕн 
иуварсмӕ аппӕрстон. Уый къӕбӕрыл йæхи куы ныццавта, уӕд ӕз 
къӕбылайы ацахстон. Куыдз разынд къӕбылайы мад, ӕмӕ дзы тарс- 
тӕн лӕбурынӕй, фӕлӕ мӕм ӕууӕнкджын каст куы ракодта, уӕд 
араст дӕн. Ӕрхӕй ӕрхызтӕн фӕндагмӕ. Къӕбыла – мӕ хъӕбысы, 
йӕ мад мӕ фӕдыл уайы, афтӕмӕй ӕрхӕццӕ стӕм Къӕмынтӕм. Мӕ 
уаргъ феппӕрстон. Куыдз ӕмӕ къӕбылайӕн фӕйнӕджы гӕбӕзтӕй 
бынат аразыныл балӕууыдтӕн. Изӕрмӕ мын арӕзт фӕци. Сӕ быны 
сын фӕлмӕндӕрӕн бавӕрдтон фысдзарм. Мады бафсӕстон ӕмӕ сӕ 
къӕбылаимӕ басайдтон сӕ «уатмӕ». 

Мад уайтагъд бинонтыл ацахуыр ӕмӕ схӕдзарон. Уалынмӕ къӕ-
была дӕр йӕхиуыл фӕхӕцыд. Кӕрты-иу гӕдыимӕ разгъор-базгъор 
систой, бон-изӕрмӕ хъазыдысты иумӕ. Къӕбыла йӕ мадӕн иунӕг кӕй 
уыд, уымӕ гӕсгӕ йæ ном дӕр «Иунӕг»-ӕй баззад. Иунӕг бинонты 
зӕрдӕмӕ фӕцыд, ӕмӕ йыл зӕрдиагӕй узӕлыдысты.

Ӕртыккаг фӕззӕг Иунӕг ӕмӕ йӕ мады мӕ фыд акодта уӕтӕрмӕ. 
Рагуалдзӕг Иунӕджы мад фӕхӕццӕ цавӕрдӕр дзӕгъӕлдзу куыйтимӕ, 
семӕ афардӕг ӕмӕ нал фӕзынд. Иунӕгӕй рауад ӕрдхӕрӕны фыййау 
куыдз... Уыцы аз нӕ фос рахастой ӕнӕниз. Бирӕ уӕрыкк сыл бафтыд. 
Майы фӕуӕнты сӕ мӕ фыд баскъӕрдта хӕххон дарӕнтӕм. Уыцы сӕрд 
ӕмбисмӕ ахаста уазал, ӕмбисӕй фӕстӕмӕ та – тӕвд. Мидхӕхты цы 
мӕгуырау кӕрдӕг ӕрзад, уый дӕр баруад, йӕхиуыл не схӕцыд. Фос 
рагвӕззӕг акӕнын бахъуыд тархъӕдмӕ.

Иуизӕр мӕ фыд фӕдзырдта мӕ мадмӕ:
– Лӕппуимӕ нӕ барӕвдз кӕн, фысвос аскъӕрын хъӕуы уӕтӕрмӕ, 

зымӕгмӕ нӕм хос хъомвосы фаг дӕр нӕй.
– Лӕппуйы та кӕдӕм кӕныс, нырма йын цӕй уӕтӕрмӕ цӕуын 

афон у, – батыхст мӕ мад.
– Куыд нӕма, фынддӕс азы йыл нӕ цӕуы? Ӕз дӕсаздзыдӕй фӕстӕмӕ 

куы цӕуын фосы фӕдыл.
Мӕ фыдымад дӕр ма мӕ фарс бӕргӕ рахӕцыд, фӕлӕ Дзыгъи уымӕ 

дӕр нӕ байхъуыста.
Сентябры фӕстаг бонтӕй иуы нӕ цъӕх хӕрӕгыл хӕлц бавӕрдтам 

ӕмӕ Уӕллаг ӕфцӕгыл нӕ фосы дзуг аскъӕрдтам Ӕхсынцъыйаджы              
тыгъд быдырмӕ. Ӕрӕнцадыстӕм Гасынты скъӕтуӕтты. Дзыгъи 
далысты равзӕрста ӕмӕ сӕ бакодта мӕ бӕрны, йӕхӕдӕг та хызта 

зӕддаг фос. Мӕ хизӕнтӕ уыдысты уӕтӕры алыварс. Иунӕг мӕ ӕр-
хуым кӕнын нӕ уагъта, мемӕ хъазыд ӕмгарау. Разынд коммӕгӕс, 
арӕхстджын. Сахуыр ӕй кодтон бӕндӕны сӕрты гӕпп кӕнын ӕмӕ 
суанг мӕскъӕй къӕртайы дон хӕссын дӕр. Хатт-иу ыл бадын дӕр 
афӕлвӕрдтон, фӕлӕ мӕ никуы ахаста, йӕ хъист-хъист-иу ссыд.

Скодта хъарм фӕззӕг. Иу хур бон ивта иннӕйы. Джеоргубайы мӕй 
фӕуынтыл уыд, уӕддӕр ма тархъӕды бӕлӕстӕ дардтой сӕ сӕрды 
фӕлыст. Мӕйрухс ӕхсӕвты-иу сӕ мыдхуыз сыфтӕртӕ хъазыдысты 
Долыгъы комӕй расирӕг уахъӕзимӕ. Сӕхимӕ сайдтой мӕй ӕмӕ 
стъалыты. Тӕнбазыр ӕврӕгътӕ зылдысты арвы цъӕх малы. Сæ бын-
ты хърихъуппытӕ балгай тахтысты хъарм бӕстӕм... Райхъуыст-иу 
уӕрццыты «уӕрцц-былдыхъхъ», хъӕдхойы къупп-къупп, хиуайы 
хъӕр. Сымары суадон сын ныллӕг хъӕлӕсӕй хъырныдта. Дарддзӕст 
хӕхтӕ сӕрбӕрзондӕй фӕлгӕсыдысты хъӕдтӕ, быдыртӕм. Ахӕм 
ӕхсӕв цӕрӕгойӕ, зайӕгойӕ чи не ՚нкъары ӕрдзы, дун-дунейы цард-
хъомысдзинад, йӕ аив фӕлгонц.

Цыппурсы мӕйы фыццаг бонтӕй иуы мӕ фыд загъта:
– Мадӕл фыстӕ бахуыскъ сты, сӕ цот дӕр ныр стыр далыстӕ 

сты, ӕмӕ сӕ райсом схӕццӕ кӕндзыстӕм. Хур бонты сӕ хиздзынӕн 
мӕхӕдӕг, мигъ рӕстӕджы та – нӕ дыууӕ.

Уӕдӕй фӕстӕмӕ ӕз фылдӕр уыдтӕн бынатгӕс, мӕ фыд та – фыййау. 
Уалынмӕ рауарыд тӕнӕг мит. Сырдтӕ сӕхи ӕмбӕхсын байдыдтой 
цъассытӕ, хъоргъытӕ, цъалаты.

Иурайсом мӕ лыстӕны хӕрдмӕ фӕхаудтон. Удаистӕй рагӕпп 
ластон хъӕдкъулӕй. Дзыгъи мӕм кӕлдымы рӕбынӕй дзуры:

– Цӕмӕй фӕтарстӕ? Уый мӕнӕ мӕ хъыримаг ӕвзарын, рагӕй дзы 
нал фехстон... Ацы бон, зӕгъын, мӕ цуанӕттимӕ хъӕддаг хуытыл 
куы азилин... Фосы-иу хуссары уыгӕрдӕнтӕм ауадз. Мӕн дӕр иуафон 
ардӕм хъӕуы. 

Уыцы ныхӕстимӕ Мила ӕмӕ Иунӕгмӕ фӕдзырдта. Уайтагъд 
бӕлӕсты аууон фесты. Ӕз фос фӕхызтон, мӕ фыд мын куыд баца-
мыдта, афтӕ – дзохар донбылты, хуссӕртты. Уӕтӕрмӕ сӕ ӕруагътон 
изӕррухсӕй. Фыццаг стъалытимӕ фӕзынд Дзыгъи дӕр. Сугсӕттӕнмӕ 
баппӕрста хъӕддаг хуыйы сӕр. Фӕрӕт фелвӕста ӕмӕ йын йӕ даргъ 
ссыртӕ бахоста.

– Мӕ фыны дӕр дӕ куынӕ федтаин, ӕмӕ Мила ӕгас куы баззадаид...

– Мила... амарди? – афарстон ӕз.
– Мӕнӕ йын ацы ссыртӕй йӕ тъӕнгтӕ акалдта. Мӕгуыр, цас 

фӕудхар кодта... Иу уадкалд тулдзы бын ӕй баныгӕдтон. Дӕс азы 
дӕргъы лӕгау фӕхъахъхъӕдта фос...

Дзыгъи дзурын нал сфӕрӕзта, – йӕ цӕстытӕ доны разылдта. Фыц-
цаг хатт ӕй федтон афтӕ зӕрдӕсастӕй.

...Дыккаг бон мӕ фыд хӕрӕгыл ӕрбахаста джиры мард... Дзыгъийы 
зӕрдӕ рысти йӕ фыййауӕмбал Милайыл. Арӕх-иу ӕрымысыд, йӕ фос 
ын бирӕгътӕй, абырджытӕй цалдӕр хатты куыд бахъахъхъӕдта, уый.

Зымӕг ахаста хъарм, фосыл фыдбылыз не ‘рцыд. Мартъийы дыккаг 
ӕмбисы арыхъхъытӕ, хуссӕрттӕ цъӕх адардтой. Фыстӕ нӕма ՚фсӕстысты, 
фӕлӕ мӕллӕг дӕр нал кодтой. Сӕумӕрайсом-иу кӕрдӕгджын хуссӕрттӕм 
атындзыдтой. Гъе ӕрмӕст нӕм бирӕгъ арӕх лӕбурын байдыдта. Иу мӕйдар 
ӕхсӕв тагӕй ниудта стыр бал. Иунӕг йӕ фӕстӕгтыл ӕрбадт ӕмӕ тагмӕ 
нымдзаст. Цыма йын йӕ дзых бӕтгӕ бачынди – иу «хӕпп» дзы не схауд.

Цалдӕр боны фӕстӕ мӕ фыд хӕрӕгыл ацыд Къорамӕ. Уӕтӕр 
баззад мӕхи ՚вджид. Дзыгъи фӕзынд изӕрдалынгты. Схаста цыдӕр 
хӕринӕгтӕ, ссад, цӕхх. Уыди сыкъадзӕф. Афтӕмӕй дзырдмондаг, 
хъӕлдзӕг вӕййы. Уыцы ‘хсӕв мын ракодта цалдӕр таурӕгъы. Суанг 
ӕмбисӕхсӕвтӕм нӕ бафынӕй стӕм. 

Райсомӕй фехъал дӕн Дзыгъийы фӕдисхъӕрмӕ:
– Лӕппу, фос нал и, мӕ хӕдзар бабын!
Ӕз мӕ цӕстытӕ ӕууӕрдгӕ рауадтӕн мӕ фыдмӕ. Бӕхъмӕ бастӕй 

лӕууыд нӕ хӕрӕг. Скъӕты иу фыс дӕр нал.
– Иунӕг дӕр ам нӕй, – ӕрдиаг кодта лӕг. – Кӕнӕ сӕ абырджытӕ 

атардтой, кӕнӕ та ӕххормагӕй кӕрдӕджы тӕфмӕ ассӕстой. Ацы 
бирӕгъарӕхы сын сӕ мӕрдтӕ дӕр нал ссардзынӕн... Ды мӕнӕ тулдзы 
цъуппӕй хъахъхъӕн, бынат дзӕгъӕл ма ныууадз... Ӕз цӕуын агурӕг… 
Уыцы ныхӕстимӕ лӕдзӕг ӕмӕ хъыримаг раскъӕфта ӕмӕ хъӕдбыны 
фӕмидӕг. Ӕз тулдзы цъупмӕ схызтӕн.

– Гъе-гъей, Иунӕг, Иунӕг, цы фӕдӕ?! – азӕлыд мӕ фыды тарст 
хъӕлӕс сау хъӕды. Иуцасдӕры фӕстӕ хъӕд бамыр: нал – азӕлд, нал 
– стыф. Бӕласӕй ӕрхызтӕн. Хайуаны хизынмӕ ауагътон, мӕхӕдӕг 
къуылдымыл сбадтӕн. Ӕнхъӕлмӕ кастӕн. Иу ӕнкъард хъуыды ивта 
иннӕйы: «Цы уыдзыстӕм, нӕ фос абырджыты йе бирӕгъты амӕттаг 
куы бауой, уӕд? Цӕмӕй ма цӕрдзысты нӕ бирӕ бинонтӕ?»

Фӕбадтӕн суанг фӕссихормӕ. Цӕуон бынатмӕ куыд загътон, 
афтӕ кӕсын, ӕмӕ уӕртӕ хъӕдбын фысты разӕй ӕрбацӕуы Иунӕг. 
Сӕ фӕдыл – Дзыгъи. Мӕ фыд дзуджы баурӕдта къохы, йӕхӕдӕг 
ӕрбацӕйцыд хъынцъымгӕнгӕ:

– Знон фос донбылтӕм нӕ ныууагътай ӕмӕ нӕ бафсӕстысты, ӕн-
дӕр фысвос ӕхсӕв змӕлаг нӕу. Хорз æмæ куыдз семӕ ацыд. Цӕгаты 
сӕ иу фидармӕ баздӕхта. Мӕ бацыдмӕ сӕ фӕстӕмӕ нал рауагъта. 
Мӕ хъӕрмӕ рӕйын байдыдта. Цы ссарын ма сӕ хъуыд, – мыхцыл 
сӕм фӕуӕлӕмӕ дӕн. Иунӕг цингӕнгӕйӕ разгъордта мӕ размӕ. Нӕ 
дзугӕй сӕныччы хъус дӕр нӕ фӕхъуыд. 

Фос ай фӕрцы фервӕзт, зӕгъгӕ, Дзыгъи далыс аргӕвста ӕмӕ 
Иунӕджы фых дзидзайӕ хорз федта.

– Куыдз лӕгыл иузӕрдион у, йӕ хицауыл гадзрахатӕй никуы рацӕуы, 
ӕмӕ йӕм лымӕны цӕстӕй кӕсын хъӕуы, – фӕдзӕхста мын мӕ фыд.

Уӕдӕй нырмӕ бирӕ азтӕ рацыд. Хорз лӕгау абон дӕр ӕрымысын 
нӕ кӕддӕры зондджын куыдз Иунӕджы.

ФЁСМОН
Дохтыр Бесаты Алик 25 азы дæргъы кусы горæты стырдæр рын-

чындæттæй иуы. Кад æмæ йын рад ис йе ‘мкусджыты ‘хсæн. Фæллой 
кæны травматологийы хайады. Фæндаггон бæллæхы уӕнгсӕстытӕ 
чи фӕвӕййы, гуырдзӕй уӕнгсахъат чи рахӕссы, ахӕм рынчынтӕй 
сӕдӕгӕйтты рарвыста дзӕбӕхӕй. Утӕппӕт адӕм дзы бузныг куыд нӕ 
уой: дардыл айхъуыст йӕ ном. Рынчынтӕ йӕм цӕуынц суанг ӕндӕр 
республикӕтӕй дӕр. Кӕд иуӕй-иу бонты базилы ӕртӕ-цыппӕргай 
рынчынмӕ, уӕддӕр «бафӕлладтӕн» никуы фӕзӕгъы. Ноджы куыд 
тӕригъӕдгӕнаг у: уӕззау рынчынты арӕх ӕмбисӕхсӕв дӕр абӕрӕг 
кӕны ӕмӕ суанг бонмӕ сӕ уӕлхъус баззайы, бавӕры сын зӕрдӕтӕ. 
Йӕхицӕн дӕр ӕмӕ уыдонӕн дӕр дзӕвгар фенцондӕр вӕййы...

Æрӕджы ӕнӕниздзинад хъахъхъӕнынады министр фӕсидт Аликмӕ.
– Ӕмбал Бесайы-фырт, дӕ раздӕры рынчынтӕй нӕм цӕуы бирӕ 

курдиӕттӕ, ӕмӕ дӕ, зӕгъын, семӕ куы базонгӕ кӕнин, – кӕсы йӕм 
ӕдзынӕг. – Дӕ рынчынтӕй уӕнгхъуагӕй чи баззад, уыдон дӕ агу-
рынц протезгӕнӕн ӕрмадзмӕ. Зонын, дӕхи куыст зын у, ӕмӕ ма дыл 

ортопеды хӕстӕ сӕвӕрон, уый мӕ бон нӕу, фӕлӕ кӕд дӕхи фӕнды...
Алик дзӕвгар рӕстӕг зӕхмӕ фӕкаст, стӕй дзуапп радта:
– Ӕнӕ рынчын дохтыр нӕй, нӕдӕр хъӕугӕ кӕны... Кӕд мах уы-

доны тыххӕй стӕм, уӕд сӕ курдиатыл «нӕгъ» зӕгъын раст нӕ уаид, 
гъемӕ куыд, цы ӕххуыс мӕ агурынц?

– Протезтӕ раст сбарын, риссын куыд нӕ кӕной, афтӕ сӕ ӕнгом, 
аив саразын, – загъта министр. – Кӕд разы дӕ, уӕд мӕй иу хатт 
бӕлвырд бон снысан кӕн ӕмӕ дыууӕ-ӕртӕ сахаты дӕргъы зил 
рынчынтӕм.

– Хорз, – сразы Алик, – кӕцы бон кусдзынӕн, ууыл та ӕрмадзы 
хицауимӕ аныхас кӕндзыстӕм. Кӕд иу бон нӕ фаг кӕна, уӕд ма йӕм 
дыккаг дӕр бафтаудзыстӕм.

– Гъемӕ стыр бузныг, Алик Ханджерийы фырт, ӕгайтма искӕй 
рис ӕмӕ зындзинад дӕ зӕрдӕмӕ афтӕ арф исыс... Дӕ хъуыддӕгтӕ 
рӕстмӕ уӕнт, – арфӕ йын ракодта министр.

Цалдӕр боны фӕстӕ Алик фембӕлд протезты ӕрмадзы хицауимӕ. 
Ӕрцыдысты иу ныхасмӕ: мӕйы фыццаг ӕмӕ фӕстаг ӕртыццӕджы 
рынчынтӕй заказтӕ исдзысты.

Ӕрмадзы дуарыл фӕзынд хъусынгӕнинаг. Рынчынтӕ алырдыгӕй 
цыдысты. Къахджын, къухджын дӕр кӕнын байдыдтой. Сӕ хӕрз-
гӕнӕгӕн арфӕтӕ кодтой.

Иуахӕмы Алик йӕ куыстмӕ рагацау фӕраст. Автобусмӕ бахызт. 
Кӕсы, ӕмӕ иу-ӕртӕ лӕппуйы сылгоймӕгтӕм ӕвзӕр ныхӕстӕ ӕп-
парынц. Уӕхиуыл хӕцын цӕуылнӕ фӕразут, зӕгъгӕ сӕм дзуры иу 
ацӕргӕ лӕг. Уый дын айхъуыстой, цы! Лӕгыл сӕхи андзӕрстой ӕмӕ 
йӕ ӕрфӕлдӕхтой. Алик сӕм йӕхи нал баурӕдта:

– Уый кӕм схъомыл стут, лӕппутӕ, ӕви сымахӕн закъон фыст нӕй?
– А-а-а, ды дӕр закъон агурджытӕй дӕ? – рабырсы сӕ иу Аличы 

‘рдӕм. 
Уалынмӕ автобус лӕууӕнмӕ бахӕццӕ, дуӕрттӕ фегом сты. Уыцы 

уысм лӕппу Аличы нырриуыгъта, ӕмӕ йӕ цыма тыхдымгӕ фехста, уыйау 
атахт: йӕ сӕр дурмӕ ӕрхаста ӕмӕ уадзыгӕй баззад. Райхъуыст тарст 
хъӕртӕ, ӕлгъыстытӕ. Чидӕр телефонӕй адзырдта «тагъд ӕххуыс»-мӕ.

– Лӕг дӕ ӕмӕ дӕхӕдӕг, Гӕсти, – райхъуыст иннӕ дыууӕ лӕппуйы 
худын. – Закъонӕй йын хорз бацамыдтай, кӕм рахъомыл стӕм, уый.

«Тагъд ӕххуыс»-ы ӕрбацыдмӕ Алик йӕхи ӕрӕмбӕрста, фӕлӕ 

сыстын не сфӕрӕзта. Цалдӕрӕй йӕ байстой хӕдтулгӕмӕ. Баластой 
йӕ нейрохирургийы хайадмӕ. Фӕхуыссиди дзы мӕймӕ ӕввахс. Йӕ 
рафыссыны агъоммӕ йӕм бацыдысты милицӕйы хайадӕй.

– Дӕ бафхӕрӕджы базонис? – фӕрсынц ӕй.
– Куыннӕма, цас базонинаг у ахӕм ӕнаккаг. 
Равдыстой йӕм цалдӕр къамы.
– Мӕнӕ гъе уыцы лӕгсырд, – бацамыдта сӕ иумӕ.
– Уый у, фӕлӕ йӕхи ӕмбӕхсы, – загътой йын, – тагъд ӕй нӕ къухтӕм 

хъӕуы, йӕ хӕлӕртты йын ӕрцахстам. Дӕхӕдӕг сын цы тӕрхон домыс?
– Мӕгъа, нӕ зонын... Уыцы ӕдзӕсгӕмтты ма фен, уый мӕ зӕрдӕ 

нал зӕгъы: уӕхӕдӕг сын цы кӕнат, уый...
– Гъемӕ хорз, куыддӕр ыл фӕхӕст уӕм, афтӕ дӕм хабар кӕн- 

дзыстӕм.
...Рынчындоны фӕстӕ Алик райста отпуск ӕмӕ баулӕфыд Хъӕр-

мӕдоны. Ӕрлӕууыд та йӕ куысты уӕлхъус. Иу сӕумӕрайсом фехъал 
телефоны иугӕндзон зӕллангмӕ. Хӕтӕл авӕрдта йӕ хъусыл.

– Алик Ханджерийы фырт, – айхъуыста сӕ медицинон хойы                            
хъӕлӕс, – ӕрбаластой, фӕндаггон фыдбылызы чи бахауд, ахӕм уӕз-
зау рынчыны, фӕцӕуы дӕм хӕдтулгӕ, нӕ каст дӕумӕ у...

– Хорз, ныртӕккӕ, – радта цыбыр дзуапп Алик. Цалдӕр минуты 
фӕстӕ бахызт «Волгӕ»-мӕ. Уынгты змӕлд нӕма уыд, ӕмӕ хӕдтул-
гӕ згъордта ӕнӕкъуылымпыйӕ. «Цымӕ, цы уавӕры ныййафдзынӕн 
рынчыны, – хъуыдыты адзӕгъӕл дохтыр. – Фӕндаггон бæллæх ӕви 
фыдракӕнд... Цас фыдгӕнджытӕ ма ис не ‘хсӕн»...

Травматологийы хайад уыд ӕртыккаг уӕладзыджы. Алик асинтыл 
сызгъордта ӕрыгон лӕппуйау.

– Кӕм и рынчын? – афарста дохтыр.
– Уӕртӕ операцион стъолыл. Ӕрыгон лӕппу фӕндаггон фыд-

былызы бахауд ӕмӕ йӕ уӕраг ныппырх и. Лыг ын ӕй мӕхӕдӕг 
дӕр акодтаин, фӕлӕ цалдӕр састы у, ӕмӕ уӕраджы хӕцъӕфыл ӕви 
агъдрӕбынтыл аппаргӕ у, уый...

– Ныртӕккӕ йӕм ӕркӕсдзыстӕм, Хасан, – загъта рӕвдаугӕ хъӕлӕсы 
уагӕй Алик ӕмӕ йӕ къухтӕ ӕхсыныл фӕци.

Мӕнӕ урс халаты, былтӕбастӕй Алик бахызт операцион палатӕмӕ. 
Рынчын хъӕрзы. Ӕрысгӕрста сины стӕг, агъд, зӕнг, къах. Хорз нӕу, 
зӕгъгӕ, йӕ сӕр банкъуыста. Уалынмӕ йӕм балӕвӕрдтой рентгенӕй 

ист уӕраджы ныв. Алик ӕм цырагъы рухсмӕ лыстӕг фӕкаст: «Зӕн-
джы стджытӕ – цъӕл, уӕраджы ставд – цӕхгӕр саст... Чи зоны, гип-
сы ӕвӕрдӕй саст бандӕдза, уыимӕ уӕраджы фӕтасӕн баззайдзӕн 
ӕнӕхъӕнӕй, ӕмӕ йыл протезыл ӕнцон цӕуӕн уыдзӕн». 

Ӕрӕджиау йӕ цӕстӕнгас аздӕхта лӕппуйы цӕсгоммӕ:
– Байгом-ма кӕн дӕ цӕстытӕ, хъӕбатыр, уый кӕм хӕсты фесгуыхтӕ?
Лӕппу базмӕлыд. Аликимӕ зонгӕтау кӕрӕдзимӕ кӕсынц. Рацыд иу 

уысм, дыккаг... Лӕппуйӕн йӕ цӕсгом афӕлурс, цӕстытӕ донӕй айдзаг 
сты, ӕмӕ йӕ сӕр иннӕрдӕм азылдта. Алик дӕр исдуг лӕугӕйӕ баззад, 
йе ‘рфгуытӕ ӕрбалхынцъ сты, цӕстытыл цыдӕр хӕрв абадт ӕмӕ ӕнӕ 
хъыпп, ӕнӕ сыппӕй рахызт операцион палатӕйӕ. Хасан ӕмӕ дыууӕ 
медицинон хойы Аличы фӕдыл кӕсгӕйӕ баззадысты. «Цы ‘рцыд?» – 
фарста иу иннӕйы цӕстӕнгасӕй. Рацыд цалдӕр минуты. Алик куынӕ 
зынд, уӕд Хасан дуарӕй акаст: мӕнӕ ныфсхаст, уӕздан дохтыр йӕ сӕр 
йе ‘рмттӕм ӕруагъта, афтӕмӕй бады къаннӕг тъахтиныл.

– Исты дӕ риссы, Алик? – афарста Хасан.
– Ницы, – базмӕлыд мидбынат, афтӕмӕй хъуыдыты аныгъуылд: 

«Цы нӕ ‘рцӕуы царды... Мӕ бафхӕрӕг ӕрбахауд мӕ къухмӕ ӕдых, 
ныфссаст, пырхытӕй... Йӕ цард дзедзырой кӕны ӕндахыл, – бандзӕв 
ыл, ӕмӕ аскъуыйдзӕн. Нӕдӕр – зӕрдӕхудт, нӕдӕр – гуырысхо. Уӕдӕ 
ма цӕмӕ у каст? Саг мын фӕрӕтмӕ ӕрцыд...»

– Алик, – дзуры йӕм дыккаг хатт Хасан, – кӕд та дӕ сӕр риссы, 
мыййаг? Уӕд мӕнӕн бар ратт операци райдайынӕн, дӕхӕдӕг мӕм 
дӕ цӕст фӕдар.

Алик ӕм уыцы ӕдзӕмӕй йӕ цӕстытӕ сзылдта. Хасан ауыдта цӕс-
сыгтӕ. Уалынмӕ дуарӕй рахызт операцион хо Динӕ ӕмӕ нымдӕй 
Хасанмӕ хаты:

– Рынчын тынг хъӕрзы, уӕд та уал ын судзинтӕ скӕнон?
– Нӕ хъӕуы, – райхъуыст Аличы фӕсус хъӕлӕс.
Хасан ӕмӕ Динӕ ӕнхъӕлмӕ кастысты Аликмӕ. Уый та кӕмӕ?.. 

Ӕвӕццӕгӕн, йӕ зӕрдӕ, йӕ зонд, йе ‘нкъарӕнтӕм. О, уыдонмӕ! Цы йын 
ратдзысты йӕ къухмӕ, марӕн кард ӕви ирвӕзынгӕнӕн ныфс ӕмӕ хъару?

Хуыцау йӕ зонӕг, цас ма ахастаид ацы ӕбӕрӕг уавӕр, иу ӕцӕгӕлон 
чызг итувӕрд, аив халаты куынӕ фӕзындаид, уӕд.

– Бахатыр кӕн... Дабегты Гӕстийы ам куы хонынц, цымӕ, цы 
уавӕры ис? – фӕрсы Динӕйы.

– О, махмӕ ис, ныртӕккӕ йын операци кӕнӕм, – дзуапп ын радта 
уый ӕмӕ фӕрсӕгау бакаст Аликмӕ.

Алик йӕ цӕст ахаста чызджы рӕсугъд цӕсгом, аив уӕнгты кондыл.
– Ды та йын чи дӕ? – хаты йӕм.
– Ӕз, ӕз... йӕ хӕлар, – ныфсӕрмы чызг.
– Йӕ уарзон ма уай?
Чызг мӕймӕбулкъау асырх, ницы дзуры.
Алик та йӕхимӕ ныхъхъуыста: «Кӕд уыцы ӕнаккаг йӕ хъӕддаг 

мийыл фӕсмон кӕны, уӕд ын цыдӕр фидӕн ис... Чи зоны, ацы хӕдӕф-
сарм чызджы сыгъдӕг уарзондзинад ын йӕ сӕгдзыд уд расыгъдӕг 
кӕна... Мӕхӕдӕг дӕр ӕрыгон куыннӕ уыдтӕн, уарзгӕ дӕр кодтон...» 
«Гъей, лӕгай, дыууӕ уды тӕригъӕды ма бацу», – райхъуыст ӕм йӕ 
зӕрдӕйы хъӕлӕс. «Туг тугӕй не ‘хсадӕуы, мӕ хӕлар, уым ныййарджытӕ, 
хиуӕттӕ куы и», – хаты йӕм йӕ зонд. «Ау, ме ‘нкъарӕнтӕ мӕ рӕстмӕ 
аразой?.. Куыд и мӕнӕн фыдми бакӕнӕн?..»

– Оуу, гыцци, мӕлын... уӕй-й-й!..– райхъуыст Гӕстийы хъӕрзын.
Чызг фестъӕлфыд, йӕ цӕссыгтӕ фемӕхстысты. 
Аличы фӕстаг хъуыдытыл ма чызджы ӕнӕхин цӕссыгтӕ куы 

ӕрызгъӕлдысты, уӕд ӕвиппайды уырдыг алӕууыд.
– Ӕ, куыйтӕ дӕ бахӕрой, мӕнӕйуый, гъе, – схауд йӕ дзыхӕй ӕмӕ 

чызгмӕ дзуры:
– Ма ку, дӕ уарзон адзӕбӕх уыдзӕн, уӕ чындзӕхсӕвы размӕ ма 

демӕ дӕр кафдзӕн... Тагъд, Хасан, операци райдай, мӕхӕдӕг дын 
ӕххуыс кӕндзынӕн.

Уайтагъд рынчынӕн наркоз авӕрдтой, ӕмӕ райдыдта уӕззау опе-
раци.

– Уӕраджы сӕрмӕ не ‘вналӕм, гипс ыл сӕвӕрдзыстӕм, – амыд-
та Алик, – цъӕл къах аппарӕм хӕцъӕфы бынтыл... тугдадзинтӕм                 
лыстӕг кӕс.

Операци ахаста цыппар сахаты. Састыл сӕвӕрдтой гипс. Фынӕй 
рынчыны аластой палатӕмӕ.

Дохтыртӕ ӕмӕ медицинон хотӕ фӕлладӕй рахызтысты уӕрӕх 
къӕлидормӕ. Гӕстийы уарзон чызг ма дуармӕ лӕууыд ӕрхуымӕй.

– Дӕ хъул сах абадт, нӕ хо, дӕ хӕлар нӕм иу мӕй фӕуыдзӕн, стӕй 
дӕм йӕхӕдӕг зындзӕн, ныр та уал ауай, баулӕф, – дзуры йӕм Алик.

Чызг ын арфӕ кӕны ӕфсӕрмдзастӕй:

– Стыр бузныг, дохтыр, хорзӕй баззай.
Чызг ацыд. Ӕдде йӕм чи ‘нхъӕлмӕ каст, уыдонӕн рафӕзмыдта 

Аличы ныхӕстӕ.
Рынчындоны Гӕстийыл аивгъуыдтой къуыритӕ. Алик ын-иу йӕ 

хъӕдгӕмттӕм куы каст, уӕд-иу уый та йӕ сӕр иуварс азылдта. Цыма 
се ‘хсӕн ницы ‘рцыд, йӕхи афтӕ дардта Алик ӕмӕ-иу ӕй афарста:

– Цы кӕныс, Гӕсти, дӕ зӕрдӕ ныл истӕмӕй худы?
Йӕ фарстӕн дзуапп никуы райста. Уыйхыгъд лӕппу ӕппынӕдзух 

фӕсмонӕй мард йӕ ӕбуалгъ фыдракӕндыл.
...Иубон та йӕм фӕзынд йӕ уарзон Дадзинӕ. Къахы хабар нӕма 

зыдта ӕмӕ йӕм хъазӕн ныхӕстӕ ӕппӕрста. Лӕппу иуцасдӕр ницы 
дзырдта, стӕй йӕ сӕр къулы ‘рдӕм аздӕхта ӕмӕ арф ныуулӕфыд.

– Цӕмӕн ма мӕм ӕрбацыдтӕ, кӕм ма дӕ хъӕуын?
– Мӕ хӕдзар, уый та цы хоныс? Ӕви рынчын ничи вӕййы? – фӕ-

цырд ӕм чызг.
– Рынчын вӕййы, фӕлӕ инвалид...
– Цавӕр инвалид у? Дӕ сӕр, дӕ къухтӕ дзӕбӕх, къӕхтӕ дӕр байгас 

уыдзысты...
– Мард ӕгас нал кӕны, ӕркӕс, – хъӕццул иварс аппӕрста лӕппу. 

– Ацу ныр дӕ фӕрныг хӕдзармӕ, хорз амонд дӕ хай... – уыцы ныхӕс-  
тимӕ дӕлгоммӕ ӕрфӕлдӕхт, йӕ буар амызмӕлд скодта, ӕмӕ йӕ 
кӕуындзӕг фӕкъӕртт.

Чызг ӕнӕкъах уӕраг бинтӕй тыхт, гипсы ‘вӕрдӕй куы ауыдта, 
уӕд сагъдауӕй аззад. Уайтагъд йӕхи ӕрӕмбӕрста ӕмӕ лӕппуйыл 
узӕлынмӕ фӕци: йӕ цӕссыгтӕ йын ӕрсӕрфта къухмӕрзӕнӕй, йӕ 
хидамӕст сӕрыхъуынтӕ – армӕй, ӕвӕрдта йын зӕрдӕтӕ.

– Нӕ, нӕ, ныууадз мӕ, ӕз ӕнӕуи дӕр дӕу аккаг нӕ уыдтӕн, ныр 
та уӕлдайдӕр... – дзырдта лӕппу ӕрхуымӕй.

– Цӕмӕн мӕ ӕфхӕрыс, Гӕсти, мӕ зӕрдӕмӕ куы ницы хӕссын, 
ӕви, ахӕм фыдбылыз мӕныл куы ‘рцыдаид, уӕд мӕм ды дӕ чъылдым 
фездӕхтаис?

– Чи зоны, афтӕ уыдаид, Дадзинӕ, гъемӕ дӕ цард сараз, мӕн уадз 
мӕхи адыл, мӕ зӕрдӕ дыл нӕ фӕхуддзӕн, хорз амонд дӕ хай.

– Кӕд мӕ сурыс, уӕд цы мӕ бон у, ӕрмӕст, цалынмӕ ам уай, уӕдмӕ 
дӕм цӕудзынӕн, ацы уӕззау бонты хъуамӕ дӕ фарсмӕ уон...

– Дадзинӕ, ӕз ныр ӕрдӕг лӕг дӕн, мӕ рацыд мӕ фӕндон нал уы-
дзӕн, дӕхи цӕмӕн ӕнамонд кӕныс? Курын дӕ, ацу, ферох мӕ кӕн...

Чызг рудзынгыл йӕхи бауагъта, хӕкъуырццӕй кӕуы.
– Бахатыр мын кӕн, Дадзинӕ, кӕд дӕ бафхӕрдтон, уӕд, – бакаст 

ӕм аххосджынау лӕппу. – Бузныг, стыр бузныг! Нӕ зонын, дӕуӕн 
балӕггад кӕныны фаг цӕрӕнбон Хуыцау кӕм ратдзӕн...

– Гӕсти, ивгъуыд цаутӕн раздахӕн нал и, фӕлӕ-ма зӕгъ, цы ‘рцыд? 
Фӕстаг заманты цыдӕрхуызон уыдтӕ, ницы мӕ ӕмбӕхсыс?

Лӕппу йӕ арм йӕ цӕстытыл авӕрдта. Ӕппынӕрӕджиау кӕуӕгау 
афтӕ:

– Ӕмбӕхсын, Дадзинӕ, ӕмбӕхсын... Ды мӕнӕн уыдӕттӕ куы 
зыдтаис, уӕд мыл дӕ къух раджы ауыгътаис...

– Уагӕр цы бакодтай, цӕй фӕдыл ӕрцыд ацы фыдбылыз?
– Нӕ дӕ хъӕуы, Дадзинӕ, куы йӕ базонай, уӕд дын цӕстысындз 

фестдзынӕн.
– Уымӕй ӕдас у... Кӕд фыддзинад ракодтай, уӕд ыл хъуамӕ ӕр-

фӕсмон кӕнай, раст та йӕ иумӕ скӕндзыстӕм.
– Гъемӕ хорз, хъус уӕдӕ. Цӕвиттон, иу-ӕртӕ мӕйы размӕ мӕм 

сӕумӕрайсом фӕдзырдтой нӕ сыхаг дыууӕ лӕппуйы, горӕтмӕ, дам, 
суайӕм. Ӕмбойны уым балӕууыдыстӕм. Кӕронӕй абадтыстӕм авто-
бусы. Ме ‘мбӕлттӕ бӕлццӕттӕм дзырдӕппарӕн райдыдтой, ӕз дӕр 
сӕ бафӕзмыдтон. Иу лӕг нын не ‘гӕнон миты фӕдыл куы бауайдзӕф 
кодта, уӕд ӕй ӕз нырриуыгътон, ӕмӕ автобусы къӕпхӕнтӕй ас-          
хъиудта, йӕ сӕр дурмӕ ӕрхаста ӕмӕ адаргъ и. Иу мӕй рынчындоны 
фӕхуыссыд. Ме ‘мбӕлтты дыууӕ мӕйы размӕ ӕрцахстой, ӕз та мӕхи 
ӕмбӕхстон, дӕуыл дӕр-иу талынджы уымӕн ӕмбӕлдтӕн... Фӕстагмӕ 
лидзыныл ныллӕууыдтӕн ӕмӕ, кӕйдӕр машинӕйы поездмӕ цӕугӕйӕ, 
фыдбылызы бахаудтон... Уый дын цыбырӕй мӕ митӕ.

– Уый цытӕ хъусын, Гӕсти, сӕнттӕ цӕгъдыс ӕви?
– Ам сӕнттӕн бынат нӕй, ӕз дзурын, цы уыди, уый.
– Лидзгӕ та ма цы цӕсгомӕй?.. Милицӕмӕ цӕуылнӕ цыдтӕ?
– Нӕ зонын, тарстӕн...
– Кӕй ныццавтай, уый та чи уыд?
– Уымӕй мӕ мауал фӕрс.
– Цӕй, цы уӕлдай ма у, дӕ бӕсты дзы хатыртӕ уӕддӕр ракурон.
– Хатырӕй нӕ ахицӕн уыдзӕн, куы рахилон, уӕд мӕхицӕн тӕрхон 

ӕрдомдзынӕн.
– Уӕддӕр чи уыд, кӕй бафхӕрдтай?

– Чи? Хистӕр дохтыр Алик Ханджерийы фырт.
– Алик?! – фестъӕлфыд Дадзинӕ ӕмӕ уырдыг алӕууыд,
– О, Алик. Фӕлтау мард куы фӕцадаин... Уый бынаты уӕвгӕйӕ, 

ӕз мӕ бафхӕрӕджы мӕрдтӕм барвыстаин.
– Чи зоны, раст уыдаис...
– Уӕдӕ мӕ уый цӕуылнӕ барвыста? – сдзырдта Гӕсти, – мӕ 

уӕраг суанг агъдрӕбынтыл лыггӕнгӕ куы уыд, уый та йӕ дзӕбӕх 
кӕны... Мӕймӕ, дам, къухлӕдзджытыл ауайдзынӕ, стӕй, дам дын 
ахӕм протез сараздзынӕн, ӕмӕ йӕ дӕхи къахӕй нал ӕвзардзынӕ, 
кафдзынӕ йыл...

– Мыггагмӕ хӕсджын дзы фестӕм.
– Мӕнӕ уал ахӕстӕй сыздӕхон, уӕд исты уыдзӕн.
– Алик дӕ ахсын нӕ кӕны, ӕндӕр дӕм афтӕ зӕрдиагӕй нӕ зилид.
– Фыдгӕнӕгӕн тӕрхон чындӕуы.
– Ис ахӕм адӕмтӕ, йӕ фыдгулы хорздзинадӕй чи ‘рдомы. Афтӕмӕй 

ӕфхӕрӕг йӕ митыл тынгдӕр ӕрфӕсмон кӕны ӕмӕ фӕстагмӕ хӕрз-
гӕнӕг свӕййы.

– Нӕ зонын, куыд ис ныббарӕн ахӕм фыдракӕндӕн...
– Аличы куыд фӕнда, афтӕ уыдзӕн, – сӕ ныхӕстӕн хатдзӕг 

скӕнӕгау загъта Дадзинӕ.
... Рацыд мӕйӕ фылдӕр. Гӕстийӕн йӕ гипс систой, фӕлӕ къахы 

лыг нӕма байгас. Къухлӕдзджытыл цӕуын байдыдта.
Иуахӕмы Аликмӕ фӕзынд слестгӕнӕг.
– Уыцы фыдгӕнӕгыл нӕма хӕст кӕнӕм ӕмӕ уал иннӕты тӕрхон-

донмӕ раттиккам, куыд дӕ фӕнды? – фӕрсы йӕ.
– Ӕз ӕй раджы ссардтон, – дзуапп радта Алик.
– Уый та куыд, кӕм и?
– Ардыгӕй лидзынмӕ куыд хъавыд, афтӕ аварийы бахауд. Уӕртӕ 

палатӕйы ӕнӕ къахӕй хуыссы.
– Фенӕн ын нӕй?
– Цӕуылнӕ, мӕнӕ дын халат, ӕмӕ йӕм бауай.
Слестгӕнӕг бахызт палатӕмӕ.
– Чи ис Дабегтӕй ам?
– Ӕз, – йӕхиуыл схӕцыд Гӕсти.
– Ды дӕ автобусы фыдракӕнд саразджытӕй иу.
– Дӕн ӕмӕ домын, цӕмӕй мын закъонмӕ гӕсгӕ тӕрхонгонд 

ӕрцӕуа.

– Гъемӕ хорз, мӕнӕ уал дӕ рафыссой, – загъта слестгӕнӕг ӕмӕ 
фӕстӕмӕ аздӕхт. Аликӕн рафӕзмыдта Гӕстийы ныхӕстӕ.

– Ӕмбал слестгӕнӕг, хъысмӕт ын рахаста тынг карз тӕрхон, 
бамбӕрста йӕ рӕдыд, – хаты йӕм Алик. – Ноджы йын иу хӕрзуд 
зонгӕ чызг ис, ӕмӕ уыдоны тӕригъӕды бацӕуын мӕ бон нӕу... Уадз, 
кӕрӕдзийӕ ма фӕхицӕн уой, адӕймаг ӕнусмӕ куынӕ цӕры, мыййаг... 
Лӕппу рӕдийаг у...

– Кӕд дӕ дӕсныйад афтӕ амоны, уӕддӕр ӕгӕр фӕлмӕнзӕрдӕ лӕг 
дӕ, дохтыр, – бахудт ӕм мидбылты слестгӕнӕг. – Иннӕ дыууӕйӕн 
та дӕм цы фӕнд и?

– Кӕд мӕ фӕрсыс, уӕд афтӕ: ӕркӕ сӕ се ‘мбалмӕ, ӕмӕ ам семӕ 
аныхас кӕнӕм.

– Цӕй, дӕ фӕндоныл ахъуыды кӕндзыстӕм, – фестад слестгӕнӕг 
ӕмӕ хӕрзбон загъта хистӕр дохтырӕн.

...Дыууӕ къуырийы фӕстӕ Гӕсти йӕ хӕлӕрттимӕ сӕргуыбырӕй 
хъуыста слестгӕнӕгмӕ. Уым уыдысты Алик ӕмӕ йе ‘мкусджытӕ, 
лӕппуты ныййарджытӕ, Дадзинӕ.

Уыцы бон Гӕстийы рынчындонӕй рафыстой. Ӕртӕ лӕппуйы дӕр 
ацыдысты сӕ хӕдзӕрттӕм.

– Уӕхимӕ уал аулӕф, стӕй мӕм протезтӕ аразӕн ӕрмадзмӕ фӕ-
зын, – фӕдзӕхста лӕппуйӕн Алик.

Ӕртӕ къуырийы фӕстӕ Алик Гӕстийӕн сарӕзта ахъаззаджы про-
тез. Гӕсти ма цасдӕр хаста лӕдзӕг, стӕй йӕ аппӕрста ӕмӕ йӕ «ног 
къахыл» ӕдӕрсгӕ цӕуын райдыдта. Лӕппу фӕхъӕлдзӕгдӕр.

Рацыд ма цалдӕр мӕйы. Иу райдзаст фӕззыгон райсом Гӕсти ӕмӕ 
Дадзинӕ бахостой Аличы кусӕн уаты дуар рынчындоны.

– Мидӕмӕ, – райхъуыст сӕм зонгӕ хъӕлӕс.
Ӕфсӕрмдзастӕй бахызтысты уатмӕ.
– Ӕгас цӕут, мӕ хӕлӕрттӕ, – ныццин сыл кодта Алик. – Гъы, цы 

хур, цы къӕвда?
Чызг ӕмӕ лӕппу, мидбыл худгӕ, кӕрӕдзимӕ бакастысты.
– Уӕ зӕрды цыдӕр зӕгъын и. Табуафси, хъусын уӕм.
– Бахатыр кӕн, Алик Ханджерийы фырт, – фӕцырд и Дадзинӕ, 

– дӕс боны фӕстӕ уыдзӕн нӕ чындзӕхсӕв, ӕмӕ нын хъуамӕ уай 
къухылхӕцӕг. Уый канд мах нӕ, нӕ ныййарджыты фӕндон у... Ай та 
йӕхи фӕсмонӕй хӕры, – амоны Гӕстимӕ.

Алик исдуг ницы сдзырдта, стӕй сын йӕ арӕхстджын къухтӕ се 
уӕхсчытыл авӕрдта.

– Ӕз ацы хуындмӕ рагӕй ӕнхъӕлмӕ кӕсын, стыр бузныг, разы дӕн 
уӕ фӕндоныл. Ды та, Гӕсти, дӕ зӕрдӕмӕ мацы хӕсс, лӕппу рӕдийаг 
у, фӕлӕ Дадзинӕ хӕдӕфсарм, ӕгъдауджын ӕмӕ сӕрӕн чызг у, базон 
ын аргъ кӕнын.

– Бузныг, Алик Ханджерийы фырт, ӕнхъӕлмӕ дӕм кӕсдзыстӕм.
– Хорз!

 УАЗЁГУАТЫ
Уӕрӕх быдыртӕ, хъӕд, арф кӕмттӕ ӕмӕ митӕмбӕрзт хӕхтӕ... Кӕй 

зӕрдӕ нӕ фӕзӕгъы уымыты атезгъо кӕнын, йӕ бӕллицтӕ, йӕ мидхъуы-
дытӕ ӕрдзы хъӕбысы хибарӕй фӕнывӕндын? Кӕннод кӕй нӕ ахӕссынц 
йӕ сӕнттӕ рагбонтӕм йе аргъӕутты бӕстӕмӕ? Ӕрыгонӕй ӕрдзы хъӕбысы 
кӕй рӕзыдтӕн, уый мӕ бацымыдис кӕны ахӕм балцытӕм. Фыны дӕр 
арӕх бафтын хӕхтӕм, къардиутӕ ӕмӕ тӕлтӕг дӕтты былтӕм.

...Ӕрӕджы мын клиникон рынчындоны скодтой уӕззау операци. 
Куы мӕ рафыстой, уӕд мын дохтыртӕ фӕдзӕхстой: «Рӕстӕгмӕ дӕ 
ацӕуын бахъӕудзӕн, сыгъдӕгдӕр уӕлдӕф кӕм ис, ахӕм ранмӕ: уым 
де ‘нӕниздзинад, дӕ тугдадзинтӕ сӕ гаччы тагъддӕр сбаддзысты».

«Мӕ ирвӕзынгӕнджыты фӕдзӕхст ӕххӕстгӕнинаг у, фӕлӕ кӕдӕм 
ацӕуон? Хохмӕ бӕргӕ ацӕуин, фӕлӕ операцийы фӕстӕ хӕрдмӕ цӕуын 
нӕ бафӕраздзынӕн», – хъуыды кодтон мӕхинымӕр. Ӕппынфӕстаг 
равзӕрстон Цыколайы хъӕу. Автобусӕй уайтагъд уым балӕууыдтӕн. 
Уӕллаг сыхы фысымӕн равзӕрстон мӕ хӕстӕджытӕ Гӕуысаты. Иу 
ран бадын цас бафӕрӕзтаин ӕмӕ-иу хъӕуысӕрмӕ къанауы былтыл 
азылдтӕн. Къорд бонты фӕстӕ мӕхиуыл фӕхӕцыдтӕн ӕмӕ ӕфтын 
байдыдтон Ӕрӕфы былгӕрӕттӕм дӕр. Иуахӕмы мӕ ных сарӕзтон 
Цъуйтымӕры хъӕды ‘рдӕм. Уым, зӕгъын, мӕргъты зарджытӕм 
хӕстӕгмӕ байхъусдзынӕн, ӕрымысдзынӕн мӕ рагбонтӕ. Иудзӕвгар 
ауадтӕн, афтӕ мӕ размӕ фӕци хъалагъурты халагъуд. Йӕ дуармӕ тӕр-
сы къуыдырыл бадти иу-ӕхсай – ӕхсайфондзаздзыд лӕг ӕмӕ ӕхсӕры 
уистӕй быдта чыргъӕд. Бацыдтӕн ӕм, салам ын радтон.

– Ӕгас нӕм цу, уазӕг, – фестад гӕс ӕмӕ мын мӕ къух райста. – Цы 
хур, цы къӕвда дӕ ӕрбахаста?

Ӕрбадтыстӕм ныхӕй-ныхмӕ. Ӕз ын радзырдтон ме ‘рцыды сӕр. 
Лӕг мӕм тӕригъӕдгӕнӕгау ӕрбакаст:

– Бӕрӕг дыл у, бӕрӕг, лӕппу, дӕ цӕсгом фӕлурс у. 
– Ӕз дӕр уымӕн ам дӕн, кӕд, зӕгъын, сыгъдӕг уӕлдӕф ӕмӕ хъ-

ӕдрӕбын сӕрвӕттӕ, атагъаты мӕ ас ссарин.
– Хорз бакодтай, мӕ хӕлар, фӕлӕ мын ӕххӕст дӕхи дӕр бацамон.
– Ӕз нӕхи горӕтаг дӕн, Челеты Бега.
– Ӕз та – Балхъартӕй, Бибо мӕ ном. Иу-дыууӕ азы размӕ пенсийы 

рацыдтӕн, фӕлӕ хӕдзары бадын нӕ бафӕрӕзтон ӕмӕ хъалагъурӕй 
ныллӕууыдтӕн. Ӕнӕуи дӕр сын ме ‘ххуысы хай кӕнын, мӕнӕ дӕхӕдӕг 
уыныс, – ацамыдта мын уисӕйттӕ, цъылынтӕ ӕмӕ чыргъӕдтӕм.

– Хъахъхъӕнгӕ та цы кӕныс, Бибо?
– Колхозы дыргъдӕттӕ ӕмӕ цӕхӕрадӕттӕ, стӕй мӕнӕ Тымбыл 

хъӕдмӕ дӕр мӕ цӕст дарын.
Бибо мӕ зӕрдӕмӕ фӕцыд: булкъдаст къӕсхуыртӕ бӕрзонд лӕг, 

ӕууӕнк ӕмӕ зонд ӕвдисӕг мыдхуыз цӕстытӕ, хӕдӕфсарм адӕймаг.
Хъалагъур халагъудмӕ бахызт ӕмӕ мын тӕбӕгъы рахаста рӕгъӕд 

сырхварс фӕткъуытӕ, бурцъар кӕрдотӕ.
– Дӕ ком уал асатӕг кӕн, Бега, уалынмӕ нӕ сихордзау дӕр зындзӕн.
Ӕз иу кӕрдо ӕмӕ фӕткъуы халаты дзыппы ныппӕрстон, мӕ фы-

сымӕн арфӕ ракодтон ӕмӕ сыстадтӕн.
– Абадтаис уал, Бега, ӕз дӕр иунӕгӕй ӕнкъард кӕнын.
– Хъӕумӕ нӕма цӕуын, – мӕхи азылдтон Цъуйтымӕры ‘рдӕм, – 

мӕнӕ уал дӕ дыргъдоны къуымты азилон, мӕргъты цъыбар-цъыбурмӕ 
байхъусон... Кӕд мын бар дӕттыс, уӕд.

– Табуафси, ӕрмӕст-иу дӕ фӕндаг мӕныл ракӕ, иу-дыууӕ килӕйы 
дӕхицӕн фӕткъуытӕ ахӕсдзынӕ.

– Бузныг, Бибо, дӕуыл рацӕудзынӕн, фӕлӕ дын исты ахӕссынӕй зӕрдӕ 
не ‘вӕрын, мӕ фысымты бӕлӕстӕ сӕ дыргъты уӕзӕй бынмӕ куы сӕттынц.

– Фысымы хӕс – уазӕгӕн фынг авӕрын, ӕвнала, нӕ – уый та фӕн-
донӕй у, – йӕ мидбылты бахудт Бибо.

Мӕнӕ колхозы дыргъдон. Бӕлӕстӕй чи – бӕрзонд, уӕнгджын, 
рӕсугъд, фӕлӕ дыргъӕй – кадавар, чи – ныллӕг, дӕрдтыл ныззылд 
ӕмӕ дыргъты уӕзӕй йӕ цӕнгтӕ ӕртасыдысты, чи цалдӕр фӕткъуы 
йе кӕрдоимӕ пыррыкрихи лӕгау нысхъӕл ӕмӕ бӕрзонд фӕцыд, чи 
та зӕронд лӕгау ныггуыбыр, ӕмӕ йӕ хилтӕ хус кӕнын байдыдтой. 

Иу дзырдӕй, адӕмау – алыхуызӕттӕ: чи сӕ зӕххы сой цъиры хи 
гуыбынмӕ, чи у магуса, чи та ауды адӕмыл... Уырдыгӕй бафтыд-
тӕн цӕхӕрадонмӕ. Ам дӕр бӕлӕстау алыхуызон уыдысты настӕ,                 
джитъритӕ, къабуска ӕмӕ таугӕ халсартӕ. Хъӕды аныгъуылдтӕн.

Иу тымбыл ӕрдузы бӕрӕгастӕу сӕрбӕрзондӕй лӕууыд нарты 
сызгъӕрин бӕласы ӕнгӕстӕ мызыхъхъ, уӕнгджын кӕрз бӕлас. Йӕ 
быны арф кӕрдӕгыл мӕ халат ӕрытыдтон ӕмӕ йыл мӕхи уӕлгом-
мӕ ауагътон. Мӕ цӕстытӕ сындӕггай ӕрӕхгӕдтон. Мӕ цардвӕндаг 
та мӕ размӕ слӕууыд. Уӕле мӕм зындысты, бирӕ хӕттыты кӕцӕй 
асхъиудтон, уыцы тызмӕг, ӕгъатыр сӕрсӕфӕн айнӕг къӕдзӕхтӕ. О, 
хаудтон-иу къӕмбыртӕ, мыхцытӕ, дуртулӕн лӕсӕнтӕм, фӕлӕ-иу 
нӕртон лӕгау ӕгасӕй баззадтӕн. Мӕ хъустыл-иу уадысты сауцъиутӕ, 
булӕмӕргътӕ ӕмӕ ӕндӕр мӕргъты зарджытӕ... 

Кӕйдӕр худын ӕмӕ ӕхсызгон ныхӕстӕм мӕ цӕстытӕ фегом сты. 
Ӕрдузы кӕрон ауыдтон дыууӕ урсхалатджын адӕймаджы. Сӕ иу – 
ӕрыгон лӕппу, иннӕ – чызг. Базонгӕ стӕм. Лӕппу уыд колхозы сӕйраг 
агроном, чызг та – агроном. Куыд сӕ бамбӕрстон, афтӕмӕй бӕрӕг 
кодтой хӕдзарады цӕхӕрадӕттӕ, дыргъдӕттӕ ӕмӕ уыгӕрдӕнтӕ.

Иумӕ ныццыдыстӕм Бибойы онг. Уым нын чызг ӕмӕ лӕппу хӕрз-
бон загътой, сӕхӕдӕг, мусонджы фӕстӕ къабузджын бӕласы бын цы 
рог хӕдтулгӕ лӕууыд, уым сбадтысты ӕмӕ аивгъуыдтой правленимӕ. 
Сӕ фӕдыл кӕсгӕйӕ, Бибо йӕ сӕр банкъуыста:

– Кӕс-ма, кӕс, куысты куыд сӕрӕн сты, царды дӕр афтӕ сарӕх-
сиккой. Уӕд сӕ хӕлардзинад та! Мӕ заманты чызг ӕмӕ лӕппу хъазты 
дӕр кӕрӕдзимӕ уӕндонӕй нӕ бакастаиккой. Кӕд худы бынты дӕ цӕст 
аивӕй искӕуыл ӕрхӕцыдаид, уӕд хорз, кӕннод дын-иу ӕнӕзонгӕ 
чызджы ӕрхастаиккой, ӕмӕ бар-ӕнӕбары йемӕ цӕр. Чызг дӕр-иу 
фылдӕрхатт йӕ мойаджы федта йӕ ног хӕдзары. Арӕх нӕм цыд чыз-
гыскъӕфт. Йӕ фыны дӕр дӕ чи нӕ федта, уыцы чызджы бирӕгъау 
ахӕсс... Цас фыдбылызтӕ цыди...

– Хатыр бакӕ, Бибо, фӕлӕ дӕхӕдӕг та де ‘рыгон бонтӕ куыд 
арвыстай?

– Мӕхӕдӕг дӕр революцийы агъоммӕ бирӕ хъыцъыдӕттӕ ба-
нуӕзтон, фӕлӕ нӕ советон царды фыццаг азты та ӕвдӕрзтой дунеон 
ӕмӕ мидхӕсты фӕстиуджытӕ – ӕххормаг ӕмӕ алы хӕцгӕ низтӕ... 
Бынтон нӕ сӕрӕн та ацы абырджытӕ ӕмӕ фыдгӕнджытӕй нал уыды-

стӕм: давтой, мардтой, сыгътой нын суанг нӕ мӕгуыр къӕстӕ... Уыцы 
азты усгур лӕппу уыдтӕн. Лӕг-иу хъазтмӕ цӕм ацыдаид, уый нӕ уыд, 
ӕмӕ-иу кӕмӕй цухъхъа, кӕмӕй хъама, кӕмӕй худ кур... Мӕнӕ ныр цы 
чызг ӕмӕ лӕппу фӕцӕуынц, уыдоны кусӕн дарӕс нӕ куы уыдаид... 
Цы зӕронд хӕдӕттӕ, хӕлӕфтӕ ныл уыд, уыдон дӕр чырӕйы фӕрцы.

– Ӕмӕ уыцы мӕгуыр рӕстӕг цӕй чырӕ ластат, стӕй кӕдӕм?
– Уӕды заман зӕххытӕ удгоймаджы сӕрыл уӕрстой. Адӕм ӕм-

хуызон хайджын уыдысты нӕ дарӕг зӕххӕй, кусын та нын амонын 
куынӕ хъуыд, мыййаг. Фылдӕр кодтам нартхор, мӕнӕу ӕмӕ картофы 
куыст. Цы уӕлдай хойраг нӕм зади, уый та ластам Елхотмӕ. Уырды-
гӕй йӕ ӕфсӕйнаг фӕндагыл ӕрвыстой Уӕрӕсейы хорхъуаг районтӕм. 
Иу дзырдӕй, фабриктӕ, заводтӕ ӕмӕ хъӕууон хӕдзарад сӕ къӕхтыл 
слӕууын кӕныны сӕраппонд кусджытӕ ӕмӕ зӕхкусджытӕ дысвӕл-
дӕхтӕй бавнӕлдтой партийы программӕ ӕххӕст кӕнынмӕ. Гъе ӕз 
дӕр уыцы азты иу фӕззӕг бричкӕйы Елхотмӕ ластон нартхор ӕмӕ 
мӕнӕу. Мӕ фыццаг балц фӕрӕстмӕ: иуӕй, абырджытӕй аирвӕзтӕн, 
иннӕмӕй, нартхоры ӕхцайӕ мӕ мад, мӕ хотӕн балхӕдтон хъуымац, 
цӕттӕ уӕлӕдарӕс, фӕлӕ мыл дыккаг чырӕ ласгӕйӕ ахӕм ӕмбисонд 
ӕрцыд... – йӕ рихитӕ даугӕ мӕм ӕрбакаст Бибо, йӕхӕдӕг худы. 
Хӕстӕгдӕр ӕм бабадтӕн. Лӕг мӕм йӕ сӕр ӕнкъусгӕ ӕрӕджиау дзуры:

– Хӕрзаг зӕгъыс, ацы зӕрондӕн йӕ зонд фӕцыд. Цӕуыл худын, 
уый куы зонис...

– Уагӕр цы уыд, Бибо? Кӕд сусӕггаг нау, уӕд ӕй схъӕр кӕн.
– Уӕллӕгъи, нӕу. Фыццаг хатт ӕй ды хъусыс: абоны онг нырма  

никӕй хъустыл ӕрцыд, ӕрмӕст макӕмӕн... – йе ‘нгуылдз йӕ былтыл 
авӕрдта, ома сусӕгдзинад нӕ дыууӕйы астӕу баззайӕд.

Ӕз ын дзырд радтон, дӕ курдиат йӕ бынаты уыдзӕн, зӕгъгӕ, фӕлӕ 
уӕдӕй нырмӕ рацыд 25 азы, ӕмӕ мын бахатыр кӕн, Бибо... Дӕхӕдӕг 
дзырдтай, худын, цин кӕнын ӕнӕниздзинады хос у, зӕгъгӕ. Кӕд ӕй 
дӕ цӕст иу рынчынӕн бауарзта, уӕд ӕй ӕз та цалдӕрӕн радзурон: 
уадз ӕмӕ бахъӕлдзӕг уой. Ӕз дӕ ныхӕстӕм нӕдӕр ӕфтаугӕ исты 
кӕнын, нӕдӕр – ӕппаргӕ... Рӕстӕджы цалх фӕстӕмӕ 25 хатты ра-
зылдтам. Мӕнӕ бадӕм дӕ халагъуды раз сыфтӕрджын бӕласы бын. 
Ды дӕ ныхас арӕхстгай нывӕндыс.

– Куы ма дын дзырдтон, Бега, уыцы змӕст заманты мӕгуырдзинад 
адӕмыл пъӕззыйау ныббадти. Мӕныл дӕр ахӕм цау мӕгуырдзинады 

аххосӕй ӕрцыд. Фыццаг чырӕйӕ куы сыздӕхтӕн, уӕд та бричкӕйы 
бавӕрдтон ӕхсӕрдӕс мӕнӕуы голладжы. Хъуыддаг бакӕныны 
зӕрдӕйӕ архайдтон ӕхца бамбырд кӕныныл. Уӕдмӕ Советон хицауад 
ирӕд аивта, ӕмӕ чындз ӕрхӕссынӕн бирӕ фӕлхӕстӕ нал хъуыди. 
Дӕ хъуыддаг раст уа, сихорафон ныххӕццӕ дӕн Елхотмӕ. Мӕ хуы-
зӕттӕ дзы – бирӕ: цӕттӕгӕнӕн пунктмӕ рады ӕрлӕууыдыстӕм. 
Суанг дзы изӕрдалынгтӕм бафӕстиат дӕн. Ноджы фыдбылызау мӕ 
хъыримаг нӕхимӕ ферох, ӕмӕ ӕхсӕвдзу ракӕнынмӕ мӕ ныфс нӕ 
бахастон: уӕддӕр абырджытӕ, фыдгӕнджытӕй нӕ раирвӕзтаин. 
Цы фӕуон, зӕгъгӕ, хъуыды кӕнын: хъӕуы никӕй зонын, чи ба-                                  
уазӕг кӕндзӕн ӕцӕгӕлон бӕлццоны ацы змӕст заман? Хъӕууынгты 
иуӕрдӕм ацӕуын, иннӕрдӕм азилын. Ӕппынфӕстӕг иу ӕмӕхгӕд 
дыууӕуӕладзыгон хӕдзармӕ бацыдтӕн. «Амӕй ӕдасдӕр ран мӕ 
бӕхтӕн нал ссардзынӕн, фӕлӕ мӕ бауадздзысты? – дызӕрдыг кӕ-
нын. – Цӕй, цы уа, уый уӕд...» Дуар бахостон. Уайтагъд мӕм ракаст 
иу мӕхи цахъхъӕн уӕйыгарӕзт лӕппу.

– Бахатыр кӕ, ӕфсымӕр, фӕлӕ мын ахсӕв фысым нӕ фӕуыдзы-
стут? – дзурын ӕм.

– Чысыл фенхъӕлмӕ кӕс, уазӕг, – загъта лӕппу ӕмӕ дуар байгом 
кодта. Уынгмӕ рахызтысты дыууӕйӕ: лӕппу ӕмӕ, йӕ кары чи бацыд, 
ахӕм нарты Сосланы ӕнгӕстӕ лӕг.

– Уазӕг – Хуыцауы уазӕг, ӕгас нӕм цу, – ӕрбацыдис мӕм хӕстӕг.
Ӕз бричкӕйӕ ӕргӕпп ластон, йӕ къух ын райстон ӕмӕ йын салам 

радтон. Лӕг разынд лӕппуйы фыд.
– Лӕппу, бӕхтӕ сарамӕ акӕн, базил сӕм, мах та уазӕгимӕ мидӕмӕ 

бакӕсӕм, – загъта лӕг, ӕмӕ уазӕгдонмӕ бахызтыстӕм.
– Дӕ зӕрдӕ бӕхтӕм ма ‘хсайӕд, ардӕм цъиу дӕр не ‘рбатӕхдзӕн, уазӕг, 

фӕлӕ мын дӕхи бацамон, кӕцӕй дӕ, кӕмӕй, цы хъуыддаджы фӕдыл.
Ӕз ын мӕ уавӕр бамбарын кодтон.
– Хорз бакодтай, кӕннод дӕ уыцы фыдбылызы абырджытӕ бастыгъ- 

таиккой... Хатт хъӕумӕ дӕр ӕрбалӕбурынц. Цал ӕмӕ цал ӕнаххос 
адӕймаджы барвыстой мӕрдтӕм, уастӕн, сӕ уидаг сыскъуынӕд...

Уалынмӕ нын ӕфсин нӕ разы авӕрдта алы дзӕбӕх хӕринӕгтӕ, 
нозт. Ме ‘мгар лӕппу ӕрлӕууыд дзагдар, ӕз та бадтӕн мӕ фыды 
цахъхъӕн лӕгимӕ. Куыд нӕ стыхстаин, фыр ӕфсӕрмӕй сырх-сырхид 
афӕлдӕхтӕн. Лӕг мӕ фембӕрста:

– Ныр ды лӕг дӕ, ноджы – уазӕг. Уазӕджы сбуц кӕнын та нын 
фыдӕлтӕй баззад. Кӕд мӕ дуар ӕрбахойынмӕ дӕ ныфс бахастай, 
уӕд мӕ цӕхх, мӕ кӕрдзыныл дӕр ӕнӕфсӕрмӕй барвӕсс, дзур мӕм 
номӕй: мӕн хонынц Темысо, лӕппуйы та – Ауызби. Ӕфсины федтай, 
ног чындз та мидӕгӕй и... Нӕ мыггаг – Махаратӕй.

Уазӕг вӕййы фысымы бар. Ӕфсӕрмӕй иу арахъхъ дӕр ануӕзтон. 
Не ‘хсӕвӕр ахицӕн.

Лӕппу мӕ акодта уатмӕ. Уат, зӕгъгӕ, зӕды бадӕн: къултыл – га-
уызтӕ, рудзгуытӕ – уӕрӕх, дыгай ӕвгтимӕ. Иу сынтӕгыл – гобӕт-
тӕ, иннӕйыл хуыссӕнгӕрзтӕ суанг цармӕ амад, къамод, шифанер.                     
Цъӕтджын сынтӕгыл мын сӕвӕрдтой дыууӕ бӕзджын гобаны, дыууӕ 
базы ӕмӕ урс гобанӕмбӕрзӕн.

Уалынмӕ чындз фӕзынд тас ӕмӕ хъуывгъанимӕ.
– Сбад, Бибо, кӕстӕр дын дӕ къӕхтӕ ахса.
– Уый та куыд, ӕви мӕхиуыл къухтӕ нӕй? – хъӕддых сӕм 

фӕлӕууыдтӕн, ӕмӕ чындз фӕстӕмӕ аздӕхт.
«Ныр цы бачындӕуа? – тыхсын мӕхимидӕг. – Мӕ уӕлӕ чъизи 

хӕдон, скъуыдтӕ хӕлаф, ноджы – рыгӕйдзаг. Сӕ хуыссӕнтӕ сын 
байсафдзынӕн...»

Хуыздӕр гӕнӕн нал уыд, ӕмӕ Ауызбимӕ дзурын:
– Дӕ хорзӕхӕй, бар мын ратт мӕ бричкӕйы схуыссынӕн, хъарм 

ӕхсӕв у...
– Ды дӕ бӕхтӕн тӕрсыс, ӕфсымӕр, фӕлӕ ма тыхс, кӕрт фидар 

ӕхгӕд у.
– Нӕ, нӕ, ам нӕ бафынӕй уыдзынӕн, – фидарӕй загътон ӕмӕ 

кӕртмӕ рахызтӕн.
Лӕппу «хъаст» бахаста йӕ фыдмӕ. Райхъуыст Темысойы ныхас:
– Ӕвӕццӕгӕн, йӕ бӕхтӕн тӕрсы, гъемӕ йын бричкӕйы бауат 

кӕнут. «Худинагӕй фервӕзтӕн», – дзурын мӕхинымӕр, фӕлӕ та 
чындз хуыссӕнтӕ мӕ фӕдыл рахаста. Иунӕгӕй куы аззадтӕн, уӕд 
сӕ гобанӕй, базӕй гобанӕмбӕрзӕны тыхтӕй цары фӕйнӕджытыл 
авӕрдтон, мӕхӕдӕг мӕ хӕлаф ӕмӕ хӕдон фелвӕстон ӕмӕ сӕ ны-
вӕрзӕны ‘рдыгӕй хосы бын атъыстон. Мӕ нымӕты мӕхи ӕрбатых-
тон, голджытӕ хосыл мӕ быны райтыдтон ӕмӕ ӕрхуыссыдтӕн. 
Фӕлладӕй уайтагъд афынӕй дӕн. Фыццаг кӕркуасӕнтӕ уыдаид, 
афтӕ мӕ цыдӕр уигъы. Кӕсын, ӕмӕ мӕ фарсмӕ – иу къамбец. 

Бричкӕйыл йӕхи хафы, зӕгъгӕ йӕ ницӕмӕ ӕрдардтон. Мӕ цӕс-
тытӕ нӕма фӕхӕцыдысты, афтӕ мӕ цӕсгомыл банкъардтон цыдӕр 
хъарм уддзӕф. Ӕваст рабадтӕн: ӕнӕхайыры къамбец ӕууилы мӕ 
хӕлаф. Уыциу гӕпп раластон бӕгънӕгӕй. Стур фӕтарст ӕмӕ йӕхи 
иуварсмӕ аппӕрста. Басырдтон ӕй. Хӕлафы комдӕлыл мӕ къухтӕ 
андӕгъдысты. Рахӕцын ыл, фӕлӕ, гъа, нӕ йӕ уӕгъд кӕны. Кӕрӕ-
дзи райвазбайвазгӕнгӕ цӕхӕрадонмӕ бахӕццӕ стӕм. Мӕ маст ра-
фыхт, хӕлафыл мӕ тых-мӕ бонӕй рахӕцыдтӕн, ӕмӕ йӕ комдӕл мӕ                       
къухты аззад, уый ӕдде ма дзыхъхъы дӕр ныххаудтӕн. «О Хуыцау, 
цы дын кодтон, ацы худинаг та мӕм кӕцӕй каст? – ныккӕрзыдтон 
мӕхимидӕг, – фӕлтау сӕ бӕхӕй, ӕхцайӕ, фысымӕй мӕ фыны дӕр 
куынӕ федтаин...» Сбырыныл афӕлвӕрдтон. Дзӕгъӕлы. Фӕстӕмӕ 
бырӕтты арфдӕр нынныхстӕн. Чи зоны мӕм кард йе дамбаца фӕци, 
уӕд мӕ къух мӕхимӕ дӕр систаин... Бон дзӕбӕх ӕрбарухс, афтӕ 
мӕ хъустыл ауад уисойы хыртт-хыртт: чындз рагацау кӕрт марзта. 
Фӕстагмӕ бырӕттӕ дзыхъмӕ ӕркалдта. Ӕцӕг маймули мӕ уӕд 
рауад. Ноджы мӕ сӕрыл сӕмбӕлд тымбылкъухы йас дур. Ӕллӕх, 
мӕ сӕр асаст, зӕгъгӕ, ныдздзынӕзтон. Чындз мӕм ӕркаст. Бӕгънӕг 
лӕг ауынгӕйӕ, фӕстӕмӕ фӕзылд.

Ӕз ӕм дзурын:
– Дӕ мад, дӕ фыды хатыр бакӕн, нӕ хо, цӕмӕй бынтон ма фӕху-

динаг уон, уый тыххӕй мӕм бӕндӕны кӕрон ӕрӕппар, иннӕ кӕрон 
уӕле истӕуыл афидар кӕн, дӕхӕдӕг мидӕмӕ ахиз.

Зӕды хуызӕн чындз, куыд нӕ мын фӕтӕригъӕд кодтаид, уайтагъд 
бӕндӕны кӕрон ацахстон. Фӕдисонау ӕй мӕ астӕуыл ӕрбатыхтон 
ӕмӕ хӕрдмӕ фӕбырын. Иу адли ма мӕ хъуыди, афтӕ мыл чындз 
уӕлгоммӕ рахауд, ӕмӕ дыууӕйӕ дӕр бырӕтты ныссагъдыстӕм: ӕз 
– бӕгънӕг, уый – йӕ чындздзон дарӕсы.

– Мӕнӕ мыл цы хъаймӕт ныккодта, бабын дӕн, дӕу дӕр ма бай-
сӕфтон, чындз, – дзурын удаистӕй. Нӕ чъылдымтӕ кӕрӕдзимӕ сы-
здӕхтам, уӕдӕ цы уыдаид. Чындз кӕуы, ӕз катай кӕнын... Фӕстӕдӕр 
куыд базыдтон, афтӕмӕй кӕддӕры цъайы бынатмӕ бӕлас хӕстӕг нӕ 
уыд, ӕмӕ чындз бӕндӕны кӕрон йӕ уӕхсчытыл атыхта...

Бинонты ныхас нӕм хъуысын байдыдта. Чындз фыр тӕссӕй ны-
рхуым.

– Налдӕр – уазӕг, налдӕр – нӕ уӕздан чындз! – ӕрыхъуыст нӕм 

Ауызбийы мӕсты хъӕлӕс. – Уыцы ӕнаккаг мидӕгӕй хуыссын уымӕн 
нӕ бакуымдта!..

– Афтӕ уын хъӕуы, цы куыдз, цы хӕрӕгӕн нӕ байгом кӕнут уӕ 
дуӕрттӕ! – хӕцыд ӕфсин йӕ мой ӕмӕ йӕ фыртмӕ.

– Диссаг куыннӕ у, фӕлӕ, ӕз цы лӕппуйы федтон, уымӕн ахӕм 
ахаст нӕй. Уӕдӕ бӕхтӕ дӕр сӕ бынаты сты. Чындз та – хӕрзӕгъдау мад 
ӕмӕ фыдӕй гуырд, уӕздан мыггагӕй, зӕрдӕ йӕм ницӕмӕй ӕхсайы. 
Мӕнӕ уал хъомтӕ ауадзут, сыхӕгтӕм уӕ хъус ӕрдарут, – фӕдзӕхста 
сӕ Темысо. – Ӕнӕ бӕрӕг базонгӕ уӕ иу ныхас дӕр макӕй дзыхӕй 
схауӕд.

Рацыд ма сахатырдӕг. Ам кӕдмӕ джиудзыстӕм, зӕгъгӕ, бӕндӕны 
кӕрон уӕлбылмӕ фехстон. Уый ауынгӕйӕ Ауызби цъайуаты былмӕ 
ӕрбазгъордта. Ауыдта нӕ, цы! Фыр мӕстӕй рафыхт, йӕ цӕсгом ссыгъд 
ӕмӕ фӕстӕмӕ цӕхгӕр фӕзылд.

– Ныккӕс, баба, дӕ уӕздан чындз ӕмӕ дӕ кадджын уазӕгмӕ! – 
ӕрыхъуыст нӕм йӕ мӕсты хъӕлӕс. Темысо цъайуаты былыл алӕууыд, 
нымдзаст нӕм. Ӕз мӕ цӕсгом къухтӕй бамбӕрзтон, дзурын ӕм:

– Дӕ хорзӕх нӕ уӕд, Темысо. Хӕдӕфсарм, куырыхон лӕгӕй дӕ 
базыдтон, ӕмӕ мӕм чысыл байхъус...

Уалынмӕ Ауызби топпимӕ фӕзынд. 
– Раздӕр сӕ кӕй амарон, баба? – фӕкаст йӕ фыдмӕ.
– Лӕппу, тагъд ма кӕ, марынмӕ сын ӕрӕгмӕ нӕу, – йӕ хъыримаг 

ын ацахста Темысо. – Байхъусӕм уазӕгмӕ, цыдӕр зӕгъынмӕ хъавы.
Ӕз сын радзырдтон, уаты хуыссын цӕуылнӕ бакуымдтон, брич-

кӕйӕ дӕр хуыссӕнтӕ цӕмӕн айстон, къамбец мын мӕ хӕлаф куыд 
баууылдта, куыд ӕм рагӕпп ластон ӕмӕ зӕронд цъайуаты куыд 
аирвӕзтӕн, уыдӕттӕ, стӕй мыл сӕумӕйӕ чындз бырӕттӕ куыд       
ныккалдта, ноджы бӕндӕны хабар, чындзы ӕрхауд...

– Хуыцау, табу Дӕхицӕн, зӕххыл цынӕ диссаг цӕуы, – йӕ къухтӕ 
фӕйнӕрдӕм фӕхаста Темысо ӕмӕ Ауызбийы цонгыл ахӕцыд, – Цом, 
ахъуыды кӕнӕм, ацы хъуыддаджы тагъд кӕнын нӕ хъӕуы.

Фыд ӕмӕ фырт ацыдысты. Чындз дзыназы. Мӕ уазал хид дӕр 
адӕргӕй лӕсӕнтӕ кӕны. Ӕрӕджиау фӕзындысты нӕ хъысмӕты 
бардуӕгтӕ. Темысо мӕм дзуры:

– Дӕ ныхӕстӕ фехъуыстам, лӕппу, мӕнӕ къамбецы къахвӕдтӕ 
бӕрӕг дарынц, уынӕм бӕндӕн... Фӕлӕ уал ды уым баззайдзынӕ, 
5 Мах дуг №4 2024

чындзы сисдзыстӕм. Уӕдмӕ къамбец рӕгъауӕй ӕркӕндзыстӕм, 
аргӕвддзыстӕм ӕй. Кӕд ма дӕ хӕлафы пырхӕнтӕ дӕр йӕ ахсӕны 
разыной, уӕд гуырысхо нал и, ӕмӕ хӕлӕрттӕй баззайдзыстӕм.

Чындзы систой. Мӕнӕн дӕр нымӕт ӕрӕппӕрстой. Уыцы ӕнӕ-
хайыры къамбецы аргӕвстой. Ӕз тарстӕн, чъизи, рыгӕйдзаг хӕлафы 
ӕууилӕнтӕй стуры зӕрдӕ куы схӕсса ӕмӕ йӕ куы фӕома – уӕд мӕ 
хъысмӕт бӕллиццаг нӕ уыдаид.

Хӕлафы хӕрӕнтӕ йӕ къухы, афтӕмӕй мӕм Темысо дзуры:
– Мӕнӕ дӕ салбары пырхӕнтӕ, Бибо... Дӕ ныхӕстӕ раст разын-

дысты, фӕлӕ мах дӕр бамбар ӕмӕ нын хатыр бакӕ...
Уайтагъд мын хӕлаф ӕмӕ хӕдон ӕрӕппӕрстой, систой мӕ.
– Хӕрзаг фӕстӕмӕ фӕкӕсфӕкӕсгӕнгӕ лыгътӕ? – бахудтӕн ӕз.
– Нӕ, нӕ, Бега, кӕронмӕ мӕм байхъус, – загъта Бибо. – Мӕхи 

цынадтон, къахӕй-къухмӕ мын итувӕрдӕй мӕ фӕлыст ӕрбахастой, 
адастой мӕ, ӕмӕ ахӕм лӕппу фенай: айдӕнмӕ мӕхи нал базыдтон... 
Уалынмӕ мӕм Ауызби фӕдзырдта:

– Уартӕ дӕ баба агуры, бакӕс ӕм.
Ӕз ӕфсӕрмдзастӕй бацыдтӕн уазӕгдонмӕ. Темысо мын, мидбылты 

худгӕ, мӕ къух райста.
– Нӕ хъуыддӕгтӕ хъӕлдзӕг аргъауы хуызӕн рауадысты, лӕппу... 

Ма ‘фсӕрмы кӕн, алцы дӕр йӕ гаччы абаддзӕн. Уӕртӕ ма сӕйраг 
аххосджыны сӕрмӕ бакӕс, мах ын абон йӕ рахиз хъус ачъепп лас- 
дзыстӕм, – амоны къамбецы арыд сӕрмӕ. – Фӕлӕ дӕм мӕ фӕнд куыд 
фӕкӕсдзӕн, нӕ зонын... Цӕвиттон, кусарт кӕнынмӕ нӕм сыхбӕстӕй 
чидӕртӕ фӕкаст ӕмӕ нӕ, «цӕй фӕдыл у», уымӕй фарстой. Ӕз сын 
загътон: «Мӕнӕ нӕм лӕппуйы ӕрдхорд чындзӕхсӕвы нӕ сӕмбӕлд, 
ныр ӕгъдауимӕ фӕзынд, ӕмӕ йӕ, зӕгъын, афтӕмӕй куыд ауадзон... 
Гъемӕ сыхӕгтӕм дæр фӕдзырдтам, тагъд сӕ ардӕм хъӕуы... Куыд 
дӕм кӕсы мӕ хъуыды?»

– Хъуыраныстӕн, Санаты Сем дӕр хуыздӕр не ‘рхъуыды кодтаид, 
стыр бузныг, Темысо, – арфӕ йын ракодтон.

– Иттӕг хорз, – бахъӕлдзӕг Темысо. – Ныр та уал, цалынмӕ дзидза 
фыцы, уӕдмӕ лӕппуимӕ атезгъо кӕнут, уадз ӕмӕ уӕ сыхӕгтӕ иумӕ 
уыной.

Ӕгъдау ӕгъдауӕй фидауы, куыннӕ базмӕлыдаин. Ауадтӕн цӕт-
тӕгӕнӕн пунктмӕ. Уым, нӕ сыхаг лӕппу фӕстӕмӕ куыд рацӕйцыд, 

афтӕ йыл хӕрхӕмбӕлд фӕдӕн. Йӕ уӕрдонмӕ багӕпп ластон: скъӕргӕ, 
зӕгъын, ӕппӕт дуканитыл дӕр азилӕм.

– Ау, ӕмӕ нӕхимӕ дуканитӕ нал ис? – афарста мӕ.
– Куыннӕ, фӕлӕ мӕ елхотаг ӕрдхорд ус ӕрхаста, ӕмӕ сӕм афой-

надыл нӕ сӕмбӕлдтӕн, ныр мӕ ӕгъдау ӕрцахста, – йе уӕхск ын 
ӕрхостон. Цы гӕнӕн ма йын уыд – зилӕм, ӕлхӕнӕм: ме ‘хсӕрдӕс 
мӕнӕуы голладжы аргъӕй мӕ дзыппы суари дӕр нал аззад. Чындз 
ӕмӕ лӕппуйӕн къахӕй-къухмӕ сӕ фӕлыст балхӕдтон. Ӕфсин ӕмӕ 
Темысо дӕр хъӕстагӕй нӕ баззадысты.

Сыхӕгты цӕлхӕмбырдӕй баййӕфтам Темысоты кӕрты. Ме ‘мбал 
лӕвӕрттӕ аивӕй бахаста уатмӕ.

Рабадтыстӕм фӕрныджы фынгтыл. Хистӕртӕ гаджидау гаджи-
дауы фӕдыл уагътой. Фӕбадтыстӕм суанг ӕмбисӕхсӕвтӕм. Фылдӕр 
арфӕтӕ нуазӕнтимӕ хаудтой махмӕ. Ӕхсӕвы та баззадыстӕм Маха-
ратӕм. Дыккаг бон дӕр ма нӕ хорз федтой, стӕй кӕрӕдзийӕн зӕрдиаг 
хӕрзбон-фӕндараст загътам. Чындз, мӕгуыр, йӕхи дӕр нал равдыста. 
Уӕдӕй фӕстӕмӕ не ‘хсӕн сӕвзӕрд хӕлардзинад. 

Темысо ӕмӕ йе ‘фсин ӕгас нал сты, Ауызби дӕр Фыдыбӕстӕйы 
Стыр хӕсты хъӕбатырӕй фӕмард. Рухсаг уӕнт. Фӕлӕ ма сӕ чындз 
Разиат цардӕгас у, ис ын хорз кӕстӕртӕ. Нӕ хӕлардзинад нӕ бамынӕг 
и, цины, зыны агурæм кæрæдзи... 

Уый та дын мæ худæджы хабар. Мæгуыр, фæллойгæнæг адæйма-
гыл-иу æнæбары цинбонтæ дæр скодта, – фæци йæ ныхас Бибо.

Б И Т А Р Т Ы  М а р и н ё

Ё Н Ё К Ё Р О Н М А С Т *

Р а дз ы р д
Н æ  ф ы нæ й к æ н ы Х æ с а н æ  дæ р. Ц а л æ м æ  ц а л х ъ у ы д ы й ы сæ в з æ р д 

й æ  сæ р ы: « Д и с с а г... Æ з мæ  ф ы д мæ  м е с т ы р у а рз о н дз и н а д кæ м д æ р а р ф 
б а м б æ х с т о н м æ  зæ р д æ й ы. С о н а м æ  з у л мæ  н и к у ы б а к а с тæ н, б а р с т о н ы н 
Ф а р и й ы æ ф х æ р д д æ р, у ы м æ н æ м æ  з о н ы н, б а б а йæ  т ы н г б и рæ  у а рз ы. А д а р д 
с т æ м н æ  ф ы дæ й. Н е ‘ х с æ н ц ы д æ р с æ р с æ ф æ н ф æ з ы н д. Фæ л æ  уæ д д æ р н æ 
ф ы д у. Ф æ а р х а й æ м, ц æ м æ й й æ  зæ р д æ  м а цæ м æ й ф æ р и с с а. Н и к у ы й ы н 
р а х ъ а с т к о д т а м н æ  ф ы д ы у сæ й. Æ м æ  н ы р С о н а а х ыз т н е ‘ п пæ т ы с æ р т ы. 
Ц ъ ы ф к ъ а х æ й б а ц ы д й æ  у а рзæ г о й ц а р д æ м б а л ы з æ р д æ й ы л ».

– Н ы р, ц ы м æ, М и л а ц æ у ы л н и у ы ? У æ у у, м æ н æ  мæ  зæ р д æ  ц ы р ы с т 
к æ н ы, – р а ф т- б а ф т к æ н ы Ф а р и з æ т д æ р. 

– Ц æ й, н е ‘ ф с и н, ц ы м а с т д æ б а ц ы д ? – æ р х а т ы д Г а б о й æ  у с мæ.
– Ц ы д ы н з æ г ъ о н, н æ  лæ г, м æ  цæ с г о м д æ р н æ  х ъæ ц ы, – й æ  цæ с с ы г 

т а ф е м æ х с т С о н а й æ н. – А ф т æ  р а у а й д зæ н и с, д æ ц о т ы л д æ а р д а у ы н. 
– З æ г ъ, ц ы у ? – й æ  цæ с т ы т ы т у г а б а д т Г а б о й æ н. – Ц ы н æ  х ъæ ц ы 

д æ ц æ с г о м ?
С о н а и с д у г т æ р с г æ д æ р ф æ к о д т а, у æ д д æ р й е ‘ в з а г с æ л в æ с т а:
– Æ л л æ х, н æ  лæ г, а б о н д æ р г ъ ы с а г ъ æ с т ы б ы н д æ н. М æ х и а м а р ы н ы 

х ъ у ы д ы  д æ р м æ м æ р ц ы д, ф æ л æ  с тæ й д ы ц ы ф æ у ы д з ы н æ, н а у æ д н æ 
р æ з г æ  х ъæ б у л ?.. Г ъ е м æ  мæ  а м о н д æ л г ъ и т ы н... Ц æ м æ н б а у а рз т о н æ д ц о т 
л æ д ж ы ? Ц æ у ы л н æ а х ъ у ы д ы к о д т о н, б ы н т о н æ н а х ъ о м т æ н е с т ы æ м æ 
т а г ъ д а й р æ з д з ы с т ы. С т æ й х æ р з æ р ы г о н н æ л г о й м а г и м æ ... 

– Ц ы у ?! – ф æ т ъ æ л л а нг л а с т а Га б о, й æ  н ы х а с ы н æ р д æ г ы л ф е с к ъ у ы нгæ й æ.
– О, д ы м æ й н æ  у ы д тæ, æ м æ ... – йæ х и к ъ у л м æ н ы л х ъ ы в т а С о н а. – 

К у ы д д ы н æ й з æ г ъ о н ?! Д æ  ф ы р т мæ  а к ъ а х д зæ ф н а л у а д з ы. Ц ы р æ в д ы д, 
д а м, у ы н ы с м æ  зæ р о н д ф ы д æ й, н о д ж ы, д а м м а м æ й г æ й т т ы æ д д е в æ й-
й ы. Д ы т а æ р ы г о н д æ , рæ с у г ъ д, æ в г ъ а у д æ  х у с кæ н ы н м æ . Æ р б а к æ с- м а 
м æ н м æ, к æ д д æ р а д ы н н е с б æ з з и н к ъ а й æ н ?..

– К у ы д ?! – ф æ б о г ъ л а с т а Г а б о, к ъ у ы м æ й т о п п р а с к ъ æ ф т а æ м æ  цæ ф 
с ы р д а у с к ъ æ т ы ‘ р д æ м н ы й й а р ц.

С о н а й æ б ы н а т ы а н д з ы г. « Æ н х ъ æ л д æ н, у æ л д æ й т т æ  мæ с х а у д », – 
а х ъ у ы д ы к о д т а с о н т æ й. 

* К æ р о н. Р а й д а й æ н 2 0 2 4 а з ы 3- æ м н о м ы р ы.

Но  у а ц м ы с т æ

– Æллæх, нæ лæг, ма бабын кæн дæхи, – ахъæр ма кодта йæ фæстæ. 
Мила дæр цыма æмбæрста, цыдæр фыдбылыз кæй æрцæудзæн: рæйгæ, 

Габойы къæхты бын фæвæййы, йæ фæндаг ын ахгæны. Мæсты лæг æй 
къахæй уыциу цæф ныккодта, æмæ куыдз хъысхъысгæнгæ къуымы сми-
дæг. Сæ уынæрмæ Хæсанæ рагæпп ласта йæ хуыссæнæй, рауад кæртмæ. 

Гæрах фæцыд.
– Хæса! – ныцъцъæхахст ма кодта Фаризæт – Цæй тыххæй, баба?!
Хæсанæ йæ хойы къæхты раз æрхауд. 
Фаризæтыл бæстæ аталынг. Æххæстæй не ‘мбæрста, адæм сæ 

кæртмæ цæмæн æмбырдтæ кæнынц, Хæсанæ чырыны уыцы фæлур-
сæй цæмæн хуыссы, йæ уарзон хоимæ раздæрау зæрдæбын ныхæстæ 
цæуылнæ кæны. Йæхимæ-иу куы ‘рцыд, уæд-иу нæлгоймæгты ‘хсæн 
йæ фыды цæстытæй ацагуырдта, афтид цæстæнгасæй-иу æм ныккаст 
æмæ та-иу ныддæлгом йе ‘фсымæрыл.

Мæрддзыгой адæм хъус-хъусæй дзырдтой, абырджытæ, дам, скъæтæй 
фос тæрынмæ хъавыдысты, лæппу сæм рагæпп кодта, æмæ йæ фехстой.

Дыууиссæдзæм боны фæстæ та Фаризæтмæ йæ мадыфсымæртæ 
кæнынмæ æрбацыдысты, фæлæ та сын нæ акуымдта. «Уæдæ адæм цы 
зæгъдзысты. Æнæуи дæр мæ хъустыл æруад, Габо, дам, йæ фырты йæхæ-
дæг амардта. Охх, Хæсанæ! Цы фæуон, зæгъ-ма? Куыд цæрон? Æргом 
ницы уæндынц, фæлæ, куы ацæуон, уæд дам-думтæ ноджы фæтынгдæр 
уыдзысты. Нæ! Мæ бинонты фарн æз бахъахъхъæндзынæн, мæрдтæм æй 
мемæ ахæсдзынæн, амæй фæстæмæ мæ зæрдæйыл стыр дур ныффæл-
дахдзынæн. Уадз, байрæзæд Уырызмæг, царды йæ куыд никæй аууон 
бахъыгдара, «æлгъыстаг бинонтæй», зæгъгæ йын куыд ничи бафидис 
кæна. Разындзæн мæм уыйбæрц хъару. Цард мæ ныронг бахсыста».

Æмæ та баззад Фаризæт. Кæд ын йæ фыды уæзæг ныр ингæны хуызæн 
уыд, уæддæр. Алы къуымæй йæм æдзух Хæсанæ касти. Йæ фæстаг ныхæ-
стæ йæ хъусты зæлыдысты, йæ мидбылхуд йæ цæстытæй нæ хицæн кодта.

* * *
Ныр хуыссы Фаризæт уæлгоммæ. Йæ уæлхъус – йæ фырт Аслæнбег, 

йе ‘фсымæр Уырызмæг. Абон райсомæй æрбахæццæ сты. 
– Нана, знон не ‘рвадæлтæм уыдтæн хохы, æмæ та Хæсанæйы кой 

кодтой. 
Уырызмæг æнкъард цæстытæй каст Фаризæтмæ: 
– Мæ хо, ды цыдæр сусæгдзинад зоныс. Хæрз гыццыл уыдтæн, фæлæ 

ма хицæн нывтæ мæ зæрдыл лæууынц. Стæй уыцы ‘хсæвæй дæр цыдæртæ 
бахъуыды кодтон. Мæ ныййарджытæм хæрам хæссын рагæй дæр. Цæст-
мæ ныхасы хуызæн мын ма уæд, фæлæ-иу мæ дæумæ фæндыд сдзурын 
«нана». Никуы бакуымдта мæ зæрдæ мæ мад æмæ мæ фыдмæ «баба æмæ 
нана» бадзурын. Стæй-иу адæмæй дæр хъус-хъусæй æрыхъуыстон, Габо, 
дам, йæхæдæг амардта йæ фырты. Тынг хорз хъуыды кæнын, Хæсанæимæ 
куыд æнувыд уыдыстут кæрæдзиуыл, стæй йæ мæлæты фæстæ куыд 
сагъæсхуыз уыдтæ. Зæгъ мын æй, мæ фыд амардта Хæсанæйы?

– Æссс! – йæ къух Уырызмæджы былтыл авæрдта Фаризæт. – Ма 
дзур! Искуыдæрма афтæ уыди, æмæ ныййарæг фыдыл ахæм æбуалгъ 
ми æрымыс? Æцæг дын дæ мадмæ фыдзæрдæ хастон, дæхæдæг дæр 
æй хъуыды кæндзынæ, рæвдыд дзы нæ зонын...

– О, фæлæ уæд... – сдзурынмæ та хъавыд Уырызмæг.
– Ныууадз мæ, дæ хорзæхæй, зын мын у дзурын, фæлтау мын дон авæр.
Йæ фæллад цæстытæ æрæхгæдта Фаризæт, афынæй ис æмæ мæнæ 

фын уыны: йæ размæ урс цухъхъайы уыцы бæрæгбонарæзтæй æрба-
цыд йæхи Хæса. 

– Фари, цом, гыцци мæ дæумæ æрбарвыста, – йæ къухыл ын рахæ-
цыд æмæ йæ фæкæны. Иу рæсугъд фæзы фынджы уæлхъус бадынц 
йæ мад æмæ йæ мадыфсымæртæ. Сæ разы – дзаджджын фынг, фæлæ 
йæм не ‘вналынц. Фынджы уæлхъус – иу афтид бандон. 

– Сбад, мæ чызг, мæ фæлмæст хъæбул, ацы бандон дæуæн æрцæттæ 
кодтам, – фæлмæн хъæлæсæй йæм дзуры йе ‘рыгон гыцци.

Фаризæт æрбадти. Уалынмæ фæкомкоммæ: чысыл дарддæр иунæгæй 
бады йæ фыд Габо æмæ йæм æнкъардæй кæсы, йæ къухтæ – тугæйдзаг.

– Хæса, æмæ баба иунæгæй цæмæн бады? Марадз, ракæн æй ардæм, 
кæдæй-уæдæй ма иумæ стæм, – æрхатыд Фари йе ‘фсымæрмæ. 

– Уымæн не ‘хсæн бынат нæй, мæ къона. Хъæбулы фарны сæрты 
ахызти, æмæ йæ Мады Майрæм ралгъыста, хъуамæ иунæгæй хæта 
æмæ удæнцой ма ссара, – сдзырдта мад. 

Æвиппайды йæ цыдæр судзгæ рыст æрбалхъывта, æмæ Фаризæт 
уыцы рыстæй фехъал. 

Исдуг æм афтæ фæкасти, цыма йæ зæрдæйы цыдæр таг аскъуыд. 
Улæфæнтæ ахгæдтой. Ауыдта ма Аслæнбеджы тарст цæсгом, чындз 
куыд æрбауади Уырызмæгимæ, æмæ йыл бæстæ атар. 

– Нана! Нана! – ныхъхъæр ма кодта лæппу, æмæ йæ къухæй Фа-
ризæты æдзард къух сынтæгмæ æрхауд.

Ч Е Р Ч Е С Т Ы  Х ъ а с б о л а т

У Д Ы Х Ъ И З Ё М Ё Р Т Т Ё
О ч е р к

Н æ И р ы с т о н æ й ц ы б и р æ ф а р н ы, р а з а г ъ д ы л æ г т æ р а ц ы д, у ы д о н æ й 
и у у ы д Б а с к а т ы К а к и й ы ф ы р т Х а р и т о н. Ф ы л д æ р а д æ м æ й Б а б у ц æ й 
з ы д т о й. У ы й М æ с к у ы й ы к у ы с т а х и ц а у а д ы б æ р н о н б ы н æ т т ы. Р æ с т у д æ й 
б а й й æ ф т а б и р æ æ ф х æ р д т ы т æ, ф æ л æ и р о н л æ д ж ы н о м æ г а д ы б ы н а т м æ 
н и к у ы æ р у а г ъ т а. Ц а р д ы ц ы б и р æ х ъ и з æ м æ р т т æ, ф ы д æ б æ т т æ б а в з æ р с т а, 
у ы й т ы х х æ й ф ы ц ц а г д æ р б æ с т о н æ й æ м æ б æ л в ы р д æ й н ы ф ф ы с т а г а з е т 
« Ф ы д ы б æ с т æ »- й ы р е д а к т о р Б а с к а т ы В а д и м. Æ м æ й ы н у ы й т ы х х æ й 
а д æ м ф æ к о д т о й б и р æ а р ф æ т æ.

Б а с к а т ы Б а б у ц ы æ з д æ р х о р з з ы д т о н: м æ 
х æ с т æ г к ъ а б а з у ы д – м æ ф ы д ы м а д ы æ ф -
с ы м æ р. Ц а л д æ р х а т т ы й æ м М æ с к у ы й ы д æ р 
с æ м б æ л д т æ н у а з æ г у а т ы. Ф æ с т а г х а т т т а м а 
й æ м у ы д т æ н 1 9 7 6 а з ы. У н и в е р с и т е т к а с т ф æ у д 
к о д т о н æ м æ ф ы с т о н д и п л о м о н к у ы с т « С е р а -
ф и м о в и ч – г а з е т « П р а в д а »- й ы у а ц х æ с с æ г », 
з æ г ъ г æ, т е м æ й ы л. М æ д и п л о м о н к у ы с т æ н 
м æ х ъ у ы д, С е р а ф и м о в и ч г а з е т « П р а в д а »- й ы 
И р ы с т о н ы т ы х х æ й ц ы у а ц х ъ у ы д т æ ф æ м ы -
х у ы р к о д т а, у ы д о н с с а р ы н æ м æ б а к æ с ы н. У ы м 
м ы н с т ы р æ х х у ы с б а к о д т а Б а б у ц. У ы й л æ -
г æ й- л æ г м æ з ы д т а г а з е т « П р а в д а »- й ы б æ р н о н 
с е к р е т а р ь Ц у к а с о в ы. Б а д з ы р д т а й æ м т е л е ф о н æ й, æ м æ м ы н у ы й б а р 
р а д т а « П р а в д а »- й ы а р х и в т ы к у с ы н æ н. Б æ р н о н с е к р е т а р ь м æ б а к о д т а 
« П р а в д а »- й ы ф ы с т æ д ж ы т ы х а й а д м æ ( к у ы с т о й д з ы 6 0 ж у р н а л и с т ы), 
æ м æ м ы н у ы м ы ж у р н а л и с т т æ с т ы р æ х х у ы с ф е с т ы æ р м æ г æ м б ы р д 
к æ н г æ й æ.

М æ й ы б æ р ц ф æ д æ н у æ д М æ с к у ы й ы. Ц а р д т æ н Б а б у ц ы ф а т е р ы 
С т р а с т н о й б у л ь в а р ы. З ы м æ г о н д а р г ъ æ х с æ в т ы м ы н- и у Б а б у ц й æ ц а р д ы 
х а б æ р т т æ к æ н ы н к у ы б а й д ы д т а, у æ д- и у æ м х ъ у с ы н æ й н а л æ м æ н а л 
æ ф с æ с т æ н. Д и с с а г м æ м к а с т, у ы м æ н х ъ ы с м æ т ц ы б и р æ ф ы д æ б æ т т æ, 
у д ы х ъ и з æ м æ р т т æ б а в з а р ы н к о д т а æ н а х х о с æ й, æ м æ ц а р д ы к у ы д н æ 

Н æ р а з а г ъ д  л æг т æ

Б а с к а т ы Б а б у ц

фæцудыдта, йæхимæ куыд нæ ныхъхъуыста, æмæ дзы уый тыххæй 
уæлдай сæрыстырдæр æмæ сæрбæрзонддæр уыдтæн.

Бабуцы иухатт афтæ куы бафарстон, Сталинимæ никуы фем-
бæлдтæ, зæгъгæ, уæд мын загъта: йемæ фембæлдтæн дыууæ хатты. 
Бабуцæн Сталинимæ цы фембæлдтытæ уыд, уый тыххæй зындгонд 
фыссæг Дауыраты Дамир бæлвырдæй фыссы, 2005 азы цы чиныг 
рауагъта, «Чи фембæлд ирæттæй Сталинимæ», зæгъгæ, уым ахæм 
сæргонды бын: «Сталин нын академийы лекци касти...» (дæлдæр 
æй мыхуыр кæнæм):

«Æз бирæ азты дæргъы фæцардтæн Мæскуыйы Страстной бульва-
ры стыр хæдзары цыппæрæм уæладзыджы. Ахуыр кодтон Плехановы 
номыл академийы. Фыццаг курсы уæвгæйæ, 7 ноябры фыццаг хатт 
федтон хæстæгмæ Сталины Ленины Мавзолейы трибунæйы лæугæйæ 
Куыд æгъдауæй? 

Уыцы боны размæ нæм цыппар лæппуйæ бадзырдтой ахуыры 
хайадмæ æмæ нын загътой: «Мах уæ цыппарæй равзæрстам ахуыры 
раззагдæрты ‘хсæн. Фылдæр уæ йæ размæ æппæрст къухы академийы 
тырыса дарын чи бафæраза, уымæ æрхаудзæн йæ хæссыны кад дæр 
бæрæгбоны демонстрацийы Сырх Фæзы. Бавзарут...»

Мæнæй домбайдæр къух дзы никæмæн разынд. Мавзолейы рæзты 
куы фæцæйцыдтæн, уæд мæм афтæ каст, цыма Сталин æрмæст мæн 
йеддæмæ никæй уыны.

Бынтон хæстæгмæ та йæ федтон, иухатт нæм академимæ лекци 
кæсынмæ куы ‘рбацыдис, уæд. Мæхицæй хъалдæр студент нæ уыдис 
уæд мæ алыварс, ме ‘мбæлттæн æппæлыдтæн, зæгъын, нæ фæтæг ме 
‘мзæххон у. Ирон!

Раздæр мын мæ ныхæстыл не ‘ууæндыдысты æмæ мын афтæ зæ-
гъынц, уæдæ, дам-ма йæм гæххæттыл курдиат барвит, æмæ йæхæдæг 
æгас залæн дæр зæгъа, кæцы адæмыхаттæй у, уый. Сталин афтæ кæй 
бакæндзæн, æз ууыл мисхалдæр гуырысхо нæ кодтон, дзуапп мын 
кæй ратдзæн, уый мæ уырныдта. Уайтагъд мын мæ фыстæг Сталины 
цур трибунæйыл æрæвæрдтой. Уый йæ ныхас фæуагъта, райхæлдта 
гæххæтт, лæмбынæг æм фæкаст, стæй, цыма истæуыл дызæрдыг кæны, 
уыйау йæ сæр батылдта.

Уæдæ цы уыдзæн, зæгъгæ, æз ме ‘мбæлттимæ цымыдисæй фен-
хъæлмæ кастæн дзуапмæ, фæлæ дзæгъæлы. Лекци фæцис, студент-

тæ сæ бынæтты цæуынæввонг базмæлыдысты, фæлæ ма Сталин 
трибунæйы цъусдуг лæугæйæ аззад, академийы разамонæгимæ 
цæуылдæр дзырдтой, залмæ цыдæр амыдтой, цыма йæм курдиат чи 
æрбарвыста, уый агуырдтой, уыйау. Мæн та гæххæттыл мæ мыггаг 
ныффыссын ферох.

Академийы кæртмæ рацæуæны бæрзонд асинтыл та мæ лæппутæ 
баййардтой, мæнæ куы рацæйцæуа Сталин, уæд ма йæ уæддæр бафæрс, 
зæгъгæ. Æз уымæ дæр мæ ныфс бахастон, йæ размæ бакъахдзæф 
кодтон, хатыр дзы ракуырдтон æмæ йын уырыссагау загътон: «Æм-
бал Сталин, уый дæм æз барвыстон курдиат... Баскатæй дæн æз, мæ 
ном Бабуц».

Сталин мæм йæ мидбылты бахудт, мæ къух мын райста æмæ мын 
уайдзæфы хуызы бамбарын кодта: «Лæппу, лекцийы æндæр хъуыдытыл 
хæст цæмæн дæ?» – загъта мын иронау, иннæтæ дæр æй куыд хъусой, 
афтæ. Йæ къухæй мын ме уæхск æрхоста æмæ асинтыл рæвдз æруади.

Дыккаг фембæлд мын нæ фæтæгимæ уыд 1945 азы фæззæджы. 
Уыцы рæстæг æз æвзæрст æрцыдтæн Мæскуыйы партийы райкомтæй 
иуы фыццаг секретарæй. Иуизæр мæ афицерты галуанмæ ахуыдтой. 
Япониимæ хæсты уæлахиздзауты номыл дзы кадджын изæр уыд. 
Сбадын мæ кодтой президиумы. Сталин дæр уым уыдис. Афтæ ра-
уад, æмæ трибунæмæ арфæйы ныхас зæгъынмæ кæрæдзийы фæдыл 
рацыдысты гуырдзиаг, сомихаг æмæ æз, ирон. Æртæйæ фæдзырдтам, 
нæ размæ уыцы бынаты чи лæууыд, уыдонæй дзæвгар фылдæр, æгæр 
феппæлыдыстæм Сталинæй.

Мæ раныхасы фæстæ Сталин сæрдариуæггæнæджы хъусы цыдæр 
бадзырдта. Уый сыстад, залы адæмыл йæ цæст ахаста æмæ загъта: 
«Ис ахæм курдиат, цæмæй кавказæгтæй иуæн дæр ныхасы бар мауал 
раттæм, кæннод, цыма стыр куывды гаджидæуттæ уадзынц, уыйау 
рауайы сæ ныхас...»

Зал базмæлыд, уый Сталины хъæппæрис у, уый бамбæрстой, бирæтыл 
дзы худæг бахæцыд, къухæмдзæгъд дæр дзы райхъуыст. Æрæджиау 
куы ‘рсабыр сты, трибунæйы ног ныхасгæнæг куы ‘рлæууыд, уæд 
Сталин фæстæмæ разылд, гуырдзиагмæ дæр, сомихагмæ дæр бакаст, 
æппæтæй фылдæр та йæ цæстæнгас бафæстиат мæныл.

Кæнæ нæ хатыр куырдта, кæннод та нын арфæ кодта, раст æй кæй 
бамбæрстам, уый тыххæй...»

Бабуц йæхæдæг æгас нал у, фæлæ йын уæд йæ ныхæстæй бирæ фæ-
фыстон мæхимæ, уыдон баиу кодтон, уымæн йæхи хорз чи зыдта, йæ 
уыцы хæстæг æрвад Баскаты Вадимы мысинæгтимæ æмæ сæ дæлдæр 
хæссын уæ размæ.

* * *
...Бабуц систа телефоны хæтæл æмæ йæ хъæлæсы æмæ ныхасы 

здæхтмæ гæсгæ базыдта йæ коймаг Бутаты Хъазыбеджы.
– Дæ бон хорз, Бабуц! Æз дæн Мæскуыйы. Афтæ ма банхъæл, æмæ, 

цы ‘рцыд, уыцы хабæртты фæстæ æз лидзгæ ракодтон. Уыимæ афтæ 
дæр ма фенхъæл, æмæ æз сæ разы мæ зонгуытыл æрлæууыдтæн. Зоныс 
мын мæ удыхъæд. Æз ахæм тæппудтæй æмæ æнæбонтæй нæ дæн. Фæлæ 
дарддæр сæ ныхмæ хæцын дæр мæ бон нал уыд, æмæ... Иуныхасæй, 
нудæс сахатыл дæм æнхъæлмæ кæсын уазæгуат «Национал»-ы цур.

Бабуцæн æнæнхъæлæджы уыд ахæм дзуапп, æмæ йæм диссаг фæкаст 
Хъазыбеджы æваст ссыды хабар Мæскуымæ. Не ‘мбæрста, сæхимæ 
йæм цæуылнæ æрбацæуы, фæлæ йæм уазæгуаты цурмæ цæмæн сиды, 
уый дæр. Уымæй размæ-иу Хъазыбег, Мæскуыйы уæвгæйæ, æнæ  
‘рбацæугæ æмæ йæ хо Кирæйы (Бабуцы бинойнаджы) æнæ фенгæйæ 
никуы ацыдаид.

Бабуцы зæрдæ цæуылдæр фæкъæпп кодта Хъазыбеджы                                         
æнæнхъæлæджы æрбадзырдыл. Уый йæм хуымæтæджы не ‘рбацæу-
гæ нæ фæцис хæдзармæ. Æвæццæгæн ыл цыдæр бæллæх æрцыд. Ацы 
змæст рæстæг адæймагмæ кæцæй цы фыдбылыз æнхъæлмæ кæсы, ацу 
æмæ йæ ды базон! Фембæлд дæр ын ахæм ранмæ æдасдзинады тыххæй 
кæй снысан кодта, уый бæлвырд у.

– Æз дæ бамбæрстон, – телефонæй Хъазыбеджы ныхас æрдæгыл 
фæурæдта Бабуц. Зыдта йæ, уазæгуаты телефоны ныхæстæм иуда- 
дзыгдæр сæ хъус кæй дардтой НКВД-йы кусджытæ, æмæ йын Хъазыбег 
дæр æргом уый тыххæй кæй ницы дзырдта.

Нудæс сахаты куыддæр ссис, афтæ уазæгуаты къæсæрæй рахызт 
партийы Цæгат Ирыстоны обкомы раздæры фыццаг секретарь Бутаты 
Хъазыбег, æмæ уал сахатыл æмæ минутыл йæ размæ бацыд Мæскуыйы 
ÆКП(б)-йы Комитеты разамонæг оргæнты бæрнон секретарь Баскаты 
Какийы фырт Харитон (Бабуц).

– Хъазыбег, æз дын æрдæбон телефоны дзургæйæ барæй фæурæд-
тон æрдæгыл дæ ныхас... Ацы агъуысты къултæн дæр «хъустæ» ис, 
æмæ...

– Æмбарын уыцы хабæрттæ, – загъта Хъазыбег, – НКВД-йы кусджытæ 
алы ныхасмæ, алы фембæлдмæ дæр гæппæввонгæй лæууынц... Гыццыл 
истæмæй дæр дыл фæгуырысхо сты, зæгъгæ, уæд дæ Троцкий-Бухарины 
агент рахондзысты æмæ дæ Сыбыры бинаг къæйы бамидæг кæндзысты. 
Цæгат Кавказы регионты партион организациты разамонджытæ та 
кæрæдзийыл бынтон нал æууæндынц... Æниу уавæр нæхимæ хуыздæр 
у? Куыннæ стæй!.. Нæхи НКВД мыл сардыдта нæ партион-советон 
оргæнты кусджытæй бирæты. Уыдоны ‘хсæн разындысты Евдокимов, 
Калмыков æмæ иннæтæ.

Зонын æй, Ирыстоны мæнæн бынат нал и. Уымæ гæсгæ æз сæрмагон-
дæй фыстæг ныффыстон И.В.Сталинмæ, цæмæй мын Мæскуыйы раттой 
куыст наукон-педагогон къабазы. Хорз уаид, уыцы фарстайы фæдыл 
ды дæр куы аныхас кæнис Никитæ Сергейы фырт Хрущевимæ, уæд. 
Уый Сталинæн, зæгъæн ис, у йæ рахиз къух, æмæ йæм кæд байхъусид.

Бабуц! Ирыстоны цы змæстытæ, ныхмæлæуддзинæдтæ цæуы, уыдон 
ма искуы нывыл суыдзысты, уый мæ нал уырны. Цæуы дзы карз тох. 
Фæлæ бæрæг нæу, чи дзы кæимæ хæцы, уый.

– Хъазыбег, ахæм тох æрмæст Ирыстоны нæ цæуы, уыцы уылæн ан-
хъæвзта Мæскуыйыл дæр, – загъта йын Бабуц. – Райсомæй лæг куыстмæ 
куы ‘рбацæуы, уæд та кæс, æмæ партийы райкомы æмæ Мæскуыйы 
комитеты партион кусджытæй уым бирæты нал æрбаййафдзынæ. Цы 
фесты, уый тыххæй та бафæрсын ничи уæнды. Хæрз æрæджы мах Иван 
Балашов æмæ Иван Андроповимæ тынг фæхъыг кодтам, зынгзæрдæ 
коммунист, хæстон промышленнон стырдæр куыст уæттæй иуы раза-
монæг Григорий Дунаевы кæй æрцахстой, ууыл. Уымæй чысыл рæстæг 
рауад, афтæ та мæ хъустыл æрцыд, Балашов æмæ Андропов дæр цыдæр 
кæй фесты, ахæм хабар. Хрущев «сыгъдæг» кодта Кагановичы кадрты.

Ноджы куыд хъуамæ ферох кæнон, не ‘мзæххоны, адæм стыр аргъ 
кæмæн кодтой, уыцы уæззау зонды хицау, танктæ аразæн заводы ди-
ректор Гутнаты Батырбеджы, йæ сæрæн дæр ницы зыдта, афтæмæй 
йæ æваст куы ‘рцахстой, уый.

– Бабуц! Æнæхъæн бæстæйы зæхх дæр цъæх арт уадзы ныртæккæ. 
Ау, Сталин уый нæ уыны? Адæмы хуыздæр хъæбулты ахсынц. Сæ 

фылдæры сын æнахосæй марынц. Уыдоны ‘хсæн бахауынц ахæм 
адæймæгтæ дæр, кæцыты Сталин зыдта лæгæй-лæгмæ. Куыста       
уæхски-уæхск семæ. Цæуылнæ бауромы НКВД-йы кусджыты æмæ 
сын афтæ цæуылнæ фæзæгъы, мауал цæгъдут æнаххос адæмы, 
зæгъгæ?

– Хъазыбег, бæстæ ныртæккæ афтæ тынг сæмтъеры, æмæ дзы цæвæг 
марæджы нал иртасы. Кæй æрцахстой, фехстой, уыдоны уынæм, – арф 
ныуулæфгæйæ, загъта Бабуц. – Фæлæ æрвылбон, æрвылсахат, æрвыл-
минут йæ цард тæрсгæ-ризгæйæ чи ‘рвиты, ныртæккæ мæм марынмæ 
æрбацæудзысты, зæгъгæ, чи хъуыды кæны, уыдонæн та уæлдай фыл-
дæр у сæ нымæц. Æниу, ахæстæтты цал æмæ цал сисы къух йæхимæ, 
уыдон та чи банымайдзæн? Ничи.

Æрæджы партийы горкомы уыдтæн радгæс. Телефонæй мæм иу 
чидæр æрбадзырдта æмæ афтæ: «Æз дæн зæронд большевик, Дард 
Скæсæны хæстон зылды командыгæнæджы хæдивæг, курын дæ, æмæ 
мын комкоммæ дзуапп ратт, цæй тыххæй уæм цæттæ кæнынц мæн 
æрцахсыны тыххæй гæххæттытæ? Ныртæккæ мын уайминут дзуапп 
куынæ раттай, уæд мæхи фехсдзынæн».

Мæнæн ын æваст дзуапп раттын мæ бон нæ уыд, сабыртæ йæ 
кодтон æмæ йын загътон, цæмæй райсом бадзура, уыцы хъуыддæг-
тæ чи аразы, уыдонмæ. Фæлæ мæм уый кæронмæ нал байхъуыста. 
Телефоны хæтæлæй мæм фехъуыст дамбацайы гæрах. Уый фæстæ 
куыд фехъуыстон, афтæмæй уыцы инæлар Мæскуыйы уазæгуаты 
фехста йæхи.

– Алырдæм дæр акæс, æмæ бæстæ ныссуйтæ, сæмтъеры. Æрмæст-
дæр фехъусдзынæ, дæлæ та уый дæр æрцахстой, уартæ уый амардтой, 
уыдоны Сыбырмæ ахастой... Æмæ йæ диссаг та уый у, æмæ, кæй ама-
рынц, æрцахсынц, уыдоны се ‘ппæты дæр адæм бæстæйы фыдызнæгтæ 
хонынц, æмæ иууылдæр сæ ныхмæ сты, искуы-иуæй фæстæмæ ничи 
радзуры сæ сæрыл. Уыдон дæр æргомæй нæ уæндынц дзурын. Алкæмæ 
дæр афтæ кæсы, мæн æнаххосæй ничи æрцахсдзæн, зæгъгæ. Фæлæ 
уымæй тынг рæдийынц адæм.

– Уымæй раст зæгъыс, Хъазыбег, – æз мæхæдæг æвдисæн дæн, 
иунæг æхсæвмæ, мæнæ æз кæм цæрын, уырдыгæй, Страстной бульва-
ры уынгæй, дыууадæсæм хæдзарæй, Троцкий æмæ Бухарины ныхмæ 
коллективон писмойы бын сæ къухтæ кæй сæвæрдтой, уый тыххæй 

æрцахстой зæронд большевиктæй цалдæры. Рахуыдтой сæ адæмы 
знæгтæ, æмæ сæ кой, сæ хъæр дæр нал райхъуыст.

– Бабуц, бæстæйы ныртæккæ цы змæст хабæрттæ цæуы, уы-
доны Хуыцауы бон дæр нæ бауыдзæн раиртасын. Æрмæстдæр 
рæстæджы бон суыдзæн рæстдзинад сбæрæг кæнын. Ацы хъыцъ-
ыдæттæ адæмæн чи æвзарын кæны, уыцы «дирижеры» дæр адæм 
искуы ма базоной æмæ йын раст тæрхон ма рахæссой, уымæн 
гæнæн нæй. Фыдлæг æмæ фыдбон бирæ нæ хæссынц, фæзæгъынц. 
Адæмы тухæнæй чи мары, уыдоны дæр иурæстæг дзуапп дæттын 
бахъæудзæн сæ фыдмиты тыххæй... Ныр та мæ фæстæмæ раздæхын 
фæнды, нæ ныхас цæмæй райдыдта, уымæ. Дæ хорзæхæй, Никитæ 
Сергейы фырт Хрущевимæ ма-иу аныхас кæн, цæмæй мын ног 
куыст раттой. Иосиф Сталины номыл цы писмо ныффыстон, уый 
та ЦК-йы ис. Хуыцау зæгъæд, æмæ ныл хуыздæр бонтæ скæнæд. 
Мæ хо Кирæйæн-иу мацы зæгъ ме ссыды хабары тыххæй. Райсом 
фæстæмæ цæуын.

– Фæндараст-иу кæн, Хъазыбег! Нæ зæрдæ дардзыстæм, мигъ 
боны фæстæ та ныл кæд хур дæр скæсид æмæ нæ йæ зæрин тынтæй 
æртавид.

Бабуц æмæ Хъазыбег кæрæдзийæн хæрзбон загътой. Алчи дæр сæ 
йæ зæрдæ дардта, кæд ыл райсом хуыздæр бон скæнид, ууыл. Цыд 
1937 аз. НКВД-йы кусджытæ бынтондæр бартæ сæ къухтæм райстой 
æмæ нал ауæрстой адæмыл ахсынæй æмæ марынæй. Инквизицийы 
ныхмæ æрлæууын та адæмæн сæ бон нæ уыд.

* * *
... Харитон Константины фырт, йæхимæ дæм дзуры Никитæ Сергейы 

фырт, – фехъусын ын кодта Хрущевы секретарь.
Бабуц фидар къахдзæфтæй бахызт партийы Мæскуыйы горкомы                                                                                                                                      

фыццаг секретарь Никитæ Сергейы фырт Хрущевы кусæн уаты                                  
къæсæрæй. Хрущевы цæсгом уыд фæлладхуыз, йæ цæстытæ – сагъæс-
хуыз. Чысыл раздæр уый йæ кусæн уатæй рафæндараст кодта НКВД-йы 
кусджыты. Мидæгæй тамакойы фæздæгæй сулæфæн дæр нæ уыд. Бæрæг 
у, сæ ныхас дæргъвæтин кæй уыд, уый. Цымæ та цал æмæ цал адæй-
маджы баисты НКВД-йы кусджыты амæттаг. Ацу æмæ сæ ды базон!

Хрущев Бабуцæн бар радта стъолы уæлхъус æрбадынæн. Байгом 
кодта йæ папкæтæй иу. Уым уыдысты 1 Майы доклады тезистæ. 
Фæлдахы сæ иугай æмæ Бабуцæн дзуры: «Метроаразджыты ‘хсæн 
цы фæллойы хъазуатонтæ ис æмæ ЗИС-ы кусджытæй раззагдæрты 
номхыгъды чи ис, уыдонмæ аздахут фылдæр æргом. Уыдон нæ ак-
тив сты. Сæ фæрцы махæн нæ бон карз ныхкъуырд раттын бауыдзæн 
Троцкий æмæ Бухарины хъузæттæн. Æнæмæнгæй фæхуыздæр кæнут 
большевиктимæ уæ куыст. Сæ къæрцхъусдзинадмæ та сын аздахут 
фылдæр æргом.

Бабуц уыцы фиппаинæгтæ ныффыста йæ блокноты. Æмæ йæм 
Хрущев уыцы папкæ куы радта, уæд Бабуцæн фадат фæцис, æмæ йын 
сабыр хъæлæсыуагæй загъта:

– Никитæ Сергейы фырт, бахатыр кæн, фæлæ мæм дæумæ иу 
курдиат ис Бутаты Хъазыбеджы тыххæй. Уый мын йæхæдæг загъта...

Никитæ Хрущев уыцы ныхæстæм йæ бынатæй фесхъиуæгау кодта, 
йæ цæсгом сырх хъулæттæ аци, комкоммæ йæм ныккаст æмæ йын афтæ:

– Уый та ма цавæр курдиат у? Нæ дæ æмбарын æз! Бутайы-фырт 
йæхæдæг дзуапп дæттæд йæ хъуыддæгтыл. Мах дзы ма тъыссæд уыцы 
цъыфы...

– Никитæ Сергейы фырт, Бутаты Хъазыбег фыдгæнд хъуыддагæй 
ницы ракодта. Уый Иосиф Виссарионы фырты номыл фыстæг барвы-
ста, цæмæй йын Мæскуыйы бынат раттой педагогон куыст кæнынæн. 
Æндæр ахæм æнæзакъон мийæ куы ницы бакодта.

Хрущев иуцъусдуг æдзæмæй алæууыд. Мæсты улæфт скодта. Ба-
буцмæ комкоммæ ныккаст æмæ йыл мæсты хъæр ныккодта:

– Ацы осетинцы мæ иу ран нал ныууадздзысты, æви!? Уый дын 
Гутнаты Батырбег, ныр та – Бутаты Хъазыбег!.. Ис нæм НКВД. Йæ 
куыстæн ын стыр аргъ кæны Иосиф Виссарионы фырт Сталин йæхæдæг. 
Уыдон зонынц, раст æмæ зылын чи у, уыдоны се ‘ппæты дæр. Бам-
бæрстай, æмбал Баскайы-фырт?!

Бабуц бамбæрста, фæстаг ныхæстæ Хрущев уæлдай хъæрдæрæй 
уый тыххæй кæй загъта, æмæ зоны, йæ алы ныхасмæ дæр ын сусæг 
аппараттæй кæй хъусынц. Бабуцæн уæлдай зындæр та уый уыд, æмæ 
Никитæ Сергейы фырт, ахæм бæрзонд бынат ахсгæйæ, кæй нæ зоны, 
уый осетинец кæй нæу, фæлæ осетин (ирон). Бутаты Хъазыбег дæр у 
осетин (ирон), осетинец нæ, фæлæ. Зын ын уыд, Гутнаты Батырбеджы 

хуызæн дзырддзæугæ уæздан лæджы дæр Хрущев осетинец кæй ра-
хуыдта, уый.

«Æмæ кæцæй æрхъуыды кодта ахæм ном ацы хахол?..» – йæхими-
дæг мæстæй рафыхтис Бабуц æмæ йæм уый дæр нал баурæдта йæхи:

– Никитæ Сергейы фырт! Мах осетинцы не стæм, фæлæ осетины 
– ирæттæ! Æмæ нын, дæ хорзæхæй, нæ адæмы æндæр номæй ма хон!..

Хрущев ахæм карз дзуапмæ не ‘нхъæлмæ каст æмæ та Бабуцыл 
ноджы тынгдæр ныхъхъæр кодта:

– Баскайы-фырт! Сымах иууылдæр уæ сæйрагдæр осетинецимæ 
осетинцы стут! Осетинцы! Бамбæрстай мæ?! Ууыл нæ ныхас фестæм!.. 
Уæгъд дæ мæнæй!.. Ацу!.. – æмæ ма йæ фæдыл ноджыдæр мæстыйæ 
радзырдта: – Осетинцы!..

Бабуц бамбæрста, Хрущев сæйраг «осетинец» кæй схуыдта, уый. 
Ноджы ма бамбæрста, Хрущевмæ уыцы ныхæстæм гæсгæ сомбон хорз 
фидæн кæй не ‘нхъæлмæ кæсы, уый дæр.

Бабуцæн алы хъуыдытæ йæ сæры зилдух кодтой, æмæ бирæ рæстæг 
йæхимæ не ‘рцыд. Нæ зыдта, Бутаты Хъазыбегæн цы дзуапп радтаид, 
уый дæр æмæ йæхимидæг ноджы тынгдæр тыхст.

Фæлæ, Бабуц æнхъæл куыд нæ уыд, афтæ тагъд лыггонд æрцыд 
Бутаты Хъазыбеджы фарста. Георги Маленков Бутайы-фыртæн бар 
радта, цæмæй мæйы æмгъуыдмæ уый кусын райдайа Æппæтцæдисон 
пъланон академийы советон хæдзарады кафедрæйы сæргълæууæгæй. 
Бабуц куыд бамбæрста, афтæмæй уыцы хъуыддагмæ æнæ бардаргæ 
нæ фæцис Н.С.Хрущев, æмæ, кæй зæгъын æй хъæуы, уый бафарстаид 
НКВД-йы кусджыты. Æнæ уыдоны бафæрсгæйæ йын ахæм бынат нæ 
радтаиккой.

НКВД-йæн алы адæймаг дæр бæрæггонд уыд! Æмæ, кæй зæгъын 
æй хъæуы, ахæм зындгонд партион кусæг, куыд Бутаты Хъазыбег дæр.

Бабуц бонæй-бон тынгдæр дис кодта ууыл, адæм æддæг-мидæг 
куыд ауадысты æмæ кæрæдзийыл куыд нал æууæндынц. Æрцыдис 
ахæм хъуыддаг, æмæ нæй бафæрсæн дæр, æрвылбон ахст цы бирæ адæм 
цæуынц, уыдонæй иуы тыххæй дæр. Уымæн æмæ дын уæд дæхимæ 
дæр фæуыдзысты.

Бабуц хатыдта, уыцы уылæн уымæ дæр кæй æрбахæццæ кæны, 
уый. Фæстаг рæстæг ын къаддæр дæттын райдыдтой партион 
хæслæвæрдтæ, къаддæр æм æрвыстой партион документтæ æмæ 

йæм фыццагау афтæ арæх нал цыд уæлдæр хицауадæй телефоны 
дзæнгæрджытæ дæр.

Адæймаджы царды бирæ æнæнхъæлæджы цаутæ, хабæрттæ æр-
цæуы. Фылдæрхатт, адæймаг йæ зæрдæ тынгдæр кæуыл фæдары, 
уымæй йын йæ зыны сахат стырдæр æххуыс бакæны, æнхъæл кæмæй 
нæ вæййы, ахæм адæймаг. Афтæ рауад йæ хъуыддаг Бабуцæн дæр. 
Уыцы бон дæр та æнкъардæй бадт йæ кусæн уаты. Бирæ рæстæг 
æдзæмæй цы телефонтæ лæууыдысты, уыдонæй иу æнæнхъæлæджы 
ныдздзæнгæрæг кодта. Уыцы телефонæй та арæх нæ пайда кодта. 
Йæ номыртæ йын зыдтой æрмæстдæр цалдæрæй – дыууæ-æртæ 
адæймаджы.

– Ирон лæг! Куыд баныхас кодтам, афтæмæй дæм Сандуны абанайы 
цур цыппæрдæс сахатыл æнхъæлмæ кæсын. Бамбæрстай мæ?

Уый йæм дзырдта йе ‘мкурсон Васили Баталов. Иумæ ахуыр кодтой 
Плехановы номыл институты. Ахуыры фæстæ Василийы кусынмæ 
арвыстой НКВД-мæ.

– Бамбæрстон дæ, – загъта йын Бабуц æмæ телефоны хæтæл æрæвæрдта.
Бабуц бамбæрста, йæ хорз хæлар æм дзæгъæлы кæй нæ дзуры, уый 

æмæ æнхъæлмæ каст, цыппæрдæс сахаты кæд суыдзæн, уымæ. Фæлæ 
йыл рæстæг ныддаргъ. Тыхст. Рафт-бафт кодта. 

...Студенттæй-иу цы абанамæ цыдысты, уый цур бандоныл бадт 
йæ рагон æмбæлттæй иу, чекист Васили Василийы фырт Баталов. 
Бандоныл йæ фарсмæ – цыдæр тыхтон. Æвæццæгæн, газеты мидæг 
тыхт уыд, абанамæ цы ивæн дзаумæттæ рахаста, уыдон. Бабуц салам 
радта Василийæн æмæ йæ фарсмæ æрбадт:

– Мæ ирон æрдхорд, куыд уыныс, афтæмæй адæймаг æргомæй дæр 
нал уæнды йе ‘рдхæрдтæм, зонгæтæм, хионтæм хъæрæй сдзурын, – 
загъта Васили.

– Гъе ахæм уæззау рæстæджытæ ныл скодта. Адæймаг изæрæй 
райсоммæ нæ зоны, цы йæм æнхъæлмæ кæсы, уый. Æз дæр æй нæ 
зонын, райсом цы бауыдзынæн, уый, фæлæ дæуæн, куыд мæ хуыздæр 
хæлæрæн, хъусын кæнын. Балаховы районы НКВД-йы де ‘рцахсыны 
тыххæй бацæттæ кодтой гæххæттытæ æмæ дæм ахсынмæ æрбацæу-
дзысты къуырисæры.

– Балаховы районы НКВД-йы бон мæн æрцахсын у, æз уыдонæй 
уæлдæр бынат куы ахсын? – бафарста йæ Бабуц.

– Дæу зылынджын кæнынц, Троцкий æмæ Бухарины идейæтæ цыма 
парахат кæныс, уымæй, – загъта Василий. – Æз дæу зонын раст адæй-
магæй, сыгъдæгзæрдæ коммунистæй, æмæ дын мæ зæрды ис баххуыс 
кæнын. Иу хатт ма дын зæгъын, сомбон мæнмæ цы ‘нхъæлмæ кæсы, уый 
æз нæ зонын, фæлæ ды бацархай, цæмæй аирвæзай æмæ-иу фидæны нæ 
кæстæртæн радзур, мах, сæ хистæртæ, цы уæззау рæстæджытæ арвыстам 
æмæ æнаххосæй цы ‘фхæрдтытæ баййæфтам, уыдон... Ацы тыхтоны дын 
æрбахастон ног паспорт, æфсæддон билет æмæ фæллойадон чиныг... Ис 
дзы æхца дæр – мæ мæйы мызд. Паспорты дын дæхи мыггаг, куыд уыди, 
уый æнгæс Баскаты бæсты Бакатæй ныффыссын кодтон, æрмæст ивд 
æрцыдысты дæхи æмæ фыды нæмттæ. Документты ‘хсæн дын сæвæрд-
тон поезд Минводмæ билет дæр. Фæндагыл цæугæйæ-иу ахъуыды кæн, 
Кавказы дæхицæн æдас ран къуым кæм равзардзынæ, ууыл.

Дæ бинонтæн фехъусын кæндзысты: куыстмæ ацыдтæ, фæлæ 
фæстæмæ нал æрбаздæхтæ. Дæхи зæронд документтæ хæдзары кæй 
баззадысты, уый та хорз у. Чи дæ агура, уыдон афтæ ахъуыды кæн- 
дзысты, цыдæр æнамонд бæллæх ыл æрцыд йе та, бирæтæ æбæрæгæй 
куыд фесæфынц, афтæ фесæфт, зæгъгæ.

– Васили, æмæ мын мæ алыгъд тæппуддзинадыл нæ банымайдзысты?
– Уый тæппуддзинад нæу, уымæй æз фервæзын кæндзынæн мæ 

хорз æмбалы, æцæг коммунисты мæлæтæй. Æз дæу рагæй-нырмæ 
дæр хонын мæ кæнгæ æфсымæр, æмæ мæ нæ фæнды, цæмæй баха- 
уай уыцы сырдты дзæмбытæм. Ууыл фестæм нæ ныхас. Æнхъæлмæ 
дæм кæсы мæ куысты хæдтулгæ машинæ НКВД-йы номыртимæ. 
Шофыр – Федор Кузьмич. Зоны æппæт хабæрттæ дæр. Зæрдæ дарæн 
ыл ис. Уый дæ ныххæццæ кæндзæн станцæмæ. Кæдæм, уый йын 
рагагъоммæ бæрæггонд у. Сбад-иу поезды вагоны фæстаг бынаты. 
Дæ документтæм-иу фæндагыл æркæс. Цæй, фæндараст у, мæ кæнгæ 
ирон æфсымæр! Фидар лæуу!

Ууыл дыууæ хорз æмгары кæрæдзийæ фæхицæн сты. Уый уыд сæ 
фæстаг фембæлд.

* * *
...Баскаты Сæхуыгыл кæд азтæ дзæвгар цыд, уæддæр æй рахуыдтой 

Советон хицауады знаг, скодтой йæ кулак, стæрхон ын кодтой 10 азы 

æмæ йæ бамидæг кодтой Сыбыры. Йæ цыппар фырты – Уане, Сослан, 
Хъобан æмæ Тауби дæр, куыд знаджы фырттæ, афтæ бæстæйы алы 
къуымты бафснайдтой сæ сæртæ.

Хæдзары ма баззад Сæхуыджы бинойнаг Бутаты Чабæхан – цып-
пар фырты æмæ цыппар чызджы мад. Чабæхан уыд лæджы æмсæр 
кадджын, дзуапджын æмæ дзыхылхæст сылгоймаг. Лабæйы цæрджытæ 
йын стырæй-чысылæй кодтой стыр аргъ.

Уыцы бон уæлдай кадджындæр уазæг бахызт Сæхуыджы хæдзары 
къæсæрæй. Мæскуыйæ сæм ссыд Баскаты Какийы фырт Бабуц. Тынг 
ыл бацин кодта Чабæхан. Уый ацы хæдзарæн Баскаты ‘рдыгæй æй- 
йæфта тиу, Бутаты ‘рдыгæй та – сиахс.

Чабæхан зондджын сылгоймæг уыд æмæ бамбæрста, ахæм фæсвæд 
хъæумæ Бабуц хуымæтæджы кæй не ссыдаид, уый æмæ йæ уæлдай 
рафæрс-бафæрсыл  не схæцыд. Ницы йын дзырдта йæхи тыххæй 
Бабуц дæр. Йæхинымæр та хъуыды кодта, афонмæ йæ æбæрæг 
фесæфты хабар сыхъуыстаид Алагирмæ, æмæ йæ цæстытыл уад, 
йæ мад йæхи кæуынæй куыд мардтаид, уыцы æвирхъау ныв.

Райсомæй-иу раджы сыстад Бабуц, Чабæханæн-иу æххуыс кодта суг 
сæттынмæ. Сæхуыджы æрцахсыны фæстæ фæрæты ахæм тыхджын 
цæфты хъæр рагæй нал райхъуыст ацы хæдзарæй.

Иу сæумæрайсом та сын чидæр сæ хæдзары дуар æрбахоста. Акасти 
йæм Чабæхан.

– Афтæ раджы дæ цæмæн бахъуыдтæн? – дзуры æрбахойæгмæ 
Чабæхан.

– Бæгæны фыцын, æмæ-ма мын, дæ хорзæхæй, цырв авæр, – æрха-
тыд æм уыцы ус.

– Æмæ уый тыххæй фæцыдтæ ахæм дард ранæй ардæм? Уым уæ 
хæстæг сыхæгтæй никæмæ уыд цырв?

– Бирæтæм ис, фæлæ дзы дæ цырвæн æмбал нæ вæййы, æмæ 
дæм уый тыххæй фæцыдтæн афтæ дардæй... – æмæ ма йæ ныхасмæ                                                                        
бафтыдта, дæ хæдзары нæлгоймаг куы нæй, уæд дын суг чи фæсæт-
ты, зæгъгæ.

Чабæхан уыцы ныхæстæм нал баурæдта йæхи æмæ йæ уайдзæфты 
бын фæкодта:

– Дæ ныхас уымæй райдыдтаис, æндæр цы цырв, цырв кæныс! 
Æз дын зонын дæ дзыхы уаг!.. Чи мын сæтты суг?! Цы дæ хъуыд-

даг ис уыимæ?! Æз кулачы бинойнаг дæн æмæ мæхицæн æххуырст                                    
баххуырстон!.. Исты ма зæгъыс?!

Бабуц бамбæрста, уыцы сылгоймаг ардæм хуымæтæджы кæй не 
‘рбацыд æмæ Чабæханы бафарста:

– Чи уыд уыцы сылгоймаг?
– Нæ хъæуы æппæт хабæрттæ дæр чи зоны, ахæм дамдумгæнаг 

æмæ дзыххæссæг, – мæстыйæ загъта Чабæхан.
Бабуц зыдта, ныртæккæ НКВД-йы кусджытæ сæрмагондæй ацы 

усы хуызæн агенттæ кæй дарынц, уый æмæ æвæстиатæй сфæнд кодта 
ардыгæй ацæуын. Фæлæ кæдæм? Уымæн йæ сæр ницы ахсы. Рамбырд 
кодта йæ дзаумæттæ. Æвиппайды ахъуыды кодта: цæуын æвæстиатæй 
Алагирмæ, мæ фыд æмæ мæ мады хæдзармæ. Фæлæ мæ уым дæр, цымæ, 
æдасæй ныууадздзысты чекисттæ? Цæй, цы уа, уый уæд!..  Уадз æмæ 
мæ фыд æмæ мæ мад феной, æз æгас кæй дæн, æмæ мæм сæ зæрдæ 
мауал æхсайа...

Цалдæр боны фæцис Бабуц Алагиры, йæ ныййарджыты хæдзары. 
Иуизæр та, куыд ничи йæ фена, афтæ æдæрсгæйæ йæ фæндаг адардта 
Ксуртæм, йæ фыдæлты уæзæгмæ. Ныфс дзы уыд, ам æй кæй ничи 
ссардзæн, уымæй. Уым æдас ран бæстонæй ахъуыды кæндзæн йæ 
дарддæры пълантыл, Васили йын цы документтæ радта, уыдонмæ 
гæсгæ та йæ бон уыд Уæрæсейы алы ранмæ дæр ацæуын.

Бабуц цыма ногæй райгуырд, уыйау ын тынг æхсызгон уыд, 
йæ фыдæлтæ, Баскатæ, цы дзæнæтон бынатæй, Ксуртæй, ралы-
гъдысты, уый уынд. Ам райгуырд, ацы æрдзы рæсугъд хъæбысы 
арвыста йæ сабидуг. Ам ын уæлдай зынаргъдæр у алы дур, алы 
кæрдæджы хал дæр.

Бабуц зонгæ дæр нæ бакодта, æхсæв ыл кæуылты атахт æмæ куыд 
тагъд æрбабон, уый дæр. Хъуыдыты ахæсты та ногæй бахауд, дард-
дæр цы кæна, ууыл. Йæ сæры æваст фегуырд ахæм хъуыды: цæуын 
Ирыстоны кæройнагдæр хъæутæй иу, Ставд-Дуртæм... Уым цæры мæ 
хо Елиса. Ахæм фæсвæд хъæуы мын кæд æдасдæр уаид...

Бабуц кæм фистæгæй, кæм бæхуæрдоны йæ фæндаг Ксуртæй ра-
дардта Ставд-Дуртæм. Йæ зæрды уыд иуцасдæр рæстæг, йæ хо Елиса 
чындзы кæмæ æрцыд, уыдонмæ, Черчесты хæдзары, ацæрын. Уый 
фæстæ та йæ зæрды уыд Астæуккаг Азимæ ацæуын.

Мæ мад Фаризæт мын куыд дзырдта, афтæмæй Бабуц мах хæдзары 

Ставд-Дурты бирæ рæстæг нæ ацарди. Цæхæрадоны йын сусæгæй 
скъахтой æмбæхсæн бынат. Уырдæм ын мæ мад æмæ мæ фыдымад 
Елиса сусæгæй хастой хæринаг. Куы-иу æрталынг, уæд та-иу æй æр-
бахуыдтой хæдзармæ.

Афтæ, тæрсгæ-ризгæйæ, нæ хæдзары мæйæ чысыл фылдæр фæцис 
Бабуц. Йе ‘мбæхсæн бынатмæ йын-иу мæ мад бахаста газет «Рæстдзинад». 
Уый фæрцы Бабуц зонгæ кодта бæстæйы æмæ фæсарæйнаг хабæрттимæ. 
Мæ мады ныхæстæм гæсгæ, дам-иу Бабуц, газеты ног номыр каст куы 
фæцис, уæд-иу дзы фехъусæн уыд ахæм ныхæстæ: «Тынг змæст у нæ 
бæстæ. Тас у хæст райдайынæй. Фæлæ зæрдæ ноджы тынгдæр та уый 
тыххæй риссы, æмæ нæ адæмы хуыздæрты фыдæвзæгтæ кæй цæгъдын 
кæнынц...»

Фæсвæд, сабыр хъæу Ставд-Дурты дæр та удæнцой нæ федта Бабуц. 
Нæ хæдзармæ арæхæй-арæхдæр цæуын байдыдта æддаг хъæуæй æр-
бафтæг сылгоймаг. Уый йæхи рахуыдта агитатор. Мæ мад Фаризæт-иу 
ын арæх радта кæрдзыны кæрдих æмæ цыхты къæртт. Бабуц æй йе 
‘мбæхсæн бынатæй аивæй хъахъхъæдта. Иубон та дын кæсы, æмæ 
уыцы ус сусæгæй хæдзары къуымты зилы. Фегом кодта пъадвалы 
сæр. Ныккаст бынмæ. Фæкомкоммæ рагъæныл  Бабуцы ногæхсад хæ-
донмæ. Басгæрста йæ къухæй. Æвæццæгæн йæ зæрдæ фæкъæпп кодта, 
ахæм зынаргъ хæдон адонмæ кæцæй сæфтыд, зæгъгæ, æмæ уайтагъд 
дуарæдде фæцис.

Бабуц бамбæрста, уыцы «агитатор» НКВД-йы агент кæй у, æмæ 
тарст йæ хо Елисайæн, кæцымæ æнæхъæн хъæубæсты æмæ сыхаг 
кæсгон хъæуты цæрджытæ дæр рады лæууыдысты цухъхъатæ æмæ 
басылыхъхъытæ хуыйынмæ, куы йæ бафхæрой уымæй, æмæ ныхас 
куы ‘рхауа Черчесты бинонтæм. Æхсæвы сфæнд кодта уырдыгæй 
ацæуын. Фæлæ кæдæм? Фæндагыл цæугæйæ, алы хъуыдыты ахæсты 
бахауд Бабуц. Зыдта йæ, хæстæн æнæ райдайгæ кæй нæй. Æмæ Бабуц 
хæсты быдырмæ ацæуынæй нæ тарст, кæддæриддæр цæттæ уыд йæ 
Райгуырæн бæстæ бахъахъхъæнынмæ. Йæ фæнд та уыд афтæ: йæ 
паспорты Бакаевы мыггагимæ бацæудзæн, фæндагыл æм хæстæгдæр 
цы æфсæддон комиссарад уа, уырдæм, æмæ, куыддæр хæст райдайа, 
афтæ æвæстиатæй ацæудзæн тохы быдырмæ.

1941 азы 22 июньмæ ма баззад нымад бонтæ...

* * *
...Бабуц уый æнхъæл нæ уыд, æмæ, Цæгат Ирыстон Уæрæсеимæ 

барвæндонæй куы баиу, ууыл 190 азы сæххæсты бæрæгбонмæ сæм 
Никитæ Сергейы фырт Хрущев куы ссыд, уæд йæ размæ Дзæуджы- 
хъæуы уыйбæрц бирæ дзыллæ рацæудзæн.

1964 азы Хрущев Ирыстонмæ куы ссыд, уæд фыццагдæр ба-
бæрæг кодта хæдзарæдты нартхоры хуымтæ. Цин кодта, ирыстой-
нæгтæ нартхоры тыллæг æфснайынмæ хорз кæй арæхсынц, ууыл. 
Хрущев фембæлд зындгонд нартхоргуыстгæнæг, Социалистон 
Фæллойы Хъæбатыр Æлбегаты Харитонимæ æмæ иннæ зындгонд 
хорæфснайджытимæ. Зæрдиаг арфæтæ сын фæкодта сæ хъазуатон 
фæллойы тыххæй.

Хрущев Ирыстонмæ кæй ссыд, уый тыххæй кадджын æмбырд 
арæзт æрцыд Ирон театры. Уым бæстæйы разамонæг нæ респуб- 
ликæйæн радта Ленины орден. Уый фæстæ зæрдиаг арфæ ракодта 
æмбырды уæвджытæн, æппæт республикæйы цæрджытæн дæр. 

Хрущев, доклад кæнгæйæ, æмбырды уæвджыты ‘хсæн æвиппайды 
Бабуцмæ куы фæкомкоммæ, уæд йæ ныхас иу уысм фæсыкк. Йæ 
цæстытæ нал æмæ нал иста Бабуцæй. Фæлæ йыл адæм цæмæй ма 
фæгуырысхо уой, уый тыххæй йæхиуыл фæхæцыд æмæ дарддæр 
каст йæ доклад. Йæ доклады та уыд, Бабуцæн æмæ залы æппæт 
уæвджытæн дæр худæджы хос чи фæцис, ахæм ныхæстæ: «Кæд æмæ 
республикæйы цæрджытæ уарзынц физонæг хæрын, уæд хъуамæ 
кусгæ дæр хорз кæной...»

Банкеты Хрущевыл цухъхъатæ æмæ нымæт куы скодтой, йæ сæрыл 
– бухархуд, йæ астæуыл – хъама, уæд ын адæм сарæзтой тыхджын 
къухæмдзæгъд.

– Уый дын æцæг хъазахъхъаг! – бахъæр æм кодта чидæр.
– Бæх-ма йын ракæнут, бæх! – ныхъхъæр ма кодтой ноджы чидæртæ 

дæр.
– Ура! Никитæ Сергейы фыртæн ура! – нæрыд зал.
Алчи дæр архайдта Хрущевимæ йæ нуазæн бакъуырцц кæныныл 

æмæ йæм йæхи хæстæгдæр ласта.
Бабуцæн зын уыд уыцы цæстмæ митæм кæсын. Хрущевмæ 

хæстæг бадт фæцис, æмæ-иу æм уый рæстæгæй-рæстæгмæ йæ расыг 
цæстытæй дзагъултæгæнгæ æрбакаст, фæлæ-иу ницы сдзырдта. 

Иурæстæг та дзы бынтондæр йæ цæстæнгас нал иста Хрущев. Бабуц 
дæр æм комкоммæ каст. Зын зæгъæн у, уыцы рæстæг цæуыл хъуыды 
кодтаид Хрущев, уый. Чи зоны, æмæ фæсмон кодта, ныртæккæ 1937 
аз кæй нæу, ууыл. Чи зоны, æмæ йæхицæй дæр бузныг уыд, уыцы 
уæззау рæстæджы цаутæ адæмæн фыццагдæр чи загъта, уыдонæй 
иу кæй уыд. Чи зоны, Бабуцмæ-иу комкоммæ куы ныккаст, уæд-иу 
æй бафæрсынмæ хъавыд, ды мæнмæ раздæр партийы Мæскуыйы 
горкомы бæрнон секретарæй куы куыстай, æмæ цы фæдæ, НКВД-йы 
бон дæр дæ ссарын куынæ бацис? Фæлæ йæм, æвæццæгæн, ахæм 
ныфс нæ разынд.

Хрущевы фæйнæфарс бадтысты номдзыд инæлар Плиты Иссæ 
æмæ партийы уæды фыццаг секретарь Хъæбæлоты Билар. Сæ дыууæ 
дæр – ирæттæ, хъуыстгонд лæгтæ. Бабуц сæрыстыр уыд Иссæ, Билар 
æмæ, фынджы уæлхъус цы бирæ ирон зындгонд адæймæгтæ бадт, 
уыдонæй. Фæндыд æй Хрущевæн комкоммæ афтæ зæгъын: «Ды мын 
кæддæр мæ цæстмæ афтæ бадардтай, сымах осетинцы стут, зæгъгæ, 
фæлæ ма дæ алыварсмæ акæс, дæ цуры цас фæрнджын ирон адæм бады 
æмæ дын цы стыр кад кæнынц, уымæ». Фæлæ-иу йæхиуыл ныххæцыд 
æмæ ницы дзырдта.

Банкеты кæронмæ нал фæбадт Бабуц. Фыдыбæстæйы Стыр хæсты 
фашистты ныхмæ хæцгæйæ йын цы къах фæцæф, уый дæр æй тынгдæр 
хъыгдарын байдыдта, æмæ йыл тыххæйты æнцайгæйæ уынгмæ рахызт. 
Йæ риуыдзаг сулæфыд, хæхты ‘рдыгæй дымгæ йемæ цы рог уæлдæф 
скъæфта, уымæй. Ацы хаттæй æхсызгондæрæй никуыма сулæфыд нæ 
хæххон уæлдæфæй.

Х О З И Т Ы П е т р

Д Ы У У Ё Ё В З А Г Ё Н – 
Ё М Х У Ы З О Н Б А Р Т Ё...

К У Ы Д Б А Ф Т Д З Ё Н У Ы Й К Ъ У Х Ы ?
Н а ц и н ог ё й й ё к ъ а х ы л с л ё у у ы н 

к ё н ё н и с  ё р м ё с т с к ъ о л а й ы ф ё р ц ы. 
С к ъ о л а х ъ у а м ё с у а н а ц и й ы а в д ё н .                                                                                                     

 М и г е л ь д е У н а м у н о

К æ ц ы ф æ н д ы æ в з а д ж ы у а в æ р б а з о н ы н д æ к æ д ф æ н д ы, у æ д æ п -
п æ т ы ф ы ц ц а г, р æ з г æ ф æ л т æ р æ й з о н ы н ц æ в и н æ, у ы й с б æ р æ г к æ н.   
Æ в з а г и р т а с д ж ы т æ м а ц ы х ъ у ы д д а г н ы м а д ц æ у ы æ п п æ т ы с æ й р а г д æ р 
б æ р æ г г æ н æ н ы л. А ф т æ к æ й у, у ы м д и с с а г æ й н и ц ы и с, у ы м æ н æ м æ, 
а д æ м ы ф и д æ н ц а в æ р у ы д з æ н, у ы й н о г ф æ л т æ р т æ й а р а з г æ у. У ы д о н 
с т ы с о м б о н ы ц а р д а р а з д ж ы т æ.

И р ы с т о н ы р æ з г æ ф æ л т æ р, с к ъ о л а й ы а г ъ о м м æ й ы к а р ы с а б и т æ й р а й -
д а й æ м æ с к ъ о л а д з а у ф æ с и в æ д æ м т к æ й, н а л з о н ы н ц с æ м а д æ л о н и р о н 
æ в з а г, æ п п ы н д æ р ы л н а л д з у р ы н ц, д з у р ы н ц æ р м æ с т д æ р у ы р ы с с а г а у, 
у ы й с с и с с æ с æ й р а г æ в з а г. А х æ м у а в æ р н ы й й а р д ж ы т ы æ п п ы н д æ р 
н æ т ы х с ы н к æ н ы, æ н æ м æ т с т ы с æ б а б а т æ æ м æ н а н а т æ д æ р. Æ в з æ р ы 
а х æ м х ъ у ы д ы, ц ы м а  й æ с а б и т ы с о м б о н ы т ы х х æ й И р ы с т о н ы й æ х и м æ 
б æ р н д з и н а д æ п п ы н д æ р н и ч и и с ы. А л к æ й д æ р ф æ н д ы, а ц ы а х с д ж и а г 
х ъ у ы д д а г ы л с æ б æ с т ы æ н д æ р и с ч и к у ы х ъ у ы д ы к æ н и д æ м æ к у ы а р х а и д. 

К ъ о р д а з ы р а з м æ И р ы с т о н ы л а й х ъ у ы с т, ф е с æ ф ы н æ й т а с к æ м æ н у, 
Ю Н Е С К О- й ы а р æ з т а т л а с ы у ы ц ы æ в з æ г т ы н о м х ы г ъ д м æ и р о н æ в з а г 
д æ р б а х а у д, з æ г ъ г æ. И р о н а д æ м а ц ы и н ф о р м а ц и с æ з æ р д æ м æ к у ы д д æ р 
т ы н г х æ с т æ г а й с т о й – с æ м а д æ л о н æ в з а г ц ы у а в æ р ы и с, у ы й ц ы м а 
ф ы ц ц а г х а т т Ю Н Е С К О- й æ б а з ы д т о й æ м æ ф е х ъ у ы с т о й, у ы й а у ы л т ы н г 
н ы с с а г ъ æ с к о д т о й, н æ й ы л ф æ л л а д ы с т ы д з у р ы н æ й æ м æ ф ы с с ы н æ й. 
Н ы р а ц ы х ъ у ы д д а г к у ы д д æ р а й р о х. А ц ы а т л а с ы м а а м ы н д ц æ у ы н ц, 
æ в з а г к у ы д æ м æ ц а с б æ р ц æ й х ъ а х ъ х ъ æ д æ м æ ц æ р д х ъ о м у, у ы м æ н а р г ъ 
к æ н ы н ы б æ р æ г г æ н æ н т æ. У ы д о н м æ х а у ы æ в з а г ы л д з у р д ж ы т ы и у м æ й а г 

куыд дзы пайда кæнынц сæ куысты æмæ афтæ дарддæр, – æдæппæтæй 
дзы ис фараст бæрæггæнæны. Æмæ уæддæр, мадæлон æвзагæй рæзгæ 
фæлтæр куыд пайда кæны, уый, æвзагиртасджыты хъуыдымæ гæсгæ, 
нымад у æппæты сæйрагдæрыл. Ацы хъуыддаг ноджы ахсджиагдæр у, 
дыууæ æвзагæй кæм пайда кæнынц, ахæм æхсæнадты. Куыд рабæрæг, 
афтæмæй, дыууæ æвзагæй кæм пайда кæнынц, дунейы ахæм бæстæты 
æмæ адæймæгты нымæц, «иуæвзагонтимæ» абаргæйæ, у фылдæр. 
Ахуыргæндты хъуыдымæ гæсгæ (Т.В. Черниговская, С.П.Капица), 
сывæллон фондз азмæ æвзагæй цы базоны, уый у æппæты сæйрагдæр, 
уый фæстæ ацы хъуыддаг фæкуылымпы вæййы. Иртæстгонд у уый 
дæр, æмæ дыууæ æвзагыл цы сывæллæттæ рæзынц, уыдонæн сæ 
хъуыды кæныны авналæнтæ æмæ сфæлдыстадон фадæттæ вæййынц 
бирæ рæвдздæр, фæлæ ацы бæлвырдгонд хъуыды ирон ныййарджытæ 
сæхимæ хæстæг нæ уадзынц. Уымæ гæсгæ сæвзæрд ахæм æнахуыр 
уавæр: Ирыстоны официалонæй ис дыууæ паддзахадон æвзаджы. 
Сæ иу – уырыссаг, у тыхджын, парахат, иннæ та – ирон, у лæмæгъ, 
æгуыст, æвæгæс. Ахæм уавæры «æдых» æвзæгтæн ахуыргæндтæ 
сæ цæрæнбон «айтыгътой» фондз фæлтæрыл. Куыд сæ дих кæнынц 
фæлтæртæм гæсгæ, уымæ æркæсæм. Фыццаг фæлтæры рæстæг æвзаг 
у æдас, уымæн æмæ йыл гыццылæй-стырæй алчи дæр дзуры; дыккаг 
фæлтæры рæстæг афтæ æдас нал у – сабитæн сæ фылдæр хай дзуры 
йæ мадæлон æвзагыл, фæлæ дзы алы ран нал пайда кæны, дзурынц 
ыл, зæгъæм, æрмæст сæ хæдзæртты; æртыккаг фæлтæр сæ мадæлон 
æвзагыл хæдзæртты нал дзурынц, æмæ уый бахауы тæссаг уавæры; 
цыппæрæм фæлтæры рæстæг æвзаджы уавæр свæййы тынг тæссаг, 
уымæн æмæ ма мадæлон æвзагыл дзурынц æрмæст зæрæдтæ, ный- 
йарджытæ ма йæ æмбаргæ кæнынц, фæлæ йыл сæ сывæллæттимæ æмæ 
кæрæдзиимæ дæр нал дзурынц. Фæстаг этап нымад цæуы критиконыл: 
мадæлон æвзагыл ма иуæй-иу хатт дзурынц зæрæдтæй чидæртæ. Уый 
фæстæ мадæлон æвзагыл дзурæг фæлтæр нал баззайы, æмæ æвзаг 
нымад æрцæуы мардыл. 

Æвзаджы цард ахæм хуызы дих кæнын æууæндинаг хъуыддагыл 
нымайын хъæуы, уымæн æмæ, йе ‘ххæст, хæрзвадат цардæй æдзæллаг 
уавæрмæ фæндагыл ирон æвзаг куыд рацыд, уый дзы бæлвырдæй уынæм. 

Уæрæсейы империимæ баиу Ирыстонæн бирæ ногдзинæдтæ æрхаста. 
Уыдоны нымæцмæ ахæссын хъæуы уырыссаг æвзаг дæр. Уæдмæ ирон 
адæм æмæ ирон æвзагæн нæ уыдис æндæр адæмыхатт æмæ æндæр 



89

æвзагимæ ахæм дæргъвæтин æмæ æнгом бастдзинæдтæ æмæ ахастыты 
фæлтæрддзинад. 

Бирæ хæрзты бацыд уырыссаг æвзаг ирон адæмæн: Уæрæсеимæ баиуы 
фæстæ сын уый уыдис дуне базоныны, ахуырдзинад райсыны æмæ 
хуыздæр цардыл фæхæст уæвыны æвзаг, иу ныхасæй, прогрессы æвзаг, 
фæлæ уыимæ ирон æвзагæн фæзынд, «бахъуыды» рæстæг йæ бынаты чи 
балæудзæн æмæ йын йæ хæстæ чи æххæст кæндзæн, ахæм «ивæн» æвзаг.  

Цынæ диссæгтæ бавзæрста хорзæй дæр æмæ æвзæрæй дæр ирон 
æвзаг дыууæсæдæ азмæ! Уыдис ахæм рæстæг, æмæ йæ базыртæ дар-
дыл айтыгъта. Зæгъæм, 1917 азы революцийы фæстæ ирон æвзаг 
схызти йæ рæзты ног, уæлдæр къæпхæнмæ, уымæн æмæ фæзындис 
ирон скъолатæ. Уыцы рæстæг, 1928 азæй райдайгæйæ, æгæрыстæмæй 
официалон хъуыддагарæзты документаци дæр уыдис иронау. Уæдæ 
диссаг куыд нæу: 1930-æм азы ирон æвзагыл цыдис 14 газеты æмæ 
7 журналы. 1946–1947-æм азты Цæгат Ирыстоны æдæппæтæй уы-
дис 248 скъолайы, уыдонæй 152 уыдысты ирон скъолатæ. Уыдис 
дзы æндæр скъолатæ дæр – гуырдзиаг, кæсгон, хъуымыхъхъаг. Ацы 
бæрæггæнæнтæ ист сты историк Бзарты Русланы чиныг «История 
Алании»-йæ. Уæд сфæлдыстады алы къабæзты ирон адæмæй рантыст 
зонды æмæ удварны титантæ, литературæйы генитæ. Уæды фæлтæртæ 
аивады, литературæйы, ахуырады, æхсæнадон царды куыстой дунейы 
хуыздæр дæнцæгты æмвæзадыл. Хетæгкаты Къоста, Къубалты Алык-
сандр, Колыты Аксо, Гуырдзыбеты Блашка, Æмбалты Цоцко, Нигер, 
Коцойты Арсен, Брытъиаты Елбыздыхъо, Фæрнион Къоста, Илас 
Æрнигон, Тугъанты Махарбег, Галаты Барис, фæстæдæр – Цæрукъаты 
Алыксандр, Кочысаты Мухарбег, Калоты Хазби, 60-æм азты фæлтæр 
кæй хонæм, уый минæвæрттæ – Ходы Камал, Хъодзаты Æхсар, Джык- 
кайты Шамил, æндæртæ.  

Ахæм хæрзиуæгджын бæркад рантыст ирон æвзагæй. Фæлæ,                        
хъыгагæн, ралæууыд ирон æвзаджы фыдæвзарæнты дуг. 30-æм азты 
дыккаг æмбисæй райдайгæйæ ирон æвзаг, иумæйагæй ирон культурæ 
цы цæфтæ баййæфтой, уыдон нæ зæрдыл куы дарæм, уæд, æвзаджы 
абоны уавæрыл нæ, фæлæ дис кæнын æмбæлы, ирон æвзаг ма абоны 
онг куыд баззад, куыд ма тæлфы йæ уд, бынтондæр йæ кой куыд нæ 
фесæфти. Æвæццæгæн, Хуыцауæн уæлдайаг нæу, æмæ уый тыххæй, 
æндæра, æцæгдæр, зын бамбарæн у: 30-æм азты дыккаг æмбисæй 
райдыдтой ирон скъолатæ æхгæнын æмæ 60-æм азты фыццаг æмбисы 

ацы хъуыддаг кæронмæ ахæццæ. Ног советон идеологийы бындурыл 
ирондзинад тард цыдис культурæйæ, царды æндæр къабæзтæй, ирон 
адæмæн Цæгат æмæ Хуссар Ирыстоны тыхæй ныббастой æцæгæлон 
фыссынад алыхуызон графикæты бындурыл. Уымæ ма бафтауын хъæуы 
æргом террор адæмы ныхмæ, – ирон адæмы хуыздæр минæвæртты 
æрымысгæ аххостæм гæсгæ сухты цагъд ныккодтой, æрмæст ма дзы 
иугæйттæ аирвæзтысты. 

1970-æм азтæ ирон адæмы сæ мадæлон æвзаг æмæ национ куль-
турæйæ ноджы адарддæр кодтой – цыдæриддæр ирон æвзагимæ, 
ирондзинадимæ баст уыдис, уый нымад цыдис национализмыл, 
æгæрыстæмæй иронау ныхас кæнын дæр. Ирон æвзаг бынтондæр 
айстой скъолайæ, никуыуал æй ахуыр кодтой. Æппæт адæттæ арæзт 
цыдысты партион разамонджыты барамынд æмæ разамындæй. 

1990-æм азты райдианы, Советон Цæдис куы фехæлд, уый фæстæ 
национ удыхъæд иуцасдæр феуæгъд, йæхимæ æрцыди, национ хиæм-
барынад райдыдта рæзын. Мадæлон æвзаджы кой фæзынди, ирон 
æвзаджы, ирондзинады кой кæнын тæссаг нал уыдис, ирон æвзаг 
скъолаты райдыдтой ахуыр кæнын. Фæлæ рохуаты дуг йæхион бакод-
та – аскъуыди мадæлон æвзагимæ æрдзон бастдзинад, ирон адæмæн 
сæ мадæлон æвзаг ссис æцæгæлон, æмæ æрлæууыд, уæлдæр цы «ба-          
хъуыды» æвзаджы кой ракодтам, уый рæстæг. 2000-æм азты райдианы 
Интернет кæй фæзынд, уый дæр ахъаззаг цæф уыдис ирон æвзагæн 
– хъæуты ма йын цы «сакъадахтæ» аззад, уыдон дæр Интернет байста, 
бæрæг фæцырддæр «уырыссаг кæныны» процесс.

Ирон адæм абон дзурынц, цард сæ йæхæдæг цы æвзагыл дзурын кæны, 
уыцы æвзагыл. Нæ царды алы ран дæр, уыимæ ахуырады уагдæтты æмæ 
сывæллæтты рæвдауæндæтты дæр, æмбæлæм æрмæстдæр уырыссаг 
æвзагыл. Хæдзæртты, бинонты ‘хсæн уæ сабитæм дзурут, зæгъгæ, цы 
ныййарджытæм сидæм, уыдон сæхæдæг дæр сты, уырыссаг æвзаджы 
дунейы чи схъомыл, уыцы фæлтæрæй, æмæ куыд хъуамæ дзурой сæ 
сабитæм иронау, кæд æмæ йæ сæхæдæг нæ зонынц?! Сæ сабитæн ирон 
æвзагæй сæ хæдзармæ куыст æххæст кæнынæн æххуыс кæнгæйæ, 
фæкæсут-ма нæм, зæгъгæ, удаистæй дзурынц зæронд ахуыргæнджытæм.

Уæрæсейы зæххыл уырыссаг æвзаг алы ран дæр у сæйраг, æппæты 
тыхджындæр æвзаг. Бындурон адæмыхæттыты мадæлон æвзæгтæ 
Конституцимæ гæсгæ кæд паддзахадонтыл нымад сты (афтæ у, зæгъæм, 
Ирыстоны), уæддæр сты лæмæгъ, не сты ахадгæ, стæм рæтты йеддæмæ 



91

сæ никуы пайда кæнынц, сæ статусмæ гæсгæ сын «дыккаградон æвзæг-
тæ» схонæн дæр ис. Ахæм уавæры ис ирон æвзаг дæр куыд Цæгаты, 
афтæ Хуссар Ирыстоны дæр. Хуссар ныр хæдбар паддзахад у, фæлæ 
уый дæр ацы хъуыддаджы Цæгаты иудзæвгар баййæфта, уадиссаг 
дзы нал хицæн кæны. Ахæм уавæрты «дыккаградон» æвзæгтæн бирæ 
цæрæнбон кæй нæй, уый хъæуы æмбарын æмæ, куыд фæзæгъынц, 
уырдыгæй «симын». Æмбарын хъæуы уый дæр, æмæ никуы ничи 
æрцæудзæн Мæскуыйæ, ничи бакусдзæн мадæлон æвзаг сæндидзын 
кæныныл. Ацы хъуыддаг алы адæмæн йæхимæ кæсы. 

Тынг ахсджиаг ма у, проблемæ бындуронæй цæйбæрц кусинаг у, 
уый раиртасын æмæ уымæ гæсгæ мадзæлттæ снысан кæнын. Ирон 
мультфильмтæ исын кæнæ сæ æндæр æвзагæй иронмæ тæлмац кæнын, 
иронау алыхуызон цæстуынгæ æрмæг цæттæ кæнын æмæ сæ ахуыр-
гæнæн чингуытæм æмæ тетрæдтæм хæссын, ирон цардæй алыхуызон 
хъæзтытæ ног кæнын æмæ сæ сывæллæттæн æвдисын, афтæ ма ирон- 
дзинадимæ баст æндæр мадзæлттæ аразын æнæмæнг ахъаз сты мадæлон 
æвзагæн – æндавынц æнкъарæнтыл, эмоцитыл, тыхджындæр кæнынц 
патриотон æнкъарæнтæ, фæлæ зонындзинæдтæ райсынмæ, мадæлон 
æвзаг бындуронæй сахуыр кæнын æмæ йæ базонынмæ ницы бар дарынц. 

Ирон æвзаджы рæзтыл дзурджыты стыр хай ма сты ахæм ныфсыл 
хæст дæр, зæгъгæ, ныры скъолаты ирон æвзаджы сахæтты нымæц куы 
фæфылдæр уаид, ирон æвзаг æмæ литературæ амонынмæ та фылдæр 
хъусдард куы цæуид, уæд уый уавæрыл хорзæрдæм кæй сахадид. Уы-
дис, ирон урокты нымæц фылдæр куы уыдис, уыцы рæстæг дæр, фæлæ 
ницы фæивта. Сабитæ 10–15 азы размæ куыд нæ зыдтой сæ мадæлон 
æвзаг, афтæ йæ ныр дæр нæ зонынц, уæлдæр цы фæрныг фæлтæры 
кой ракодтам, ахæмæн та йæ кой дæр нал ис. Цы нысан кæны уый? 
Æвæццæгæн, ахуыры æмвæзад нæу ахадгæ, сабиты цæсты се ‘взаг 
кадджын нæ кæны, нæ тырнынц йæ ахуыр кæнынмæ. Кусинаг кусын 
хъæуы, мах та йæ алыварс рауай-бауай кæнæм.  

Ирон æвзаг сæндидзын кæнынæн цы бындурон куыст бакæнын 
хъæуы, æмæ ныртæккæ уый тыххæй цы арæзт цæуы, уыдон кæрæ- 
дзийыл абаргæйæ, бар-æнæбары æвзæры ахæм хъуыды, цыма Иры 
дзыллæ, стæй Ирыстоны хицауад нырма дæр арф нæ зонынц ирон 
æвзаджы æцæг уавæр, æмæ уымæ гæсгæ, ацы уавæр цас тæссаг у, уый 
сæм æххæстæй нæ хъары. Уымæ гæсгæ хорз уаид, скъоладзаутæ сæ 
мадæлон æвзаг куыд зонынц, уый фæдыл Ирыстоны æппæт скъола-

ты бафарст скæнын. Цæмæй, æппынфæстаг, мауал уа дызæрдыгтæ 
ацы хъуыддаджы. Иу хъуыддаг у ныхас, иннæ – факттæ, нымæцтæ, 
бæлвырд зонæнтæ.

Ис æви нæй бауромæн ацы процессæн йæхигъæдæй? Нæй йын бау-
ромæн, уымæн æмæ адæймаг афтæ арæзт у: йæ царды йын æдзух дæр 
ис культурон, социалон, экономикон домæнтæ. Адæймаг уыдæттæй 
адæймаг у сæйраджыдæр. Æмæ ацы домæнтæ æххæст кæнынæн цард 
алы рæстæг цы «кусæнгæрзтæ» æмæ фадæттæ ратты, уыдонæй пайда 
кæны. Ирон æхсæнады ныртæккæ ахæм «кусæнгарз» у уырыссаг æвзаг. 
Уымæ гæсгæ ирон æвзаг нал рæзы, фæсте аззад цардæй, ноггæнæн 
процесс дзы бар-æнæбары урæд æрцыд. Афтæмæй алы æвзаг дæр, 
бæрæг у, цæуы гæвзыкмæ æмæ йæ кæронмæ.  

Уæрæсейы паддзахады цæрын кæд нæ хъысмæт у, уæд йе ‘взаг дæр 
у нæ хъæсмæт, фæлæ нæхи мадæлон æвзаг дæр нæ хъысмæт хъуамæ 
уа, æндæр гæнæн дзы нæй, уымæн æмæ, тынг нæ куы фæнда, уæд-
дæр, уырыссаг æвзаг   ирон адæмæн мадæлон никуы суыдзæн. Уый 
нæу æрмæст ныхас кæныны, бастдзинæдтæ æмæ æндæр хъуыддæгтæ 
аразыны фæрæз. Ныртæккæ бирæ иртасынæдтæ ис, æвзаг цы у æмæ 
адæймаджы царды цавæр хæстæ æххæст кæны, уый фæдыл. Се ‘ппæт 
дæр нæ, сæйраджыдæр, кæнынц, æвзаг уды куыстимæ, дунембары-
нады равзæрд æмæ рæзтимæ баст кæй у, уыцы хатдзæгмæ, ома рæзгæ 
уд йæ алыварс дунейы куыд æмбардзæн, куыд æй æнкъардзæн, куыд 
æй уарздзæн кæнæ йæ куыд нæ уарздзæн, цавæр удыхъæды хицау 
уыдзæн, цы цæстæй кæсдзæн йæ алыварс предметтæм, æрдзон æмæ 
æхсæнадон фæзындтæм, цавæр ахаст дардзæн йæ ныййарджытæм, йæ 
Фыдыбæстæмæ, йæ адæмы историмæ æмæ афтæ дарддæр. Хуыздæр 
æмæ æвзæрыл нæ цæуы ныхас: алы æвзагæн дæр йæхи сæрмагонд 
«дуæрттæ» æмæ фæрæзтæ ис дуне базонын æмæ бамбарынмæ. Мадæлон 
æвзаджы дзырдтæ æмæ зæлты фыст у адæмы цардвæндаг æнæхъæнæй, 
æмæ уыцы фыст фехалын нысан кæны адæймаджы гуырдзмæ ныхилын 
æмæ йæ сызмæнтын, сæмтъеры кæнын. 

Æндæр, æнæ мадæлон æвзаджы фæрцы дæр саби дуне бамбардзæн, 
базондзæн, банкъардзæн, фæлæ уый уыдзæн æндæр, æцæгæлон бынду-
рыл арæзт дуне. Уый у, мæнæ садзгæ зонд кæй хонынц, ахæм бындур. 
Уымæн, мадæлон æвзаджы бындуримæ абаргæйæ, йæ авналæнтæ æмæ 
фадæттæ сты къуындæгдæр, æмæ, адæймаг куыд рæзы, афтæ уыцы 
хъуыддаг кæны бæлвырдæй-бæлвырддæр. Ахуыргæндтæ æнæхъуаджы 

нæ зæгъынц, сывæллон фыццаг йæ мадæлон æвзаг хъуамæ базона,                  
зæгъгæ. Гъе уый тыххæй нæй рохгæнæн мадæлон æвзагæн, уый тыххæй 
йæ хъæуы хъахъхъæнын, ахуыр æй кæнын, – адæймаджы уый йæ царды 
бахъæудзæн æви нæ, уыцы фарст ам сæйраг нæу. Уæдæ афтæ зæгъæн 
ис, æмæ ныййарджытæ сæхæдæг æвзарынц сæ сабиты æнтыстджын 
кæнæ къаддæр æнтыстджын сомбон, æмæ сыл ацы хъуыддаджы стыр 
бæрндзинад уый тыххæй ис æвæрд.

Исты фæрæз ис, дыууæ æнæмбар æвзаджы кæм ис, ахæм æхсæна-
ды мидæг    мадæлон æвзаг йæ къахыл слæууын кæнынæн? Æвзæгты 
истори нын, ис, зæгъгæ, æвдисы. Æрмæст дзы хъæуы æмзонд, фидар 
фæндон æмæ мадæлон æвзаджы нысаниуæг зыгъуыммæ, примити-
вонæй æмбарыны зондæй исты хуызы фервæзын. 

Æвзаг бынтон æдзæллагæй сæндидзын кæныны цæвиттонтæ дзæв-
гар ис. Сæ иу – валийаг æвзаг. Стырбританийы ныгуылæн хай Уэльсы 
валийаг æвзаг бынтон æдзæллаг уавæрæй англисаг æвзаджы æмрæнхъ 
паддзахадон æмвæзадмæ куыд схызти, уый у, мадæлон æвзаг иууыл 
æдзæллагæй æппæты бæрзонддæр æмæ кадджындæр бынатмæ ракæ-
ныны цардæгас цæвиттон. Уый валийæгтæн сæ къухы бафтыд æмвæнд 
зонд æмæ фидар ныфсы  фæрцы.  Се ‘взаг сын зынаргъ кæй уыдис æмæ 
йыл æнувыд кæй уыдысты, уый фæрцы.

Абон валийаг æвзаг цæры æххæст цардæй, у æмбар, æмдых англисаг 
æвзагимæ.  Фæлæ, æвæццæгæн, раст нæ уаид æрмæст искæй цæвит-
тонтæм кæсын, уымæн æмæ алы æвзагæн йæхи сæрмагонд истори ис, 
алкæмæн йæхи сæрмагонд ахаст ис йæ мадæлон æвзагмæ, алы æвзаг 
дæр цæры йæхи æхсæнадон, политикон, социалон æмæ экономикон 
уавæрты, æмæ уыдæттæ æнæмæнгæй хъæуы зæрдыл дарын. Хъуамæ 
нын уа нæхи фæрстытæ æмæ   нæхи дзуаппытæ. Æцæг, нæ дзуаппытæй 
иу ныридæгæн бæлвырд у: ирон æвзаг сæндидзын кæнынæй ницыуал 
рауайдзæн, нал нæ хъæуы, уырыссаг æвзаг дæр нын фаг у, зæгъгæ, 
ахæм хъуыдыйыл ирон адæм цы уысм сразы уой, уыцы уысм сæхицæн 
рахæсдзысты мæлæты тæрхон, уыцы уысмæй райдайдзæн, куыд адæ-
мыхатт, афтæ ирæтты фесæфыны рæстæг. Йæ раттæг адæмæй фыддæр 
знаг ирон æвзагæн æрымысæн нæй. Йæ мæлæт дæр æрмæстдæр ирон 
адæмæй æрцæудзæн. 

О, Уэльс тынг дард у Ирыстонæй, йæ адæмы нымæц дæр дзæвгар 
фылдæр у ирæттæй, æртæ милуанмæ æввахс сты; сæ мадæлон æвзаг-
мæ сын цы ахаст уыдис, уымæй дæр нæ æмбулынц, – уазал у абон сæ 

мадæлон æвзагмæ ирон адæмы ахаст. Фæлæ иннæмæй та, ирон æвзаг 
йæ къахыл слæууын кæнынæн, валийæгтимæ абаргæйæ, Ирыстоны ис 
хуыздæр уавæртæ: валийæгты куыд хъыгдардтой, афтæ ирон адæмы 
абон ничи хъыгдары се ‘взагыл дзурын; ирон æвзаг, кæд фæччы-          
гъæдæн, уæддæр нымад у паддзахадон æвзагыл; иронау арæзт цæуынц 
радио æмæ телеравдыстытæ; иронау фæйнæ газеты æмæ журналы 
цæуы Дзæуджыхъæу æмæ Цхинвалы. Æмæ иууыл стырдæр æнтыст та 
уый у, Ирыстоны ныр къорд азы кæй кусы ирон национ скъола. Уый у 
Алайнаг гимназ. Ам ахуыр цæуы æртæ æвзагыл. Ацы гимназы куысты 
развæлгъау хатдзæгыл нымайын æмбæлы, йæ ахуырдзаутæ ирон æмæ 
уырыссаг æвзаг æмхуызон дзæбæх кæй зонынц, уый.

Уæлдæр кодтам, ирон æвзаг цы уæззау æмæ вазыгджын фæн-
дæгтыл рацыдис, уый кой. Æдыхст нæу нæ абоны дуг дæр. Уæрæсе 
хъомысджын паддзахад у, фæлæ, сæ нымæц иу миллиард кæмæн у, 
Ныгуылæны уыцы паддзахæдтæ сæ тыхтæ баиу кодтой æмæ хæцынц 
йæ ныхмæ. Сæ бæллиц у Уæрæсейы сæнæбон æмæ скъуыхтæ кæнын 
цалдæр хайыл, йæ бæркæдтæн ын сæхи схицау кæнын.

Зын у ныртæккæ Уæрæсейæн, фæлæ фæразы – хæстæгæй-хæстæгдæр 
кæны Уæлахизы бон. Ахæм змæст рæстæджытæ æнæмæнг расайынц 
æндæр фыдбылызтæ дæр. Сæ сæртæ схъил кæнынц мидæггаг знæгтæ. 
Ныр дæр у афтæ. Нæдæр æфсæрмы кæнынц, нæдæр тæрсгæ – дзурынц 
æргомæй, «ныфсджынæй», Уæрæсе ацы стыр ныхмæлæуды фæбынæй 
уыдзæн æмæ нæ уæд сæрибарæй цæрынæн исты амæлттæ кæнын                                                                          
хъæудзæн, зæгъгæ. Уый зæгъынц Уæрæсейы цæрæг иуæй-иу адæ-
мыхæттыты минæвæрттæ, æцæг сæхæдæг ам не сты, се ‘мбæстæгтимæ 
ныхас кæнынц фæсарæнтæй.

Ирыстон дæр, йæ цæсты сындз кæмæн у, уыдонæй рох нæу – сæ 
даутæ ирон адæмы зæххытæм, йæ историмæ, йæ культурæмæ æмæ 
афтæ дарддæр къаддæр нæ, фæлæ тыхджынæй-тыхджындæр кæнынц. 
Æрмæст æвзагæн сæ бон ницы у бакæнын, нæ йæм уæндынц, кæцæй 
йæм бавналой, уый нæ зонынц, уымæн æмæ ирон-алайнаг æвзаг, табу 
Хуыцауæн, нырма у удæгас, адæм ыл дзурынц, адæм ыл фыссынц, адæм 
ыл хъуыды кæнынц. Не ‘взаг абон у нæ адæмы историйы, йæ культурæйы 
сæйраг хъахъхъæнæг-æвдисæн. Æмæ йæ æрмæст уый тыххæй дæр хъæуы 
паддзахадон æмвæзадыл сæвæрын. Ныртæккæ куыд у, афтæ йæ ныу- 
уадзынæй, лыстæг «быцæутæ» йæм æвæрынæй ницы рауайдзæн, уымæн 
æмæ ныртæккæ æндæр у рæстæджы цыд – цыдæриддæр материалон 

нæу, уый Интернеты змæст уылæн, фидар бындур ын куынæ уа, уæд 
йæ быны æвдузы. Æвзаг удварны æппæты сæйрагдæр хæзна у, æмæ йын 
тынг тæссаг уымæн у абоны дугæй: 20 азы дæр нæма рацыдис, Интернет 
куы фæзынд, уымæй, æмæ-ма акæсут, куыд тынг фæцудыдыдта ирон 
æвзаг. Хъæуты цæрæг сывæллæттæ ацы 15–17 азмæ иронау кæй нал 
дзурынц, уый ацы хъуыддаг тынг æргомæй æвдисы.

Адæмы хъысмæты ирон æвзагæн ахæм ахсджиаг нысаниуæг кæй 
ис, уымæ гæсгæ ацы уавæр, мæ хъуыдымæ гæсгæ, хъæуы закъоны 
бындурыл сбæлвырд æмæ сфидар кæнын. Зæгъæм, хорз уаид, Цæгат 
æмæ Хуссар Ирыстоны парламенттæ куы райсиккой, ирон æвзаг ирон 
адæмы удварны сæйраг исбон  у, зæгъгæ, фыст кæм уа, ахæм сæрмагонд 
закъон. Уый хъахъхъæнид æвзаг алыхуызон мæгуырау фæзындтæй æмæ 
адæймæгтæй, уаид фидар бындур йæ дарддæры рæзтæн, æххуыс уаид, 
Конституцийæ йын цы бартæ лæвæрд ис, уымæ æргом аздахынмæ.

Ирон æвзаг цæмæй паддзахадоны æмвæзадыл уа, уый тыххæй йын 
йæ конституцион бартæ хъæуы скусын кæнын, ирон æмæ уырыссаг 
æвзæгтæ хъуамæ уой æмбар æмæ æмдых. Дыууæ æвзагæн – æмхуызон 
бартæ, зæгъгæ, уый хъуамæ уа нæ адæмы ног иделоги, нæ адæмы ахс- 
джиагдæр миддомæн. Ничи зæгъы, æмæ æнцон у ахæм стыр хъуыддаг 
бакæнын, фæлæ йын йæ сомбонмæ арæзт нысаныл куы ахъуыды кæнæм, 
куыд ахсджиаг у, уый куы бамбарæм, уæд сын сæ бирæ «ныхдуртæ» 
дæр ницæмæуал æрдардзыстæм.

Цæмæй райдайын хъæуы, цæмæй Ирыстоны мидæг дæр ирон 
æвзаг йæхи айтынг кæна, йæ къабæзтæ айваза? Хорз уаид бæргæ, алы 
ран дæр ын гыццылгай-гыццылгай бынат куы разынид. Иронау чи 
зоны, уыцы депуттаттæн, министртæн, æндæр бæрнон кусджытæн 
уырыссагимæ иумæ ирон ныхас дæр æнæмæнг куы уаид парламен-
ты æмæ хицауады æмбырдты; уырыссагимæ иумæ ирон æвзаг дæр 
æнæмæнг куы уаид аэропорты, æфсæнвæндаджы вокзалы, автостан-
цæйы бæлццæттæн сæ ацыд-æрбацыды тыххæй информаци дæттæг; 
стадионы, æндæр спортивон фæзуæтты диктортæн, алыхуызон 
культурон мадзæлттæ амонджытæн дæр – афтæ. Ацы хъуыддæгты 
зынæй ницы ис: астæуккаг æмæ хистæр кары ирон чиновниктæ зо-
нынц сæ мадæлон æвзаг,  куы сæ бахъæуы, уæд ыл дзурынц, фæлæ 
дзы сæ куысты нæ пайда кæнынц, уымæн æмæ афтæ ахуыр не сты, 
куыддæр «не ‘мбæлы» иронау дзурын, сæхи фæхъулон кæной, уый 
сæм зын кæсы; аэропорт æмæ вокзалты иронау чи ныхас кæна, уы-

дон ссарын дæр зын нæу, фæлæ æппæт ацы хъуыддæгтæ бакæнынæн                                                              
хъæуы, сæ ахадындзинад сын чи æмбары,  йæ къухы административон 
тых кæмæн ис, йæ ныхас кæмæн кæрды æмæ ирон æвзагыл æнувыд 
чи у, ахæм разамонæг лæгтæ. Ахæм хъæппæристæн уаид цæстуынгæ 
цæвиттоны нысаниуæг дæр, уыдон ахъаз уаиккой ирон æвзагмæ ахаст 
хуыздæрырдæм фæивынæн.

Æцæг стыр куыст та райдайын хъæуы ирон национ скъолатæ ара- 
зынæй. Бындур дзы ис, ныр сæ хъæуы фылдæр кæнын. Уый фæстæ 
ацы скъолаты фæрцы дзурæн уыдзæн иннæ хъуыддæгтыл дæр. 

Цавæр хъуамæ уа ног национ скъола? Мæ хъуыдымæ гæсгæ, уый 
хъуамæ арæзт уа объективон царды домæнты бындурыл æмæ æм-
бæлон уа реалон уавæрæн. Объективон царды домæнтæ абон афтæ 
сты, æмæ æнæ уырыссаг æвзагæй ницыуал ис бакæнæн. ХХ æнусы 
цы ирон скъолатæ уыдис, уыдонæй, бæрæг у, ницыуал рауайдзæн – 
уæд æндæр уыдис ирон æхсæнад, æндæр уыдис ирон æвзаджы уавæр, 
æндæр уыдис ирон адæмы ахаст сæ мадæлон æвзагмæ. Ныры уавæрæн 
æмбæлон уыдзæн, ирон æмæ уырыссаг æвзæгтæ иумæ æмбæрцæй æмæ 
æмхуызон бартимæ кæм амондзысты, ахæм скъола.

Уырыссаг-ирон скъолатæ хъуамæ суой ног бындур ирон адæмы 
дарддæры рæзтæн, хæдбындур адæмæй баззайыны фидæнæн. Æн-
дæр дзы æппындæр ницы фадат ис. Дыууæ æвзаджы æмбар уæвыны 
принципæй иуæрдæм фæзилыны фадат æппындæр хъуамæ ма уа, – 
æрмæстдæр афтæмæй уыдзæн рæзты фæндагыл æрлæууæн.

Ног национ скъола дыууæ æвзаджы бындурыл хъуамæ уа æви, 
ныртæккæ чи кусы, уыцы полилингвалон системæмæ гæсгæ, уый у 
педагогтæн æмæ ахуыргæндтæн бакусинаг æмæ сбæрæг кæнинаг. По-
лилингвалон системæйæн ныридæгæн йæхи ахуыргæнæн чингуытæ 
æмæ методикон æрмæг кæй ис, уый дæр хъуыдыйаг у – ногæй аразыны 
бæсты рацаразын уыдзæн тагъддæр æмæ ахадгæдæр. Æмæ уый дæр у 
ахсджиаг – рæстæджы нысаниуæг ныртæккæ фыццаг бынаты кæй ис, 
уый æдзух хъæуы зæрдыл дарын.

Мадæлон æвзаджы фарст цалынмæ ныхæстæй хъуыддæгтæм нæ 
рахиза, йæ сæйраг темæ цалынмæ ирон национ скъола саразын не 
суа, цалынмæ ацы фарсты фæдыл алы ныхас дæр ирон скъола куыд 
хуыздæр саразыны алыварс нæ цæуа, уæдмæ ирон æвзаджы уавæрæн 
фæхуыздæр уæвæн нæй!

Бинонтæ кæрæдзи уарзгæйæ цæрынц.

Æнгом бинонтæ æмвæнд, æмзондæй архайынц.

Бинонтæн фыццаг – сæрæгас, стæй – æнæниздзинад.

Æнгом бинонтæ амондджын сты.

Хæлар бинонтæ тæхудиаг сты.

Бинонтæ кæрæдзи нæ сайынц, кæрæдзи уарзынц, – уæд сын 
хъæубæстæ дæр вæййынц уарзон.

Хорз бинонтæн сæ кад сæ разæй цæуы.

Кæрдзындæттон бинонтæн сæ фæндаггаг сæ разæй цæуы.

Кæрдзындæттон æмæ уазæгуарзон бинонтæн сæ бæркад – 
фылдæр.

Бирæ бинонтæн сæ ныфс дæр фылдæр у.

Иу цары бын цæрæг бинонтæн фарн хъæуы.

Бирæ бинонтæн сæ бакуыст – зиу, сæ бахæрд – куывд.

Бинонтæ кæрæдзи хъæр куынæ ‘мбарой, уæд царды хъæр 
дæр не ‘мбарынц.

Бинонтæн сæ ныхас кæрæдзийыл нæ бады, уæд бонвыддæр-
мæ цæуынц.

Æгъдауджын бинонтæн сæ хæдзар æнæфснайд никуы вæййы.

Бинонты уынаффæ хистæрмæ хауы.

Дæ цардæмбалмæ цы цæстæй кæсай, уыцы хуызы йæ нымай-
дзысты бинонтæ, сыхбæстæ, хъæубæстæ.

Бинонты раст аразæг мад æмæ фыд сты.

Ныййарджытæ æмæ цот кæрæдзийы ныфс æмæ цинæй цæрынц.

М А М И А Т Ы Т а й м у р а з, 
ж у р н а л « М а х д уг »- ы д у н е о н п р е м и й ы л а у р е а т

Е Д Ы С Ё М Ё Й Ё Ц Ё Р Д Ж Ы Т Ё
Б у р о н æ й К ъ а с а р а г о м ы л с у а н г д æ р Р у ч ъ ы æ ф ц æ г м æ, Р е с ы х о х ы 

р æ б ы н т æ м, н ы м а д у Т у а л г о м ы л, а м ы ц æ р æ г а д æ м ы д æ р х о н ы н ц 
т у а л л æ г т æ. Р е с ы х о х ы х у с с а р в а р с ц ы а л а н т ы б а й з æ д д æ г т æ  ц æ р ы н ц, 
у ы д о н ы д æ р к æ д, м ы й й а г, у ы м æ г æ с г æ с х у ы д т о й у р с т у а л т æ. 

У р с т у а л т æ н с æ с æ й р а г д æ р х ъ æ у ы л н ы м а д ц æ у ы Е д ы с. Й æ а л ы в а р с 
– ц ы п п а р х и ц æ н к о м ы. Т а у р æ г ъ т æ к у ы д д з у р ы н ц, а ф т æ м æ й Е д ы с ы 
х ъ æ у ы б ы н а т ы р а г з а м а н т ы, Н а р т æ м æ У æ й г у ы т ы д у д ж ы, ц а р д ы с т ы 
Ц а р ц и а т æ. С æ ц а р д æ й, æ в æ ц ц æ г æ н, æ г æ р ф æ х ъ а л с т ы – н а л з æ д т æ 
æ м æ д а у д ж ы т æ м к у ы в т о й, н а л Х у ы ц а у ы з ы д т о й. Н и к æ м æ н б а р г æ 
к о д т о й, н и к æ й – н ы м а й г æ. 

Х у ы ц а у ы з æ р д æ м æ у ы й н æ ф æ ц ы д и, æ м æ с æ м æ р æ р в ы с т а й æ 
м и н æ в а р ы: « Ц ы к æ н у т, Ц а р ц и а т æ, ц æ м æ н ф ы д æ х х æ с с у т, æ в и у ы н 
æ р х ъ у ы д ы й ы а к к а г н а л д æ н ? » 

Ц а р ц и а т æ й ы н д з у а п п а р в ы с т о й: « М а х н æ х и ц æ н Х у ы ц а у д æ р с т æ м, 
м а х н æ х и ц æ н æ п п æ т д æ р с т æ м. И с к у ы н ы н и у х а т т д æ х и у æ д д æ р к у ы 
р а в д и с и с! »

Х у ы ц а у м æ х ъ ы г ф æ к а с т Ц а р ц и а т ы д з у а п п, æ м æ с ы л й æ ф ы д æ х 
б а ф т ы д т а. С æ б æ х б а й р а г н а л а р д т а, с æ х ъ у г – р о д, с æ ф о с æ н у æ-  
р ы к к н а л ц ы д и, с æ д у г ъ о н т æ д у г ъ ы н а л ф æ р æ з т о й. Ц а р ц и а т æ з а г ъ т о й: 
« Ц ы ф æ н д ы у æ д, у æ д д æ р м а б а с æ т т æ м, ц а л ы н м æ н ы н Х у ы ц а у й æ х и и у 
æ в д ы с т р а к æ н а, у æ д м æ ». С æ ф ы д м и т æ ф æ т ы н г д æ р к о д т о й, а л ы р д æ м 
б ы р с ы н б а й д ы д т о й, ф о с н и к æ м æ н у а л у а г ъ т о й. 

Б а с æ т т ы н к у ы н æ к у ы м д т о й Ц а р ц и а т æ, у æ д с ы л Х у ы ц а у н и з б а ф т ы д -
т а, æ м æ с æ у с т ы т æ æ н æ и с т ы а х х о с æ й с ы в æ л л о н н а л а р д т о й. Ц а р ц и а т æ 
с æ д у æ р т т æ б æ р з о н д с к о д т о й, Х у ы ц а у, д а м, н æ х æ д з æ р т т æ м ц æ у г æ й æ, 
н æ с æ р т æ й у ы м æ н æ р к у в æ м, з æ г ъ г æ, м а ‘ н х ъ æ л а.

Х у ы ц а у с ы л з ы н д ж ы б а р д у а д ж ы б а ф т ы д т а, æ м æ Ц а р ц и а т æ н с æ 
ф ы л д æ р б а с ы г ъ д. С æ б о н ц а л ы н м æ у ы д, у æ д м æ æ в æ р д т о й с æ м æ р д т ы 
з æ п п а д з т ы, ф æ л æ у ы д о н д æ р б а й д з а г с т ы, æ м æ у æ д к ъ а х ы н б а й д ы д-
т о й и н г æ н т æ. 

Н æ т а б а с а с т ы с т ы н ы р д æ р, æ м æ у æ д з æ х х ф е с к ъ у ы д, т æ в д л а м и 
æ м æ д у р т æ й с т ы р л æ с æ н р а ц ы д, æ м æ Ц а р ц и а т æ н с æ м ы г г а г с ы с к ъ у ы д.

Н æ у и д æг т æ

Аирвæзтысты ма æрмæст Едыса æмæ йæ авд фырты. Едысайы авд 
фырты ададжы куыд фæцæйлыгъдысты, афтæ та уыдоныл дæр лæсæ-
ны дуртæ ракалдысты, æмæ фесæфтысты. Едыса уæд йæ фырттæй 
фæиппæрд æмæ ма загъта: «Мах сæфæм, фæлæ нæ ном ам баззайæд».

Уыйадыл, Едыса кæм бафæсвæд, уыцы тъæпæн бынат схуыдтой 
йæ номыл – Едыс, æмæ афтæмæй хъæуы номы йæ кой баззад.

Цас фæци æдзæрæгæй кæддæры диссаджы бæстæ, цы бæрæг ис, 
фæлæ, таурæгътæ куыд дзурынц, афтæмæй Едысы XIV–XV æнусты 
фыццаг æрцардысты Беджызаты дыууæ æфсымæры. Уыдон æрлыгъ-
дысты Цæгат Ирыстонæй, Дæргъæвсы комæй. Æдзæрæг бæстæйæн йе 
‘рдзон уавæртæ – хъæздыг: хъæдæхгæд уæлвæзтæ, алыхуызон сырд, 
маргъ – бирæ, уыгæрдæн, сæрвæттæ – парахат. Сæйрагдæр та – йæ 
сыгъдæг суадæттæ æмæ æвдадзы хос суартæ. Цыбыр ныхасæй, адæй-
магæн, хæххон царды уавæртæ хынцгæйæ, – дзæнæты бынат.

ХХ æнусы райдайæнмæ Едысы цардысты: Беджызатæ – 7 хæдзары, 
Басатæ – 3, Дзестæ – 3, Дзукъатæ – 2, Мамиатæ – 2, Мæхъитæ – 2, 
Гугкатæ – 1 хæдзар. 

Едысы цæрджытæ

Ныр, Мамиатæ ардæм кæд æмæ куыдæй æрбахаудтой, ууыл бæл-
вырддæр æрдзурæм. Сæ равзæрд, сæ уидаг ис Нары, Фаллагкомы, 
Сауыбыны хъæуы, фæлæ ма фæстæдæр æрцардысты æртæ Еспейы 
æмæ Пуриаты. 

Пуриаты царди Мамиаты Бызæ дæр. Хæххон зын уавæртæ, зæххы када-
вар адæмы мæгуырдзинадмæ тардтой. Уыцы фæлтæр кæд фидар уыдысты, 
царды зындзинæдтæн фæрæзтой, уæддæр-иу рæстæгæй-рæстæгмæ æна-
монд хабæрттæ æрцыд. Иу ахæм цъысымы бахауд Бызæ дæр. Уæнгджын, 
бæзæрхыгтæ, уæйыгарæзт, зæрдæйæ та – тæригъæдгæнаг, кæддæриддæр 
æххуысмæ цæттæ, хæххон цардыуагыл ахуыр. Фæлæ дзы иугæйттæй кусæн 
нæй, хъуамæ дын уа цæдисæмбал. Ныр дæр та кæд фæлладæй æрбацыд бе-
гарайы куыстæй, уæддæр дзы йæ сомбоны сагъæстæ рох нæ уыдысты. Сом 
æй æрбахæссын хъуыд Къасарагомæй йæ хоры къæрмæджы дыккаг хай. 

Галуæрдонæй ацæуæн нæ уыд, æмæ Хетæгкатæй ракуырдта хæрæг. 
Райсомæй раджы фестад, йæ фæндаггаджы къæбæр атыхта æмæ 
Хетæгкатыл рацыд. «Хъусджын» æд уаргъ хæссæн цæттæйæ лæууыд. 
Къасарагомы Бызæ сæвæрдта йæ уаргъ æмæ рарарст фæстæмæ. Æм-
бисмæ куы ‘рбахæццæ, уæд иу фæзилæны, «хæйрæджыты къахвæндаг» 
æй хуыдтой, уым хæрæджы уаргъ къæдзæхы скъуыдыл фæхæцыд, 
йæ фæстаг къах былы кæрон æвæрд фæци, æмæ бæрзонд къæдзæхæй 
ивылд доны гуылфæны смидæг. 

Мæгуыр лæгæн йæ хоры къæрмæг æмæ кæйдæр хæрæг дæр дон 
аласта. Цы бон ма йæ уыди, сæргуыбыр æмæ уæнтæхъилæй афтидæй 
æрбаздæхт йæ хæдзармæ. Зымæджы бонты цæмæй аирвæзой, уый фаг 
ма, чи зоны, суа, фæлæ хæрæджы аргъ та цæмæй бафыстæуа?

Цалдæр боны фæстæ хæрæджы хицау загъта: «Хатыр бакæн, Бызæ, не 
‘рвад дæ, уый дæр æмбарын, фæлæ мæ бинонты уыцы «хъусджыны» æх-
хуысæй дардтон…» «Бамгъуыд мын кæн, кæд исты æрхъуыды кæнин», – уыд 
Бызæйы дзуапп. Фæлæ йæ рæбыны ницы уыд, æмæ хъуамæ цы кодтаид?!

Иуцасдæры фæстæ та хæрæджы хицау радон хатт фæзынд. Бызæ 
кæдæмдæр æндæр хъæумæ цæуинаг уыд, æмæ уынджы хæрхæмбæлд 
фесты. Салам дæр ын нал радта, афтæмæй æрдомдта сыхаг йæ хæрæджы 
аргъ. Æмбарын дын дæ тыхст, ныртæккæ мæ каистæм уый тыххæй 
цæуын, кæд мын исты баххуыс кæниккой, æмæ ма иучысыл фæгæдзæ 
кæн, зæгъгæ, загъта Бызæ. 

Гъе фæлæ ныхас ныхас къахы. Бызæ – тыхст лæг, хæрæджы хицау 
– мæстджын, æмæ сын загъдмæ асайдта. Дыууæйæ дæр сæхи нал ба-

урæдтой, къухæй бавнæлдтой кæрæдзимæ. Бызæйæн йæ къухы хъама 
ферттывта æмæ Хетæджы-фырты зæрдæйы ахызт… Йæхи куы æрæм-
бæрста, уæд ма йæ сæр бæргæ хоста, фæлæ аивæн ницæмæнуал уыд. 

Хетæгкатæ сæ мард аластой, йæ сыджытыл æй сæмбæлын кодтой. 
Уый фæстæ сæ туг райсыныл ныллæууыдысты, кæд се ‘хсæн æхсæны 
лæгтæ бацыдысты, уæддæр. 

Райдыдтой Бызæйы фæстæ зилын, фæлæ сæ къухы не ‘фтыд. Уый 
та æмбæрста йæ уæззау уавæр æмæ скарста йæ райгуырæн бæстæйæ 
исчердæм фæлидзын. Иурайсом фыццаг кæркуасæнты Ручъы æфцæгыл 
ахызт æмæ бахæццæ фыццаг Рукъмæ. Ныхасы лæгты цур балæууыд, 
йæ хабар бамбарын кодта, фæлæ йæ бавæрынмæ йæ ныфс ничи бахаста. 
Уырдыгæй Згъуыбирмæ æрбацыди, фæлæ йын уым дæр фæхæцæг, 
ныфс дæттæг куынæ фæци, уæд бафардæг Едысмæ. Уым Беджызаты 
цæрæнбынаты цур Ныхасы раз æрлæууыд. Хуыгиан æй фæрсы: «Чи 
дæ, кæцæй цæуыс, кæдæм у дæ фæндаг?» «Лæг амардтон, Нары не 
‘рвадæлтимæ фæтуджджын дæн, æмæ ацырдæм раппæрстон мæхи, 
кæд мын тæдзынæгæй цыхцырæгмæ бахауынау нæ рауайа, уæд». 

Хуыгиан загъта: «Лæуу ам, мæнæ дын гæнахы æмбис дæттын 
цæрынæн. Æз Беджызаты чындз дæн, ис мын дыууæ фырты, нырма 
æнахъом сты. Кæд мын сæ фарсхæцæг уыдзынæ, уæд ма дын нæ 
зæххæй дæр хай кæнын».

Баззад Бызæ Едысы цæргæйæ. Хуыгианы зæнæгмæ йæ хъус дардта 
æмæ цæрынтæ байдыдта. Пепе æмæ Баи та хъомыл кодтой. Диссаджы 
сæрæнгуырдтæ сæ рантыст цы æгъдауæй, цы хъаруйæ, цы лæгдзинадæй. 
Сæ лæджы кары куы бацыдысты, уæд сарæзтой ног хæдзар æмæ сæ 
фыды гæнах æнæхъæнæй дæр ныууагътой Бызæйæн. 

Афтæ Мамиаты Бызæ цæргæйæ баззад Едысы, фæлæ хæлардзинад 
скодта Беджызатимæ, æмæ дыууæ мыггаджы ‘хсæн чызгкуырд абоны 
онг дæр нæма ‘рцыд.

Уый – цыбырæй афæлгæст кæддæр хъуыстгонд Едысыл, æппæт 
Урстуалты сæйраг «сахарыл». Кæддæр цард цæджджинагау кæм 
фыхт, йæ рæстæджы æнæхъæн Ирыстоны дæр хъуыстгонд чи уыди 
йе ‘гъдау, æфсарм, йæ кадæггæнджытæй, йæ дзырддзæугæ лæгтæй. 
Фысджытæ Беджызаты Чермен, йе ‘фсымæр Уасо, Дзесты Куыдзæг, 
Хъороты Хъазыбег, Гæлуаты Аким, Фæрниаты Дзибус æмæ æндæрты 
фыдæлтæ ардыгæй рацæугæ уыдысты. 

Урстуалтæ – хъуыстгонд се ‘рдзон хъæздыгдзинæдтæй, уæлдай 

диссагдæр та – сæ суартæй. Йæ рæстæджы ленинградаг стыр ахуыр-
гонд, академик Н.А. Буш куыд банымадта æмæ раиртæста, афтæмæй 
Урстуалты ис 92 алыхуызон суары. Амы суартæй æфсинтæ кодтой 
хыссæ æнхъизæны бæсты. Иууылдæр бæззынц нуазынмæ, сæйрагдæр 
та уый у, æмæ дзæбæх кæнынц бирæ низтæ. 

Ахæм æвдадзы хосæй æмбæлгæ уагыл куы пайда кæнай, уæд бирæ 
куыд нæ хъуамæ фæцæрай! 100 азæй уæлæмæ чи фæцард, Урстуалты 
ахæм зæрæдтæ дзæвгар уыдис. Беджызаты Пепейы цыртыл та фыст ис, 
173 азы кæй фæцард. 50-аздзыдæй уыд уырыссаг-туркаг хæсты активон 
архайæг. Уæдæ Уырысы хъуыстгонд инæлар, ирон адæммæ стыр хæлар 
зæрдæ чи дардта, уыцы Ермолов йæхицæн сæрмагонд хæринаггæнæгæй 
фæхуыдта Хъороты Егоры. Бирæ йын фæлæггад кодта, уымæй уæлдай 
йæ æввахсдæр базонгæ кодта ирон адæмы цардыуаг æмæ культурæимæ.

Уый – йæ ивгъуыд, фæлæ йæ абон, йæ сомбон та куыд уыдзæн 
хъæуæн? Адæм лыгъдысты алы рæттæм, æмæ ма 1957–1958 азты 
Едысы банымадæуыд 18 хæдзары. 2008–2009 азты ма уыдонæй баззад 
4 цæрæг хæдзары. 

Сæрмагондæй Бызæйы фæстагæтты кой куы кæнæм, уæд Мамиатæй 
фæстаг ранымад номхыгъдмæ ничиуал бахауд. Иууылдæр ралыгъды-
сты Иры Цæгат фарсмæ æмæ æрцардысты Дзæуджыхъæуы, Октябры- 
хъæуы, Беслæны, Елхоты, Михайловскы æмæ Уæрæсейы паддзахады 
æндæр рæтты. Абон Бызæйы байзæддаг баисты 16 хицæн хæдзары. 
Раджы заманы-иу хицæн фæздæг чи суагъта, уый нымад уыд хицæн 
хæдзарыл. Йæ рæстæджы Уырысы паддзах дæр хъалон фæздæгмæ 
гæсгæ æвæрдта: «3 р. 20 к. за дым».

Рацыд та ноджы рæстæг, æмæ ма абон Едысы цæргæйæ баззад 
æрмæстдæр Куыдзæджы фæдонтæй иунæг хæдзар. Дзестæ сæ фыды 
уæзæгыл, сæ райгуырæн къæсыл æнувыддæр разындысты, æви сæ кæд 
Куыдзæджы фарн уромы? Уыцы бинонтæн Хуыцау æххуысгæнæг уæд, 
фæлæ дарддæр та куыд уыдзæн Едысæн æмæ æмткæй Урстуалтæн сæ 
хъысмæт? Рувæстæ дзы æлдариуæг кæндзысты, æвæццæгæн.

О, фæлæ уыйæппæт æрдзон хъæздыгдзинæдтæй ма спайда кæн 
абоны фадатджын дуджы, уый, мæнмæ гæсгæ, тугтæригъæд уыдзæн 
сомбоны фæлтæрты раз. Цæуылнæ ис ам санатори саразæн? Адæм 
дзы се ‘нæниздзинад фæфидардæр кæниккой, бынæттон бюджетмæ 
та хъалон-æфтиаг тæдзид…       

Т О Х С Ы Р Т Ы К ъ о с т а

С Х У Д Т И Х У Р, Н Ы К Ъ У Л Ы   Ц  Ё С Т                          
                              ЁГ Ъ Д А У

Б и р æ х æ р з т æ й
И у – æ г ъ д а у,
Ф е в н а л, р а й с æ й
Д ы л æ г а у.
Ц а р д ы б о н т ы
У ы й – с æ й р а г,
Ф æ л æ н и к у ы
И с у æ й й а г.
Æ м æ а р х а й,
У у æ з д а н,
А л к æ й з æ р д æ 
Д æ м у æ д х ъ а р м.
Д а р д н æ у ф и д æ н,
Р а з м æ к æ с.
Х и с т æ р к а р æ н
К о м м æ к æ с.
А х у ы р к æ н ы н
Д æ р – æ г ъ д а у,
М а ч и х æ с с а
Д æ у м æ ф а у!

                           З О Н Д А Б И

М а д ы х у р æ й
Б а ф с æ с т с а б и
Æ м æ а й р æ з т, 
 Н а л у г а г и.
Ц а с æ м æ й ы н
Ц а с æ н т ы с ы.
Ц а р д ы х æ р з т æ й 
У ы й н æ т ы х с ы:
К ъ у х т ы ‘ н г у ы л д з т ы л
Х о р з н ы м а й ы,

Б а к æc æ  н æ х у р  т  х у р  т æ

Иу нымæц дæр
Æй нæ сайы.
Лæг кæндзæни,
Зондджын махæн:
Базыдта нын
Алы дамгъæ.
Аргъау-биргъау
Ныр фæкæсы.
Бирæ цинтæ
Нын æрхæссы.
Дард фæцæудзæн,
Дард, нæ саби,
Уымæн æмæ 
У зондаби.

                                          АРС
Хизы тархъæды фæрсылæй,
Мондагæн цы нæ фæхæры.
Уарзы нард дзидза æмбыдæй,
Дзедырæг æмæ мæнæргъы.

Фосмæ дæр цыргъ у йæ дæндаг, –
Дзугæй цал сæры фæхъæуы?
Тугдзых у æмæ зыдгæнæг,
Арæх æй мыд дæр фæхъæуы.

Фæлæ карз зымæджы дæргъы
Арс йæ холлагыл нæ тыхсы:
Хъоргъы бабыры, уынæргъы,
Тарф фынæйæ уым фæхуыссы.

Цас æй ахсдзæни, цæ, хуыссæг?
Хаттæй-хатт дзæбæх ныззæмбы.
Нал ын вæййы, нал, æнтъыснæг,
Уый куы асдæры йæ дзæмбы.

Ахæм цардæй арс фæхицæн,
Уæд куыд нæ тыхсид цæрынæй.
Уадз æмæ хуыссæд йæхицæн,
Бафсæдид кæд уый хуыр-хуырæй.

                           
                            ДИССАГ

Никуы ма уыд 
Ахæм диссаг!
Абон федтон 
Хъæды иу саг.
Дардæй кодтон 
Ууыл цинтæ.
Цалдæр маргъы
Бадт йæ синтыл.
Уæд цы куыстой 
Уым сæ къордæй?
Цæй, зæгъæм æй
Мах æргомæй:
Алы сырдтæ
Æмæ мæргътæ
Рагæй ысты 
Хорз хæлæрттæ.
Саджы царммæ
Мæргътæ – зилæг,
Уым нæ уыдзæн
Никуы хилæг.
Дарддæр ма нын 
Уæнт æнæфсис:
Хъуамæ сырдтæ
Уой æнæниз.

                      ХУРЫ ЧЫЗДЖЫТЁ
Хуры чызджытæ
Бандзæрстой арвыл,
Судзгæ зынджытæ
Калынц сæ артыл.
Уайтæккæ ахус
Арвы цъæх арынг.
Дун-дуне барухс,
Айсæфт сæудалынг.
Арвы рæсугъдтæ
Аив куыд не сты!
Ахæм хæрзудтæ
Хурæй кæд фесты.
Зæрдæ срухс вæййы
Алкæд сæ кондæй.
Хур æмæ мæйы
Диссæгтæ – зондæй.
Иу дзы – Зæринæ,
Иннæ – Ацырухс.
Се ‘руаджы иумæ
Фенæм цæстырухс.
Исчи сæ ардæм
Мæймæ куы ‘рцæуид.
Салд зæххыл хъармæй
Уалдзæг ыскæнид.

                                  ЁРДЗ 
Бирæ уарзын æрдзы,
Адджын у мæнæн.
Абон мах йæ фæрцы
Дзагармæй цæрæм.
Хъæд куы у йæ къабаз,
Ахсджиаг фæрæз.
Цас нын кæны ахъаз,
Хорз фиды йæ хæс:
Никуы халы й‘ ахуыр,

Низы хатт сæтты.
Рагæй-нырмæ туаггуыр
Арвы дзаг дæтты.
Донæн дæр йæ хæрзтæй
Буц ыстæм, рæвдыд.
Йе ‘нæнцой хъæлæстæй
Бафсæды мæ уд.
Æрдз – æппæты дарæг,
Раттаг у йæ къух.
Уымæн æй ныййарæг, 
Мад хонæм æдзух.

                            

                            ХЁХБЁСТЁ
Алы хатт нæ хæхтæм
Бирæ цин хæссын.
Цъититы цырæгътæм
Æз зыдæй кæсын.

Ам мæ уд æрцæры,
Ницæмæй дæн цух.
Арвы цъæх фæхæрын
Уидыгæй æдзух.

Хур вæййы хæстæгдæр,
Стъалытæ – æввахс.
Адджын у мæнæн дæр
Ирд мæйы æнгæс.

Урс къуымбилы пырдæй
Сау къæдзæх – æмбæхст.
Наз бæлæсты уындæй
Нал фефсæды цæст!

Уарзын æз хæхбæсты, –
Райдзаст у, фæрныг.
Алкæд мын тых дæтты, –
Хъуамæ суон уæйыг.

                           ФЫДУАГ
Уæ, мæ сыхаг,
Нæ Хъасай!
Æгæр бирæ
Куы хъазай,
Фыдуаг кæнын 
Куы уарзай,
Ныййарджыты
Куы сайай,
Дæхи куыстæй 
Куы ласай,
Тæхаг цъиутæ 
Куы ахсай,
Дæ уроктæ
Куы уадзай,
Дыууæтæ-иу 
Куы райсай,
Уæд нын, цымæ,
Нæ Хъасай,
Царды бынат 
Æрцахсай?

Б И А З Ы Р Т Ы Л ю д м и л ё, 
Т уг ъ а н т ы М а х а р б е д ж ы н о м ы л 

а и в а д о н м уз е й ы д и р е к т о р ы х ё д и в ё г 

8 5 а з ы б о н м æ

С а б ы р д з и н а д ы п р о с п е к т ы æ п п æ т ы р æ с у г ъ д д æ р б æ с т ы х а й б а ц а г у р, 
з æ г ъ г æ, æ м æ й æ у æ д æ н ц о н т æ й с с а р д з æ н. XI X æ н у с ы к æ р о н – X X 
æ н у с ы р а й д а й æ н ы а р æ з т а р х и т е к т у р о н ц ы р т д з æ в æ н т æ й м а г о р æ т ы 

æ н у с æ й ф ы л д æ р ы р а з м æ к у ы д у ы д ы с т ы, а ф т æ м æ й.

и с т о р и о н ф æ з и л æ н м æ г æ с г æ с а и в к æ н ы н ы х ъ у ы д ы д æ р, æ в æ ц ц æ г æ н, 
а р х и т е к т о р м æ æ р ц ы д. 

И у у а т æ й и н н æ м æ ц æ у г æ й æ, а д æ й м а г ц ы м а и у д у г æ й и н н æ м æ 

к у ы д к а ф ы д ы с т ы, з æ р д æ й æ н а д д ж ы н б а д т- и у к у ы д ф æ к о д т о й, 
у ы д æ т т æ. М о д е р н ы ф æ л г æ т ы д и д и н в æ л ы с т р а и в ы « з ы м æ г о н 
д ы р г ъ д о н »- м æ б а ц æ у æ н ы м а в р и т а й н а г н ы в æ ф т ы д т æ й. У ы и м æ, 
з æ г ъ æ м, к ъ у л т ы л ф æ с т æ д æ р ы к о н д д з æ у д ж ы х ъ æ у к к а г н ы в г æ н æ г 
æ м æ ф ы ц ц а г а в и а т о р т æ й и у, А р т е м К а ц и я н ы к у ы с т ы т æ æ м æ, 
æ б æ р æ г а в т о р Б у ш е й ы н ы в т æ й ц ы к ъ о п и т æ с к о д т а, у ы д о н а м 
б ы н т о н х о р з н æ ф и д а у ы н ц, ф æ л æ н æ у д в а р н ы х æ з н а т æ с т ы, æ м æ 
с æ х ъ æ у ы б а х ъ а х ъ х ъ æ н ы н.

Р я б и к и н ы а р æз т а д м о д е р н ы д о м æ н т æ н д з у а п п æ р м æ с т й æ ф æ л ы с т æ й 
н æ л æ в æ р д т а, ф æ л æ м а у æ д ы р æ с т æ г æ н с т æ м х а т т æ м б æ л æ г т е х н и к о н 
ф æ р æ з т æ й д æ р. Д о н ы т æ ф æ й х ъ а р м г æ н æ н, ф æ з д æ г д з æ у æ н с и с т æ м æ, 

А и в а д, к у л ь т у р æ

хæринаггæнæнæй хойраг залмæ æрвитынæн чысыл лифт. Уыимæ 
алкæм дæр – хæдхуыз нывæфтыдтæ. 

Зæрдæскъæфтгæнæг архитектурон бæстыхæйттæ Дзæуджыхъæуы 
чысыл нæ уыд, фæлæ дзы абоны онг ивгъуыды арæзтады культурæ 
æрмæст Огановты цæрæнуаты баззад, аивадон музей дзы кæй сарæзтой, 
уый руаджы.

Дыккаг уæладзыг бинонтæн æнæуи дæр музейау уыд йæ хъæздыг 
фæлыстмæ гæсгæ, фыццаджы та уыдысты «Киракозов-Оганов»-ы 
æмбалады уæйгæнæн залтæ, суанг фæсарæнты дæр хъуыстгонд Зи-
наидæ Каджоянцы зæрингуырдты æрмадзтæ. Ам ма дзæвгар рæстæг 
куыстой Дзанайты-Хетæгкаты Садуллæйы къамисæн ателье æмæ 
чингуыты дукани дæр. 

Уый, куыд архитектурон цыртдзæвæн. Аивадон музейы фæл-
гонц бæстыхай райста 1956 азы, 1971 азы та йын лæвæрд æрцыд 
Ирыстоны нырыккон нываивады бындурæвæрæг Тугъанты Махар-
беджы ном. Октябры революцийы фæстæ ам, дыккаг уæладзыджы, 
уыдысты Терчы облæсты Адæмон комиссарты совет, ЦИ АССР-йы 
Сæйраг советы президиум, фæлæ уæдмæ Советон Цæдисы разамон-
джытæ ныллæууыдысты регионты дæр музейтæ саразыны фæндыл.                                                              
Уыйадыл 1939 азы 7 апрелы ЦИ АССР-йы Адæмон комиссарты советы 
рахастæуыд нывты галерейæн бындур сæвæрыны уынаффæ (уыцы 
азы 24 декабрæй фæстæмæ – Аивадон музей).

Галерей-музеймæ экспонаттæ уайтагъд æрвитын райдыдтой ССР 
Цæдисы Паддзахадон фонд, Ленинграды Нывтæ æлхæнæн паддзаха-
дон къамис, Паддзахадон Уырыссаг музей, Паддзахадон Эрмитаж, 
Третьяковы паддзахадон галерей. Радтой йæм бынæттон Бæстæзонæн 
музейы æвæрæнтæй куыстытæ дæр. Æрмæст Паддзахадон Уырыссаг 
музейæ æрластой 70 уацмысæй фылдæр. Се ‘хсæн – А. Боголюбовы, 
В. Верещагины, М. Клодты, А. Куинджийы пейзажтæ æмæ этюдтæ, 
Ф. Байковы, С. Галактионовы, А. Орловскийы XVIII æмæ XIX æнусы 
гравюрæтæ, И. Шишкины офорттæ.

1944–1950 азты музей реставратор В. Сафоновæй балхæдта XVIII 
æнусы кæронæй XX æнусы райдайæны онг уырыссаг нывгæнджыты 
80 куыстæй фылдæр, æмæ уымæй бындур сæвæрдæуыд революцийы 
размæ уырыссаг нываивады хайадæн. Фенæн дзы ис Уæрæсейы аивадон 
культурæйы æппæт сæйраг къæпхæнтæн æвдисæнтæ.

ХХ æнусы 40-æм азтæй фæстæмæ музейы фонд фæхъæздыг, 
ССР Цæдисы адæмон нывгæнджытæ æмæ паддзахадон премиты 
лауреаттæ, Аивадон академийы æцæг уæнгтæ В. Бакшеев, С. 
Герасимов, И. Грабарь æмæ иннæ дæснытæ йæм цы куыстытæ 
радтой, уыдонæй.

Уæдæ ирон нываивад дæр æмбæлгæ хуызы сфидыдта: музейæн 
йæ куыстытæ балæвар кодта Тауаситы Сослæнбег (Салават Юлае-
вы цыртдзæвæны модель, «Мастисæг», «Хохаджы сæр»); Тугъан-
ты Махарбеджы нывæст Санаты Адылджерийы портрет радта йæ 
фырт, скульптор Санаты Барис; уыцы нывгæнæджы конд Тугъанты 
Батырбеджы портрет – йæ чызг Тугъанты Валерия. Фæстæдæр сæ 
бафæзмыдтой Малтызаты Ольгæ, Гадаты Лазыр, Лотиты Игорь, 
Юри Побережный æмæ бирæ æндæр автортæ кæнæ аивады хæзнаты 
хицæуттæ. 

Музейы фыццаг директор уыд Тимофей Золотухин-Ростовщиков. 
Фæкуыста 1941 азы июльмæ. Фыдыбæстæйы Стыр хæсты рæстæг 
музей эвакуацийы уыд Ереваны, Сомихы аивадон нывгæнынады 
паддзахадон музейы. Эвакуацийæн разамынд лæвæрдта дирек-
тор Сихъоты Раман. 1943 азы мартъийы экспонаттæ фæстæмæ 
Дзæуджыхъæумæ рарвыстой, æмæ директоры хæстæ рæстæгмæ 
æвæрд æрцыдысты республикæйы Аивæдты хъуыддæгты фæдыл 
управленийы хицауы хæдивæг Дзанайты Акимыл. Уыцы азы июнæй 
1947 азы сентябрьмæ директорæй куыста Ф. Яковенко, уый фæстæ 
разамонæг ногæй сси Сихъоты Роман. Уый бацархайдта ирон аивады 
хæзнатæ æмбырд кæныныл куыст ног æмвæзадмæ ракæныныл. 1957 
азы, нæ республикæйы Культурæйы министрады уынаффæмæ гæсгæ, 
музеймæ радтой нæ номдзыд поэт æмæ фыццаг профессионалон 
нывгæнæг Хетæгкаты Къостайы 18 куысты, уыимæ – графикон 
уацмыстæ дæр. Фæзындысты ма дзы Едзиты Сослæнбеджы скульп-
турæтæ æмæ хъæдæй къахт къустæ. Ацы разамонæг бафыста 1948 
азы бадзырд Тугъанты Махарбегимæ «Нарты куывд» сныв кæныны 
тыххæй. Хъыгагæн, уыцы рæстæг чиновниктæ Тугъаны-фыртыл 
суæлæхох сты æмæ йын йæ уацмыстæ музеймæ исыны бар радтой 
æрмæст йæ амæлæты фæстæ. Фæлæ уæддæр бантыст хъæздыг кол-
лекци æрæмбырд кæнын.

Уæд, музейы æвæрæнтæ фæхъæздыг кæныныл архайды рæстæг, 

республикæ балхæдта Тауаситы Сослæнбеджы, Хохты Аслæн-Дже-
рийы, Хъуысаты Сократы, Владимир Лермонтовы, Томайты Михалы, 
Дзантиаты æфсымæртæ Инал, Дауыт æмæ Алыксандры уацмыстæ 
дæр. 

Фæсхæст азты музейы фæзындысты, республикæмæ аивадон уæлдæр 
ахуыргæнæндæтты ахуыры фæстæ чи æрыздæхт, уыцы нывгæнджытæ 
æмæ скульптортæ Дзанайты Азанбег, Калманты Батыр, Санахъоты 
Сергей, Дзантиаты Юри, Гасситы Умар, Хъаныхъуаты Умар, Абойты 
Зауыр-Бег, Дзанæгаты Чермен, Тотиты Барис, Бигъаты Юрийы куы-
стытæ.

1968–1975 азты музейы разамонæг уыд профессионалон аивад- 
иртасæг Дзарасаты Барис. Йе ‘рбацыдимæ фæрæвдздæр культу-
рон-рухсадон куыст. Райрæзт иннæ музейтимæ æмгуыстад, æмæ 
уый руаджы Ирыстоны цæрджытæ базонгæ сты Индийы, Японы, 
Голландийы нывгæнджыты сфæлдыстадимæ, нæхи нывгæнджы-
ты куыстытæ та æвдыст цыдысты стыр паддзахады алы рæтты. 
Кусджытæ-иу ахуырты æмæ дæсныйад бæрзонддæргæнæн курсы-
ты уыдысты И. Репины номыл нываивады, скульптурæйы æмæ 
архитектурæйы институты, уагътой равдыстытæм каталогтæ, 
фыстой уацтæ газетты æмæ журналты, архайдтой аивады тыххæй 
телеравдыстыты.

Уыцы фæрныг хъуыддæгтæ æнтыстджынæй адарддæр кодта 
филолог æмæ аивадиртасæг Дзанайты Аллæ. Музейы директор сси                             
1980-æм азты, æмæ уæд гæнæн уыд равдыстытæ Мæскуыйы, Ленин-
грады, Ужгороды, Тбилисы, Налцыччы, Иркутскы аразынæн, ног 
авторты куыстытæ æлхæнынæн. Культурæйы артдзæстæн тæккæ 
стырдæр лæвар та сси, фæстæмæ йын бæстыхайы фыццаг уæладзыг 
дæр кæй радтой, уыцы хъуыддаг. Ууыл бацархайдта СЦКП-йы Цæгат 
Ирыстоны обкомы уæды фыццаг секретарь Дзасохты Алыксандр. 
Уæд ма райдыдта музейæн дыууæ дæлхайады саразыныл куыст, 
æмæ куыдфæстагмæ фæзындысты Едзиты Сослæнбеджы мемориа-
лон хæдзар-музей Сындзыхъæуы æмæ Тугъанты Махарбеджы ахæм 
хæдзар Дур-Дуры.

…Советон паддзахады фехæлды дуг музейыл дæр хорзæрдæм 
нæ фæзынд. Цалцæг æй кæнынæн, нывтæ æлхæнынæн фæрæзтæ нал 
уыд 20 азы дæргъы. Фæлæ уæддæр нырыккон нывгæнджыты æмæ 

Тропинин В.А. Кънйазы чызг                     
М.А. Святополк-Четвертинскаяйы 

портрет. 1838 аз 

Алексеев (Сыромянский) Н.М. 
Нывгæнæг А.В. Ступины портрет. 

1838 аз 

Кипренский О.А. Æнæзонгæйы 
портрет неаполитайнаг 
дарæсы. 1830-æм азтæ 

Репин И.Е. Актер, 
драматург æмæ режиссер 

В.Д. Ратовы (Сергей Муратов) 
портрет. 1910 аз 

Бенуа А.Н. Париж æхсæвыгон. 1916 аз 

Шишкин И.В. Фæсдзæгаты. 1873 аз



Нывгæнæг бæрæг нæу. Апраксина 
Марфæйы портрет. XVIII æнусы райдиан

Рерих Н.К. Нывондæрхаст. 
XX æнусы райдиан

Любимов А.М. 
Кавостты хоты портрет. 1906 аз

Суриков В.И.
Е.И. Колосовайы портрет. 1908 аз



Ларионов М.Ф. Гогыз. 1905 аз

 Оссовский П.П. Велосипедисттæ. 1959 аз



Грабарь И.Э. Хурмæзилджытæ. 1937 аз

Коровин К.А. Гурзуфмæ фæндаг. 1913 аз



Орловский А.О. Хъазахъхъæгтæ. 
1820 аз

 Пахомов А.Ф. Партизантæ-
рæмудзджытæ.  1943 аз

Дзанайты Азанбег. Нарты Батрадз. Тох. 1948 аз



Калманты Батыр. Чындзыл дарæс кæнгæйæ. 1956 аз

Калманты Батыр. Бæрæгбонмæ. 1971 аз



Хетæгкаты Къоста. Зикъарайы æфцæг. 1885 аз

Бедойты Шалва. Фæззæг Ирыстоны. 1981 аз



Саккаты Эльбрус. 
Баситы Лорæйы портрет, 1977 аз

Дзиуты Батрадз. 
Кæрон æмæ райдиан. 1977  аз

Джыккайты Мурат. 
Сыгъдæг Гоар. 2019 аз

Дзантиаты Юри. 
Абайты Васойы портрет. 1969 аз



Челæхсаты Магрез. Хæрзбон. 1988 аз

Чочиты Михал. Хæдзармæ даргъ фæндаг. 1973 аз

Тугъанты Махарбег. Дзлау сагыл бадгæйæ. 1940 аз

Тауаситы Сослæнбег. Хохаг. 1930-æм азтæ 



1. Дзанæгаты Чермен. Хирург Дзылыхты И.-йы портрет; 
2. Дзбойты Михал. Бæркады тыххæй; 3. Дзанæгаты Зауыр. Легендæ; 

4. Хъараты Людмилæ. Зæд; 5. Едзиты Сослæнбег. Цъыхырытæ хæссæг; 
6. Тауаситы Сослæнбег. Мастисæг; 7. Санаты Барис. Ирвæзтгонд тырыса; 

8. Беклемишев В.А. Куыд хорз уыдысты ногкалд уардитæ...

Байцаты Людмилæйы куыстыты 
сæрмагонд равдыст гом кæнгæйæ

Равдыст «Нарты дуне» гом кæнгæйæ

скульпторты æрмдзæфæй музей æнæ хай нæ фæци, фенæн дзы ис 
Хетæгкаты Хъазыбеджы, Бедойты Шалвайы, Саккаты Эльбрусы, 
Челæхсаты Магрезы, Абысалты Юрийы, Дзиуаты Батразы, Джык- 
кайты Мураты, Соскъиты Владимиры, Тауаситы Русланы æмæ 
иннæты куыстытæ.

Абон музейы зæрдиаг фæллой кæнынц реставратортæ Рубайты 
Зинаидæ, Пораты Руслан, Кцойты Юри, экспонаттæ æмбæлгæ хуызы 
дарджытæ Туаты Зæринæ, Дзанайты Надеждæ, Косты Юлия, Дарчиты 
Зæлинæ. 

Бирæ азты фæстæ та музей цæмæй йæ хуыз скала, ууыл бацархайд-
той спонсор Кцойты Георги æмæ меценат Гуыриаты Владимир. Уый 
тыххæй сæ æнæхъæн Ирыстон дæр хъуамæ бузныг уа. 

«Огановты хæдзар» та æнусы сæрты кæд акаст, уæддæр «æрыгон» 
æмæ куыстхъом у. 1995 азы йын радтой федералон нысаниуæгимæ 
историйы æмæ культурæйы цыртдзæвæны цин. Ныр архитектурон 
хæзна хæлд кæнæ хæлæттаг нал æрцæудзæн, музей та ног æмæ ног 
æнтыстытæм тырндзæн. Хъæуы æрмæст йæ экспонаттæ дарынæн ног 
агъуыстытæ æмæ нырыккон аивады равдыстытæн бынæттæ, иннæ 
хъуыддæгтыл коллектив йæхæдæг бакусдзæн.                             

9 Мах дуг №4 2024

Р А Г О Н Т А У Р Ё Г Ъ Т Ё
Ё Р Т Ё Ч Ы З Д Ж Ы А Р Г Ъ А У

Ц а р д ы с т ы л æ г æ м æ у с. Ус а м а р д и, æ м æ й ы н б а з з а д æ р т æ ч ы з д ж ы. 
Л æ г д ы к к а г у с æ р к о д т а. У ы й ч ы з д ж ы т ы н е ‘ р у а р з т а. И у б о н к у ы у ы д, 
у æ д й æ л æ г æ н з а г ъ т а: 

– А ц ы ч ы з д ж ы т æ н и ц æ м æ й æ ф с æ д ы н ц. М а х м æ у ы д о н ы ф а г х о р 
н æ й, æ м æ с æ к æ н æ м а р г æ а к æ н, к æ н æ с æ и с к æ д æ м ф е р в и т. М æ н æ н 
м æ б о н н æ у у ы д о н и м æ ц æ р ы н. 

Л æ г а ц ы д и х ъ æ д м æ æ м æ с с а р д т а и у д ы н д ж ы р з а д ф æ т к ъ у ы б æ л а с. 
Й æ б ы н ы й ы н с к ъ а х т а у æ р м, б а м б æ р з т а й ы л н ы м æ т, й æ х æ д æ г б æ л а с 
н ы ц ц а г ъ т а. С т æ й æ р ц ы д й æ х æ д з а р м æ, а к о д т а й е ‘ р т æ ч ы з д ж ы й е м æ, 
б а к о д т а с æ ф æ т к ъ у ы м æ æ м æ с ы н з а г ъ т а: 

– И у м æ б а г æ п п к æ н у т н ы м æ т ы а с т æ у м æ! 
Æ р т æ ч ы з д ж ы и у м æ б а г æ п п к о д т о й н ы м æ т ы а с т æ у м æ æ м æ н ы х-

х а у д ы с т ы у æ р м м æ. С æ ф ы д с ы л у æ л е х ъ æ д т æ н ы к к а л д т а. 
Л æ г р а ц ы д и й æ х æ д з а р м æ. Æ р т æ ч ы з д ж ы т а б а з з а д ы с т ы у æ р м ы. 

Ф æ т к ъ у ы т æ с ы н ц а л д æ р б о н ы ф а г у ы д ы с т ы, с т æ й, к у ы с æ х х о р м а г 
с т ы, у æ д к æ р æ д з и й æ н з а г ъ т о й: 

– Ц æ й, н æ д æ н д æ г т æ ф е н æ м, æ м æ а д д ж ы н д æ р к æ м æ н у о й, у ы й 
б а х æ р æ м. 

Ф е д т о й х и с т æ р ч ыз д ж ы д æ н д æ г т æ, – у ы д ы с т ы м а с т. С т æ й т а ф е д т о й 
а с т æ у к к а г ч ыз д ж ы д æ н д æг т æ, – у ы м æ н д æ р м а с т р а з ы н д ы с т ы. К æ с т æ р æ н 
с æ ф е д т о й, æ м æ у ы д ы с т ы а д д ж ы н. Д ы у у æ х и с т æ р ы й ы н з а г ъ т о й: 

– Х ъ у а м æ д æ б а х æ р æ м. 
К æ с т æ р х о с ы н б а л æ г ъ с т æ к о д т а: 
– М а м æ  б а х æ р у т! Фæ л т а у Х у ы ц а у м æ с к у в æ м, ц æ м æ й н ы н р а т т а 

б е л, д ж и р к а æ м æ и с ч е р д æ м а к ъ а х æ м. 
У ы д о н д æ р с к у ы в т о й Х у ы ц а у м æ, æ м æ с ы н р а д т а, ц ы к у ы р д т о й, у ы й. 

К ъ а х ы н б а й д ы д т о й æ м æ б а к ъ а х т о й и у æ л д а р ы с к ъ æ т м æ. Æ л д а р- и у 
й æ б æ х т æ н х æ р и н а г к у ы н ы к к о д т а, у æ д- и у ч ы з д ж ы т æ ‘ р б а ц ы д ы с т ы 
æ м æ- и у б æ х т ы х æ р и н а г а х а с т о й. Б æ х т æ с м æ л л æ г с т ы. Æ л д а р с æ  к у ы 
ф е д т а, у æ д й æ к у с д ж ы т ы ф æ р с ы: 

– Ц æ м æ н м æ л л æ г к æ н ы н ц н æ б æ х т æ ? 
К у с д ж ы т æ й ы н з а г ъ т о й: 

А д æ м о  с ф æ л д ы с т а д

– Мах сын сæ фаг хæринаг дæттæм æмæ, цæмæн мæллæг кæнынц, 
уый нæ зонæм. 

Æлдар сын загъта: 
– Фæфылдæр сын кæнут сæ хæрд. 
Кусджытæ дæр фæфылдæр кодтой бæхтæн сæ хæрд, фæлæ бæхтæ 

уæддæр уæлдай нарддæр нæ фесты. 
Уæд æлдар йæ кусджытæн бафæдзæхста: 
– Æхсæв сæ бахъахъхъæнут. 
Кусджытæ æхсæвыгæтты бæхдон хъахъхъæнын райдыдтой. Иуæхсæв 

кæсынц: чызджытæ ‘рбацыдысты æмæ бæхты хæринаг фæхæссынц. 
Кусджытæ æрцахстой æртæ чызджы, бакодтой сæ æлдармæ æмæ йын 
загътой: 

– Адон хастой дæ бæхты хæринаг. 
Райсом куы сбон и, уæд æлдар фæрсы фыццаг хистæр чызджы:  
– Цы зоныс дæсныдзинадæй? Хæдон кæрдын æви куырæт кæрдын? 
Чызг ын загъта: 
– Иу арсин мæм хъуымац куы раттай, уæд дзы дæс лæгæн хæдæттæ 

бахуыйдзынæн. 
Астæуккаджы бафарста: 
– Ды та цы зоныс? 
Чызг ын загъта: 
– Мæнмæ иу агуывзæйы дзаг арахъхъ куы раттай, уæд дзы дæс 

лæджы фæрасыг кæндзынæн. 
Кæстæр чызджы бафарста: 
– Уæдæ ды та цы зоныс? 
Уый йын загъта: 
– Æз æппындæр ницы зонын. 
Æлдар æй фæрсы: 
– Уæддæр исты зондзынæ? 
Кæстæр чызг ын загъта: 
– Мæнæй дæхицæн ус куы скæнис, уæд мæ гуыбыны сызгъæрин-

сæрыхъуын чызг æмæ лæппу ис. Куы райгуырой, уæд дæу уаиккой. 
Æлдар чындзæхсæв скодта. Хистæр чызгмæ радта иу арсин хъуымац, 

æмæ дзы иу хæдон дæр нæ бахуыдта. Астæуккагмæ радта иу агуывзæйы 
дзаг арахъхъ, æмæ дзы нæ фæрасыг кодта иу лæджы дæр. Æлдар смæсты 
ис æмæ дыууæ чызджы баурæдта йæхицæн лæггадгæнджытæй. 



116

Йæ ус ын иубон загъта: 
– Абон макæдæм ацу, мæ арыны рæстæг æрцыдис. 
Æлдар ын загъта: 
– Мæ бæх зонынджын у, иу дзæнгæрæг ныццæгъд, æмæ дæм фæ-

зындзынæн. 
Дыууæ хистæр чызджы бахъуызыдысты бæхмæ æмæ йын йæ хъусты 

бæмбæджытæ ныннадтой. Æлдар ацыдис цуаны. Ус куы ардта, уæд 
дзæнгæрæг бирæ фæцагъта, фæлæ йæ æлдары бæх нæ фехъуыста. Уæд 
йæ дыууæ хойы фæрсы: 

– Нæ мад-иу куыд ардта? Сымах æй зондзыстут… 
Уыдон ын загътой: 
– Ердомæ-иу схызти æмæ уырдыгæй. Бынæй-иу æм нымæт дардтой. 
Кæстæр хо дæр афтæ бакодта. 
Æлдарæн ма уыдис иу заинаг гадза, æмæ уый дæр уыцы бон ныззади. Ус 

цалынмæ ердойæ хæдзармæ цыд, уæдмæ дыууæ                                             чы-
зджы гадзайы бынæй къæбылатæ æрбахастой æмæ сæ нымæтыл æрæвæрд-
той. Сызгъæринсæрыхъуын лæппу æмæ чызджы та ахастой гадзайы бынмæ. 

Изæры æлдар æрцыди æмæ, куы федта йæ усæн къæбылатæ, уæд иу 
къамбец аргæвста æмæ йæ дзæкъулыстыгъд бакодта. Йæ усы дыууæ 
къæбылаимæ нывæрдта уыцы цармы мидæг, æрцауыгъта йæ дуарыл. 
Дуармæ чи цыд, уый дæр ыл ту кодта æмæ, хæдзармæ чи цыд, уый дæр. 

Дыууæ чызджы иу мæгуыр усæн загътой: 
– Гадза æмæ дыууæ сывæллоны исты фæкæн. 
Мæгуыр ус акодта гадза æмæ дыууæ сывæллоны æмæ сæ ныу-             

уагъта хъæды. 
Гадза тæрхъустæ ахста æмæ схъомыл кодта чызг æмæ лæппуйы. 

Дыууæ хойы уый куы базыдтой, дыууæ сывæллоны цæргæ кæнынц, 
уæд мæгуыр усæн загътой: 

– Цы ми бакодтай, удæгасæй сæ цæмæн ныууагътай? Уыдон ныр 
бахъомыл сты æмæ æрцæудзысты ардæм. Æлдар сæ куы базона, уæд 
нæ мардзæн. 

Мæгуыр ус ацыд чызг æмæ лæппумæ. Загъта чызгæн: 
– Иунæгæй куыд цæрыс? 
Чызг ын загъта: 
– Цы саразон, кæй æркæнон? 
Мæгуыр ус ын загъта: 

– Изæры де ‘фсымæр куы ‘рцæуа, уæд ын зæгъ: «Æхсыры цады иу 
хуы ис, æмæ мын уый дзоныгъ æрхæсс».  

Изæры йе ‘фсымæр куы ‘рцыди, уæд ын загъта: 
– Иунæгæй мæ бон нæу цæрын. Æхсыры цады иу хуы куы ис, æмæ 

мын уый дзоныгъ æрхæсс. 
Лæппу райсом сыстад æмæ ацыд. Бирæ куы фæцыд, уæд бафтыд 

иу хæдзары дуармæ æмæ афтæ бакодта: 
– Цы цыд фæкодтон, цы фæллад бадæн, æна. 
Ус ын загъта: 
– Æнайы ном мыл куынæ сæвæрдтаис, уæд дæ ахордтаин. 
Бакодта йæ хæдзармæ, кæрдзын ын бахæрын кодта æмæ йæ фæрсын 

байдыдта: 
– Кæдæм цæуыс? 
Лæппу йын загъта: 
– Æхсыры цады иу хуы ис, æмæ уый дзоныгъ хъуамæ æрхæссон 

мæ хойæн. 
Ус ын загъта: 
– Райсом раджы сыст æмæ бацу æхсыры цады былмæ. Хур куыд цæуа 

уæлæмæ, афтæ хуы дæр цæудзæни уæлæмæ æхсыры цады. Йæ ных куы 
сзына, уæд йæ ныхы тæккæ астæу æртæ урс æрдуйы ис. Кæд уыцы æртæ 
æрдуйы фæцæф кæнай, уæд амæлдзæн, кæннод дын дæхи бахæрдзæн. 

Лæппу ацыди æмæ сбадти æхсыры цады был. Хуы куы сцæйцыд 
уæлæмæ, уæд æй лæппу фехста фатæй. Фæцæф ын кодта йæ ныхы урс 
æртæ æрдуйы. Хуы амарди, æмæ йæ лæппу раппæрста цады кæронмæ. 
Ралыг ын кодта йæ дзоныгъ, рахаста йæ йæ хæдзармæ æмæ йæ æрца-
уыгъта хæдзары къулыл. 

Райсом лæппу цуаны ацыд, мæгуыр ус та ссыдис чызгмæ æмæ 
йын дзуры: 

– Куыд цæрыс иунæгæй? Никæимæ хъазгæ, никæимæ худгæ фæкæн-
дзынæ, никæимæ дзургæ… 

Чызг та йын загъта: 
– Цы саразон, кæй æркæнон? 
Мæгуыр ус ын загъта: 
– Авд хохы æдде хохы бадæг бур чызг ис. Де ‘фсымæрæн æй 

усæн æркæнын кæн, æмæ худгæ дæр кæндзыстут æмæ хъазгæ дæр. 
Изæры йе ‘фсымæр куы ‘рцыди чызгæн, уæд ын загъта: 

– Мæнæн иунæгæй цæрын нæу мæ бон, фæлæ дæхицæн ус æркæн. 
Лæппу загъта йæ хойæн: 
– Кæй æркæнон? Никæй зонын. 
Йæ хо йын загъта: 
– Авд хохы æдде хохы бадæг бур чызг ис, æмæ уый æркæн дæхи-

цæн усæн. 
Лæппу райсомæй сыстад æмæ ацыд хохы бадæг бур чызгмæ.                             

Бадзырдта йæм дуарæй: 
– Хохы бадæг бур чызг, æддæмæ ракæс. 
Рацыди йæм чызг æмæ йæ фæрсы: 
– Цы дæ хъæуы, ме ‘фсымæры хай? 
Лæппу йын загъта: 
– Мæхицæн дæ усæн хъуамæ акæнон. 
Чызг æй ралгъыста: 
– Хъилдур фест! 
Æмæ лæппу хъилдур фестад. 
Хо дыууæ къуырийы фæкасти йе ‘фсымæры æрцæуынмæ, куынæ 

‘рцыд, уæд æм агурæг ацыди. Бацыди хохы бадæг бур чызджы дуармæ. 
Бадзырдта йæм: 

– Хохы бадæг бур чызг, æддæмæ ракæс! 
Уый йæм радзырдта: 
– Цы дæ хъæуы, кæцы дæ? 
Лæппуйы хо фæхъæр кодта чызгыл: 
– Хохы бадæг бур чызг, æддæмæ ракæс, гадза! 
Рацыдис æм æддæмæ. Лæппуйы хо йæ фæрсы: 
– Ме ‘фсымæр цы фæци? 
Уый йын загъта: 
– Æз нæ федтон де ‘фсымæры. 
Чызг æм февнæлдта хъæбысæй, æрбырста йæ æмæ йын дзуры: 
– Ме ‘фсымæр кæм и, уый мын зæгъ. 
Хохы бадæг бур чызг ын загъта: 
– Суадз мæ, æмæ дын райгас кæндзынæн де ‘фсымæры. 
Суагъта йæ. Уый бацыд æмæ райгас кодта лæппуйы. 
Лæппуйы хо йын загъта: 
– Рацу усæн ме ‘фсымæрæн. 
Рацыдысты уырдыгæй æртæйæ иумæ. Æрцыдысты сæ хæдзармæ. 

Сæ чындз сæ фæрсы: 

– Амæй хуыздæр хæдзар уын нæй? 
Чызг ын загъта: 
– Нæй нын хуыздæр хæдзар. Мадæн дæр ацы куыдзы базыдтам 

æмæ фыдæн дæр. 
Сæ чындз сын загъта: 
– Рацæут мемæ, æз æй зонын, уæ хæдзар кæм и, уый. Куы фæцæй-

цæуат хæдзармæ, уæд уæ дуарыл ту кæнын кæндзæни уæ фыд, фæлæ-
иу ма бату кæнут. 

Æрцыдысты æлдары хæдзармæ. Мидæмæ куы фæцæйхызтысты, 
уæд сæм æлдар дзуры: 

– Дуарыл бату кæнут. 
Уыдон нæ бату кодтой дуарыл. Бацыдысты æмæ сбадтысты хæ- 

дзары. Æлдар смæсты æмæ сын загъта: 
– Цæуылнæ бату кодтат дуарыл? 
Чындз фæрсы æлдары: 
– Цæмæн ту кæнын кæныс дуарыл? 
Æлдар ын загъта: 
– Мæ ус мын загъта сызгъæринсæрыхъуын чызг æмæ лæппу æмæ 

мæ фæсайдта. Ныййардта дыууæ къæбылайы. Æз æй къамбецы цармы 
ныппæрстон æд къæбылатæ æмæ йæ æрцауыгътон дуарыл æмæ йыл 
ту уымæн кæнын кодтон. 

Йæ чындз ын загъта: 
– Фен-ма мæнæ ацы чызг æмæ лæппуйы, сæ сæртæ кæддæра сты 

сызгъæринхъуын æви нæ? 
Æлдар бацыд æмæ федта лæппу æмæ чызджы сæртæ. 
Йæ чындз ын загъта: 
– Уыдон – дæ чызг æмæ лæппу, æз та – дæ чындз. Дæлæ уый та – 

дæ гадза. 
Æлдар дуарæй усы мард райста æмæ йыл асæрфта сыгъзæрин 

хисæрфæн. Ус цы уыд, уымæй авд ахæмы хуыздæр фестад. 
Æлдар куывд скодта йæ Хуыцауы хайæн, сæхицæн цæл кæнынц 

абон дæр ма. 

Радзырдта йё Кокойты Кибайы фырт Захар, 
Цъиарайыхъёуккаг (Хуссар Ирыстон)

 



120

МЁГУЫР ЛЁДЖЫ ФЫРТ
Царди иу лæг, мæгуыр лæг, æмæ йæ чысыл лæппуимæ хуым кæ-

нынмæ ацыди. 
Лæппу уайтагъддæр ауæдзы афынæй æмæ фын федта. 
Фыд æрбацыди лæппумæ æмæ йæ райхъал кодта, бауайдзæф ын 

кодта, цæмæн бафынæй дæ кусгæ-кусын, зæгъгæ. 
Лæппу йын загъта: 
– Цæмæн мæ райхъал кодтай? Диссаджы фынтæ федтон. 
– Цавæр фынтæ? 
– Нæ дын сæ зæгъдзынæн. 
Фыд йæ лæппуйы фæнадта æмæ йæ атардта хæдзарæй. 
Лæппу алыгъди. Бирæ фæлыгъдаид, чысыл, чи зоны, фæлæ иу 

ранмæ бафтыди, паддзахы хъæумæ, бацыди паддзахы галуантæм æмæ 
æнхъæлмæ кæсы, рауай-бауай кæны. Паддзах æй федта, йæ фæсдзæу-
интæм фæдзырдта æмæ загъта: 

– Тагъддæр æй æрбакæнут æмæ йæ бафæрсут, мæ дуармæ цы ми 
кæны. 

Ацыдысты йæм, бафарстой йæ: цы ми кæны галуанты дуармæ, 
цæмæ æнхъæлмæ кæсы? 

Лæппу загъта: 
– Мæ фыд мæ нæхицæй ратардта. 
– Цæмæн? 
– Ауæдзы афынæй дæн, фын федтон æмæ йын, мæ фыны цы федтон, 

уый нæ радзырдтон. Бафарста мæ, фæлæ йын цы загътаин, бахудтæн, 
æндæр? 

– Æмæ уагæр цавæр фынтæ федтай? 
– Уыдон уын нæ зæгъдзынæн, фæлæ уæ паддзахæн зæгъут, æмæ 

мын исты куыст ратта. 
Цынæ йын фæкодтой паддзахы фæсдзæуинтæ, нæ сын загъта, цы 

фын федта, уый. 
Фæсдзæуинтæ паддзахмæ ссыдысты æмæ йын радзырдтой лæппуйы 

ныхæстæ. Уæд æм паддзах бадзурын кодта, мæхæдæг æй бафæрсон, 
зæгъгæ. 

– Ам цы ми кæныс, лæппу? – бафарста паддзах. 
– Мæ фыды хæдзарæй ралыгътæн, æмæ мын исты куыст ратт. 

– Куыст дын раттын кæндзынæн, фæлæ, цы фынтæ федтай, уыдон 
мын радзур. 

– Нæ радзурдзынæн, – загъта лæппу. 
– Нæ радзурдзынæ? – фæмæсты ис паддзах. – Тагъд æй ахæстоны 

бакæнут, бынæй, ныккæнды, æмæ, цалынмæ йæ фын нæ радзура, 
уæдмæ йæ ма рауадзут, хæринаг дæр, дон дæр ын ма раттут. 

Акодтой лæппуйы, ныккæндмæ йæ ныппæрстой. 
Паддзахæн æртæ чызджы уыд, иу иннæмæй рæсугъддæр. Æмæ 

кæстæр чызг хъуыста, паддзах – йæ фыд – лæппуйы куыд фарста 
æмæ йæ ахæстоны цæй тыххæй бакодта, уый. Стæй лæппу дæр йæ 
зæрдæмæ тынг фæцыди. Æмæ йын чызг иннæты сусæгæй хаста дон 
æмæ кæрдзын, ма амæла, зæгъгæ. 

Уæд паддзахæн уыд иу фырт, æмæ йын ус ракурын сфæнд кодтой. 
Æндæр бæсты паддзахмæ минæвæрттæ арвыстой, йæ чызджы пад-
дзахы фыртæн куыд радтаид, афтæ. Иннæ паддзах йæ чызг раттыныл 
сразы, фæлæ загъта: 

– Æз цы зæгъон, уыдон куы базона, раст дзуаппытæ мын куы ратта 
мæ дыууæ фарстæн, уæд ын мæ чызджы дæттын, кæннод нæ. 

– Хорз, – загътой минæвæрттæ. – Цавæр базон-базонтæ дын сты? 
– Мæ фыццаг базон-базон: мæнæ уын дыууæ айчы. Базонæд пад-

дзахы фырт, нæ чызджы чи куры, уый, ацы дыууæ айкæй кæцыйы ис 
уасæг æмæ кæцыйы та ис карк. 

Минæвæрттæ ‘рбаздæхтысты æмæ паддзахæн радзырдтой, чызджы 
фыд сын цы дзуапп радта, цы базон-базон сын загъта, уый. 

Рахъуыды-бахъуыды кæнынц, фæлæ кæм цы базыдтаиккой паддзах 
æмæ йæ усгур фырт. Уæд та паддзахы кæстæр чызг лæппуйæн дон 
æмæ къæбæр ныххаста, балæвæрдта йын сæ рудзынджы цæстæй æмæ 
йын радзырдта хъуыддæгтæ иууылдæр, уыдонимæ иннæ паддзахы 
базон-базон дæр. 

Мæгуыр лæджы лæппу ныххудт æмæ загъта паддзахы кæстæр 
чызгæн: 

– Уымæй æнцондæр та цы хъуамæ уа! Дыууæ айчы доны ныппарæнт 
къæртайы, æмæ доны уæле чи баззайа, уыцы айчы уыдзæн уасæг, доны 
бынмæ чи ацæуа, уым та – карк. 

Чызг галуаны уæладзгуытæм куы ссыд æмæ йæ бинонты уæнтæхъил 
æмæ сæргуыбырæй куы сæййæфта, уæд сын загъта: 

– Ууыл та цы бирæ мæт кæнут? Къæртайы доны уæле цы айк ленк 
кæна, уым уыдзæн уасæг, бынмæ чи ацæуа, уым та – карк. 

Паддзах бацин кодта. Минæвæрттæн дзуапп загъта æмæ сæ фæстæмæ 
арвыста иннæ паддзахмæ. 

– Раст у, – загъта паддзах, базон-базонæн дзуапп куы радтой, уæд. – 
Ныр уын мæ дыккаг базон-базон та уыдзæн мæнæ ахæм: иумæ гуырд 
дыууæ хæрзæмхуызон байрагæй хистæр кæцы у? 

Раздæхтысты та фæстæмæ паддзахы минæвæрттæ æмæ иннæ пад-
дзахы дыккаг базон-базон рафæзмыдтой. Паддзахы фырт дæр, паддзах 
йæхæдæг дæр нæ радтой дзуапп ацы фарстæн дæр. Паддзахы кæстæр чызг 
лæппуйæн радзырдта дыккаг базон-базон. Лæппу ныххудти æмæ загъта: 

– Хæрз æнцон у уый. Дыууæ байраджы скъæты бакæнын хъæуы, 
иу-æртæ боны æнæ донæй куыд фæуой. Уый фæстæ сын дуар фегом 
кæнын хъæуы, æмæ байрæгтæй дуарыл раздæр чи рагæпп ласа, уый 
райгуырди иннæмæй раздæр. 

Арвыста паддзах йæ минæвæртты. Иннæ паддзахæн та загътой сæ 
дзуапп. Æмæ бацин кодта, уæдæ мæ ног сиахс зондджын лæг уыдзæни, 
зæгъгæ. Æмæ минæвæрттæн загъта: 

– Разы дæн мæ сыхаг паддзахимæ хæстæг бакæныныл, мæ чызджы 
йæ фыртæн раттыныл. Æцæг рарвитæд йæ минæвæртты мæ галуантæм, 
сæ фæдыл та чындзхæсджытæ куыд æрбацæуой. 

Паддзахы минæвæрттæ фæстæмæ раздæхтысты, паддзахæн ракодтой 
иннæ паддзахы ныхæстæ. Ныхъхъуыды кодта паддзах, минæвæртты 
разæй цæмæн хоны, кæд та дзы исты базон-базон ис, зæгъгæ, стæй 
асагъæс кодта, минæвæрттæн кæй арвита, ууыл дæр. Уыдæттæ та 
паддзахы кæстæр чызг сæрæй-бынмæ радзырдта мæгуыр лæджы 
лæппуйæн, дон æмæ йын къæбæр куы ныххаста, уæд. 

Лæппу загъта: 
– Кæйфæнды арвитæд минæвар æмæ чындзхæссæг, уæддæр цæлх-

дуртæ сæвæрдзæн сæ размæ. Фæлæ мæн куы арвитид къухылхæцæг, 
æмдзуарджын æмæ, мæхи кæй бафæнда, ахæм æртæ лæгимæ, чындз-                                                    
хæсджытæ та уал фæсте куы баззаиккой, уæд дзы исты рауаид. Стæй 
ма ноджыдæр паддзахæн иу ныхас зæгъон, æмæ мын уый куы сæххæст 
кæна, уæд. 

Ссыди та уæладзыгмæ чызг æмæ йæ фыдæн радзырдта лæппуйы 
ныхæстæ. 

Паддзах рамæсты ис: 
– Ахæм ныхæсты тыххæй йын æз йæ сæр ракæндзынæн æмæ йæ 

цыргъ михыл æрсадздзынæн. 
Уæд чызг йæ фыдæн басасти: 
– Уыцы лæппу нын куынæ уыдаид, уæд иннæ паддзахы базон-ба-

зонтæ нæ базыдтаиккам. 
– Æмæ дзы лæппу та цы æххуыс фæци? 
– Æз-иу цы загътон, уыдон мын лæппу дзырдта. 
Паддзах уый куы фехъуыста, уæд йе ‘фсæддонтæм æмæ ахæстоны 

хицæуттæм бадзырдта, лæппуйы тагъддæр суæгъд кæнут, зæгъгæ, 
æмæ йæ ардæм ракæнут. 

Лæппуйы, мæгуыр лæджы фырты, паддзахмæ куы скодтой галуанты 
уæладзыгмæ, уæд та паддзах загъта: 

– Разы дæн дæ ныхæстыл. Ацу къухылхæцæг æмæ æмдзуарджы-
нимæ, æмбæлттæн демæ акæн, дæхи кæй фæнды, уыдоны. Фæлæ ма 
мын ноджыдæр цы зæгъынмæ хъавыс? 

Лæппу йын дæлгоммæ ныхæстæй, цæстæнгасæй æмæ хъæлæсы 
ахастæй бамбарын кодта, йæ кæстæр чызджы йын кæй ракурид, уый. 

Паддзах ын зæгъы: 
– Кæронмæ дæр нæ хæдзарыл де ‘нувыддзинад куы равдисай, уæд 

хæстæг бакæнын дæр æмбæлы. 
Паддзахы кæстæр чызг, уый фехъусгæйæ, ныссырх æмæ иннæ 

уатмæ алыгъд, мæгуыр лæджы фырт та йæ цæстытæ дæлæмæ 
æруагъта. 

Куыд вæййы, цы вæййы, фæлæ мæгуыр лæджы фырт паддзахы 
фырты къухылхæцæг æмæ æмдзуарджынимæ бæхтыл сбадтысты æмæ 
араст сты иннæ паддзахмæ. Цæуынц, æмæ иу ран фурды был лæууы 
иу лæг, фурд уыциу хуыпп скæны, æмæ фурд ахус вæййы, стæй та йæ 
фæстæмæ ракалы. 

«Ай нын бабæздзæн», – ахъуыды кодта лæппу æмæ йæ йемæ 
минæварæн акодта иннæ паддзахмæ. 

Цæуынц, æмæ та мæнæ иу ран, лæгъз быдыры астæу, иу лæг хуыссы 
зæххыл æмæ зæхмæ хъусы. 

«Ай та цы мигæнæг у?» – ахъуыды кодта мæгуыр лæджы лæппу. 
Куы йæм бахæстæг сты, уæд дзуры: 

– Байрай! 

– Райгæ ут! 
– Цы ми кæныс уый? 
– Дæлзæххы кæмдæр кæлмытæ тæрхон кæнынц, æмæ уыдонмæ 

хъусын. 
«Бабæздзæн нын», – ахъуыды кодта лæппу æмæ йæм дзуры: 
– Минæварæн немæ нæ ацæуис иннæ паддзахмæ? 
– Ацæуин, – загъта. 
– Цом, уæдæ. 
Æмæ араст и семæ. 
Цæуынц æмæ та иу хохрæбынмæ бахæццæ сты. Кæсынц, æмæ иу 

цуанон фатæй ныхъхъавы æмæ фæлæууы. 
– Уæдæ нын ацы цуанон дæр пайда уыдзæн, — загъта лæппу æмæ 

йæ фæрсы: 
– Цæмæ хъавыс, хорз цуанон? 
– Авд хохы æдде дзæбидыртæ хизынц, æмæ уыдонмæ хъавын. 
– Махимæ минæварæн рацу, кæд аккаг кæныс, уæд. 
– Кæмæн цæут минæвар æмæ кæмæ? 
– Паддзахы фыртæн иннæ паддзахмæ. 
– Сымах хуызæн сæрæнтимæ куыннæ ацæудзынæн! – фæкодта 

цуанон æмæ семæ араст. 
Иуцасдæр та фæцыдысты. Кæсы лæппу, æмæ фæндаджы был бады 

иу лæг, йæ уæрагыл куыройы фыдтæ баст, афтæмæй тæрхъус рацахсы 
æмæ та йæ суадзы. 

«Ацы лæг дæр нын йæ афоныл феххуыс уыдзæн», – ахъуыды кодта 
лæппу æмæ уый дæр семæ акодта минæварæн. Ныр баисты авд лæджы. 

Бирæ фæцыдысты, фæлæ бахæццæ сты иннæ паддзахы галуантæм. 
Кæсынц, æмæ бирæуæладзыг æрхуы галуан сырх зынгæй лæууы æмæ 
дардмæ цæхæртæ калы. Минæвæртты размæ галуантæй рауадысты 
паддзахы фæсдзæуинтæ, сæ фæдыл паддзах дæр, æмæ сæ хонынц 
галуантæм. 

«Уым куыд басудзæм, афтæ, – йæхинымæр загъта мæгуыр лæджы 
фырт, – фæлæ йын мах хос ссардзыстæм. – Æмæ, фурд иу хуыппæн 
чи кодта, уый хъусы бадзырдта: «Галуаныл-ма фурд бачъыртт кæн». 

Уый дæр фурд уыциу чъыртт бакодта сырхзынг галуаныл, галуан 
сцъыс-цъыс кодта æмæ уайтагъд æруазал. Уæд паддзахы минæвæрттæ 
мидæмæ уазæгдонмæ бацыдысты, æмæ лæппу афтæ зæгъы: 

– Цы сатæг уæм у, цы! 
Ницыуал загътой паддзахы фæсдзæуинтæ. Паддзах йæхæдæг загъта: 
– Амбылдтат та нæ ацы хатт дæр, фæлæ ныр та дугъы рауайæм: 

сымахæй – иу лæг, махæй дæр. 
– Хорз, – загъта мæгуыр лæджы фырт. 
Уæд паддзах йæхимæ æрбакæнын кодта къулбадæг усы æмæ йын 

загъта: 
– Нæ минæвæрттыл хъуамæ фæуæлахиз уæм. Уазджытæй дугъы 

уайдзæн, йæ уæрагыл куыройы фыдтæ баст кæмæн ис, уый. Æмæ цы 
бауыдзæн йæ бон? Ницы. Уæд махæй та чи хъуамæ уайа дугъы? 

– Æз, – дзуапп радта къулбадæг ус, – æз мæхæдæг. Æз мемæ ахæсдзынæн 
авд авджы фыццæгтæй æмæ дзы нæ уазджыты фæрасыг кæндзынæн. 

Паддзах сразы усы фæндоныл æмæ йын хорз лæвар ракодта. 
Уæд дыууæ дугъоны – къулбадæг ус æмæ, куыройы фыдтæ баст 

цы лæгыл уыдысты, уыдон – фæцагайдтой, æртæ быдыры æдде хохы 
рæбын афæстиат сты. Къулбадæг ус лæгæн иу авг ануазын кодта, уый 
фæстæ – дыккаг, æртыккаг, цыппæрæм, фæндзæм æмæ æхсæзæм, æвдæм 
авг та йын йæ нывæрзæны æрæвæрдта, йæхæдæг фæгæпп ласта æмæ 
згъорын байдыдта фæразæйоны тыххæй. Уæд лæппу фæрсы, дæлзæхмæ 
чи хъуыста, уыцы лæджы: 

– Нæлгоймаджы къæхты хъæр хъусыс æви сылгоймаджы? 
Уый зæххыл йæ хъус авæрдта æмæ байхъуыста, стæй зæгъы: 
– Сылгоймаджы къæхты хъæр уайы мæ хъустыл. 
Лæппу цуаноны афарста: 
– Акæсут-ма нæ дугъонмæ, цæмæн æрæгмæ зыны? 
Уый акаст æмæ уыны: куыройы фыдтæ баст цы лæппуйыл уыды-

сты, уый хуыррыттæй хуыссы, йæ нывæрзæны та – арахъхъы авг. Ус 
та згъоры æмæ хъуамæ тагъд ам æрбалæууа. 

Цы федта, уый лæппуйæн рафæзмыдта. 
«Ау, нæхи састыл банымайæм?! – ахъуыды кодта лæппу æмæ та 

цуанонмæ дзуры: 
– Райхъал кæн нæ дугъоны. 
Цуанон фат суагъта, æмæ лæджы нывæрзæны нозты авг ныппырх 

и. Лæг фесхъиудта, аракæс-бакæс кодта æмæ, йæ разы усы куы нал 
федта, уæд фестад æмæ цæсты фæныкъуылдмæ ‘рбахæццæ, къулбадæг 
ус æрдæг фæндагмæ дæр нæма æрбахæццæ, афтæмæй. 

Хорзау нал фæци иннæ паддзах æмæ йæ фæсдзæуинтæ дæр. Фæлæ 
ма йын цы гæнæн уыд! Паддзахы минæвæрттæ йыл фæуæлахиз сты, 
амбылдтой алцæмæй дæр. Æмæ сразы йæ чызг раттыныл паддзахы 
фыртæн. 

Уæдмæ æрбахæццæ сты чындзхæсджытæ дæр. Фæныхас, фæ-
минас кодтой иу абонæй иннæ абонмæ, стæй чындз рахастой æмæ 
рацыдысты. 

Уæд æртæ пахуымпары тынг хæлæг кодтой паддзахы фыртмæ, 
ахæм рæсугъд чызг кæй ракуырдта, уый тыххæй, æмæ сфæнд кодтой 
йæ фесафын. Загътой: «Йæ хъазтмæ йын æрра бæх барвитдзыстæм. 
Ууыл куы сбада, æрхъазон ыл, зæгъгæ, уæд лæппу амæлдзæн. Уый 
куынæ фæрæстмæ уа, уæд та æндæр исты æрхъуыды кæндзыстæм. Нæ 
ныхæстæ нын чи фехъуса æмæ лæппуйæн чи радзура, уый цавддур 
фестæд». 

Хъазтмæ бæх барвыстой, æмæ йыл паддзахы фырт бадынмæ куыд 
хъавыд, хъазты схъазон, зæгъгæ, афтæ йæм лæппу бауад, йæ къабазыл 
ын фæхæцыд. Кæд паддзахы фырт амæсты, уæддæр бæхыл æндæр 
чидæр абадт æмæ дзыхъмард фæци. Уый фенгæйæ, паддзахы фырт 
сцин кодта, лæппуйæ фæбузныг. 

Уый фæстæ та, лæппумæ исчи дамбаца куыд раттид, æмæ уый 
куы фехæлид, уæд æй фæмард кæнид, зæгъгæ, бауынаффæ кодтой 
пахуымпартæ. 

Æмæ паддзахы фырты къухы дамбаца февзæрд. Лæппу йын йæ къух 
æрцавта, дамбаца рудзынгæй асхъиудта æмæ æдде фехæлди. 

Уæд та æртæ пахуымпары загътой: «Паддзахы фырт йæ усы фарсмæ, 
йæ сывæллон (уæдмæ йын лæппу райгуырди) йæ хъæбысы, афтæмæй 
йæм залиаг калм куы бабырид æмæ йæ куы бахæрид». 

Æхсæвы, паддзахы фырт, йæ ус æмæ йæ сывæллон тарф фынæй 
куы уыдысты, уæд залиаг калм галуанты фестад æмæ, гъа ныр 
бахæрон паддзахы фырты куыд загъта, афтæ мæгуыр лæппу уым 
фæзынд, уымæн æмæ уый хъуыддаг раздæр зыдта. Паддзахы фырты 
кард къулæй ратыдта, залиаг калмы дзы скъуыхтæ кодта æмæ дзы 
сардзинтæ самадта. Æхсаргард фæстæмæ йæ бынаты сауындзон куыд 
загъта, афтæ паддзахы фырт фехъал. Фестад, æмæ, мæгуыр лæджы 
фырты къухы йе ‘хсаргард куы федта, уæд загъта, ай мæ марынвæнд 
кодта, зæгъгæ, æмæ хъаугъа кæнын райдыдта. Лæппу йæ сабыр 

кæны, фæлæ ма кæм æнцайы паддзахы фырт, æртхъирæн æм кæны, 
дæ сæр дын алыг кæндзыстæм, зæгъы; мæгуыр лæджы фыртæн та 
нæ кæстæр хойы дæттынмæ хъавыдыстæм, афтæмæй йæ бамбийын 
кæнын хъуыд талынг ныккæнды, зæгъгæ, дзуры. 

Лæппу йæ сабыр кодта: 
– Курын дæ, – загъта, – басабыр у. Æз залиаг калмы куы амард-

тон, дæу ма бахæра, æз дын бирæ æндæр хорздзинæдтæ куы фæдæн. 
Бакодта йæ, залиаг калмæй сардзинтæ кæм самадта, уыцы уатмæ 

дæр. Куы нал æмæ нал æнцад, уæд ын лæппу ноджыдæр зæгъы: 
– Æз дын æцæгдзинад куы радзурон, уæд байсæфдзынæн – ма мæ саф. 
– Æмæ иу дæу хуызæн никуы фесæфт? – загъта паддзахы фырт. 
Æндæр гæнæн нал уыд, æмæ лæппу паддзахы фыртæн радзырд-

та, æртæ пахуымпары цытæ дзырдтой, куыд æй мардтой, уый. Уый 
куыддæр радзырдта, афтæ лæппу цавддур фестади. 

Куыннæ бахъыг кодтаиккой паддзахы фырт, паддзахы бинонтæ, 
уæлдайдæр та паддзахы кæстæр чызг. Уый йæ цæссыгтæй йæхи цæх-
садта, фæцыди дард ранмæ, дыууæ хохы астæу чи царди, уыцы зæронд 
лæг æмæ усмæ, фыр зæрондæй сæ фындзтыл зокъотæ кæмæн æрзад, 
уыдонмæ. Ракодта сын йæ хъаст æмæ загъта: 

– Фервæзын кæнут мæгуыр лæджы фырты, хъæбатыр æмæ зондджын 
гуырды, паддзах æмæ йæ адæмы – фæсдзæуинты – ныфс чи у. 

Зæронд лæг æмæ ус загътой: 
– Цавддур райгас кæнæн ис æрмæстдæр зынтæй – паддзахы ту-

гæй. Йæ сывæллоны йын сойтад скæнæнт æмæ йæ уыцы иу дæлгом 
æркæнут цавддурыл фыцгæ-фыцын. Афтæ куынæ бакæнат, уæд йæ 
тæригъæдæй паддзахы бинонтæ иууылдæр цавддуртæ фестдзысты. 

Паддзахы кæстæр чызг, уыцы ныхæстæ фехъусгæйæ, фæстæмæ 
раздæхт æнæдзургæйæ, йæ фæсдзæуинтæ – йæ фæдыл. Сæ галуантæм 
куы ‘рцыд, уæд радзырдта, зæронд лæг æмæ зæронд ус цы загътой, 
уый. Сæ ног чындз фынæй куы уыд, уæд ын йæ къухтæй йæ сывæл-
лон райстой, сойтад æй скодтой æмæ аг фыцгæ-фыцын цавддурыл 
æрфæлдæхтой. 

Мæгуыр лæджы фырт фыццаджы хуызæн аци, райгас, уыимæ ног 
чындзы сывæллон дæр – йæ хъæбысы худгæйæ.

Куыннæ бацин кодтаиккой. 
Æмæ паддзах йæ кæстæр чызджы радта мæгуыр лæджы фыртæн. 

Уый дæр раздæхт йæ фыды хæдзармæ æмæ йæ зæронд фыдæн ра-                 
дзырдта, куыд фесгуыхтис, уый. 

– Уыдон уыдтон мæ фыны, фæлæ сæ дæуæн зæгъын нæ бауæндыд-
тæн, – загъта лæппу. 

Æмæ уæдæй фæстæмæ йæ зæронд фыд æмæ ног усимæ амондджынæй 
цæрынтæ систа. 

Радзырдта йё Созанаты Атёбийы фырт Гагуыдз, 
65-аздзыд.

Ныффыста йё Брытъиаты Созырыхъо,
5 декабрь, 1951 аз, Суадаг. 

Салёгаты Зояйы ёмбырдгонд 
«Ирон адёмон сфёлдыстад»-ёй ист

ИРОН ХАБЁРТТЁ
ТЫРСЫ ЗАХЪАЙАГ 

«МАРДЫ» КУЫД ФӔХАСТОЙ...
Захъайаг Тырсымӕ бафтыд йӕ хӕстӕджытӕм ӕмӕ дзы иу къуы-

рийы бӕрц хорз фӕкъефи кодта. Цыбыр дзырдӕй, хӕдзарӕй-хӕдзармӕ 
йӕ фӕхуыдтой: алы ран дӕр кусарт, нозт ӕмӕ хойраг – къубалмӕ. 
Фыццаг ӕртӕ-цыппар боны йӕхи зӕрдӕмӕ дӕр тынг цыди, рахон-ба-
хон ӕй кӕй кӕнынц, уый, фӕлӕ, мӕнӕ куыд фӕзӕгъынц, ӕгӕр 
цӕхджын дойны кӕны, уыйау захъайаг сфӕлмӕцыд ӕрвылбон дзаг 
фынгты уӕлхъус бадынӕй, стӕй хӕдзармӕ дӕр йӕ зӕрдӕ ӕхсайын 
байдыдта. Ӕрцыд кӕм вӕййы, уым ма ацыд дӕр вӕййы. Изӕры-иу 
куы хуыссыди, уӕд-иу загъта, райсом раджы ӕнӕ цӕугӕ нӕй, фӕлӕ 
та-иу кӕс, ӕмӕ хонджытӕ фӕзынди.

Афтӕ бонӕй-бонмӕ. Уалынмӕ ахӕм цъаммар рӕстӕг скодта, 
ӕмӕ ӕддӕмӕ ракӕсӕн нӕ уыд. Тырсыйы ӕфцӕгӕй митдымгӕ 
дымдта, цыма ӕппӕт кӕмтты дымгӕтӕ уырдыгӕй лӕбурдтой. Цы-
быр ныхасӕй, ахӕм рӕстӕг хорз хицау йӕ куыдзы къӕбылайы дӕр 
ӕддӕмӕ нӕ атардтаид.

Иузаман захъайаг ӕхсӕвы нозтвӕлладӕй рабадт, йӕ дзаумӕттӕ 
йӕ уӕлӕ акодта ӕмӕ цӕуыныл ныллӕууыд. Хъӕуӕй ӕрхызт коммӕ 
ӕмӕ йӕ гуыр сарӕзта Тырсыйы ӕфцӕгмӕ. Цӕугӕ бӕргӕ кодта, фӕлӕ 
ӕдас нӕ уыди: куыд вӕййы, цы вӕййы, иунӕгӕй уӕд та искуы миты 
хъӕпӕны ныссагъд кӕнӕ, Хуыцау ма зӕгъӕд, фӕлӕ ахӕм ӕвзӕр 
рӕстӕджы балбирӕгъ дӕр ӕрбамбӕлы, стӕй нозтвӕлладӕй ӕфцӕджы 
сӕрты нӕ, фӕлӕ ам миты сӕрыл цӕуын дӕр зын у. Сӕры алыхуызон 
хъуыдытӕ фӕйлыдтой ӕмӕ-иу йӕхинымӕр загъта: «Гъӕй-джиди, 
ӕмӕ ныр дзӕбӕх бӕх... Нӕ, саргъы бӕхӕй дзоныгъ хуыздӕр уаид, 
стӕй фӕлмӕн фӕсалӕй йедзаг куыд уа, афтӕ, йӕ уӕлӕ бынӕйдаргӕ 
нымӕт дӕр хорз уаид». Ахӕм хъуыдытимӕ захъайаг фӕцӕйхӕццӕ 
кодта Ресы хъӕумӕ. Хъӕумӕ ӕххӕст нӕма бахӕццӕ, афтӕ кӕсы, 
ӕмӕ уӕртӕ цалдӕр сылгоймаджы сӕ къӕртатимӕ рацӕуынц. Цы 
базонын ӕй хъуыди, адон донмӕ кӕй рараст сты. Сонтӕй йӕ сӕры 
ахӕм хъуыды смидӕг, миты рагъыл нӕ, фӕлӕ йæм сӕхимӕ къонайыл 
хъарм пецы цур бадгӕйӕ дӕр чи нӕ фӕзындаид. Цыбыр ныхасӕй, 
10 Мах дуг №4 2024

захъайаг миты рагъыл йӕхи дӕлгоммӕ кӕлӕхы галау аппӕрста, 
цӕстытӕ ӕрӕхгӕдта ӕмӕ йӕхи мӕрдгъуыз скодта. Иуцъус куы 
ахуыссыди, уӕд йӕхи дӕр бауырныдта, цыма мӕлгӕ акодта ӕмӕ 
ингӕны фестад.

Сылгоймӕгтӕ йӕ ауыдтой ӕмӕ цъӕхахст ӕмӕ хъӕр куыннӕ 
систаиккой, иутӕ дзы – фӕстӕмӕ лидзгӕ хъӕуы ‘рдӕм, иннӕтӕ йӕм 
дардӕй кастысты ӕмӕ оххытӕ кодтой. Уӕдмӕ Ресӕй рафӕдис сты, 
ӕркастысты йӕм, ӕмӕ йӕ чидӕр базыдта: «Арӕбын, кӕд ма исты 
зонын, уӕд ацы лӕг Джимарайы Берозты уазӕг у, абайтыхъӕуккаг».

Чи зӕгъы, хъӕумӕ йӕ схӕссӕм, чи та – фӕстӕмӕ Джимарамӕ 
Берозты хӕдзармӕ.

Захъайаг тарст, хъӕумӕ йӕ куы схӕссой, науӕд ӕй Джимарайы 
куы смидӕг кӕной, уымӕй дӕр, фӕлӕ гӕнӕн нӕ уыди, ӕмӕ, мӕнӕ 
хуы къӕрцмӕ куы фӕхъус уа, уыйау ныхъхъус. Уӕдмӕ Ресы хистӕртӕ 
дӕр рахӕццӕ сты, ӕмӕ мӕссӕлытӕ (тӕфӕрфӕстӕ) ракодтой, «зиа-
ны» раз цы адӕм лӕууыдис, уыдонӕн. Хъӕуы хистӕр йӕ уынаффӕ 
загъта: «Хъӕумӕ дӕр ӕй нӕ хъӕуы хӕссын ӕмӕ Джимарамӕ дӕр. 
Мӕнӕ адӕм сӕхи мӕрдтӕ цы фӕкӕной, уый куынӕ зонынц, фӕлӕ 
йын хӕссӕнтӕ скӕнут ӕмӕ йӕ Абайты хъӕумӕ фӕхӕццӕ кӕнут, 
йӕ хӕдзармӕ. Цы гæнӕн уыди фӕсивӕдӕн, хистӕр куыд загъта, 
афтӕ бакодтой. Хӕссӕнтӕ скодтой, бынӕй дзы нымӕт байтыдтой, 
уӕле дӕр – афтӕ, йӕ цӕсгом ын бамбӕрзтой ӕмӕ йӕ фæхӕссынц 
Абайты хъӕумӕ. Уыцы ӕвзӕр фӕндӕгтыл æй, – уӕвгӕ цӕй фӕндаг 
ӕмӕ цӕй ӕндӕр, – хъизӕмаргӕнгӕ Абайты хъӕумӕ ныххӕццӕ 
кодтой. Хъӕуӕй ничима зыдта, «судзгӕ» мард сӕ хъӕугӕрон кӕй и, 
уый, афтӕмӕй, цыдӕриддӕр хъӕуы куыдз уыди, уыдон ралӕбурд-
той ӕмӕ алырдыгӕй бырстой тырсыйӕгтӕм. Цӕмӕй атардтаиккой 
уыцы куыйты, нӕ – лӕдзӕг, нӕ – дур, иуыл ма дзы хӕцгӕ дӕр 
фӕкодтой. Иу куыдз та дзы, захъайаг цы нымӕтыл хуыссыд, уый 
айвӕзта, ӕмӕ, гыццыл ма бахъӕуа, «мардæн» йæ тъӕпп митыл ма 
фӕцӕуа. Захъайаг бамбӕрста, йӕ хъуыддаг хорз нал у, уый. Куыйтӕ 
ма иу зылд куы ӕрбакӕной, уӕд ӕй йе ‘рчъийӕ хуыссӕнӕй дӕр 
радавдзысты. Ноджы йӕ чи хаста, уыдон ӕй, сӕхицӕн тӕрсгӕйӕ, 
дӕлиау ӕруагътой.

Захъайаг йӕхицӕн бынтон куы старсти, уӕд йӕ хӕсджытӕм 
сдзырдта:

– Гъе гормӕттӕ, уӕ хорз хорз у, ӕмӕ мӕ уӕлдӕр сисут, кӕннод 
куыйты амӕттаг кӕнын...

Дарддӕр цы уыди, уым диссагӕй ницыуал ис, захъайаджы тыр-
сыйӕгтӕ нӕмгӕ дӕр ракодтой, фӕлӕ сӕ Абайты хъӕу афтӕ суазӕг 
кодта, æмæ сæ ӕнӕхъӕн къуыри нӕ рауагътой. Фӕстӕмӕ куы цы-
дысты, уӕд сыл куыйтӕ рӕйгӕ дӕр нал кодтой, сахуыр сыл сты...

ХЪЕСАТЫ БИБИЙЫ БӔХ
Хъесаты Биби дардта тынг хорз бӕхтӕ, ӕмӕ йӕм уый тыххӕй 

хъӕубӕстӕ нӕ, фӕлӕ ӕнӕхъӕн комы цӕрджытӕ дӕр фыр хӕлӕгӕй 
сӕ былы цъӕрттӕ хордтой. Ныхасы дӕр-иу арӕх дзырды сӕр Бибийы 
бӕхтӕ уыдысты. Чи-иу загъта: «Замманай саулохаг бӕх, уарийӕ цы 
кӕныс», иннӕ-иу бафтыдта: «Раст хъӕуы аргъ бӕх». Йӕ дзыхы-иу 
хорз ныхас кӕмӕн нӕ бадти, уыдон та-иу бынозӕй ныуулӕфыдысты 
кӕнæ оххытӕ, аххытӕ кодтой.

Биби хорз зыдта, хъӕубӕстӕ ӕмӕ комы цӕрджытӕ ныхасы дӕр 
йӕ бӕхы кой кӕй фӕкӕнынц, уый ӕмӕ уыдоны цӕстмӕ ноджы 
тынгдӕр зылди йӕ бӕхтӕм.

Райсомӕй-иу сын сӕ барцытыл сырх хӕцъилтӕ бабаста, мачи сӕ 
фӕцӕстдзыд кӕна, зӕгъгӕ. Сӕ къӕдзилтӕ-иу сын цыбыр ныббаста. 
Кӕртӕй-иу сӕ куы рауагъта, уӕд уыдонмӕ бакӕсынӕй диссагдӕр 
цы уыди. Мӕнӕ-иу сӕ цыма барӕй ардыдта, афтӕ-иу разылдысты 
куы иу уынджы, куы та иннӕйы, сӕ фындзтӕй къуыззитгӕнгӕ.

Уӕд иузаман йӕ сыхаг Бебыз йӕ фыртӕн ус куырдта. Æмӕ Бибийы 
чындзхӕссӕг акодтой. Биби хуыздӕр идон, хуыздӕр саргъ сӕвӕрдта 
йӕ саулохагыл ӕмӕ ацыд, ӕндӕр гӕнӕн цы уыди. Чындзы хастой 
Куырттаты комӕй. Куы бахӕццӕ сты, уӕд, куыд вӕййы, афтӕ сӕ 
размӕ рацыдысты, арфӕ сын ракодтой, стӕй сӕ ахуыдтой фынгтӕм.

Фæсивӕд дӕр цӕттӕйӕ лӕууыдысты уазджыты цур ӕмӕ æн-              
хъӕлмӕ кастысты, сӕ хистӕр сӕм кӕд фӕдзурдзӕн, уазджыты бӕхтӕ 
бафснайут, зӕгъгӕ. Бибийы бӕхы цур цалдӕрӕй лӕууыдысты ӕмӕ 
йын йӕ бӕхмӕ уыцы цымыдисӕй кастысты.

Хистӕр бар куы радта, уӕд фӕсивӕд базгъордтой ӕмӕ дзы алчи 
дӕр бӕхы идон райста уазӕджы къухӕй.

Бибийы бӕхы идоныл ныббыдзыкк сты дыууӕ лӕппуйы ӕмӕ 

схъуырдухӕн сты – иу ӕй йӕхимӕ иста, иннӕ дӕр. Биби сын афтӕ, 
хъаугъа, дам, ма кӕнут, хуыздӕр ӕм чи базилдзӕн, уый йӕ акӕнӕд, 
мӕнӕн мӕ бӕх сысджы йеддӕмӕ ницы хӕры.

Лӕппутӕ уый куы фехъуыстой, уӕд сӕ иу афтӕ:
– Сысджы махмӕ бирӕ ис, стӕй, Биби, ды мӕ мадыфсымӕр дӕ, 

ӕз Хъесаты хӕрӕфырт дӕн.
– Гъемӕ кӕд афтӕ у, уӕд ӕй акӕн уӕхимӕ ӕмӕ йӕ хорз фен.
Фысымтӕ уазджыты бахуыдтой хӕдзармӕ, сбадын сӕ кодтой, 

ӕмӕ, куыд уыди, афтӕ чындзӕхсӕв цалдӕр боны ахаста. Уыцы 
заман-иу чындзхӕсджытӕ бафӕстиат сты къуыригӕйттӕ, науӕд та 
– фылдӕртӕ. Биби дӕр бадт, уӕдӕ цы уыдаид, йӕ зӕрдӕ бӕхмӕ не 
՚хсайдта, уӕлдайдӕр та, йӕ хӕстӕджытӕм кӕй бахауд, уый тыххӕй.

Къухылхӕцӕг ӕмӕ ӕмдзуарджын сӕ хойы рӕвдзӕй бадты 
хистӕртӕм бахуыдтой зард ӕмӕ кафтимӕ. Раст уыцы заман Бибийы 
хӕрӕфырт ӕрбазгъордта, цӕстытӕ доны разылдта ӕмӕ хӕкъуырц-
цӕй загъта: 

– Биби, дӕ бӕх амарди, арӕмыгъта, аскъуыди...
Бадты адӕм фӕсабыр сты. Хистӕр йӕ кувын фӕурӕдта, ӕмӕ исдуг 

ӕнхъӕлмӕ кастысты, уӕдӕ Бибийы бӕхыл цы ‘рцыд, зӕгъгӕ. Фӕлӕ 
лӕппу цавддурау лӕууыд, йӕ цӕссыгтӕ ныхъуырдта, ницы дзырдта.

Биби куыд бадти йӕ бынаты, афтӕ змӕлгӕ дӕр нӕ фӕкодта, стӕй 
йӕ сӕр разылдта лӕппуйы ‘рдӕм ӕмӕ йӕ бафарста, цы ‘рцыд мӕ 
бӕхыл, зӕгъгӕ.

Лӕппу йӕ цӕссыгтӕ асӕрфта ӕмӕ загъта:
– Дысон ын дуне сысджы радтон, йӕ уӕлдай дӕр ма дзы ныууагъта, 

стӕй йӕ донӕй бафсӕстон. Ныр ӕм абон бакастӕн, æмӕ дӕ фыдгул 
афтӕ: ныддӕнгӕл ӕмӕ фӕйнӕрдӕм арӕмыгъта.

Адӕмӕн цы бамбарын хъуыди, сысджыйæ ӕфсӕст бӕхӕн дон 
радтой ӕмӕ...

Фӕлӕ уӕддӕр Бибимӕ разынд уӕздандзинад ӕмӕ загъта:
– Æгайтма æххормагæй нæ амард мæ бæх, æз та æндæр ссардзынæн.

ХЪАЙТТАТЫ Сергейы чиныг «Ирон хабёрттё»-йё ист

Х Ъ А З И Т Ы Р е с о

Х Ъ У Ы Х Ъ У Ы Н 
Ё М Ё Й Ё Х Ё Л Ё Р Т Т Ё

Х ӕ с т ы ӕ м ӕ ф ӕ л л о й ы в е т е р а н Х ъ а з и т ы Р е с о ( Р е з о) Х у с с а р И р ы-
с т о н ы з ы н дг о н д у ы д дз ы р д дз ӕ уг ӕ л ӕ г ӕ й, ф ӕ л ӕ м а у ы м ӕ й д а р д д ӕ р 
т ы н г х о р з з ы д т а а д ӕ м о н с ф ӕ л д ы с т а д. А ц ы х ъ ӕ л д з ӕ г х а б ӕ р т т ӕ 
й ы н й ӕ н ы х ӕ с т ӕ й н ы ф ф ы с т а й ӕ ф ы р т, з ы н дг о н д и р о н ф ы с с ӕ г ӕ м ӕ 
а х у ы рг о н д Х ъ а з и т ы М е л и т о н. 

С Т Ы Р Г У Ы Б Ы Н

– А ц ы с т ы р г у ы б ы н ы д ы н ц ы и с, ц ы ? – Т ъ æ р æ с ы г у ы б ы н ы л д и с 
к о д т а ч ы с ы л Х ъ у ы х ъ у ы н.

– Ф а д ж ы с, ф а д ж ы с! – х у д т ы л Т ъ æ р æ с.
– Æ м æ у ы й б æ р ц ф а д ж ы с к æ м б а х о р д т а й ? – н о д ж ы т ы н г д æ р н ы д д и с 

к о д т а с ы в ӕ л л о н.

Н Ы Ф С

– М ӕ с ӕ р ф ӕ т о н ы! – Х ъ у ы х ъ у ы н ы м а д н а л ӕ н ц а й ы й ӕ х ъ ӕ р з ы н ӕ й.
– Ц ы к ӕ н ы с, г ы ц ц и ?
– Т ӕ в д м ӕ м и с.
– Т ӕ р с г ӕ м а к ӕ н, т ӕ в д ӕ й и с т ы к у ы т о н и д, у ӕ д а ф о н м ӕ х у р т ъ ӕ п-

п ы т ӕ а х а у д а и д! – н ы ф с ы н а в ӕ р д т а Х ъ у ы х ъ у ы н.

Х Ъ У Ы Х Ъ У Ы Н Ы Х Ъ Ы Б Ы Л

Х ъ у ы х ъ у ы н х у ы г ӕ с у ы д и с. Х у ы т ы х ъ ӕ у ы а к о м к о м м ӕ л ы в д -
з ӕ г д ж ы н ф а х с ы б а с ы р д т а, й ӕ х ӕ д ӕ г а у у о н ы с ф ӕ л д ӕ х т ӕ м ӕ д ӕ л и л ӕ й ы 
з а р д ж ы т ӕ с к ъ ӕ р д т а.

У ы ц ы р ӕ с т ӕ д ж ы ц ъ ӕ х б и р ӕ г ъ х ъ ы б ы л т ӕ м ф ӕ л ӕ б у р д т а ӕ м ӕ д з ы 
у а л ӕ и у ы, х ъ ы л л и с т г ӕ н г ӕ, ф е с к ъ ӕ ф ы.

Л ӕ п п у ф ӕ г ӕ п п л а с т а ӕ м ӕ к ӕ с ы й ӕ ф ӕ д ы л.
– Х ъ у ы х ъ у ы н, с х ъ ӕ р ы л к ӕ н, с х ъ ӕ р! – х ъ ӕ у ӕ й с ӕ г ӕ н д з ӕ х т ӕ 

ц ӕ г ъ д ы н ц у с т ы т ӕ.

Х ъ æ л д з æ  х а б æ р  т т æ

– Ӕмӕ йын хъыбыл йӕ хъусы куы хъӕр кӕны, уӕд уый нӕ хъусы? 
– дзуапп сын радта Хъуыхъуын.

АДДЖИНАГ
– Адджинаг хъуыды сыгъдӕг кӕны, – дзырдта Хъуыхъуыны мад, 

ӕмӕ йӕм лӕппу фӕцырд:
– Гыцци, уӕдӕ-иу мын къафеттӕ арӕх ӕлхӕн, ӕмӕ-иу дын дӕ 

нӕдтытӕ мӕ зӕрдыл дзӕбӕх бадарон.

РАМБУЛЁГ
Сепа ӕмӕ Хъуыхъуын мӕнгагъуысты сфӕлдӕхтысты, къамӕй ӕхцайыл 

къӕрцц кӕнынц. Милицæмӕ сыл дзырдхӕссӕг фӕци, зӕгъгӕ, афтӕ ӕмӕ 
афтӕ, ӕхцайыл хъазынц, ӕмӕ иу ӕвзонг лӕппу балӕууыд сӕ уӕлхъус:

– Чи рамбылдта? – бахудт, ацамыдта сын сӕ размӕ ӕхцамӕ.
– Ды, мӕ хур, ды! – банкъуыста йӕ сӕр Хъуыхъуын.

ФА-АР-Р-РАСТ!
Хӕсты рӕстӕджы нӕ адӕмыл цы уӕззау бонтӕ уыд, дыккаг ахӕм 

Хуыцау бахизӕд. Иухатт Хъуыхъуын ӕмӕ йе ʻмбалӕн сӕ хӕдтӕхӕг 
ссыгъд. Парашюттимӕ рагӕпп кӕныны сӕр сӕ бахъуыдис. Хъуы- 
хъуыны ӕмбал – уӕззау, ӕнӕфердӕхтгомау. Хъуыхъуын хӕйрӕгдӕр 
уыдис, ӕмӕ йын адзырдта тагъд-тагъд:

– Куыддӕр рагӕпп кӕнай, афтӕ дӕхимидӕг дӕсы онг банымай, 
стӕй уӕд ӕртъӕпп кӕн парашюты бос, ӕмӕ райхӕлдзӕнис.

Лӕппу йӕхи рарӕцыгъта, уӕлдӕфы ныззылд.
– И...и...иу... – къӕзӕнӕг ыл бахӕцыд, йе ʻвзаг йӕ комы нал арӕх-

сы. – Ды...ды...дыу-уӕ...
– Фа...ф-фар-раст... – бӕрзонд наз бӕласы цонгыл куы ʻркъуырдта 

йӕхи, уӕд ма сфӕрӕзта тыххӕй.

ГУЫЛЁВЗАГ ХОТЁ
Обетаг ӕртӕ чындздзон хойы уындӕй, мыййаг, искӕй фӕстӕ кӕй 

амбӕхсай, ахӕмтӕ нӕ уыдысты. Уӕддӕр сӕм усгур ӕввахс нӕ цыд. 
Сыхӕгтӕ сын ӕй сӕ гуылӕвзаджы аххос кодтой.

Иуахӕмы сӕм сӕ хӕстӕг чидӕр Хъуыхъуыны чызгуынӕг бакодта. 
Чызджытӕй йӕ зӕрдӕмӕ чи фӕцыдаид, кургӕ дӕр уый кодта. Ӕмӕ 
чызджытӕ сӕ мады фӕдзӕхстӕй пецы фарсмӕ рабадтысты рӕгъӕй: 
зӕхх уырзбӕрцлӕбырдтытӕ куы кӕна, арв фӕркгай куы кӕла, уӕддӕр 
сӕ хъыпп-сыпп куыд ничи скӕна.

Хъысмӕтӕй фыдӕлгъыст ӕртӕ хойы дурдзавдӕй бадтысты: чызгӕн 
йӕ фыды уӕлкъӕсӕр йӕ дӕндаг рафтауынӕй цъуттавӕрд дзыхӕй 
абадын ӕнцондӕр у.

Хъуыхъуын сӕм фӕкаст, фӕкаст, стӕй хӕстӕг бабадт пецмӕ ӕмӕ 
дзы чъырын арт сыскъӕрдта.

Чызджытӕн уӕларт дзæрнатӕ фыхт, ӕмӕ хистӕр хо нал фӕлӕууыд:
– Дзæлнатӕ!.. Дзæлнатӕ скалдысты!
– Ӕвзӕл! Гыцци афтӕ нӕ загъта, ӕппындӕл, дам-иу мацы сдзулут? 

– йӕ цӕстытӕ йӕм базылдта ӕртыккаг.
– Мӕгуыл мӕ мӕгуыл сӕлы бон: ӕз нӕдӕл иу дзулын, нӕдӕл 

иннӕ, – йӕхи бакъултӕ кодта кӕстӕр.

«БЁРКАДДЖЫН» МЫЗД
Бӕлвырд ӕй ничиуал хъуыды кӕны, ацы хабар хӕсты рӕстӕджы уы-

дис ӕви раст фӕсхӕст стонг азты, фӕлӕ, дам, Хъуыхъуын цыдӕр бӕрнон 
бынат ахста, ӕмӕ йӕм йӕ ног кусджытӕй чидӕр йӕ мызд тилгӕ бацыд:

– Дӕуыстӕн, хъӕстмондаг дӕн, уымӕн дӕ нӕ тыхсын кӕнын, 
фӕлӕ ацы чысыл мызд мӕхи фаг суыдзӕнис ӕви мӕ сывӕллӕтты?

Хъуыхъуын ӕм бакаст ӕмӕ бахудт:
– Ацу, хорз лӕг, цы дӕ фӕнда, уый ӕлхӕн, ӕмӕ дын кӕд мӕйваг 

не суа, уӕд-иу мӕм ӕрбацу хъӕстмӕ.
«Ай мардӕлгъыст нӕу, дзуарӕлгъыст иннӕ ахӕм», – ахъуыды кодта 

лӕг ӕмӕ раздӕхт, балӕууыд дуканийы.
– Чызг, – дзуры уӕйгӕнӕгмӕ, – дзидза уӕйгӕнӕн хайад уӕм кӕм ис?
– Ӕмӕ йӕ раджы куы систой.
– Уӕд та мын сӕкӕр абар.
– Кӕм уыныс сӕкӕр?!
– Нӕлхӕ та?
– Ӕз ма нӕлхӕ искӕй къуымы дӕр куы фенин!
– Цыхт?..

– Цыхт склероз зынын кӕны. Фӕстаг хатт ма дзы кӕд бахордтон, 
уый дӕр мӕ ферох.

– Сывӕллӕттӕн мын адджинӕгтӕ уӕддӕр абар.
– Хорз лӕг, хынджылӕг кӕныс ӕви?..
– Уӕд та мын кӕрдзын ратт. Боныфӕстагмӕ, цы фӕкӕнон мӕ мызд?

САЙДЁН – САЙД?
– Хызын мӕм нӕ фӕцис, ӕндӕра уын иу-дыууӕ гуымбылы не ̒ рдавтаин, 

– йӕ быдираг хӕстӕджыты дуармӕ бӕхӕй дзургӕ ӕрфистӕг Хъуыхъуын.
Фӕстӕмӕ куы здӕхт, уӕд йӕ хӕстӕг дӕр «бакатай»:
– Мигӕнӕн нӕм ницы ис, ӕндӕра дын сывӕллӕттӕн дыргътӕ нӕ 

авӕрдтаин.
– Мӕнӕ мӕ дзыппы иу чъирппа фӕцис ӕмӕ... – йӕ дзыппӕй йӕм 

хызын стеу-теу кодта Хъуыхъуын.

ФЁДИСОН
– Капитан, бӕргӕ мӕ нӕ фӕндыд дӕ батыхсын кӕнын, фӕлӕ ба-

хатыр кӕн, – Хъуыхъуын арӕхстгай бакодта каютӕйы дуар, сабыргай 
бахызт мидӕмӕ.

– Цы хабар у? – бӕлццоны афарста капитан.
– Дыууӕ-ӕртӕ сахаты размӕ науӕй денджызмӕ ахаудта мӕ усы 

мад. Мыййаг ма исты хуызы фервӕздзӕнис?
– Кӕй зӕгъын ӕй хъӕуы, нал! Нырмӕ кӕм уыдтӕ? Афонмӕ йӕ дон 

йӕ бынмӕ аласта. Фӕхуыдуг... – фесхъиудта капитан.
– Бузныг. Стыр бузныг! – цингӕнгӕ фездӕхт фӕдисон.

ГЁДЫЙЫ СЁФТ
Зӕрдӕйы фӕндиаг сылгоймаг та кӕм бакӕсы алкӕй къӕсӕрӕй.  

Хъуыхъуынӕн дӕр йе ̒ мкъай мӕнӕ-мӕнӕ сирджытӕй нӕ уыд, зӕгъынц.
Ӕмӕ та иубон лӕг хӕдзармӕ ӕрбахаста дыууӕ килӕйы дзидза.
– Не ʻфсин, ме ʻрцыдмӕ-иу дзы физонджытӕ сыздух, – бадзырдта 

ма хӕдзармӕ, йӕхӕдӕг куыстмӕ ацыд.
Усӕй йӕ лӕджы ныхас айрох. Йе ʻмхалдихты фӕхуыдта, ӕмӕ 

дзидза аирвӕзт сӕ хъуыры. Изӕрӕй лӕг хӕдзармӕ куы ʻрбацыд, уӕд 
ын физонӕджы хусысмаг йӕ фындзы хуынчъытӕ ныццавта. Бабуц йе 
ʻфсинӕй ӕмӕ йӕм дзуры:

– Не ʻфсин, рахӕсс-ма дӕ физонджытӕ, фенӕм сӕ.
– Ӕмӕ дзидза гӕды куы бахордта.
– Иууылдӕр? – фӕдызӕрдыг ис лӕг.
– Иууылдӕр.
Уӕд Хъуыхъуын фестад. Гӕдыйы рацахста. Абарста йӕ ӕмӕ рацыд 

раст дыууӕ килӕйы.
– Ӕмӕ уӕд гӕды та цы фӕцис, гӕды? – бакатай кодта Хъуыхъуын.

ЁНЁРХЪУЫДЫ ФЫСЫМТЁ
Иу фӕззӕджы, тӕккӕ куыстыты рӕстӕг, Хъуыхъуын тагъд                              

хъуыддагӕн фӕраст балцы. Фӕлӕ рацыд иу бон, дыккаг, ӕртыккаг... 
Хъуыхъуын зынӕг никуы ис.

Кӕддӕр куы уыд, уӕд, саргъыл фӕгуыбыр, афтӕмӕй ӕрбацӕуы 
фыдрасыгӕй.

– Тагъды хъуыддагӕн куы уыдтӕ, уӕд кӕм дӕ нырмӕ? – рауадис 
йӕ бинойнаг йӕ размӕ.

– Гъы?.. – йӕ сӕрыл схӕцыд Хъуыхъуын, цӕуылдӕр ахъуыды кодта, 
бӕхы фӕзылдта ӕмӕ – гъӕйда фӕстӕмӕ.

Цӕвиттон, ирон лӕг йӕ уазӕгыл та цӕхх ӕмӕ къӕбӕрӕй кӕд нӕ 
баузӕлыд? Хъуыхъуын дӕр ӕнӕвдӕлонӕй ӕртӕ боны ӕмӕ ӕртӕ                   
ʻхсӕвы нӕ сыстад фынгӕй: фысымты нуазӕнмӕ ӕнхъӕлмӕ каст, 
фӕлӕ фӕрасыг, айрох дзы ӕмӕ атагъд кодта сӕхимӕ. Ныр та йын ӕй 
йӕ усы уайдзӕф ӕрлӕууын кодта йӕ зӕрдыл. Фӕстӕмӕ йӕ фысымты 
дуармӕ куы бахӕццӕ, уӕд сӕм уӕлбӕхӕй бадзырдта:

– Гъæй, мӕ фӕрныг фысымтӕ, кӕд, лӕгыл мӕ кӕй нӕ банымадтат, 
уый тыххӕй мӕм нӕ авӕрдтат нуазӕн, уӕд уӕ фарн – бирӕ, кӕд ирон 
ӕгъдау – уазӕгӕн скад кӕнын – рох фӕкодтат, уӕд та – уӕ худинаг!

ДЫУУЁ МЁГУЫРГУРЫ
Иу хиды хъусыл-иу ныхӕй-ныхмӕ бадтысты дыууӕ мӕгуыры, сӕ 

худты бызгъуыртӕ сӕ разы, афтӕмӕй.

Иухатт сӕ иу сыстад, ацыд, ӕмӕ йӕ кой-йӕ хъӕр нал райхъуыст 
иу аз, дыккаг... Кӕддӕр куы уыд, уӕд дыккаг мӕгуыргуры раз дзыхъ-
лӕуд фӕкодта машинӕ. Ӕрхызт дзы цыдӕр хъӕздыг лӕг, йӕ уӕлӕ 
– шляпӕ, галстук...

– Байрай, хӕлар! Афтӕ мӕгуыр ма дӕ?
– Чи дӕ, чи? – скастис ӕм мӕгуыргур хӕрдмӕ.
– Нал мӕ базыдтай? Ха-ха-ха! Ӕз дӕр-иу уӕртӕ уым дӕ ныхмӕ 

куы бадтӕн.
– Ӕмӕ куыд схъӕздыг дӕ?
– Куыд куы зӕгъай, уӕд нӕ сӕрдары хатӕны размӕ хос бахастон, 

сбадтӕн ӕмӕ йӕ хӕрын. «Уый цы ми кӕныс?» – дисхуызӕй мӕ афар-
ста сӕрдар.

Зӕгъын, афтӕ ӕмӕ афтӕ, ницы бахӕринаг мын ис, ӕмӕ уӕдӕ цы 
кӕнон. Уый мын фӕтӕригъӕд кодта, ӕмӕ кӕсыс? Ха-ха-ха!

Мӕгуыргур ӕм кӕронмӕ нал байхъуыста, фӕгæпп кодта, кӕцӕйдӕр 
иу хъӕбысыдзаг нартхоры хъӕллӕгътӕ рахаста, сбадт сӕ сӕрдары 
хатӕны раз ӕмӕ сӕ ставдырдӕм ӕууилы.

– Цы ми кӕныс? – уыцы рӕстӕджы сӕрдары хатӕнӕй рахызт                    
Хъуыхъуын ӕмӕ бадис кодта.

– Мӕгуыр лӕг дӕн, бахӕринаг мын ницы ис, ӕмӕ нартхоры                         
хъӕллӕгътӕ ӕууилын.

Хъуыхъуын бамбӕрста, сӕрдарӕй цыдӕр расайыны тыххӕй кӕй 
кӕны афтӕ, ӕмӕ йӕм нал фӕлӕууыд:

– Афтӕ ӕнӕрхъуыды кӕй дӕ, тӕригъӕддагӕй дӕр уымӕн цӕрыс. 
Нартхоры хъӕллӕгъ зымӕгмӕ бафснай, зымӕгмӕ, ныр та кӕрдӕг – 
астӕумӕ, ацу ӕмӕ хиз цъӕх нӕууыл.

РИХИТЁ ИУДАРОН НЕ СТЫ!
Уалдзыгон арв куы фӕкъӕртт уа, уӕд ма дын къӕвдатӕн сӕ кӕрон 

фӕзыны, цы. Ӕмӕ кӕрдӕг нартхоры ʻвзарты сӕрты акаст. Нартхоры 
ʻвзарыл хӕмпӕлгӕрдӕг куы фӕтых уа, уӕд та... цы, уый алы зӕхкусӕг 
дӕр зоны.

Ӕмӕ Хъуыхъуын тагъд кодта йӕ нартхоры хуымыл, рывта йӕ. 
Сепа та иу лӕппуимӕ йӕ иувӕрсты фӕцӕйцыд бӕрӕгбонарӕзтӕй.

– О Хъуыхъуын, де здыхст рихитӕ-ма мын авӕр! – хъавыд дзы 

ахынджылӕг кӕнынмӕ. – Ды уӕддӕр ӕнӕвдӕлон куы дӕ, ӕз та сӕ 
бӕрӕгбоны мӕхи ахъал кӕнон.

– Де ʻмбалӕн сӕ авӕрдтаин, фӕлӕ дӕуӕн... О, Хуыцау бахизӕд! – 
бадиссӕгтӕ кодта лӕг.

– Ау, ӕмӕ мӕныл нӕ рафидаудзысты? – рамӕсты Сепа.
– Фидаугӕ та... Лӕджы хуызӕн дӕ ракӕниккой, фӕлӕ ды ӕп-                      

пынӕдзух дӕ бырынкъ фаджысы дарыс ӕмӕ мын сӕ счъизи кӕндзынӕ, 
– йӕ маст ыл акалдта Хъуыхъуын.

КАБИНКЁЙЫ СБАД!
Хохаг лӕгмӕ пайда кӕцӕй хъуамӕ ӕрбахауа фос ӕмӕ къуымыхцыйы 

муртӕй уӕлдай? Ӕмӕ Хъуыхъуын гуымбылтӕ хӕрӕгыл бауаргъ кодта, 
фӕцӕуы горӕтмӕ. Фӕндагыл фембӕлд иу схъӕлбӕрзӕй лӕппуйыл 
– йӕ худ йӕ сӕры фахсыл, йӕ къухтӕ – дзыппыты, фӕсиры цыбыр 
къахдзӕфтӕй. Хъуыхъуын йӕ иувӕрсты хӕрӕгыл куы ныууад, уӕд 
дзы лӕппу ахынджылӕг кӕнынмӕ хъавыд ӕмӕ йӕм фӕсте дзуры:

– Гъе, хорз лӕг, дӕ машинӕйыл мӕ авӕр!
– Табуафси, мӕнӕ кабинкӕйы сбад, – Хъуыхъуын схӕцыд хӕрӕджы 

къӕдзилыл.

НОМЫ СИДТ
– Алчи дӕр цӕрынӕн райгуыры, – иу фынгыл расидт хистӕр. – Мах 

иууылдӕр хуыздӕртӕн фӕкувӕм, мӕн та фӕнды не ̒ взӕрты тыххӕй 
расидын. Уыдон дӕр цы схорз уой, адӕмы рӕгъы цы райдайой цӕуын, 
уыцы амонд сӕ уӕд!

– Оммен! Разы дӕн хистӕры сидтыл ӕмӕ йӕ нуазын! – дӕле фӕхъӕр 
кодта Джоджыкк, фӕлӕ йӕ Хъуыхъуын фӕурӕдта:

– Иннӕты уал бауадз сӕхиуӕттӕ ануазын, дӕуӕн номы сидт у, 
ӕмӕ йӕ се ʻппӕты фӕстӕ ануаздзынӕ!

ЛАЙКЁЙЫ ФЁСТЁ
Гагарин космосмӕ куы атахт, уӕд Сепа фыдрасыгӕй ӕппӕлыд 

йӕхицӕй:

– Ныр космосмӕ атӕхын цас диссаг у?! Лайкӕйы фӕстӕ ӕз дӕр 
атӕхдзынӕн!..

– Сепа, байрӕджы кодтай! Лайкӕйы фӕстӕ лӕгтӕ райдыдтой 
тӕхын, – фӕурӕдта йӕ Хъуыхъуын.

ЗЁРОНД КИНО
Футбол райдыдта. Футболисттӕ иучысыл ахъазыдысты, ӕмӕ 

Хъуыхъуын фестад йӕ бынатӕй:
– Хорзӕй баззайут. Ӕз ацыдтӕн.
– Кӕдӕм цӕуыс? Нырма ныртӕккӕ куы райдыдта хъазт! – уромынц 

ӕй йе ʻмбӕлттӕ.
– Гъе, ацы кино зӕронд у, цалдӕр хатты йӕ федтон, кӕронӕй                      

махуӕттӕ ӕмбылды кӕнынц.

ХЪУЫХЪУЫН БЁХ КУЫД КУЫРДТА
Хъуыхъуыны куыроймӕ ныууайын хъуыдис, ӕмӕ колхозы бӕх 

ӕрцахста. Саргъ, уӕргътӕ йыл сӕвӕрдта, сбадтис ыл ӕмӕ сӕрдары 
раз балӕууыд:

– Ацы бӕх-ма мын авӕр, куыроймӕ йыл ныууайон.
Уӕдӕй ардӕм ӕмбисондӕн баззад, Хъуыхъуыны бӕхкуырд куы 

кӕныс, зӕгъгӕ.

КУСАРТ
Хъуыхъуын бадзырдта йӕ фарсмӕ лӕууӕг тӕфӕрфӕсгӕнӕг лӕджы 

хъусы.
– Цымӕ, цалаздзыд уыд?
– Дзӕнӕттаг уӕд, йе стай азы, дам, йӕхи фесты.
– Ӕз дӕ уымӕй нӕ фӕрсын! – фӕхӕрам ӕм Хъуыхъуын. – Кусарт 

цалаздзыд уыд?

ЁВЗАДЖЫ ФЁРЦЫ
Иухатт Хъуыхъуын ӕнӕ хонгӕйӕ йӕхи баласта мӕрддзыгой 

адӕммӕ:

– Ӕй, мӕгуыр йӕ бон, ахӕм лӕппуйы хъару...
– Цытӕ дзурыс? Сылгоймаг уыдис! – чидӕр ӕм сӕ бакаст зулмӕ.
– Цы загътай?! – нӕ фӕтыхст Хъуыхъуын. – Ӕз ӕй нал зонын, чи 

уыд?! Ахӕм сылгоймаг уыд, ӕмæ усгур лӕппу йӕ цуры рыг дӕр нӕ 
калдта! Бамбӕрстай?!

ЁМЁ БАФСЁСТЫСТЫ?
Хъуыхъуын йӕ дзыппӕй ӕнгуз сисы, ӕркъӕрцц ӕй кӕны ӕмӕ 

йӕ ахӕры. Стӕй та сисы ног ӕнгуз... Йӕ фарсмӕ цы тентекк лӕппу 
лӕууы, уый хъуыды дӕр нӕ кӕны.

– Фӕлӕуу-ма, хорз лӕг, иу ӕхсӕры аппӕй, дам, дыууадӕс ӕфсымӕры 
фӕцӕл кодтой, – нал фӕлӕууыл лӕппу.

– Ӕмӕ дзы бафсӕстысты? – афарста Хъуыхъуын.

АЛКЁМЁЙ РАЗДЁР
Ӕфсад ӕфсад у. Хъуамӕ дзы картоф дӕр бастигъай, пъолтӕ дӕр 

ныхсай, ӕфсӕддон бӕрндзинад дӕр ӕххӕст кӕнай... 
Хъуыхъуын та сабийӕ фӕстӕмӕ уыд зынгӕвӕрдау. Хистӕр-иу сӕ бар-

вӕндӕй куы афарста, къухнимӕ чи ацӕудзӕнис, зӕгъгӕ, уӕд та-иу фӕкодта:
– Ӕз, ӕмбал командир!
Ӕмӕ-иу ацыд.
Кӕнӕ:
– Пъолтӕ чи ныхсдзӕнис?!
– Ӕз, ӕмбал командир!
Ӕмӕ та-иу йӕ куыстмӕ февнӕлдта ӕнӕзивӕгӕй.
Иухатт та сын хистӕр радзырдта ӕфсӕддон сусӕгвӕнд ӕххӕст 

кӕныны тыххӕй ӕмӕ сӕ афарста:
– Хӕстон сусӕгвӕнд ӕххӕст кӕнынмӕ уӕ чи ацӕудзӕнис?!
Хъуыхъуын йе ̒ мбӕлттӕй ӕнхъӕл уыд, ома хӕдзарон куыстытӕм 

нӕ арӕхсынц, ныр се ʻфсӕддон хӕс ӕххӕст кӕнынмӕ уӕддӕр нӕ ба-
зивӕг кӕндзысты. Фӕлӕ уыны – йе ʻмӕфсӕддонтӕ та ныккастысты 
зӕхмӕ. Йӕхи сӕм нал баурӕдта:

– Мард уӕ хӕдзӕрттӕй макуы рабыра, ныр уӕддӕр зӕгъут «ӕз!» 
ӕви ардӕм мӕ ныфсӕй цыдыстут!?

КУСАРТГЁНЁГ
Зӕххыл къуытты адӕмыл та куыннӕ фембӕлдзынӕ. Фӕлӕ дзы 

Хъуыхъуынӕн цы сыхӕгтӕ уыд, уыдоны хуызӕн – Хуыцау бахизӕд. 
Сӕ къӕс ӕмбӕрзыны кой-иу ӕрвхаудмӕ хастой, сӕ куыройыссинаг 
– цалынмӕ-иу сӕ сӕ гуыбынтӕ сӕлхъывтой, уӕдмӕ.

Иухатт сӕ нывонд галмӕ ӕруырдыг сты (цӕл кӕнынмӕ сын ӕмбал 
нӕ уыди), хъӕугуывд скӕнӕм, зӕгъгӕ. Барвыстой Хъуыхъуынмӕ дӕр. 
Галы рабынӕй кодтой, фӕлӕ цӕуылдӕр тыхсынц, галы фӕстӕмӕ 
суадзой, уый дӕр сӕ нӕ фӕнды.

– Цы кӕнут, цӕуылнӕ йӕ ӕргӕвдут? – афарста сӕ Хъуыхъуын.
– Хъама, хъама кӕм ис?! – фӕкодтой йыл ӕмдзыхӕй.
– Ӕй, тъотъынатӕ, тъотъынатӕ! – ауад Хъуыхъуын хъама агурӕг.
Агуры, уӕдӕ цы. Сӕ мигӕнӕн дӕр бынаты макуы ̒ рӕвӕрдтаиккой. 

Ӕппынфӕстаг ӕй ссардта уӕлхӕдзары ӕмӕ сӕм уырдыгӕй ӕрхъӕр 
кодта йӕ фыр мӕстӕй:

– Хъама мӕнӕ ис, галы ардӕм раласут!

МЁЙЫ ЦАУТЫЛ АФЁЛГЁСТ
► 3 май РЦИ-Аланийы Национ музейы байгом УФ-йы адæмон 

артист Уататы Бибойы номыл равдыст йæ райгуырды 85 азы бонмæ. 
► 5 майы Ольгинскæйы культурæйы хæдзары кæрты байгом                  

Тотраты Бесæйы бюст. 
► 12 майы Ирыстонмæ Мæскуыйæ ссыдысты зындгонд театрир-

тасджытæ. Сæ нысан у, Ирон театры спектакль «Къарол Лир» сыз- 
гъæрин маскæмæ æвдыст кæй æрцыд, уымæ гæсгæ йын аргъ скæнын.  

► 10 майы  Хетæгкаты Къостайы номыл национ наукон-культурон 
центр Къостайы райгуырды 165 азы юбилейы фӕдыл цы мадзӕлттӕ 
аразы, уыдонӕй иу уыд Хъӕрӕсе-Черкесты Республикӕйы Лабӕйы 
цӕрджытимӕ фембӕлд. Архайдтой дзы Центры разамонӕг Ӕлборты 
Иван, йӕ хӕдивӕг Бигъуылаты Людмилӕ, ÆÆЗ «Иры Стыр Ны-
хас»-ы сӕрдары хӕдивӕг Дзӕгъойты Станислав, Ныхасы ахуырад 
ӕмӕ ирон ӕвзаг бахъахъхъӕныны комитеты разамонӕг Бургала-

ты Заремӕ, Ныхасы уӕнг 
Дыгъуызты Алыксандр, 
журнал «Мах дуг»-ы сӕй-
раг редактор Хетӕгкаты 
Оксанӕ, Фысджыты цӕди-
сы сӕргълӕууӕг Хозиты 
Барис ӕмӕ иннӕтӕ. 

РЦИ-Аланийы Парла-
менты сӕрдар Тускъаты 
Таймуразы номӕй арфӕйы 
гӕххӕттытӕ райстой                                                             
Хъӕрӕсейы Ирон ӕхсӕ-
нады сӕргълӕууӕг Хетӕг-
каты Олег ӕмӕ Хетӕг-
каты Къостайы номыл                                  
хъӕуы (Лабӕйы) бынӕттон 
хиуынаффӕйады админи-
страцийы сӕргълӕууӕг 
Хъӕрджынты Арсен.



Редакци авторы хъуыдытимæ алкæд разы нæ вæййы.

 Журналы цы æрмæг рацæуа, уымæй æндæр мыхуырон оргæн куы пайда кæна, 
уæд хъуамæ амынд уа, «Мах дуг»-æй ист кæй у, уый.

Журналмæ цы къухфыстытæ лæвæрд цæуынц, уыдон редакци рецензи  
нæ кæны, стæй сæ автортæн фæстæмæ не здахы.

